
ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

ᐊᐅᓚᑦᑎᔩᑦ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᑲᑎᒪᔨᑕᐃᓐᓇᐃᑦ ᑲᑎᒪᔨᖏᓐᓄᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᓯᑎᐱᕆ 14, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐊᖓᔪᖅᑳᖅ ᔪᐊᔾ ᖁᒃᓱᒃ, 

ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ ᒥᑭᓐᖑᐊᖅ, ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐃᒥᓕᐊᓄ 

ᕿᓐᖑᖅ, ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ 

ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᓵᓐᑐ ᓴᒻᒧᖅᑐᖅ, ᑖᒻ 

ᓴᒻᒧᖅᑐᖅ, ᐊᖓᔪᖅᑳᖅ ᔫ ᓴᕕᑲᑖᖅ, ᐊᐃᓴᑭ ᓲᔪᖅ, 

ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᒥᔅᑕ ᓲᔪᖅ, 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ? 

 

>>ᑐᒃᓯᐊᖅᑐᖅ 

 

ᐅᖃᖅᑎ: ᖁᔭᓐᓇᒦᒃ, ᓄᓇᕗᒻᒥᐅᑕᐅᖃᑎᒃᑲ. 

ᐊᒻᒪᓗ ᒪᓕᒐᓕᐅᖅᑏᑦ, ᒥᓂᔅᑕᐃᑦ, (ᑐᓵᔨᑎᒍᑦ) 

ᓯᕗᓕᖅᑎ, (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ 

ᐳᓛᖅᓯᒪᔪᐃᑦ ᑐᓐᖓᓱᑦᑎᐊᕆᑦᑎ 

ᒪᓕᒐᓕᐅᕐᕕᑦᑎᓐᓄᑦ. 

 

2. ᒥᓂᔅᑕᐃᑦ ᐅᖃᐅᓯᖏᑦ. (ᑐᓵᔨᑎᒍᑦ) ᓄᓇᕗᒻᒧᑦ 

ᓯᕗᓕᖅᑎ, ᒥᔅᑕ ᑕᑉᑐᓇ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 352 - 4(3): 

ᐃᓄᒋᐊᓂᒃ ᓇᓕᒨᖓᔪᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᖅ ᒐᕙᒪᒃᑯᓐᓂ 

(ᑕᑉᑐᓇ) 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᐅᓐᓄᓴᒃᑯᑦ ᐃᓘᓐᓇᓯ, 

ᖁᕐᓗᖅᑑᕐᒥᐅᑦ, ᓄᓇᕗᒻᒥᐅᑦ ᑕᒪᕐᒥᒃ.  

ᐅᖃᖅᑏ, ᓄᓇᕗᑦ ᑐᓐᖓᕕᒃᑯᑦ ᓴᖅᑭᑦᑎᓚᐅᕐᒪᑕ 

ᐱᕙᓪᓕᐊᔪᒃᑰᖅᑎᑦᑎᓪᓗᑎᒃ ᓈᓴᐅᑎᓕᒃ 23 

ᐊᖏᕈᑏᑦ ᐃᓗᓕᖏᓐᓃᑦᑐᖅ ᐱᔾᔪᑎᒋᓪᓗᒍ ᐊᒻᒪᓗ 

ᐊᑭᑐᓗᐊᕐᓂᖏᑦ ᑖᓐᓇ. ᓇᓗᓇᐃᖅᓯᔪᒪᔪᖓ 

ᑕᐃᒃᑯᐊ ᓯᕗᒧᐊᑉᐸᓪᓕᐊᔾᔪᑎᒋᔭᕗᑦ ᐃᓄᐃᑦ 

ᐃᓕᓐᓂᐊᖅᑎᑕᐅᑎᓪᓗᒋᑦ.  

 

ᒐᕙᒪᒃᑯᑦ ᐱᒋᐊᓕᓵᖅᑲᐅᑎᓪᓗᑎᒃ 

ᐊᑕᐅᓯᑐᐊᑯᓗᒻᒥᑦ ᐃᓕᓐᓂᐊᕈᑎᒃᓴᒥᑦ 

ᐊᑐᐃᓐᓇᖃᖅᑎᑕᐅᓚᐅᖅᓯᒪᔪᖅ ᐃᓄᓐᓄᑦ 

ᑐᕌᖓᔪᒥᑦ. ᐅᓪᓗᒥᒧᑦ ᓱᓕ ᑖᓐᓇ ᑲᔪᓯᔪᖅ.  

 

ᓯᕗᒧᑦ ᐊᓪᓗᖅᑕᒃᑯᑦ ᐊᒻᒪᓗ ᓯᕗᒃᑲᖅᑕᖅᑏᑦ 

ᐊᖅᑯᑎᒋᔭᐅᓪᓗᑎᒃ. ᑖᒃᑯᐊ 

ᐋᖅᑭᒋᐊᒃᑲᓐᓂᓚᖅᓯᒪᔪᑦ 

ᓵᓐᖓᓂᖅᓴᐅᔪᓐᓇᕐᓂᐊᕐᒪᑕ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦᑕ ᒥᒃᓵᓄᑦ 

ᓯᕗᒧᐊᖃᑎᒌᒻᒥᑦ ᑕᐃᔭᐅᓪᓗᑎᒃ ᑖᒃᑯᐊ ᐱᓕᕆᕝᕖᑦ.  

 

ᑕᒪᑐᒪᓂ ᓂᕈᐊᖅᑕᐅᓯᒪᑎᓪᓗᑕ ᑎᓴᒪᓂᑦ 

ᐃᓕᓐᓂᐊᕈᑎᒃᓴᓂᒃ ᓴᖅᑮᓯᒪᔪᒍᑦ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ ᐃᓄᓐᓄᑦ ᓵᓐᖓᔪᑦ 

ᓯᕗᓕᖅᑎᒃᓴᓄᑦ ᑕᐃᒪᓐᓇ ᑕᐃᔭᐅᔪᖅ. 

ᓯᕗᒃᑲᖅᑕᖅᑎᐅᓂᕐᒥᑦ ᐃᓕᓐᓂᐊᖅᑎᑦᑎᔪᑦ 

ᐃᖅᑲᓇᐃᔮᖅᑖᕋᓱᓐᓂᕐᒥᒃ ᐊᒪᖅᑕᕐᓂᕐᒥᓪᓕ 

ᐃᓕᓐᓂᐊᕈᑎᒃᓴᐃᑦ ᑕᐃᒎᓯᖅᑖᖅᑎᑕᐅᓯᒪᔪᑦ ᐊᒻᒪᓗ 

ᐊᑐᐊᒐᓂᒃ ᐋᖅᑭᒃᓱᐃᕙᓪᓕᐊᓪᓗᑎᒃ ᑖᒃᑯᐊ 

ᑐᓐᖓᕕᒋᔭᐅᒻᒪᑕ ᐅᕙᑦᑎᓐᓄᑦ.  

 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᑕᒪᒃᑯᐊ 

1999−ᒥᓂᑦ ᐊᓯᔾᔨᖅᐸᓪᓕᐊᒻᒪᑕ ᐊᒻᒪᓗ 

ᐃᓘᓐᓇᖓ, ᐃᓗᐃᒃᑲᐅᓗᒍ ᑕᑯᓐᓇᕆᐊᖃᖅᑕᕗᑦ. 

ᓈᓴᐃᑎᖏᑦᑎᒎᖅᑎᑕᐅᓯᒪᓐᖏᑦᑐᑦ 

ᑲᖐᓱᑐᐃᓐᓇᕐᓂᕐᒧᑦ ᓈᓴᐅᑎᓂᒃ 

ᐱᔾᔪᑎᖃᑐᐃᓐᓇᖏᓪᓗᑎᒃ. ᑖᒃᑯᐊ ᒐᕙᒪᒃᑯᓐᓂᑦ  

ᐃᖅᑲᓇᐃᔭᕈᒪᔪᓐᓃᕌᖓᒥᒃ ᐊᓯᐊᓄᑦ ᓄᑦᑎᖅᐸᒻᒪᑕ, 

ᔭᒐᐃᓐᖏᑕᕗᑦ ᑕᒪᒃᑯᓄᖓ ᐃᓕᓲᖑᒻᒪᑕ 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4670 

ᓇᖕᒥᓂᕆᔭᐅᔪᓄᑦ ᐅᕝᕙᓘᓐᓃᑦ ᒐᕙᒪᒃᑯᓐᓄᑦ.  

 

ᐃᓄᓐᓄᑦ ᑐᕌᖓᔪᑦ ᐅᓄᖅᓯᕙᓪᓕᐊᑐᐃᓐᓇᖅᐳᑦ 

ᐊᒻᒪᓗ ᐊᔭᐅᖅᑐᐃᖏᓐᓇᖅᐳᒍᑦ 

ᐃᖅᑲᓇᐃᔮᒃᓴᒃᑲᓐᓂᕐᓂᒃ ᐅᓄᒃᑲᓐᓂᖅᑐᓂᒃ 

ᓴᖅᑭᖅᑐᖃᕐᓂᐊᕐᒪᑦ ᐱᓕᒻᒪᒃᓴᐃᓂᕐᒧᑦ ᑮᓇᐅᔭᑦ 

ᑐᒃᓯᕌᕇᓐᓇᖅᑕᕗᑦ.  

 

ᒪᕐᕈᐃᓪᓗᐊᐸᓗᓕᖅᑐᑎᒃ ᐃᓄᐃᑦ ᐃᖅᑲᓇᐃᔭᓕᖅᑐᑦ 

ᓄᓇᕗᑦ ᒐᕙᒪᒃᑯᖏᓐᓂᑦ ᑕᐃᒪᓐᖓᓂᑦ 2001−ᒥᑦ, 

ᑕᐃᒪ ᓯᕗᒧᐊᑉᐸᓪᓕᐊᔾᔪᑎᒋᕙᕗᑦ ᐊᒻᒪᓗ ᒐᕙᒪᒃᑯᑦ 

ᑖᒃᑯᐊ ᐋᖅᑭᒃᓱᐃᓯᒪᕗᑦ ᐱᓕᕆᕝᕖᑦ 

ᑎᒥᓐᖑᖅᑎᑕᐅᒪᔪᓪᓗ ᑐᕌᒐᒃᓴᖏᓐᓂᑦ ᐊᒻᒪᓗ 

ᑖᒃᑯᐊ ᐊᒥᖅᑳᕆᔭᐅᖃᑦᑕᖅᖢᑎᒃ 

ᐃᖅᑲᓇᐃᔭᖃᑎᒋᔭᑦᑎᓐᓄᑦ.  

 

ᒐᕙᒪᒃᑯᑦ ᐃᓗᐊᓂ ᐃᖅᑲᓇᐃᔭᖅᑏᑦ ᑕᒪᒃᑯᐊ 

ᖃᐅᔨᓴᖅᑕᐅᔪᑦ ᐅᓪᓗᒥᒧᑦ ᑎᑭᖦᖢᒍ 

ᑕᐃᒪᐃᑦᑐᒪᔪᒍᑦ. ᐊᒻᒪᓗᖃᐅᔨᓚᐅᖅᑐᒍᑦ ᐃᓄᐃᑦ 

ᐅᓄᖅᓯᒃᑲᓐᓂᑲᓪᓚᑦᑐᑦ ᐊᒻᒪᓗ 

ᐅᓄᖅᓯᕙᓪᓕᐊᑐᐃᓐᓇᖅᑐᑎᒃ ᓯᕗᓂᒃᓴᑦᑎᓐᓂᑦ. 

ᑎᓴᐃᒪᓕᖓᓪᓗᐊᖅᐳᑦ ᐅᑯᐊ ᐅᓄᖅᓯᕙᓪᓕᐊᔪᑦ, 

ᐊᖓᔪᖅᑲᐅᑏ, ᑮᓇᐅᔭᓕᕆᓂᕐᒦᑦᑐᑦ, ᐊᓪᓚᕕᒻᒥᓗ, 

ᐃᓕᓐᓂᐊᕐᓂᓕᕆᓂᖅ, ᐃᓅᖃᑎᒌᓐᓂᑦ 

ᒐᕙᒪᒃᑯᓐᓄᑦ ᐱᔨᑦᑎᖅᑏᑦ ᐊᒻᒪᓗ ᐱᔨᖅᑎᕈᑏᑦ.  

 

ᑲᓇᑕ ᐊᒻᒪᓗ ᓄᓇᕗᑦ ᑐᓐᖓᕕᒃ ᑖᒃᑯᐊ 

ᐃᖅᑲᓇᔭᐃᖃᑎᒌᓐᓇᖃᑦᑕᖅᑕᕗᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᐱᔾᔪᑕᐅᑎᓪᓗᒋᑦ.  

 

ᓈᓴᐅᑎᓕᒃ 23 ᑖᓐᓇ ᐊᖏᕈᑎ ᐃᓗᓕᖏᓐᓃᑦᑐᑦ 

ᐊᑐᓕᖅᑎᑕᐅᕙᓪᓕᐊᖏᓐᓇᖅᑐᑦ ᐊᒻᒪᓗ 

ᒐᕙᒪᐅᓪᓗᑕ ᐊᖏᖅᓯᒪᑦᑎᐊᖅᐳᒍᑦ ᑕᒪᓐᓇ 

ᐱᓕᕆᐊᖑᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

(ᑐᓵᔨᑎᒍᑦ) ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᔅᑐ ᔮᓂ ᒪᐃᒃ.  

ᐃᑯᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᑦ 

ᑲᑐᔾᔨᖃᑎᒌᖓᓐᓂᒃ ᐊᖏᖃᑎᒌᒍᒻᒥᒃ 

ᐊᑎᓕᐅᕆᓂᖅ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓛᒃᑯᑦ ᐸᓐᓂᑑᕐᒥᐅᑦ, ᓄᓇᕗᒻᒥᐅᑦ, 

ᐳᓛᕆᐊᖅᓯᒪᔪᓪᓗ ᑕᕝᕗᖓ ᐃᓪᓗᒧᑦ.  

 

ᐅᖃᖅᑎᑦᑎᔩ, ᐅᓪᓗᒦᓛᒃ ᖁᕕᐊᓱᑦᑐᖓ 

ᓇᓗᓇᐃᖅᓯᔭᕆᐊᒃᓴ ᑕᕝᕙᓂ ᐃᓪᓗᒥ, ᑕᕝᕗᖓ 

ᓄᑖᒥᑦ ᐊᕐᕌᒍᓄᑦ ᑎᓴᒪᓄᑦ ᑲᑎᑕᐅᔪᒥᑦ 

ᐊᖏᖃᑎᒌᓐᓂᕐᒧᑦ ᑖᒃᑯᓇᓐᖓᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ ᐊᒻᒪᓗ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᓐᓂᖏᓐᓂᑦ 

ᐊᑎᓕᐅᓚᐅᕐᖓᑕ ᓯᑎᐱᕆ 5−ᖑᑎᓪᓗᒍ 2017.  

 

ᑖᓐᓇ ᓄᑖᖅ ᐊᖏᖃᑎᒌᒍᑦ ᑕᐃᒪ ᑖᒃᑯᓇᓐᖓᑦ 

170 ᐃᖅᑲᓇᐃᔭᖅᑏᑦ ᑕᕝᕗᖓ ᑲᑐᔾᔨᖃᑎᒌᓄᑦ 

ᐃᓚᒋᔭᐅᔪᑦ ᐊᒻᒪᓗ ᑖᓐᓇ ᑕᐃᒪ ᑮᓇᐅᔾᔭᔅᓵᖏᑦ 

ᖁᕝᕚᕆᐊᒃᑲᓂᕐᓂᐊᖅᑐᑦ 6 ᐳᓴᓪᓗᐊᒥᑦ ᐊᕐᕌᒍᓄᑦ 

ᑎᓴᒪᓄᑦ ᑎᑭᐅᒪᔪᒥᑦ ᐊᒻᒪᓗ ᑖᒃᑯᐊ 

ᑐᑭᑖᕈᑕᐅᓯᒪᔪᑦ ᐊᔾᔨᔾᒌᓐᖏᒻᒥᔪᑦ ᑕᕝᕙᓐᖓᑦ 

ᐃᖅᑲᓇᐃᔮᒥᓂᒃ 

ᓄᖅᑲᖓᔾᔪᑎᒋᔪᓐᓇᓂᐊᖅᑕᖏᓐᓂᑦ ᐅᕝᕙᓘᓐᓃᑦ 

ᐊᓯᖏᑦ ᐱᕚᓪᓕᕈᑎᒋᓂᐊᖅᑕᖏᓐᓂᑦ ᑕᕝᕙᓂ 

ᓄᑖᒥᑦ ᐊᖏᖃᑎᒌᒍᑕᐅᓯᒪᔪᒥᑦ.  

 

(ᑐᓵᔨᑎᒍᑦ) ᐅᖃᖅᑏ, ᖁᓪᓕᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐊᒃᓱᐊᓗᒃ ᐱᕐᔪᐊᓂᑦ 

ᐱᔨᑦᑎᕈᑎᓂᒃ ᓴᖅᑭᔮᖅᑎᑦᑎᖃᑦᑕᕐᒪᑕ 

ᖃᐅᒪᖃᖅᑎᑦᑎᓪᓗᑎᒃ, ᐅᖅᑰᑎᑦᑎᓪᓗᑎᓪᓗ 

ᐃᓪᓗᑦᑎᓐᓂᑦ ᐱᖅᓯᐊᓘᒐᓗᐊᖅᑎᓪᓗᑎᒃ.  

ᑖᒃᑯᐊ ᓄᑖᑦ ᐊᖏᕈᑏᑦ ᒪᓕᓪᓗᒋᑦ 

ᐃᖅᑲᓇᐃᔭᖅᑎᕗᑦ ᑖᒃᑯᓄᖓ ᐃᖅᑲᓇᐃᔮᕐᒥᓄᑦ 

ᓵᓐᖓᓂᖅᓴᐅᔪᓐᓇᕐᓂᐊᖅᑐᑦ ᐊᑦᑕᓇᓐᖏᑦᑐᓂᒃ 

ᐊᑐᐃᓐᓇᕈᐃᓗᑎᒃ ᖃᐅᒻᒪᖅᑯᑎᓂᒃ ᓄᓇᕗᒻᒧᑦ.   

 

(ᑐᓵᔨᑎᒎᕈᓐᓃᖅᑐᖅ) ᐅᓪᓗᒥ ᖁᔭᓐᓇᒦᕈᒪᔭᒃᑲ 

ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑕᒫᓂ 

ᓄᓇᕗᒻᒥ ᑲᔪᓯᓯᒪᑦᑎᐊᕐᖓᑕ 

ᐱᔪᒪᓂᖃᑦᑎᐊᖅᑐᑎᓪᓗ ᑖᒃᑯᓄᖓ ᖁᓪᓕᑯᓐᓄᑦ 

ᑖᔅᓱᒥᖓ ᐱᒻᒪᕆᒻᒥᑦ ᐊᒻᒪᓗ ᐱᒻᒪᕆᐅᖃᑕᐅᔪᒥᓪᓗ 

ᑖᒃᑯᓄᖓ ᑕᖅᑲᒃᑯᓄᖓ ᐱᔨᑦᑎᖃᑦᑕᑕᑦᑎᓐᓄᑦ.  

ᐅᖃᖅᑎᑦᑎᔩ, ᓱᓕᑦᑕᐅᖅ ᓇᓗᓇᐃᖅᓯᑲᓐᓂᕈᒪᔪᖓ 

ᐃᖅᑲᓇᐃᔮᖃᓚᐅᕐᖓᑕ, 

ᐃᖅᑲᓇᐃᔮᖃᑦᑎᐊᕈᓐᓇᓚᐅᕐᖓᑕ ᑖᒃᑯᐊ 

ᐊᖏᖃᑎᒌᒐᓱᑦᑏᑦ ᑕᐃᒪᓗ ᑕᕝᕙᓂ 

ᒪᕐᕈᐃᑐᐃᓐᓇᖅᑐᑎᒃ ᑲᑎᔪᓐᓇᓚᐅᖅᑐᑦ ᑕᕝᕗᖓ 

ᐊᖏᖃᑎᒌᒐᓱᓐᓂᖅ ᑐᑭᑖᕋᓱᓐᓂᖓᓄᑦ, ᑖᓐᓇᓗ 

ᐊᖏᖃᑎᒌᒍᑦ ᑕᐃᒪ ᓇᓗᓇᓐᖏᑦᑐᖅ 

ᐱᓕᕆᖃᑎᒌᑦᑎᐊᕐᓂᕐᒥᑦ ᐱᓂᐊᕐᓂᖃᓚᐅᕐᖓᑦ 

ᑖᒃᑯᓇᓐᖓᑦ ᑕᑯᔅᓴᐅᑎᑕᐅᓪᓗᓂ ᓄᓇᕗᑦ 

ᒐᕙᒪᒃᑯᓐᓄᑦ ᐊᒻᒪᓗ ᓄᓇᕗᒻᒥ ᐃᖅᑲᓇᐃᔭᖅᑏᑦ 

ᑲᑐᔾᔨᖃᑎᒌᓐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ ᒥᓂᔅᑕᐅᔪᖅ, ᒥᔅᑐ ᐹᓪ 

ᖁᐊᓴ. 

ᓯᓚᑦᑐᖅᓴᕐᕕᒃ ᐊᒻᒪ ᓄᓇᕗᑦ ᑐᓐᖓᕕᒃᑯᑦ 

ᓴᖅᑭᑎᑦᑎᕗᑦ ᐆᑦᑑᑎᒥᒃ ᐃᒪᕐᒥᐅᑕᐃᑦ 

ᖁᐱᕐᕈᖃᕐᓂᖏᓐᓂᒃ ᖃᐅᔨᓴᐃᓂᕐᒧᑦ 

ᓄᓇᕗᒥ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᓄᓇᖅᑲᑎᕗᑦ ᐃᓪᓗᓕᒻᒥ ᐊᒻᒪᓗ 

ᓄᓇᕗᒻᒥᐅᑕᐃᑦ ᑐᓐᖓᓱᑦᑎᐊᕐᓕᑦ.  

 

ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᑐᖓᐃᓛᒃ ᐅᓪᓛᖑᔪᖅ 

ᓇᖏᖅᓯᑎᓪᓗᖓ ᑐᓴᖅᑎᑦᑎᔪᒪᓪᓗᖓ ᑖᒃᑯᐊ 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐊᒻᒪᓗ ᑖᒃᑯᐊ ᑖᒃᑯᐊ 

ᓄᓇᕗᑦ ᑐᓐᖓᕕᒃᑯᑦ ᑲᑐᔾᔨᓪᓗᑎᒃ 

ᐋᖅᑭᒃᓱᐃᓇᓱᓕᕋᑦᑕ ᑕᐃᒪ ᑕᒪᒃᑯᐊ 

ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᑦ ᐊᐃᕖᑦ ᓂᕿᖏᑦ 

ᑕᕝᕙᓂ ᓄᓇᕗᒻᒥ ᖃᐅᔨᓴᕐᕕᖁᑎᑦᑎᓐᓂᑦ 

ᐃᖃᓗᓐᓂ.  

 

ᐅᖃᖅᑎᑦᑎᔩ, ᖃᐅᔨᒪᒐᕕᓂᓛᒃ ᑕᐃᒪ ᐊᐃᕖᑦ 

ᓂᕿᒋᔭᐅᕙᒻᒪᑕ ᐊᒥᓱᓄᑦ ᓄᓇᕗᒻᒥᐅᑕᓄᑦ ᐃᓛᒃ 

ᐅᖃᖅᑎᑦᑎᔨᕗᑦ ᖃᐅᔨᒪᑦᑎᐊᖅᑐᖅ ᑕᒪᑐᒥᖓ. 

ᐊᒻᒪᓗ ᐊᐃᕖᓪᓗ ᐊᒻᒪᓗ ᐊᓯᖏᓪᓗ ᑕᒪᒃᑯᐊ 

ᓂᕐᕈᑏᑦ, ᐳᐃᔩ ᐃᓛᓐᓂᒃ ᐋᓐᓂᐊᕐᓂᕐᒥᒃ 

ᐱᑕᖃᓲᖑᒻᒪᑕ ᐊᒻᒪᓗ ᐋᓐᓂᐊᕈᑕᐅᓕᖅᖢᑎᒃ. 

ᑖᓐᓇ ᐊᑎᖃᖅᑎᑕᐅᔪᖅ ᖃᓗᓈᑎᑐᑦ ᑐᕆᑭᓅᓯᔅ 

(trichinosis) ᑖᓐᓇ ᖃᐅᔨᓴᖅᑕᐅᔾᔪᑎ, ᐃᓛᒃ 

ᐋᓐᓂᐊᕈᑕᐅᕙᑦᑐᖅ.  

 

ᐊᒻᒪᓗ ᐊᐃᕖᑦ ᑕᒫᓂ ᓄᓇᕗᒻᒥ ᑕᐃᒪᓐᖓᑦ 

ᖃᐅᔨᒪᒐᑦᑕ ᖃᐅᔨᓴᖅᑕᐅᒋᐊᖅᑐᕌᖓᒥᒃ ᑕᐅᓄᖓ 

ᓄᓇᕕᒻᒧᑦ ᖃᐅᔨᓴᕐᕕᖓᓂᑦ ᑰᔾᔪᐊᕐᒥᑦ 

ᐊᐅᓪᓚᖅᑎᑕᐅᕙᓚᐅᕐᒪᑕ ᐊᕐᕌᒍᑕᒫᑦ. ᐊᒻᒪᓗ 

ᓇᓗᓇᓐᖏᑦᑐᖅ ᑖᓐᓇ ᐊᑯᓂᒻᒪᕆᒃ 

ᖃᐅᔨᓴᕈᑎᐅᔪᖅ ᑰᔾᔪᐊᕐᒥ ᐊᑯᓂᐅᕙᓚᐅᕐᒪᑦ ᓲᕐᓗ 

ᐅᑎᖅᑎᑕᐅᓇᓱᐊᖅᑎᓪᓗᒍ. ᐊᒻᒪᓗ ᐊᒥᓱᓂᑦ 

ᐅᑭᐅᔪᓂᑦ ᑕᒫᓂᑦ ᓄᓇᕗᒻᒥᐅᑕᐃ 

ᑐᒃᓯᕋᖃᑦᑕᖅᓯᒪᒻᒪᑕ ᖃᓄᐃᒻᒪᓪᓕ ᑕᒫᓂ ᓄᓇᕗᒻᒥ 

ᑕᐃᒪᓐᓇᐃᑦᑐᓂᒃ ᐱᑕᖃᓐᖏᓚᒍᑦ? 
 

ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᑐᖓ ᑕᒪᓐᓇ 

ᖃᐅᔨᓴᕆᐊᖅᓯᒪᓪᓚᕆᓚᐅᕋᑦᑎᒍ 

ᑐᒃᓯᕋᖅᑕᐅᖃᑦᑕᖅᑐᖅ ᐊᒻᒪᓗ ᑖᒃᑯᐊ ᓄᓇᕗᒻᒥ 

ᖃᐅᔨᓴᕐᕕᑉᐳᑦ ᓄᓇᕗᒻᒥ ᖃᔨᐅᓴᕐᕕᒻᒪᕆᒃ ᑕᒫᓂ 

ᐃᖃᓗᓐᓃᑦᑐᖅ ᑕᐃᒪᓐᓇᐃᑦᑐᓂᒃ ᖃᐅᔨᓴᕈᑎᓂᒃ 

ᒫᓐᓇ ᐱᑕᖃᑦᑎᐊᓕᖅᑐᖅ.  
 

ᐅᖃᖅᑎᑦᑎᔩ, ᑕᐃᒪ ᑖᒃᑯᐊ ᖃᐅᔨᓴᕈᑏᑦ 

ᖃᐅᔨᓴᕐᓂᒃᑯᑦ ᐊᐅᓚᓚᐅᐱᓪᓚᓐᓂᐊᖅᑕᕗᑦ 

ᑕᐃᑯᖓ ᑎᓯᐱᕆᒧᑦ ᑎᑭᓪᓗᒍ, ᑎᓯᐱᕆ 

ᑎᑭᓚᐅᖅᑎᓪᓗᒍ ᖃᐅᔨᓴᖅᑎᑎᑦᑎᐊᕐᓂᐊᖅᐳᒍᑦ 

ᑕᒪᕐᒥᓕᒫᖅ ᖃᐅᔨᓴᕈᑏᑦ 

ᓈᒻᒪᑦᑎᐊᕋᓗᐊᖃᐅᔨᓴᕐᓂᒃᑯᑦ 

ᐊᐅᓚᓚᐅᐱᓪᓚᓐᓂᐊᖅᑕᕗᑦ ᑕᐃᑯᖓ ᑎᓯᐱᕆᒧᑦ 

ᑎᑭᓪᓗᒍ, ᑎᓯᐱᕆ ᑎᑭᓚᐅᖅᑎᓪᓗᒍ 

ᖃᐅᔨᓴᖅᑎᑎᑦᑎᐊᕐᓂᐊᖅᐳᒍᑦ ᑕᒪᕐᒥᓕᒫᖅ 

ᖃᐅᔨᓴᕈᑏᑦ ᓈᒻᒪᑦᑎᐊᕋᓗᐊᒪᖔᑕ ᑕᒫᓂ 

ᓄᓇᑦᑎᓐᓂᑦ ᐊᒻᒪᓗ ᐅᖃᕈᓐᓇᖅᐳᖓ 

ᐅᖃᖅᑎᑦᑏᔩ, ᑕᒪᓐᓇ ᖃᐅᔨᓴᕐᓂᖅ ᑕᒫᓂ 

ᓄᓇᕗᒻᒥᑦ ᖃᐅᔨᓴᖅᑕᐅᖃᑦᑕᕈᓐᓇᕐᓂᐊᓕᕐᒪᑦ 

ᑐᕆᑭᓅᓯᔅ−ᖑᓂᕋᖅᑕᐅᔪᖅ ᐊᐃᕆᕐᒧᑦ 

ᐋᓐᓂᐊᕈᑕᐅᕙᑦᑐᖅ ᑕᒫᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᒻᒥ ᓯᕗᓕᖅᑎᒻᒪᕆᒃ, ᓯᕗᓕᖅᑎ ᐲᑐ ᑕᑉᑐᓇ. 

ᑎᑎᕋᐅᖅᓴᖅᑎᑦᑎᔪᓐᓇᕐᓂᕐᒥᒃ 

ᐃᓕᓴᕆᔭᐅᓂᕐᒧᑦ ᓵᓚᒃᓴᖅᑐᖅ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᕕᖃᕐᓂᓐᓂᑦ 

ᐃᓕᓴᖅᓯᔪᒪᔪᖓ ᐊᒃᓱᕉᑎᖃᑦᑎᐊᓚᐅᕐᓂᖓᓂᑦ 

ᑖᓐᓇ ᐃᓕᓴᐱ ᓖ, ᐃᓕᓴᐃᔨᑯᑖᒃ ᐊᒻᒪᓗ 

ᓵᓚᒃᓴᓚᐅᖅᑐᓂ ᓄᓇᕗᒻᒥ ᐅᖃᕆᐅᖅᓴᓂᕐᒧᑦ 

ᐃᓕᓴᖅᓯᔾᔪᒻᒥᑦ.  



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓴᖅᑭᑕᐅᓚᐅᖅᓯᒪᔪᑦ 2004−ᒥᑦ 

ᐃᓕᓴᖅᑭᖃᑦᑕᖅᑐᑎᓪᓗ ᐃᓐᓇᕐᓂᒃ 

ᐅᖃᕆᐅᖅᓴᕐᓂᕐᒥᑦ, ᑎᑎᕋᕆᐅᖅᓴᕐᓂᕐᒥᓪᓗ 

ᐃᓕᓐᓂᐊᖅᑎᑦᑎᖃᑦᑕᖅᑐᓂᒃ ᐊᒻᒪᓗ 

ᐊᔾᔨᐅᓐᖏᑦᑐᓂᒃ ᐱᐅᓯᕐᓂᒃ ᐃᓕᓐᓂᐊᕈᑎᓂᒃ 

ᓴᖅᑭᑎᑦᑎᖃᑦᑕᖅᑐᓂᒃ. ᑕᐃᒃᑯᐊ ᑖᒃᑯᓂᖓ 

ᐃᓕᓴᕆᔭᐅᔪᑦ ᓇᓗᓇᐃᒃᑯᑕᖅᑖᖅᑎᑕᐅᖃᑦᑕᖅᐳᑦ 

ᓯᕗᓕᖅᑎᒧᑦ ᐊᑎᓕᐅᖅᑕᐅᓯᒪᔪᒥᒃ ᐊᒻᒪᓗ 

ᑲᑐᔾᔨᖃᑎᒌᖏᓐᓄᑦ.  

 

ᑖᓐᓇ ᐃᓕᓴᐱ ᓂᕈᐊᖅᑕᐅᓚᐅᖅᑐᖅ 

ᐃᓕᓴᐃᖃᑦᑕᖅᓯᒪᒻᒪᑦ ᐅᖅᓱᖅᑑᕐᒥ, ᐃᖃᓗᓐᓂᓗ. 

ᖁᓕᑦ ᐊᕐᕌᒎᓕᖅᑐᑦ ᑖᓐᓇ 

ᐊᑐᓕᖅᑎᑦᑎᕙᓪᓕᐊᓕᓚᐅᖅᓯᒪᔪᖅ ᐅᖃᓕᒫᕈᓯᕐᒥᒃ 

ᐊᒻᒪᓗ ᑲᔪᓯᑦᑎᐊᕐᒪᑦ ᐃᒻᒥᓂᒃ ᐃᓕᓴᐃᔨᐅᖃᑎᒥᓂᒃ 

ᐃᓕᓐᓂᐊᖅᑎᑦᑎᓚᐅᖅᑐᖅ ᖃᓄᖅ ᑖᓐᓇ ᐸᕐᓇᐅᑦ 

ᐊᐅᓚᔾᔪᑕᐅᖃᑦᑕᕐᒪᖔᑦ ᖃᓄᖅ ᑎᑎᖅᑭᕆᓂᖅ 

ᐊᑐᖅᑕᐅᖃᑦᑕᕐᒪᖔᑦ, ᐊᑐᓕᖅᑎᑦᑎᕙᓪᓕᐊᓂᕐᓗ.  

 

ᑕᒪᓐᓇ ᐱᕚᓪᓕᐅᑎᓪᓚᕆᐊᓘᓚᐅᖅᑐᖅ 

ᐃᓕᓴᖅᑐᓄᑦ ᐊᒻᒪᓗ ᑕᒪᓐᓇ 

ᐊᑐᖅᑕᐅᕙᓪᓕᐊᓕᖅᑐᓂ ᐊᓯᖏᓐᓂᑦ ᓄᓇᓕᓐᓂᑦ. 

ᐃᒻᒥᓂᒃ ᐃᓱᒪᒋᓇᓂ ᐃᑲᔪᓪᓚᕆᓚᐅᖅᑐᖅ. 

ᑕᐃᒪᓐᖓᑦ ᐃᖃᓗᓐᓄᑦ ᓄᑦᑎᕋᒥ ᐊᖅᓴᕐᓂᕐᒥᑦ 

ᐃᓕᓐᓂᐊᕐᕕᒻᒥ ᑕᐃᑲᓂ ᐅᖃᓕᒫᕆᐅᖅᓴᖅᑎᑦᑎᔪᖅ 

ᐊᒻᒪᓗ ᑕᒪᓐᓇ ᐊᐅᓚᑦᑎᐊᖅᑐᓂ.  

 

ᐃᓕᓴᕆᔭᐅᓰᓕᓂᐅᓚᐅᓐᖏᒻᒪᑦ ᑖᓐᓇ 

ᐅᖃᓕᒫᕆᐅᖅᓴᕐᓂᕐᒥᑦ ᑕᒪᑐᒥᖓ 

ᓵᓐᖓᑐᐊᓚᐅᕐᒪᑦ. ᑖᓐᓇ ᐃᓕᓴᕐᕕᐅᑉ 

ᐊᖓᔪᖅᑳᖓᓄᑦ ᓂᕈᐊᒐᒃᓴᓐᖑᖅᑎᑕᐅᔪᕕᓂᖅ 

ᓄᖅᑲᐅᑎᖃᖃᑦᑕᓐᖏᓐᓂᖓᓂ.  

 

ᐊᒻᒪᓗ ᖁᔭᓐᓇᒦᕈᒪᕙᕋ ᖁᕕᐊᓲᑎᕙᕋᓗ ᑕᒫᓂ 

ᓄᓇᕗᒻᒥ ᐃᖅᑲᓇᐃᔭᑦᑎᐊᖃᑦᑕᕐᓂᖓᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓈᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

(ᑐᓵᔨᑎᒍᑦ) ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ ᒥᓂᔅᑐ, 

ᒫᓂᑲ ᐃᐊᓪ−ᑲᓇᔪᖅ.  

ᓄᓇᕗᒥ ᐊᕐᓇᐃᑦ ᖃᓄᐃᓕᖓᓂᖏᓐᓄᑦ 

ᑲᑎᒪᔨᓄᑦ ᑎᒃᑯᐊᖅᑕᐅᓃᑦ ᑕᐃᒍᖅᑕᐅᓃᓪᓗ 

(ᐃᐊᓪ−ᑲᓇᔪᖅ) 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᔮᓐᓄᐋᕆ 2017−ᖑᑎᓪᓗᒍ 

ᖁᓪᓕᒃᑯᑦ ᓄᓇᕗᒻᒥ ᐊᕐᓇᐃᑦ ᑲᑐᔾᔨᖃᑎᒌᖏᑦ 

ᓂᕈᐊᒐᒃᓴᓐᖑᖅᑎᑦᑎᕙᓪᓕᐊᔾᔪᓯᕐᓂᑦ 

ᓴᖅᑭᑦᑎᓚᐅᖅᓯᒪᒻᒪᑦ ᐊᒻᒪᓗ ᑲᑎᒪᔨᐅᔪᒃᓴᓂᑦ 

ᐊᕐᓇᓄᑦ ᕿᓂᕐᓗᑎᒃ.  

 

ᐊᕐᓇᐃᑦ ᑲᑐᔾᔨᖃᑎᒌᖏᓐᓄᑦ ᒥᓂᔅᑕᕆᔭᐅᑎᓪᓗᖓ 

ᓇᓗᓇᐃᖅᓯᔪᒪᔪᖓ ᐅᑯᐊ ᑎᒃᑯᐊᖅᑕᐅᓂᖓᓂᑦ: 

 

 ᐋᓐᔨ ᑰᓕ ᐊᕐᕕᐊᕐᒥᐅᑕᖅ; 

 

 ᒪᑉᐱᓇ ᒪᓂᔪᕕᓇᖅ ᐃᖃᓗᑦᑑᑦᑎᐊᕐᒥᐅᖅ; 

ᐊᒻᒪᓗ 

 

 ᓯᓖᒪ ᐊᖑᔾᔪᐊᖅ ᐃᖃᓗᒻᒥᐅᑕᖅ. 

 

ᐊᒻᒪᓗ ᖄᒃᑲᓐᓂᐊᒍᑦ ᐃᓕᓴᐱ ᓚᐃᔭᓪ 

ᑕᓗᕐᔪᐊᕐᒥᐅᖅ ᑎᒃᑯᐊᖅᑕᐅᒃᑲᓐᓂᓚᐅᕐᒥᔪᖅ 

ᑖᒃᑯᓄᖓ ᑲᑎᒪᔨᓄᑦ. 

 

ᐅᖃᖅᑏ, ᐅᑯᐊ ᐊᕐᓇᐃᑦ ᓄᓇᕗᒻᒥ ᐊᔾᔨᒌᓐᖏᑦᑐᒥᑦ 

ᐊᑐᖃᑦᑕᖅᑐᓂᒃ ᑭᒡᒐᖅᑐᐃᕗᑦ ᐊᒻᒪᓗ 

ᐋᔾᔪᒥᓇᑦᑎᐊᖅᖢᑎᒃ ᒪᓕᒋᐊᒃᓴᖅ ᓄᓇᕗᒻᒥ.  

 

ᐅᖃᖅᑏ, ᑖᒃᑯᐊ ᖁᔭᓐᓇᒦᕈᒪᕙᒃᑲ 

ᖁᕕᐊᓲᑎᒋᔪᒪᕙᒃᑲᓗ ᑎᒃᑯᐊᖅᑕᐅᓚᐅᖅᑐᑦ ᐊᒻᒪᓗ 

ᐃᓕᓴᕆᓪᓗᒋᑦ ᖁᓪᓕᒃᑯᑦ ᐊᕐᓇᐃᑦ ᑲᑎᒪᔨᖏᑦᑕ 

ᐊᖏᖅᓯᒪᑦᑎᐊᕐᓂᖏᑦ 

ᓂᖓᕐᓂᖅᑕᖃᖁᔨᓐᖏᓂᖅᓴᐅᖁᓪᓗᒋᑦ 

ᓯᕗᒃᑲᖅᑕᖅᑎᐅᔪᑦ ᐊᕐᓇᐃᑦ 

ᐅᓄᖅᓯᒋᐊᖅᑎᒃᑲᓐᓂᕈᒪᓪᓗᒋᑦ ᐊᒻᒪᓗ  

ᐃᓪᓗᖃᖅᑎᑕᐅᑦᑎᐊᕐᓗᑎᒃ ᓱᕈᓰᑦ ᐊᒻᒪᓗ ᐊᕐᓇᐃᑦ 

ᕿᒫᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᕙᑎᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᔫ ᓴᕕᑲᑖᖅ.  

ᖃᒪᓂᑦᑐᐊᕐᒥ ᑐᒃᑐᐃᑦ ᐊᒥᓲᓂᖏᓐᓂᒃ 

ᖃᐅᔨᓴᐃᓂᖅ 2017 (ᓴᕕᑲᑖᖅ) 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᕕᖃᕐᓂᕐᓂᑦ ᖃᒪᓂᖅᑐᐊᑉ 

ᑐᑦᑐᑦ ᖃᐅᔨᓴᖅᑕᐅᓂᖏᑦ ᑭᕙᓪᓕᕐᒥ ᑕᒪᓐᓇ 

ᐅᓂᒃᑲᐅᓯᕆᒐᓛᑲᐃᓐᓇᕈᒪᓂᐊᕋᒃᑯ ᖃᒪᓂᖅᑐᐊᕐᒥ 

ᖃᐅᔨᓴᐃᓚᐅᕐᒪᑦ ᔫᓂᐅᓚᐅᖅᑐᒥᑦ.  

 

ᑕᐃᒃᑯᐊ ᑐᑦᑐᑦ ᐊᒥᖅᑳᖅᑕᐅᔪᑦ ᓄᓇᕗᒻᒥᐅᑦ 

ᐊᒻᒪᓗ ᒫᓂᑑᐸᒥᐅᑦ ᐅᓄᕐᓂᖅᐹᖑᓪᓗᑎᓪᓗ. 

ᓴᔅᑳᑦᓱᐊᓐᒥᐅᑦ, ᓄᓇᑦᓯᐊᕐᒥᐅᓪᓗ ᑕᐃᒪᐃᓐᓂᖓᓄᑦ 

ᓄᓇᕗᑦ ᒐᕙᒪᒃᑯᖏᑦ ᐃᓚᒋᔭᐅᓪᓚᕆᑦᑐᑦ ᑖᒃᑯᐊ 

ᖃᒪᓂᖅᑐᐊᕐᒥᑦ ᑐᑦᑐᑦ ᐊᐅᓚᑕᐅᓂᖏᓐᓄᑦ 

ᑲᑎᒪᔨᖏᓐᓄᑦ.  

 

2017−ᒥ ᖃᖓᑕᓲᒃᑯᑦ ᖃᐅᔨᓴᓚᐅᖅᓯᒪᔪᒍᑦ ᐱᖃᑖ 

ᐊᔾᔨᓕᐅᕈᑎᖃᖅᑐᓂᑦ ᓈᓴᐃᔾᔪᑎᒋᔭᐅᓂᐊᕐᒪᑦ 

ᑐᑦᑐᓂᒃ, ᑐᑦᑐᑦ ᓄᕐᕋᓕᐅᕐᕕᖏᓐᓂᑦ. 

ᐃᓚᒋᔭᐅᖃᑕᐅᓚᐅᖅᐳᑦ ᒫᓂᑑᐸ, ᓄᓇᕗᑦ 

ᑐᓐᖓᕕᒃᑯᑦ ᐊᖑᓇᓱᑦᑐᓕᕆᔨᒃᑯᑦ ᑭᒡᒐᖅᑐᐃᔨᖏᑦ 

ᐊᕐᕕᐊᓂ ᑲᖏᖅᖠᓂᕐᒧᑦ ᐃᓚᒋᔭᐅᓚᐅᖅᑐᑦ. 

 

ᐅᐱᕐᖔᖑᓕᖅᑎᓪᓗᒍ ᐅᑭᐊᒃᓵᒃᑯᑦ ᑖᒃᑯᐊ 

ᐅᓄᕐᓂᖏᑦ ᓇᓕᖅᑯᑕᓕᓚᐅᖅᑕᕗᑦ ᓄᕐᕋᐃᑦ ᐊᒻᒪᓗ 

ᐃᓐᓇᕐᓄᑦ ᑎᑭᑦᖢᒋᑦ ᐊᕐᓇᓪᓗᐃᑦ ᐊᖑᓯᕐᓗᐃᓪᓗ.  

 

ᑕᐃᒃᑯᐊ ᖃᐅᔨᓴᖅᑕᕗᑦ ᓇᓕᖅᑯᑕᖅᑕᐅᓯᒪᔪᑦ  

ᒫᓐᓇᕈᓘᓂᐊᖅᑐᖅ ᐊᑐᐃᓐᓇᕈᖅᑎᓐᓂᐊᖅᑕᒃᑲ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕᐅᔪᖅ, ᒥᔅᑐ 

ᔪᐊᔾ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 358 - 4(3): ᒥᓂᔅᑕᐅᑉ 

ᑐᖏᓕᐊᓄᑦ ᐃᓕᓴᕆᔭᐅᔾᔪᑎᒃ ᐱᒃᑲᐅᓂᕐᒧᑦ 

ᓯᕗᓕᐅᕆᓂᕐᒥᒃ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑦᑎᐊᖅᑐᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓅᓯᖃᑦᑎᐊᕐᓂᕐᒧᑦ 

ᐊᖏᕈᑎᓂᒃ ᓄᑖᓐᖑᕆᐊᖅᑎᑦᑎᓚᐅᕐᒪᑕ 

ᐊᑎᓕᐅᖃᑎᒋᓪᓗᓂᒋᓪᓗ ᓄᓇᕗᑦ ᑐᓐᖓᕕᒃᑯᑦ 

ᐊᒻᒪᓗ ᓯᕗᒃᑲᖅᑕᖅᑏᑦ ᑕᐃᒃᑯᐊ ᐃᓕᓴᕆᔭᐅᓪᓗᑎᒃ. 

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑐᖏᓕᕋᓗ 

ᐋᑐᕚᒧᐊᖃᑎᖃᓚᐅᖅᐳᒍᒃ ᑭᒡᒐᑐᖅᑐᖁᑎᑦᑎᓐᓂᑦ 

ᐃᓄᒋᐊᓂ ᐋᓐᓂᐊᖃᕐᓇᓐᖏᑦᑐᓕᕆᔨᑦᑎᓐᓄᑦ 

ᑲᑎᒪᒋᐊᓚᐅᖅᓯᒪᔪᒍᑦ ᔫᓂᒥᑦ ᑕᐃᒃᑯᐊ 

ᐃᓕᓴᕆᔭᐅᔾᔪᑏᑦ ᐱᓪᓗᑎᒃᑯ. 

 

ᒥᓂᔅᑕᐃᑦ ᑐᖏᓕᖓᓐᓄᑦ ᐃᓕᓴᖅᓯᔾᔪᑦ ᑖᓐᓇ 

ᖁᕝᕙᓯᓐᓂᖅᐹᖑᕗᖅ ᑐᓂᔭᐅᖃᑦᑕᖅᑐᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᓇᑕᒥ 

ᐃᖅᑲᓇᐃᔭᖅᑎᖏᓐᓄᑦ ᐊᒻᒪᓗ 

ᓄᓇᕗᒻᒧᐊᖅᑕᐅᓚᐅᖅᑐᓂ ᐊᒻᒪᓗ ᖁᓕᓄᑦ 

ᐊᕐᕌᒍᓄᑦ ᐊᖏᕈᑎᓂᒃ ᐊᑎᓕᐅᖃᑎᖃᓚᐅᖅᑐᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᓇᑕᒥ, 

ᑐᓐᖓᕕᒃᑯᓐᓂᓪᓗ. ᑖᓐᓇ ᐊᕐᕌᒎᓚᐅᖅᑐᖅ ᑕᒪᓐᓇ 

ᐱᕚᓪᓕᐅᑎᒋᓪᓚᕆᑦᑕᕗᑦ ᖁᕕᐊᓲᑎᒋᕙᕗᑦ, 

ᖁᔭᓐᓇᒦᖅᐸᕗᓪᓗ ᑕᐃᒃᑯᐊ ᐊᒃᓱᐊᓗᒃ 

ᐊᒃᓱᕈᖅᖢᑎᒃ ᐃᖅᑲᓇᐃᔭᖃᑦᑕᓚᐅᕐᒪᑕ.  

 

ᖁᓕᓄᑦ ᐊᕐᕌᒍᓄᑦ ᑮᓇᐅᔭᖃᖅᑎᑦᑎᓂᐊᕐᓂᕐᒧᑦ 

ᐊᖏᕈᑦ 

ᐃᑲᔫᑕᐅᓂᐊᖅᑐᖅ ᓄᓇᕗᒻᒥ ᓄᓇᓕᓐᓂᓗ ᐊᒻᒪᓗ 

ᒪᑭᒪᑎᑦᑎᒃᑲᓐᓂᕈᓐᓇᖅᓯᓂᐊᖅᑐᑎᒃ  

ᐱᓕᕆᐊᓐᖏᖅᑎᑕᐅᓯᒪᔪᓂᑦ, 

ᐃᖅᑲᓇᐃᔭᖅᑎᑖᖅᐸᓪᓕᐊᓗᑎᓪᓗ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᔭᕇᖅᓯᓚᐅᕐᒪᑕ 

ᖃᐅᔨᓴᐃᓪᓗᑎᒃ ᐊᖏᖃᑎᒌᒍᑎᒋᔭᐅᓚᐅᖅᑐᒥᑦ 

ᐊᐱᖅᓱᖃᑦᑕᖅᑐᑎᓪᓗ ᓄᓇᓕᓐᓂᑦ ᖃᓄᖅ 

ᐋᓐᓂᐊᖃᖅᑕᐃᓕᒪᓂᕐᒥᑦ ᐱᓕᕆᑦᑎᐊᕋᓱᕐᓂᕐᒥᓪᓗ 

ᐱᐅᓯᒋᐊᖅᑕᐅᔪᓐᓇᕐᒪᖔᖅ ᑖᓐᓇ ᓄᑖᖅ 

ᐊᖏᖃᑎᒌᒍᑎ.  

 

ᐅᖃᖅᑏ, ᐱᓕᕆᕕᒃ ᐃᓕᓐᓂᐊᖅᓯᓐᓈᑦ 

ᑲᑎᒪᔨᑎᑦᑎᖃᑦᑕᓚᐅᖅᑐᖅ ᓄᓇᓕᓐᓃᓐᖔᖅᑐᓂᒃ 

ᑐᓴᕋᓱᑦᑐᑎᒃ ᖃᓄᖅ ᐱᐅᓯᒋᐊᖅᑕᐅᔪᓐᓇᕐᒪᖔᑦ 

ᑮᓇᐅᔭᖅᑐᕈᑎᒃᓴᖏᓪᓗ 

ᐋᖅᑭᒃᓱᖅᑕᐅᑦᑎᐊᕈᓐᓇᕐᒪᖔᑕ 

ᐅᓂᒃᑳᓕᐅᖃᑦᑕᕋᔭᕐᒪᖔᑕᓗ ᓄᓇᓕᓐᓂᑦ 

ᑮᓇᔭᐅᓂᒃ ᑎᒍᓯᑦᑎᐊᕈᓐᓇᕐᓂᖅᓴᐅᖁᓪᓗᒋᑦ 

ᐱᔭᕐᓂᕐᓂᖅᓴᒃᑯᑦ.  

 

ᖁᕕᐊᓱᑦᑎᐊᖅᑐᒍᑦ ᐃᓘᓐᓇᖏᑦ ᓄᓇᓕᓐᓂᑦ 

ᖃᓄᐃᑦᑕᐃᓕᒪᓇᓱᓐᓂᕐᒧᑦ ᑕᒪᒃᑯᐊ 

ᑎᑎᕋᖅᓯᒪᓕᕐᒪᑕ ᐊᑯᓂ ᐸᕐᓇᐅᑎᒋᔭᖏᑦ 

ᓄᓇᓕᓕᒫᓄᑦ.  

 

ᑖᒃᑯᐊ ᓄᓇᓕᓐᓂ ᐱᓕᕆᔾᔪᑎᐅᖃᑦᑕᕐᓂᐊᖅᑐᑦ 

ᓲᕐᓗ: 

 

 ᐃᓕᓐᓂᐊᕕᓐᓂ ᐅᓪᓛᕈᒥᑕᕐᓇᐃᑦ 

 

 ᐃᓕᓐᓂᐊᖅᑐᑎᓪᓗ ᓇᔾᔨᔪᓂᑦ 

ᓂᕿᑦᑎᐊᕙᓕᕆᓂᖅ 

 

 ᐃᓱᒪᓕᕆᓂᕐᒧᓪᓗ ᐊᔪᓕᕈᑕᐅᖃᑦᑕᖅᑐᓄᓪᓗ 

ᑐᕌᖓᔪᐃᑦ, ᐊᒻᒪᓗ 

 

 ᐋᓐᓂᖅᑕᐃᓕᒪᓂᕐᒧᓪᓗ ᐃᓕᓐᓂᐊᖅᑎᑦᑎᓗᑎᒃ 

ᐊᓯᖏᓐᓂᓪᓗ ᑐᓴᒐᒃᓴᓂᒃ ᓴᖅᑭᑦᑎᖃᑦᑕᕐᒪᑕ 

ᐋᓐᓂᐊᖃᖅᑕᐃᒪᓂᕐᒧᑦ ᐱᓕᕆᔭᐅᔪᓂᑦ.  

 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐱᖅᑯᓯᓕᕆᓂᕐᒧᑦ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᔪᐊᔾ ᖁᖅᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 359 - 4(3): ᓄᓇᕗᒥ 

ᐊᐅᔭᒃᑯᑦ ᐅᖃᓕᒫᕆᐅᖅᓴᕐᓂᖅ, 2017 

(ᖁᒃᓱᒃ) 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐅᓐᓄᒃᓴᒃᑯᓪᓗ ᓄᓇᕗᒻᒥᐅᖃᑎᒃᑲ, 

ᑎᑭᕋᕐᔪᐊᕐᒥᐅᓪᓗ, ᐊᕐᕕᐊᕐᒥᐅᓪᓗ.  

 

(ᑐᓵᔨᑎᒍᑦ) ᐊᒃᓱᐊᓗᒃ ᐊᓕᐊᓇᐃᒍᓱᑉᐳᖓ 

ᐅᖃᖅᑏ, 2017−ᒥ ᐊᐅᔭᒃᑯᑦ 

ᐅᖃᓕᒫᕆᐅᖅᓴᑎᑦᑎᖃᑦᑕᕐᓂᖅ 

ᓯᕗᒧᐊᑦᑎᐊᓚᐅᕐᒪᑦ.  

 

ᐱᓕᕆᕕᖓᑦ ᐃᓕᖅᑯᓯᓕᕆᔨᒃᑯᑦ 

ᐃᑦᑕᕐᓂᓴᓕᕆᔨᒃᑯᓪᓗ ᐊᐅᔭᒃᑯᑦ 

ᐅᖃᓕᒫᕆᐅᖅᓴᑎᑦᑎᖃᑦᑕᓚᐅᕐᒪᑕ 

ᐅᖃᓕᒫᒐᖃᕐᕕᓐᓂᑦ ᓄᓇᓕᓐᓂᑦ 2004−ᒥᓂᑦ. 

 

ᑕᐃᒪᐃᓕᐅᖃᑦᑕᖅᓯᒪᓕᖅᖢᑎᒃ ᑲᓇᑕᓕᒫᒥᑦ 

ᐊᐅᔭᒃᑯᑦ ᐅᖃᓕᒫᕆᐅᖅᓴᖃᑦᑕᖅᑐᓄᑦ ᐃᓚᒋᒻᒪᒋᒃ 

ᑖᔅᓱᒪ ᐅᖃᓕᒫᒐᓕᕆᓂᕐᒧᑦ ᐱᔨᑦᓯᒃᑯᓐᓄᑦ.  

 

ᑲᓇᑕᓕᒫᒥᑦ ᑖᒃᑯᐊ ᐊᐅᔭᒃᑯᑦ ᕿᑲᕐᓂᖏᓐᓂᑦ 

ᐃᓕᓐᓂᐊᖅᑏᑦ ᐅᖃᓕᒫᕆᐅᖅᓴᑎᑕᐅᖃᑦᑕᖅᑐᑎᒃ 

ᖃᐅᔨᓚᐅᖅᓯᒪᒻᒪᑕ 

ᐅᖃᓕᒫᕆᐅᖅᓴᑎᑕᐅᖃᑦᑕᓐᖏᑎᓪᓗᒋᑦ ᐊᐅᔭᒃᑯᑦ 

ᐃᓕᓐᓂᐊᖅᑏ ᐅᖃᓕᒫᕈᓇᑦᑎᐊᕈᓐᓃᖃᑦᑕᓚᐅᕐᒪᑕ. 

ᑕᐃᒪᓐᓇ ᐊᐅᔭᒃᑯᑦ ᐅᖃᓕᒫᕆᐅᖅᓴᑎᑦᑎᑎᓪᓗᒋᑦ 

ᓱᕈᓯᕐᓂᒃ, ᒪᒃᑯᑦᑐᓂᓪᓗ ᑕᐃᒪᓐᓇ 

ᐅᖃᓕᒫᖅᐸᓪᓕᐊᓕᕈᓐᓇᕐᓂᐊᕐᒪᑕ 

ᐅᖃᓕᒫᕆᐅᖅᓴᑎᓐᓈᕐᓗᑎᓪᓗᑎᒃ.  

 

ᐊᕐᕌᒍᒋᔭᑦᑎᓐᓂᑦ ᓄᓇᑦᑎᓐᓂ ᐸᕐᓇᒃᓯᒪᔭᕗᑦ 

ᐃᖃᓗᓐᓂ ᐱᓕᕆᕕᕗᑦ ᒥᑦᑎᒪᑕᓕᒻᒥ, 

ᑲᖏᖅᖠᓂᕐᒥ, ᐃᖃᓗᑦᑑᑦᑎᐊᕐᒥ ᐊᒻᒪᓗ 

ᖁᕐᓗᖅᑐᕐᒥ ᐊᐅᔭᒃᑯᑦ 

ᐅᖃᓕᒫᕆᐅᖅᓴᑎᑦᑎᖃᑦᑕᓚᐅᖅᑐᑦ ᓄᓇᓕᓐᓂᑦ 

ᑖᒃᑯᓇᓂ. ᐱᓪᓗᐊᖅᑕᐅᓂᖏᑦ 2017−ᖑᑎᓪᓗᒍ 

ᐊᐅᔭᒃᑯᑦ ᐅᖃᓕᒫᕆᐅᖅᓴᔾᔪᑎᐅᔪᑦ 

ᓴᓇᔭᕆᐅᖅᓴᑎᑕᐅᖃᑦᑕᖅᑐᑦ ᔮᓐ ᐊᔭᕈᐊᖅ 

ᐅᖃᓕᒫᒐᖃᕐᕕᐊᓂ ᑲᖏᖅᖠᓂᕐᒥ ᐊᒻᒪ 

ᐳᓛᖅᑕᐅᓪᓗᑎᒃ ᑲᓇᑕᒥ 

ᐱᓐᖑᐊᕕᒡᔪᐊᖅᑎᐅᖃᑦᑕᖅᑐᒥᒃ ᑲᓕ ᕚᓐᑐᐲᒃ 

ᐊᒻᒪᓗ ᑕᐃᕕᑦ ᕗᐊᑦ, ᐅᓖᐱᑲ ᐲ. ᐃᓪᓚᐅᑦ 

ᐅᖃᓕᒫᒐᖃᕐᕕᖓᓂ ᒥᑦᑎᒪᑕᓕᖕᒥ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᖓ, ᒥᔅᑕ ᐹᓪ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐃᓘᓐᓇᖏᓐᓂᒃ 

ᐊᖏᖅᑕᐅᑲᐃᓐᓇᕈᒪᔪᖓ ᒥᓂᔅᑕᐃᑦ 

ᐅᖃᐅᓯᖏᓐᓄᑦ ᐱᕕᒃᓴᕆᔭᐅᔪᖅ 

ᐅᖓᕙᕆᐊᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔫᒐᓗᐊᖅ ᑖᓐᓇ 

ᒥᓂᔅᑕᐃᑦ ᐅᖃᐅᓯᒃᓴᖃᕐᕕᖓ 

ᐅᐃᒍᒋᐊᖅᑕᐅᖁᓪᓗᒍ. ᐊᒃᑳᖅᑐᖃᖅᐹ? 

ᐊᒃᑳᖅᑐᖃᖏᒻᒪᑦ. ᐊᑏ, ᑲᔪᓯᓗᑕ ᒥᓂᔅᑕᐃᑦ 

ᐅᖃᐅᓯᖏᑦ ᐃᓘᓐᓇᖏᓄᑦ.  

 

ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ, ᒥᔅᑐ ᕼᐃᒃᔅ. 

 

ᐊᖓᔪᖅᑳᑉ ᐅᖃᐅᓯᖓ 360 - 4(3): ᐃᓅᓯᕗᑦ 

ᐊᓐᓂᓇᖅᑐᖅ ᐊᐅᓚᔾᔭᐃᒋᐊᕐᓂᕐᒧᑦ 

ᐸᕐᓇᐅᑎᒃ 2017-2022 (Hᐃᒃᔅ) 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᖅᐸᒃᑲ ᑖᒃᑯᐊ ᑲᑎᒪᔨᐅᔪᑦ.  

 

ᐅᖃᖅᑏ, ᔪᓂ 26−ᖑᑎᓪᓗᒍ ᐊᐅᔭᕆᔭᑦᑎᓐᓂ 

ᓄᓇᕗᒻᒥ ᐃᓅᓯᕐᒥᒃ ᑭᐱᓯᑦᑕᐃᓕᒪᓂᑦᒥᒃ 

ᐅᐸᓗᖓᐃᔭᐅᑎᓂᒃ ᐱᓕᕆᐊᖃᖅᑐᑦ ᑲᑐᔾᔨᓚᐅᕐᒪᑕ 

ᓴᖅᑭᑦᑎᓪᓗᑎᒃ ᐃᓅᓯᕗᑦ ᐊᓐᓂᓇᖅᑐᑦ” 

ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᑦ 2017-2022 

ᐊᑐᖅᑕᐅᓂᐊᖅᑐᓂᒃ. 

 

ᑖᓐᓇ ᐸᕐᓇᐅᑎ ᑲᑐᔾᔭᐅᓯᒪᔪᖅ ᓄᓇᕘᑉ 

ᒐᕙᒪᒃᑯᖏᓐᓄᑦ, ᑐᓐᖓᕕᒃᑯᓐᓄᑦ, ᐃᓵᒃᓯᒪᒋᑦ 

ᐃᓅᓯᕐᒥᒃ ᑲᑎᒪᔨᖏᓐᓄᑦ, ᐸᓖᓯᒃᑯᓐᓄᓪᓗ 

ᓄᓇᕗᒻᒥ, ᑭᐅᓇᓱᒃᖢᑎᒃ ᐃᓅᓯᕐᒥᒃ 

ᑭᐱᓯᖃᑦᑕᕐᓂᖏᑦ  

ᐊᒃᓱᕉᓴᐅᑕᐅᓕᕐᒪᑦ ᓄᓇᕘᒥᑦ ᐃᔨᒋᓂᖅᓴᐅᓪᓗᑎᒃ. 

ᑖᒃᑯᓂᖓ ᐃᓚᐅᑎᑕᐅᖁᓪᓗᒋᑦ ᐃᓘᓐᓇᑦᑎᐊᖏᑦ 

ᐊᒃᑐᖅᑕᐅᓯᒪᔪᑦ. 

 

ᐊᒻᒪᓗᑦᑕᐅᖅ ᐊᐅᓚᔾᔭᐃᒐᓱᓕᕐᒥᔪᒍᑦ ᑕᒪᒃᑯᐊ 

ᐃᑲᔪᖅᑕᐅᔭᕆᐊᖃᖅᑐᑦ ᐃᑲᔪᖁᓪᓗᒋᑦ 8−ᓂᒃ 

ᐊᖏᖅᓯᒪᔪᒍᑦ 2010−ᒥ. ᓄᓇᕗᑦᒥᑦ ᐃᓅᓯᕐᒥᑦ 

ᑭᐱᓯᑦᑕᐃᓕᒪᓂᕐᒧᑦ 

ᐅᐸᓗᖓᐃᔭᐅᑎᓕᐅᕆᓚᐅᖅᑕᖏᑦ 

ᐅᖃᐅᓯᖃᖅᓯᒪᔪᑦ ᑐᐊᕕᕐᓇᕐᓂᖅᐹᖑᔪᓂᒃ. ᐅᓪᓗᒥ 

ᓱᓕ ᐊᑑᑎᖃᖅᑐᑦ ᐃᓅᓯᕗᑦ ᐊᓐᓂᕐᓇᖅᑐᑦ. ᑖᒃᑯᐊ 

ᓴᖅᑭᑦᑎᓯᒪᔪᑦ ᐊᕐᕌᒍᑦ ᑕᓪᓕᒪᓄᑦ 

ᓯᕗᒧᐊᒍᓐᓇᖅᑎᓐᓂᖃᖅᑕᕗᑦ ᐅᑯᓂᖓ: 

 

1. ᐃᔨᒋᓂᖅᓴᐅᓪᓗᑕ ᐊᐅᓚᔾᔭᐃᓂᖅᓴᐅᓗᑕᓗ 

ᐱᐅᓯᕐᒥᑦ; 

2. ᓴᓐᖓᒃᑎᒋᐊᕐᓗᒋᑦ ᐃᓱᒪᓕᕆᓂᕐᒥᑦ 

ᐱᔨᑦᓯᖅᑏᑦ; 

3. ᒪᒃᑯᒃᑐᓪᓗ ᓴᐱᓕᖅᑕᐃᓕᒪᑎᖃᑦᑕᕐᓗᒋᑦ; 

4. ᓄᖅᑲᖅᑎᑦᑎᓇᓱᖕᓂᖅ ᐃᒥᓐᓃᖃᖅᑕᖅᑐᓂᒃ 

ᐱᓕᒻᒪᓴᕐᓂᖅ; 

5. ᐃᑲᔪᖅᑐᐃᖃᑦᑕᕐᓂᖅ ᖃᐅᔨᓴᐃᓂᖅ, 

ᓇᐅᑦᑎᖅᓱᐊᓂᖅ, ᖃᐅᔨᓴᐃᓂᕐᓗ; 

6. ᓄᓇᓕᖕᓂᓗ ᒪᑐᐃᖓᑦᑎᐊᕐᓗᑎᒃ ᑕᒪᒃᑯᓂᖓ 

ᐱᕙᓪᓕᐊᑎᑦᑎᓗᑎᒃ 

ᐃᒻᒥᓃᖅᑕᐃᓕᒪᑎᑦᑎᓂᕐᒥᒃ; 

7. ᓱᕈᓰᑦ ᐃᓕᓐᓂᐊᓕᒻᒪᒃᓴᖅᑕᐅᓗᑎᒃ 

ᐃᑲᔪᖅᑕᐅᓗᑎᒃ; ᐊᒻᒪ 

8. ᓄᓇᓕᓐᓂ ᐃᑲᔪᖅᑕᐅᒃᑲᓐᓂᕐᓗᑎᒃ. 

 

ᖃᐅᔨᒪᔪᒍᑦ ᖃᐅᔨᓴᐃᓂᒃᑯᓪᓗ ᓄᓇᕘᑉ ᐃᓗᐊᓂ 

ᐊᒻᒪ ᐊᓯᖏᓂᒃ ᓄᓇᖃᖅᑳᖅᓯᒪᔪᑦ ᓄᓇᖏᓐᓂᒃ 

ᑕᐃᒪᓐᓇ ᐱᐅᓯᖃᖅᑎᓪᓗᒋᑦ ᑲᔪᓯᓂᖃᑦᑎᐊᕐᒪᑦ.  

 

ᐊᕐᕌᒍᑦ ᑕᓪᓕᒪᑦ ᐃᓗᐊᓂ ᓄᓇᕘᑉ ᒐᕙᒪᒃᑯᖏᑦ 

$35 ᒥᓕᐊᓂᒃ ᐊᑐᖅᑎᑦᑎᓂᐊᖅᑐᑦ 

ᐊᑐᓕᖅᑎᑦᑎᔾᔪᑕᐅᓗᓂ ᐃᓅᓯᕗᑦ ᐊᓐᓂᕐᓇᖅᑐᒥᒃ 

ᐱᖃᓯᐅᑎᓪᓗᒋᑦ ᑮᓇᐅᔭᐃᑦ 

ᑐᓂᕐᕈᑕᐅᖃᑦᑕᕐᓂᐊᖅᑐᑦ ᑐᒃᓯᕋᐅᑎᑎᒍᑦ 

ᓄᓇᓕᖕᓄᑦ ᐱᓕᕆᔾᔪᑕᐅᓂᐊᕐᒪᑕ.  

ᐱᓕᕆᖃᑎᒋᔭᕗᑦ ᑲᔪᓯᖃᑎᒋᓗᑎᒍᑦ 

ᐃᖅᑲᓇᐃᔭᖃᑎᒋᓂᐊᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᑦ 

ᓯᓚᑖᓂᓪᓗ ᑮᓇᐅᔭᖅᑖᕐᓗᑕ 

ᐊᑐᓕᖅᑎᑦᑎᔾᔪᑎᒋᓂᐊᕋᑦᑎᒍᑦ ᐸᕐᓇᐅᑎᑦᑎᓐᓂᒃ. 

 

ᐅᖃᖅᑏ, ᓈᓚᓚᐅᖅᑕᕗᑦ ᓄᓇᕘᒥᐅᑦ 

ᐊᔾᔨᒌᖏᑦᑐᒃᑯᑦ ᑲᑎᒪᓂᖃᖃᑦᑕᖅᑎᓪᓗᒋᑦ, ᑖᓐᓇ 

ᐸᕐᓇᐅᑎ ᓴᓇᔭᐅᑎᓪᓗᒍ. ᖁᔭᓐᓇᒦᑦᑎᐊᖅᑐᒍᑦ 

ᑕᐃᒃᑯᓂᖓ ᐃᓘᓐᓇᓕᒫᖏᓐᓂᒃ ᐃᓚᐅᓚᐅᖅᑐᓂᒃ  

ᐃᓚᖏᓪᓗ ᐅᖃᓪᓚᑦᑎᐊᖃᑦᑕᓚᐅᖅᑐᑦ 

ᐆᒻᒪᑎᒥᖕᓃᓐᖔᖅᑐᓂᒃ ᐅᖃᐅᓯᖃᑦᑎᐊᖅᖢᑎᒃ 

ᓂᕆᐅᖕᓂᖃᑦᑎᐊᖅᖢᑎᒡᓗ. ᐅᓪᓗᒥ ᑕᒪᒃᑯᐊ 

ᐅᖃᐅᓯᕆᔭᕗᑦ ᓴᖅᑭᑦᑐᒥᓇᖅᑑᒐᓗᐊᑦ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᓐᓂᒃ 

ᐊᑎᖁᑎᖃᕈᓐᓃCᒪ. ᑲᔪᓯᓗᑕ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ 

ᐊᐃᓴᒃ ᓱᔫᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 626 - 4(3): 

ᐃᓄᓐᖑᐃᓂᕐᒥᒃ 

ᐃᓕᓐᓂᐊᕈᑎᑕᖃᕆᐊᖃᕐᓂᖓ ᐃᒃᐱᐊᕐᔪᒻᒥ 

(ᓱᔫᖅ) 

ᓱᔫᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑏ, 

ᖁᕕᐊᓱᒃᐳᖓ, ᖁᕕᐊᓱᓚᐅᖅᐳᖓ ᑐᓴᓚᐅᕋᒃᑯᑦ 

ᐃᓄᓕᕆᔨᒃᑯᑦ ᒥᓂᔅᑕᖓ ᐱᓕᕆᕝᕕᖓᑕ 

ᐃᖅᑲᓇᐃᔭᖅᑎᖏᓐᓂᒃ ᐊᖓᔪᖅᑳᕆᔭᐅᔪᓄᑦ 

ᐃᓄᓐᖑᐃᓂᕐᒥᒃ ᐃᓕᓐᓂᐊᖅᑎᑦᑎᓂᕐᒥᒃ. 

ᓄᓇᕘᓕᒫᒥᑦ ᑕᐃᒪᓐᓇᐃᑦᑐᖅ ᐱᓕᕆᐊᖅ 

ᐱᒻᒪᕆᐅᖕᒪᑕ ᐊᖓᔪᖅᑳᕆᔭᐅᔪᓄᑦ 

ᐃᑲᔪᖅᑕᐅᓪᓗᑎᒃ ᐃᓚᔮᕇᖕᓄᑦ 

ᓴᓐᖏᔫᓕᖅᑎᑕᐅᒃᑲᓐᓂᖁᓪᓗᒋᑦ ᐃᓄᐃᑦ 

ᐱᖅᑯᓯᖓᑦ. ᑕᒪᓐᓇ ᐱᕐᔪᐊᖑᑎᓪᓗᒍ ᑎᒥᒃᑯᑦ 

ᐊᑲᐅᓐᖏᓕᐅᕈᑕᐅᖃᑦᑕᖅᑐᖅ ᐃᓱᒪᒧᑦ ᑕᒪᓐᓇ 

ᐱᕐᔪᐊᖑᖕᒪᑦ. 

 

ᐅᖃᖅᑏ, ᒫᓐᓇᐅᔪᖅ ᐃᑉᐱᐊᕐᔪᒃ ᑕᒪᑐᒥᖓ 

ᐅᖃᐅᓯᖃᓚᐅᖅᓯᒪᒻᒪᑦ 

ᐃᓄᓕᕆᔨᒃᑯᑦ ᓯᓚᑖᑦᑎᒍᑦ. ᑐᑭᓯᑦᑎᐊᕐᓂᕈᒪ 

ᑕᒪᓐᓇ ᐱᑕᖃᕐᓂᐊᕐᓂᖓᓂᑦ ᐅᐱᕐᖔᒃᑯᑦ 

ᑲᑎᒪᓂᖃᖅᑎᓪᓗᑕ ᐅᑭᐅᒃᑯᓪᓗ. ᐅᓪᓗᒥᒧᑦ ᑕᒪᓐᓇ 

ᓱᓕ ᑕᑯᓯᒪᓐᖏᓐᓇᒃᑯ ᐊᒻᒪᓗ 

ᐊᑲᐅᓐᖏᓕᐅᕈᑕᐅᓪᓗᓂ. 

 

ᑭᓯᐊᓂᓕ ᑖᓐᓇ ᐃᓅᓯᖃᑦᑎᐊᕐᓂᕐᒧᑦ 

ᐊᔪᓕᐅᖃᑎᒌᓐᓂᕐᒧᓪᓗ ᑕᒪᓐᓇ ᓲᕐᓗᖃᐃ ᐃᒥᐊᓗᒃ 

ᐱᔾᔪᑕᐅᓪᓗᓂ, ᐋᓐᖓᔮᕐᓇᖅᑐᕐᓘᓐᓃᑦ ᐊᒻᒪᓘᓐᓃᑦ 

ᑕᐃᒃᑯᐊ ᐅᓐᓄᐊᒃᑯᑦ ᑮᓇᐅᔭᐃᔭᖅᑐᑎᒃ ᑕᐃᒃᑯᐊ 

ᐅᓐᓄᐊᖅᓯᐅᖅᐸᑦᑐᑦ ᑕᐃᒃᑯᐊ ᓄᑕᕋᐃᑦ 

ᐃᓂᖃᕈᓐᓃᖃᑦᑕᖅᑐᑦ, ᑕᐃᒃᑯᐊ ᐱᔾᔪᑎᒋᓪᓗᒋᑦ 

ᐃᑲᔪᖅᑕᐅᔭᕆᐊᖃᓪᓚᑦᑖᕐᒪᑕ ᐅᓪᓗᒥᒧᑦ.  

 

ᓄᓇᓖᑦ ᐱᓕᕆᔾᔪᑎᒃᓴᖃᒃᑲᓐᓂᕆᐊᖃᕐᒪᑕ, 

ᐃᑲᔪᖅᑕᐅᒃᑲᓐᓂᕆᐊᖃᖅᑐᑎᓪᓗ ᑕᒪᒃᑯᐊ 

ᐱᓗᐊᖅᑐᒥᒃ ᓄᑕᖅᑭᐅᓕᓵᖅᑐᑦ, 

ᕿᑐᕐᖓᖃᐅᓕᓵᖅᑐᑦ ᑕᒪᒃᑯᐊ ᕿᑐᕐᖓᖃᐅᓯᕐᓂᒃ 

ᓲᕐᓗ ᑐᑭᓯᐅᒪᓗᐊᖃᑦᑕᖏᒻᒪᑕ. ᐅᓇ ᐱᓗᐊᖅᑐᒥᒃ 

ᖃᐅᔨᒪᔭᐅᔭᕆᐊᖃᖅᑐᖅ ᓄᓇᕗᒻᒥ ᑕᒪᒃᑯᓄᖓ 

ᑎᒥᐅᔪᓄᑦ ᐃᓄᓕᕆᔨᒃᑯᓐᓄᓪᓗ. 

 

ᑖᓐᓇ ᓄᑕᕋᖅ ᐱᕐᔪᐊᖑᒻᒪᑦ ᐱᕈᖅᓴᔭᐅᑎᓪᓗᖑ 

ᓂᖏᐅᕆᔭᐅᔪᓪᓗ, ᐃᑦᑐᕆᔭᐅᔪᓪᓗ ᐱᕐᔪᐊᖑᓪᓗᑎᒃ 

ᑖᒃᑯᓂᖓ ᓲᕐᓗ ᐋᖅᑭᒃᓱᐃᔨᐅᖃᑕᐅᒻᒪᑕ. ᐅᓇ 

ᐊᑲᐅᓐᖏᓕᐅᕈᑕᐅᒻᒪᑦ ᐅᖃᖅᑏ, ᓯᕐᓈᖃᑦᑕᕐᓂᖅ. 

ᓲᕐᓗ ᐃᑦᑐᕆᔭᐅᔪᖅ, ᓂᖏᐅᕆᔭᐅᔪᖅ ᑖᒃᓱᒧᖓ 

ᐅᑯᐊᒥᓄᑦ, ᕿᑐᕐᖓᒥᓄᓪᓘᓐᓃᑦ ᑖᔅᓱᒥᖓ 

ᑐᑭᓯᓪᓗᓂ ᐅᖃᖅᐸ ᑖᓐᓇ ᑕᐃᒪ ᐅᖃᖅᑏ, ᓄᑕᕋᖅ 

ᑐᑭᓯᐊᕋᒥ. 

 

ᒪᒥᐊᓇᖅ, ᐱᕕᖃᖅᑎᑕᐅᒃᑲᓪᓕᕈᒪᕗᖓ 

ᑲᑎᒪᔨᐅᖃᑎᓐᓄᑦ ᑖᒃᑯᐊ ᐱᔭᔅᓴᒃᑲ ᐱᔭᕇᕈᒪᓪᓗᒋᑦ. 

ᖁᔭᓐᓇᒦᒃ, ᐅᖃᖅᑏ.  

 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓲᔪᖅ. 

ᐃᓘᓐᓇᖏᓐᓄᑦ ᒪᓕᒐᓕᐅᖅᑎ 

ᐊᖏᖅᑕᐅᔪᒪᔫᒐᓗᐊᖅ ᐅᖃᐅᓯᒃᓴᖓ 

ᐱᔭᕇᕈᓐᓇᖁᓪᓗᒍ. ᐋᒃᑳᖅᑐᖃᖅᐹ? 

ᐋᒃᑳᖅᑐᖃᓐᖏᒻᒪᑦ, ᒥᔅᑕ ᓲᔪᖅ ᑲᔪᓯᒋᑦ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ 

ᒪᓕᒐᓕᐅᖅᑏᑦ ᖁᔭᓐᓇᒦᖅᐸᒃᑲ.   

 

ᐃᓛᒃ, ᑖᓐᓇ ᐱᕐᔪᐊᖑᒻᒪᑦ ᐅᖃᐅᓯᖃᖅᑲᐅᑎᓪᓗᖓ 

ᒪᓐᓇ ᖃᐅᔨᒪᔭᕆᐊᖃᖅᑕᕗᑦ ᐅᑭᐅᖅᑕᖅᑐᖅ 

ᓄᓇᕗᑦ ᐊᔾᔨᐅᓐᖏᓪᓚᑦᑖᕐᒪᑦ. ᑕᐃᒪᐃᑦᑑᑎᓪᓗᒍ 

ᑖᓐᓇ ᓄᑕᕋᖅ ᓯᕐᓈᖅᑕᐅᖃᑦᑕᓚᐅᓱᖓᕈᓂ 

ᐃᓅᓯᖓ ᓱᕋᖓᐃᓐᓇᕐᓂᐊᖅᑐᖅ, ᐃᓅᓯᓕᒫᒥᓂᒃ.  

 

ᑖᓐᓇ ᐱᐅᓐᖏᓪᓚᑦᑖᕐᓂᖓᓄᑦ ᑕᒪᓐᓇ ᐃᓄᐃᑦ 

ᐊᔪᓐᖏᓐᓂᕆᔭᖓᑦ. ᓲᕐᓗ ᑕᐃᒃᑯᐊ ᒐᕙᒪᒃᑯᓐᓄᑦ 

ᐊᑦᑐᖅᑕᐅᓚᐅᖅᑳᖅᑎᓐᓇᒋᑦ 

ᐃᓅᓯᓕᕆᔾᔪᑎᐅᓚᐅᖅᑐᖅ ᐱᓕᕆᐊᕆᖃᑦᑕᖅᑕᕋ 

ᑖᓐᓇ ᐊᑐᓕᕆᐊᖃᖅᑐᖅ.  

 

ᐃᑲᔪᖅᓱᖅᑕᐅᔪᒪᓪᓚᑦᑖᖅᑐᖓ ᑖᒃᑯᓄᖓ 

ᒪᓕᒐᓕᐅᖅᑎᐅᖃᑎᓐᓄᑦ ᐅᕙᖓ ᐊᑕᐅᓯᐅᓪᓗᖓ 

ᐱᓕᕆᓪᓗᖓ ᐊᔪᕐᓇᓪᓚᑦᑖᕐᒪᑦ, ᐊᒻᒪᓗ ᑐᓵᔪᓄᑦ.  

ᑕᐃᒪᐃᑦᑑᑎᓪᓗᒍ ᑖᓐᓇ ᐅᑉᐱᕆᔭᐅᔪᒪᔪᖓ 

ᑕᒪᑐᒧᖓ ᓯᕐᓈᖃᑦᑕᕐᓂᖅ ᑖᓐᓇ ᐱᐅᓐᖏᑦᑐᖅ.  

 

ᐱᐅᓐᖏᓪᓚᑦᑖᕐᓂᖓᓄᑦ ᐃᓄᓕᕆᔨᒃᑯᓕᖃᐃ 

ᐅᖃᐅᓯᖃᓚᐅᖅᑎᓪᓗᒍ ᓯᓚᑖᒍᒡᒎᖅ ᑕᒪᑐᒥᖓ 

ᐱᓕᕆᐊᖃᖅᓯᒪᓕᖅᑐᑦ, ᐃᑉᐱᐊᕐᔪᒃ 

ᐃᓚᒋᔭᐅᓪᓗᓂ ᑕᒪᑐᒧᖓ, ᑖᓐᓇ 

ᖁᕕᐊᒋᓪᓚᕆᓚᐅᖅᑕᕋ ᑕᐃᒪᐃᑦᑑᑎᓪᓗᒍ ᑖᓐᓇ 

ᖃᖓᒃᑯᓪᓕ? 

 

ᓂᕈᐊᖅᑕᐅᓯᒪᓂᕆᔭᕗᑦ ᑖᓐᓇ ᐃᓱᓕᑉᐸᑦ 

ᑕᒪᓐᓇᖃᐃ ᖁᔭᓈᖅᑕᐅᑐᐃᓐᓇᕈᒫᕆᕙ ᑕᒪᑐᒥᖓ  

ᑖᓐᓇ ᑕᐃᒪᐃᑦᑑᑎᓪᓗᒍ ᑖᓐᓇ ᐃᓛᒃ, ᐅᖃᐅᓯᕆᔭᕋ 

ᐃᓕᔅᓯᓐᓄᑦ ᐱᕐᔪᐊᖑᓪᓗᓂᓗ ᓄᑕᖅᑭᕆᓂᖅ, 

ᑕᒪᒃᑯᐊ ᓄᑕᕋᐃᑦ ᐊᓈᓇᒥᓂᒃ 

ᑐᖏᓕᖃᑦᑎᐊᕆᐊᖃᕐᒪᑕ.  

 

ᐅᖃᖅᑏ, ᐆᒥᖓ ᐃᓕᔅᓯᓐᓄᑦ ᐅᖃᕈᒪᕗᖓ, 

ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᓯ ᐃᓯᔅᓯᓐᓂᑦ 

ᐃᓚᖓᒍᑦ ᐊᓯᐅᔨᓯᒪᔪᓯ ᐊᒻᒪᓗ ᐃᓚᖓᒍᑦ 

ᒪᒥᐊᓈᖅᑕᐅᓯᒪᓕᖅᑐᑦ ᐅᓄᖅᑐᕐᔪᐊᑦ 

ᐃᓕᓐᓂᐊᕆᐊᖅᑎᑕᐅᖃᑦᑕᓚᐅᕐᓂᖏᑦ 

ᐱᔾᔪᑎᒋᓪᓗᒍ ᐱᖅᑯᓯᕐᒥᓐᓂᒃ ᐊᓯᐅᔨᓯᒪᒐᒥᒃ.  

 

ᑕᐃᒪᐃᑦᑑᑎᓪᓗᒍ ᑖᓐᓇᑦᑕᐅᖅ, ᐅᖃᖅᑏ, ᓄᑕᕋᒃ 

ᐊᖏᔪᖅᑳᒥᒃ ᐊᓯᐊᓄᑦ ᐸᖅᑭᔭᐅᖃᑦᑕᖅᑐᖅ 

ᐃᓅᓯᖓ, ᐃᓅᓯᓕᒫᒥᓄᑦ ᓱᕋᒃᓯᒪᓂᐊᖅᑐᖅ. 

ᑕᒪᑐᒥᖓ ᐱᕕᖃᓕᕈᒪ ᐊᐱᖅᓱᕐᓂᐊᖅᑐᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑐ ᐋᓚᓐ ᕋᒻᐴᑦ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 627 - 4(3): 

ᓄᓇᕗᒥ ᐹᑦᒥᓐᑕᖅᑎᖏᑦ 

ᐱᓐᖑᐊᑦᑎᐊᕐᓂᖏᑦ ᓄᐊᑦ ᐊᒥᐊᕆᑲᒥ 

ᓄᓇᖃᖅᑳᖅᓯᒪᔪᑦ ᐱᖑᐊᕕᔾᔪᖅᑎᓪᓗᒋᑦ 

(ᕋᒻᐴᑦ) 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᓂᑭᓗᐊᕐᒥᐅᑦ ᐅᓐᓄᓴᒃᑰᖅᐸᒃᑲ.  

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐱᒃᑯᒋᔪᒪᓪᓗᒋᑦ 

ᓄᓇᕗᒻᒥ ᐹᑦᒥᓐᑕᖅᑎᖏᑦ ᑲᔪᓯᑦᑎᐊᓚᐅᕐᓂᖏᓐᓂᒃ 

ᓄᐊᑦ ᐊᒥᐊᕆᑲᒥ ᓄᓇᖃᖅᑳᖅᓯᒪᔪᑦ 

ᐱᓐᖑᐊᕕᒡᔪᐊᓚᐅᖅᑐᓂᒃ ᑐᕌᓐᑐᒥ 

ᐊᐅᔭᐅᓚᐅᖅᑐᒥ. 

 

ᐅᖃᖅᑏ, ᓄᓇᕗᒻᒥ ᐹᑦᒥᓐᑕᖅᑏᑦ 

ᓯᕗᓪᓕᖅᐹᖑᓚᐅᖅᑐᑦ  

ᐱᓐᖑᐊᕆᐊᖅᑐᖅᓯᒪᔪᖁᑎᑦᑎᓐᓂ 

ᓵᓚᒃᓴᖃᑕᐅᓪᓗᑎᒃ ᐱᓐᖑᐊᕕᒡᔪᐊᖅᑐᓂᑦ 

ᐊᑕᐅᓯᐅᓐᖏᑦᑐᓂᓪᓗ ᓵᓚᒃᓴᖅᖢᑎᒃ. ᑖᒃᑯᐊᓗ 5-

ᒋᔭᖏᑦ 8−ᖑᔪᓂᒃ ᓴᓂᑭᓗᐊᕐᒦᖔᓚᐅᖅᖢᑎᒃ 

ᐃᓚᖃᓚᐅᕐᒥᔪᐃᑦ ᖃᒪᓂᑦᑐᐊᕐᒥᒃ, ᐃᖃᓗᖕᓂᒃ ᐊᒻᒪ 

ᐊᐅᓱᐃᑦᑐᒥᒃ. 

 

ᐅᖃᖅᑏ, ᐅᖓᓯᒃᑐᒥᐅᑕᐅᖃᑎᒌᖕᓂᕆᔭᖏᑦ 

ᐱᔭᕐᓂᖏᑦᑑᓚᐅᖅᐳᖅ ᑭᓯᐊᓂ ᑕᒪᑐᒥᖓ 

ᐊᓂᒍᐃᔪᓐᓇᑦᑎᐊᓚᐅᖅᐳᑦ.  

 

ᐅᖃᖅᑏ, ᑕᐃᕕᑎ ᑯᓪᓗᐊᕈᒃ ᐱᖓᔪᒋᔭᐅᔪᒥᒃ 

ᓵᓚᒃᓴᕐᓂᖃᓚᐅᖅᐳᖅ 16 ᑐᖔᓄᑦ ᐅᑭᐅᓕᖕᓂᒃ 

ᐃᓄᑑᔪᓂ ᒪᒃᑯᒃᑐᓂ ᐊᖑᑎᓂ ᐊᒻᒪᓗ ᑖᓐᓇ 

ᐱᖃᑎᖃᖅᖢᓂ ᒪᐃᒃ ᑲᕕᖕᒥᒃ ᓵᓚᒃᓴᓚᐅᖅᑐᑦ 

ᑐᒡᓕᐊᓂ ᒪᒃᑯᒃᑐᓂ ᐊᖑᑎᓂ ᒪᕐᕉᓪᓗᑎᒃ 

ᑕᐱᕇᖑᔪᓂᑦ. ᐊᕐᓇᐃᑦ ᐊᖑᑏᓪᓗ ᒪᕐᕉᔪᓂᒃ 

ᑕᐱᕇᖑᔪᓂᑦ, ᓄᓇᕘᓕᒫᒥᐅᑦ ᐱᖓᔪᐊᓐᓄᑦ 

ᓵᓚᒃᓴᕋᓱᓚᐅᖅᐳᑦ, ᒪᐃᒃ ᑲᕕᒃ ᐊᒻᒪᓗ ᑭᓕᐅ 

ᑕᐃᐊᔅ ᓵᓚᖃᖅᖢᑎᒃ ᑕᐃᕕᑎ ᑭᓪᓗᐊᓗᒃ ᐊᒻᒪᓗ 

ᓘᓯᑐ ᐊᑉᐸᑲᖅ. ᐋᓐ ᓛᓐ ᐊᒻᒪ ᒪᐃᓇ ᒪᓄᒃᑯᒃ 

ᐱᖓᔪᒋᔭᐅᔪᒥᒃ ᓵᓚᒃᓴᓚᐅᖅᐴᒃ 19 ᑐᖔᓂ 

ᐱᓐᖑᐊᖅᑎᓂᒃ ᐊᕐᓇᓂᒃ ᒪᕐᕉᔪᓂᒃ ᑕᐱᕇᖑᔪᓂᒃ. 

 

ᐅᖃᖅᑏ, ᐅᖃᒃᑲᓐᓂᕈᓐᓇᓐᖏᓚᖓ ᒪᒃᑯᒃᑐᖁᑎᕗᑦ 

ᐱᓕᒻᒪᒃᓴᕆᐊᖃᓪᓚᕆᖕᓂᖏᓐᓂᒃ 

ᐃᓚᐅᖃᑕᐅᔪᓐᓇᖁᓪᓗᒋᑦ ᓄᓇᓕᖕᓂ, 

ᐊᕕᒃᑐᖅᓯᒪᔪᓂ, ᓄᓇᕘᓕᒫᒥ ᐊᒻᒪ ᓯᓚᕐᔪᐊᒥ. 

ᐱᕕᒃᓴᑦᑎᐊᕙᐅᕗᑦ ᑕᒪᒃᑯᐊ ᒪᒃᑯᒃᑐᐃᑦ 

ᐊᔭᐅᕆᐊᖅᑕᐅᒃᑲᓐᓂᖁᓪᓗᒋᑦ 

ᐃᓅᓯᖃᑦᑎᐊᖁᓪᓗᒋᑦ ᐊᔪᓐᖏᓐᓂᒥᖕᓂᓪᓗ 

ᖃᐅᔨᔪᓐᓇᖁᓪᓗᒋᑦ ᐊᒻᒪᓗ ᐱᖃᑎᑖᕐᓗᑎᒃ 

ᐱᓐᖑᐊᖃᑎᒋᔭᒥᓂᒃ. 

 

ᐅᖃᖅᑏ, ᓯᕗᒃᑲᖅᑕᖅᑎᖓ ᓯᑏᕙᓐ ᑭᐅᐊᓐ 

ᓴᓂᑭᓗᐊᕐᒦᖔᖅᑐᖅ, ᓄᓇᕗᒻᒥ ᐹᑦᒥᓐᑕᖅᑎᖏᑦ 

ᖃᐅᔨᔭᐅᑦᑎᐊᓚᐅᖅᐳᑦ ᐱᒃᑲᐅᓂᕐᒥᓂᒃ. 

ᓂᕆᐅᑦᑎᐊᖅᐳᖓ ᐊᒥᓱᒃᑲᓐᓂᕐᓂᑦ 

ᑲᔪᓯᓂᖃᑦᑎᐊᕐᓂᐊᖅᑐᐃᑦ ᑖᒃᑯᐊ ᒪᒃᑯᒃᑐᐃᑦ  

ᐹᑦᒥᓐᑕᖃᑕᐅᑎᓪᓗᒋᑦ ᓯᓚᑖᓂᓗ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ.  

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ. 

ᐅᒥᐊᖅᑐᑲᑕᒃᑐᐃᑦ ᐊᑦᑐᐃᓂᖏᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᑦᑎᒪᑕᓕᖕᒥᐅᑦ 

ᐅᓐᓄᓴᒃᑯᑦ ᐊᒻᒪᓗ ᓄᓇᕗᒻᒥᐅᖑᖃᑎᕗᑦ.  

 

ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᒥᑦᑎᒪᑕᓕᖕᒥᐅᑕᐅᖃᑎᓐᓂᒃ ᓄᓇᖅᑲᑎᓐᓂᒃ 

ᐃᓱᒫᓘᑎᒋᔭᐅᖃᑦᑕᓚᐅᖅᑐᓂᒃ ᐅᖃᐅᓯᖃᕈᒪᓪᓗᖓ 

ᑐᓴᖅᑎᑕᐅᔾᔪᑎᒋᖃᑦᑕᓚᐅᖅᑕᕐᓂᒃ ᑕᒪᒃᑯᓂᖓ 

ᐱᔾᔪᑎᖃᖅᑐᓂᒃ ᐃᒫᒍᑦ ᐅᒥᐊᑦ ᐊᖅᑯᓵᖃᑦᑕᖅᑐᓂᒃ. 

 

ᐅᖃᖅᑏ, ᐅᖃᐅᓯᒃᑲ ᑲᔪᓯᒋᐊᓐᖏᓐᓂᖏᓐᓂ 

ᓇᓗᓇᓐᖏᑦᑎᐊᕐᓂᐊᕐᒪᑦ ᐅᓇ ᐅᖃᐅᓯᖅ “ᐅᒥᐊᖅ” 

ᐊᑐᕐᓂᐊᕋᒃᑯ ᒪᑯᓂᖓ ᐃᓚᖃᖅᑐᖅ ᐱᖁᑎᓂᒃ 

ᐅᓯᑲᖅᑕᖅᑎᓂᒃ, ᑎᖏᕐᕋᐅᑕᓕᖕᓂᒃ, 

ᓇᖕᒥᓂᕆᔭᐅᔪᑦ ᖃᓪᓗᓈᓃᓐᖔᖅᑐᑦ, ᐅᒥᐊᕐᔪᐊᑦ 

ᐳᓚᕋᖅᑎᓂᒃ ᐅᓯᔪᑦ, ᐅᔭᕋᒃᓴᒥᒃ ᐅᓯᔪᑦ, 

ᐅᔭᕋᓐᓂᐊᖅᑎᒃᑯᑦ ᐅᓯᔭᖁᑎᖏᑦ ᐊᒻᒪ ᓯᑯᓯᐅᑎᑦ. 

ᑖᒃᑯᐊ ᑲᑎᓪᓗᒋᑦ “ᐅᒥᐊᒥᒃ” ᑕᐃᖃᑦᑕᕐᓂᐊᕋᒃᑭᑦ. 

 

ᐅᖃᖅᑏ, ᖃᐅᔨᒪᒐᕕᑦ ᓄᓘᔮᖕᓂ ᐅᔭᕋᓐᓂᐊᕐᓂᖅ 

ᑕᐃᒪᓐᖓᑦ ᐱᒋᐊᕐᒪᑦ ᐃᖏᕐᕋᓯᓚᐅᖅᑎᓪᓗᒍ ᐅᒥᐊᑦ 

ᐅᓄᖅᑐᒻᒪᕇᑦ ᑕᒪᐅᓇ ᐃᒫᒍᑦ 

ᐃᖏᕐᕋᓯᕚᓪᓕᖅᓯᒪᖕᒪᑕ. ᑕᒪᓐᓇᓗ 

ᐅᖃᐅᓯᐅᖃᑦᑕᖅᓯᒪᒻᒪᕆᒃᖢᓂ ᓄᓇᑦᑎᓐᓂ ᐊᒻᒪᓗ 

ᖃᓄᖅᑑᕈᑕᐅᖃᑦᑕᖅᓯᒪᓪᓗᓂ, ᐊᒻᒪ ᖁᕕᐊᓱᒃᑐᖓ 

ᑖᒃᑯᐊ ᑕᒪᑐᒧᖓ ᐊᒃᑐᖅᑕᐅᓯᒪᔪᑦ 

ᐱᓕᕆᖃᑎᒌᒃᑐᓪᓗ ᑕᒪᑐᒥᖓ 

ᐅᖃᖃᑎᒌᒃᐸᓪᓕᐊᓂᖅᓴᐅᖕᒪᑕ ᑕᒪᓐᓇ ᖃᓄᖅ 

ᐊᑲᐅᓂᖅᓴᐅᕙᓪᓕᐊᔪᓐᓇᕐᓂᐊᕐᒪᖔᑦ. 

 

ᐅᖃᖅᑏ, ᖃᐅᔨᒪᑦᑎᐊᕋᕕᑦ ᒥᑦᑎᒪᑕᓕᒃ ᓄᓇᕗᒻᒥ 

ᑕᑯᒥᓇᕐᓂᖅᐹᖑᖕᒪᑦ, ᓇᓗᓇᖏᒻᒪᑦ. ᑕᐃᒪᐃᒻᒪᓪᓗ 

ᐅᒥᐊᓄᑦ ᐊᔾᔨᒌᓐᖏᑦᑐᓄᑦ 

ᐅᐸᒃᑕᐅᔪᒪᕙᓪᓕᐊᑐᐃᓐᓇᖅᖢᓂ.  

 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᑎᑎᕋᓚᐅᖅᑕᖏᑦ 

ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᓂᕐᒧᑦ 

ᑲᑎᒪᔨᖏᓐᓄᑦ ᐱᔾᔪᑎᖃᖅᖢᑎᒃ ᐅᒥᐊᒃᑯᕕᒃᓴᒥᒃ 

ᐅᖃᐅᓯᖃᖅᖢᑎᒃ. ᑎᑎᕋᓚᐅᖅᑕᖏᑦ 

ᑎᑎᕋᖅᓯᒪᔪᖃᕐᒪᓪᓘᓐᓃᑦ ᐃᒪᓐᓇ, “ᑖᓐᓇ 

ᓄᓇᓕᐅᔪᖅ ᓄᓇᕗᓕᒫᒥ 

ᐅᐸᒃᑕᐅᖃᑦᑕᕐᓂᖅᐹᖑᔪᖅ ᐳᓚᕋᑎᓄᑦ 

ᐅᒥᐊᕐᔪᐊᓄᑦ.” 

 

ᐅᖃᖅᑏ, ᐅᖃᐅᓯᒃᑲ ᐱᔭᕇᕈᒪᒐᓗᐊᖅᖢᒋᑦ 

ᐊᖏᖅᑕᐅᔪᒪᓇᓱᒃᑲᓗᐊᖅᐳᖓ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᓄᓂᕐᒧᑦ 

ᐅᓂᒃᑳᖅᑕᒥᓂᒃ ᐱᐊᓂᒃᓯᔪᒪᓪᓗᓂ, ᐊᒃᑳᖅᑕᐅᕚ? 

ᐊᒃᑳᖅᑐᒥᒃ ᑐᓴᖏᓐᓇᒪ, ᒥᔅᑕ ᐃᓄᒃ ᑲᔪᓯᒋᑦ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ 

ᑲᑎᒪᔨᐅᖃᑎᒃᑲ. 

 

ᐅᖃᖅᑏ, ᒥᑦᑎᒪᑕᓕᖕᒥᐅᑎᒍᑦ ᓂᕆᐅᒋᔭᖃᕈᒪᒐᑦᑕ 

ᑖᒃᑯᐊ ᒐᕙᓚᒋᔭᕗᑦ ᑐᓐᖓᕕᒋᔪᒪᓪᓗᑎᒍᑦ 

ᑮᓇᐅᔭᖃᕋᓱᐊᕐᓂᖅ, ᑮᓇᐅᔭᓕᐅᕋᓱᐊᕐᓂᕐᓗ 

ᓄᓇᑦᑎᓐᓂ ᑲᔪᓯᑦᑎᐊᕈᓐᓇᖁᓪᓗᒍ 

ᓇᐅᒃᑯᑐᐃᓐᓇᖅ. ᑭᓯᐊᓂ ᐳᐃᒍᖅᑕᐅᖁᓇᒋᑦ 

ᐊᖑᓇᓱᒃᑏᑦ, ᐸᒡᕕᓴᒃᑕᐅᔭᕆᐊᖃᖏᓐᓂᖏᑦ, 

ᐸᒡᕕᓵᖅᑕᐅᖃᑦᑕᕆᐊᖃᖏᓐᓂᖏᓪᓗ 

ᐊᖑᓇᓱᒋᐊᖅᓯᒪᑎᓪᓗᒋᑦ ᓄᓇᒃᑯᑦ, ᐃᒫᒍᓪᓘᓐᓃᑦ. 

 

ᐅᖃᖅᑏ, ᖃᔅᓯᑲᓪᓚᖕᓂᒃ ᑐᓴᖅᑎᑕᐅᖃᑦᑕᖅᓯᒪᒐᒪ 

ᐱᓗᐊᖅᑐᒥᒃ ᐊᐅᔭᖅ, ᑕᒪᓐᓇ ᐅᒥᐊᑦ 

ᐃᖏᕐᕋᖃᑦᑕᕐᓂᕆᔭᖏᑦ ᐊᖅᑯᓵᖃᑦᑕᕐᓂᕆᔭᖏᑦ 

ᐊᒃᑐᐃᓯᒪᓪᓚᕆᖕᓂᖏᓐᓄᑦ 

ᐸᒡᕕᓵᕆᓯᒪᓪᓚᕆᖕᓂᖏᓐᓄᓪᓘᓪᓃᑦ 

ᐊᖑᓇᓱᒃᑎᖁᑎᑦᑎᓐᓂᒃ. ᑐᑭᓕᐅᑎᓗᒍ. ᐅᖃᖅᑏ, 

ᐱᓗᐊᖅᑐᒥᒃ ᕿᓚᓗᒐᕋᓱᖃᑦᑕᖅᑐᑦ ᑕᐅᓇᓂ 

ᕿᓐᖑᐊᓂᐊᕆᐊᑉ ᐃᒪᖓᓂ ᐊᒻᒪᓗ ᑲᖏᖅᖢᐊᕐᔫᑉ 

ᐃᒪᖓᓂ ᐊᒃᑐᖅᑕᐅᓯᒪᓗᐊᓪᓚᕆᓕᕐᒪᑕ 

ᐸᒡᕕᓵᖅᑕᐅᓯᒪᓗᐊᓪᓚᕆᓕᖕᒪᑕ. 

 

ᐅᖃᖅᑏ, ᐅᕙᓂ ᒪᓕᒐᓕᐅᕐᕕᖕᒥ ᐊᕐᕌᓂ 

ᐱᖁᔭᒃᓴᒥᒃ ᐊᓂᒍᐃᑎᑦᑎᓚᐅᕋᑦᑕ ᑖᓐᓇ 

ᐃᖏᕐᕋᓂᕐᒧᑦ ᐊᒻᒪᓗ ᐳᓚᕋᑦᑐᓕᕆᓂᕐᒧᑦ 

ᐱᖁᔭᒃᓴᖅ. ᑕᕝᕙᓂ ᐱᖁᔭᐅᑉ ᐃᓗᐊᓂ, 

ᒐᕙᒪᒋᔭᕗᑦ ᐱᕕᖃᖅᑎᑕᐅᖕᒪᑕ ᐃᓗᐊᒍᑦ 

ᒪᓕᒐᕋᓛᓂᒃ ᓴᖅᑭᑦᑎᔪᓐᓇᖁᓪᓗᒋᑦ 

ᐱᔾᔪᑎᖃᓪᓗᑎᒃ ᐅᒥᐊᒃᑯᑦ ᐳᓚᕋᑦᑐᓕᕆᓂᑦᒥᒃ 

ᐊᒻᒪᓗ ᐅᒥᐊᕐᔪᐊᑦ ᐳᓚᕋᑉᐸᒃᑐᑦ ᒪᓕᒐᒃᓴᖏᓐᓂᒃ 

ᒪᓕᒐᕋᓛᑎᒍᑦ. 

ᑖᒃᑯᐊ ᒪᓕᒐᕋᓛᑦ ᐱᔭᕇᖅᑕᐅᓴᕋᐃᓇᓱᒋᐊᖃᖅᑐᑦ 

ᐊᒻᒪᓗ ᐊᑐᓕᖅᑎᑕᐅᓗᑎᒃ ᐊᔪᓐᓇᕈᓐᓃᑐᐊᖅᐸᑦ.  

 

ᑖᓐᓇ ᒪᓕᒐᓪᓚᑦᑖᖅ ᐱᕕᖃᖅᑎᑦᑎᖕᒪᑦ ᒥᓂᔅᑕᒥᒃ 

ᓇᓗᓇᐃᖅᓯᔪᓐᓇᖁᓪᓗᒋᑦ ᓄᓇᕘᑉ ᐃᓗᐊᓂ 

ᐳᓚᕋᑎᓄᑦ ᐅᐸᒃᑕᐅᔭᕆᐊᖃᖏᑦᑐᓂᒃ.  

ᑕᐃᒪᐃᑦᑕᕆᐊᖃᕋᓱᒋᓐᓈᔪᖃᖅᐸᑦ, ᑕᒪᓐᓇ 

ᓱᕋᒃᑕᐅᖁᓇᒍ ᐊᒻᒪᓗ ᐸᒡᕕᓴᒃᑕᐅᖁᓇᒍ. 

 

ᐊᒻᒪᓗᑦᑕᐅᖅ, ᐅᖃᖅᑏ, ᐱᒻᒪᕆᐊᓘᒋᕗᖅ 

ᓄᓇᑦᑎᓐᓂ ᒐᕙᒪᒋᔭᕗᑦ ᑲᑎᒪᔨᕗᑦ ᐊᖑᓇᓱᒃᑏᓪᓗ 

ᑲᑎᒪᔨᖏᑦ ᓇᓗᓇᖏᑦᑎᐊᖅᑐᒥᒃ 

ᑐᓴᐅᒪᑎᑕᐅᓴᕋᐃᓪᓗᑎᒃ ᖃᓄᖅ ᑕᐃᒪᓐᓇ 

ᓇᓗᓇᐃᖅᓯᔪᒪᓇᓱᖁᔨᒍᑎᒃ 

ᖃᓄᐃᓕᐅᕆᐊᖃᕐᒪᖔᑕ ᐸᖅᑭᔭᒃᑕᐅᖁᔭᒥᓂᒃ 

ᐅᕝᕙᓘᓐᓃᑦ ᐅᐸᒃᑕᐅᖁᖏᑕᒥᓂᒃ. 

 

ᐅᖃᖅᑏ, ᒫᓐᓇᐅᔪᖅ ᓄᓇᑦᑎᓐᓂᓕ ᒥᑦᑎᒪᑕᓕᖕᒥ 

ᐃᓱᒪᒋᖃᑦᑕᕋᑦᑎᒍᑦ ᐃᒪᒃᑯᑦ ᐃᖏᕐᕋᖃᑦᑕᕐᓂᖅ 

ᐅᒥᐊᓄᑦ ᒪᓕᒐᖃᖏᑦᑎᐊᖅᑰᔨᔪᖅ, ᒐᕙᒪᒋᔭᑦᑎᓐᓂᒃ 

ᐊᐅᓚᑕᐅᓂᖃᖅᑰᔨᔪᖅ. ᐅᖃᖅᑏ, ᑐᑭᓯᑦᑎᐊᖅᑐᖓ 

ᐊᒻᒪᓗ ᐅᔾᔨᕈᓱᒃᑐᖓ ᒐᕙᒪᐅᖃᑎᒌᓄᑦ ᐃᓚᖏᑦ 

ᐱᓕᕆᐊᒃᓴᐃᑦ ᐊᕕᒃᑐᖅᓯᒪᓕᖃᑦᑕᕐᒪᑕ. ᑭᓯᐊᓂ 

ᑕᒪᓐᓇ ᓄᖅᑲᖔᕈᑎᒋᔭᕆᐊᖃᓐᖏᑕᕗᑦ 

ᐊᑲᐅᓂᖅᓴᒥᒃ ᕿᓂᕋᓱᐊᕐᓂᑦᑎᓐᓄᑦ. ᐱᓗᐊᖅᑐᒥᒃ 

ᑕᐃᒃᑯᓄᖓ ᐃᓅᓯᖃᖅᑐᓄᑦ ᐊᖑᓇᓱᒃᑎᐅᔪᓄᓪᓗ 

ᐃᓅᓯᖃᖅᑐᑦ ᐃᒪᕐᒥᒃ ᓄᓇᒥᒡᓗ ᐊᑐᖅᖢᑎᒃ. 

 

ᐅᖃᖅᑏ, ᓈᒻᒪᓈᓕᖅᐸᑦ ᐊᐱᖅᓱᕐᕕᖕᒥ 

ᓈᒻᒪᓈᖅᑐᓂᒃ ᐊᐱᖅᓲᑎᖃᕐᓂᐊᕋᒪ ᒥᓂᔅᑐᒧᑦ 

ᑖᔅᓱᒧᖓ ᐱᓕᕆᐊᖃᖅᑐᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅᑐ ᐹᓪ ᐅᑲᓕᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 629 - 4(3): 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ 

ᒐᕙᒪᒃᑯᓐᓂ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᓂᑯᕕᓐᓂᐊᖅᑲᐅᖏᒃᑲᓗᐊᖅᑐᖓ ᑭᓯᐊᓂ ᑖᒃᑯᐊ 

ᐅᖃᐅᓯᐅᖅᑲᐅᔪᑦ 

ᐃᓄᓐᓂᒃ ᐃᓕᓐᓂᐊᑎᑦᑎᒃᑲᓐᓂᕋᓱᓐᓂᕐᒥᒃ 

ᓇᓗᓇᐃᒃᑲᓐᓂᕈᒪᑐᐃᓐᓇᖅᑕᕋ ᐃᓚᒋᔭᐅᕙᓚᐅᕋᒪ 

ᑖᒃᑯᐊ ᐃᖅᑯᓪᓕᐅᑕᐅᑎᓪᓗᒋᑦ. 

 

ᑕᐃᑲᓂ ᐱᒋᐊᓕᕋᑖᖅᑐᑕ ᒐᕙᒪᑖᕋᑖᖅᑐᑕ 

ᐊᓪᓛᓪᓘᓐᓃᑦ ᐊᕝᕙᕆᓐᖏᑕᕋᓂᒃ ᑮᓇᐅᔭᒥᑦ 

ᐊᑐᓚᐅᖅᓯᒪᒐᑦᑕ, ᐅᓪᓗᒥ ᐊᑐᓕᖅᑕᑎᓐᓂᒃ 

ᒐᕙᒪᒋᔭᑦᑎᓐᓂᑦ. ᑕᐃᒪ ᐊᔅᓱᕈᕐᓇᖃᑦᑕᓚᐅᖅᓯᒪᔪᖅ  

ᓇᓗᓇᓐᖏᑦᑐᖅ ᐅᕙᑦᑎᓐᓄᓕᒫᖅ, ᑭᓯᐊᓂ 

ᑕᐃᒪᐃᒃᑲᓗᐊᖅᑎᓪᓗᒍ 

ᐃᓕᓐᓂᐊᑎᑦᑎᑲᓐᓂᕈᒪᓚᐅᕐᒥᒐᑦᑕ ᐃᓄᓐᓂᑦ, 

ᒪᓕᒐᓕᕆᓂᕐᒧᑦ ᐃᓕᓐᓂᐊᑎᑦᑎᒋᐊᓚᐅᖅᓯᒪᓪᓗᑕ 

ᐃᓄᐃᓐᓇᑲᓴᑦᑎᐊᖑᓪᓗᑕ. ᑖᒃᑯᐊ 

ᐱᔭᕇᕈᓐᓇᖅᓯᓚᐅᖅᓯᒪᓪᓗᑎᒃ, ᓇᔭᓐᖑᐊᓂᓪᓗ 

ᐃᓕᓐᓂᐊᖅᑎᑦᑎᒋᐊᖃᖅᑐᑕ ᐃᓄᓐᓂᒃ 

ᑕᑯᒃᑲᓐᓂᕈᒪᒐᑦᑕ ᓇᔭᓐᖑᐊᓂᑦ, ᐋᓐᓂᐊᓯᐅᖅᑎᓂ 

ᑖᒃᑯᐊ ᐅᓪᓗᒥ ᓱᓕ ᐊᑐᖅᑕᕗᑦ, 

ᐊᓚᒃᑲᖅᑎᓚᐅᖅᓯᒪᔭᕗᑦ. ᑕᐃᒃᑯᐊᓗ 

ᖁᑦᑎᓂᖅᐹᒦᑦᑐᑦ ᐃᓄᐃᑦ ᐅᓄᖅᓯᒋᐊᓚᖅᓯᒪᓪᓗᑎᒃ, 

ᐃᓕᓐᓂᐊᖅᑎᕙᓪᓕᐊᖏᓐᓇᖅᑐᑎᒃ ᑕᒪᓐᓇ 

ᓄᖅᑲᓚᐅᖅᓯᒪᓐᖏᑦᑐᖅ. ᐊᑕᐅᓯᑯᓗᑐᐃᓐᓇᕐᒥᒃ 

ᐃᓕᓐᓂᐊᖅᑎᑦᑎᓚᐅᖅᓯᒪᒻᒥᒐᑦᑕ ᐊᑑᑎᖃᖅᑐᑕ 

ᐊᔾᔨᒌᓐᖏᑦᑐᒐᓚᓐᓂᒃ ᐆᑦᑐᕋᕋᓱᑦᑐᑕ 

ᐱᐅᓂᖅᐹᖅᓯᐅᖅᑐᑕ.  

 

ᑕᐃᒫᒃ ᕿᒪᓚᐅᖅᓯᒪᔭᒃᑲ 2008−ᒥ ᒐᕙᒪᒋᔭᕗᑦ, 

ᐊᕝᕙᓗᐊᖏᑦ ᖁᑦᑎᓂᖅᐹᒥᑦ ᐃᓅᓕᖅᑐᑎᒃ 

ᐃᖅᑲᓇᐃᔭᖅᑎᖏᑦ, ᑕᐃᒫᒃ ᑖᒃᑯᐊ 

ᑎᑎᕋᖅᓯᒪᑦᑎᐊᖅᑐᑦ ᐊᓚᒃᑲᖅᓯᒪᓪᓗᑎᒃ, 

ᐊᓚᒃᑲᓐᖑᐊᓐᖏᑐᐃᓐᓇᖅᑕᒃᑲ, ᑭᓯᐊᓂ ᑖᓐᓇ 

ᓇᓗᓇᐃᒃᑲᓐᓂᕈᒪᖅᑲᐅᔭᕋ ᐃᒫᑯᓗᒃ 

ᐱᓇᓱᑐᐃᓐᓇᓚᐅᓐᖏᓇᑦᑕ, ᓯᕗᓂᑦᑎᓐᓂ ᑕᐃᒃᑯᐊ 

ᒐᕙᒪᒦᖃᑎᒋᓚᐅᖅᑕᒃᑲ 

ᐅᓂᒃᑳᕈᔾᔭᐅᒋᐊᖃᕐᒥᒻᒪᑕᑦᑕᐅᖅ ᑕᕝᕙᓂ 

ᑲᑎᒪᕕᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒫᓂᑲ 

ᐃᐊᓪ−ᑲᓇᔪᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 630 - 4(3): 

ᐃᓐᓂᕐᕕᒃ ᐃᑲᔪᖅᑏᑦ  ᖁᕕᐊᓲᑎᖃᕐᓂᖏᑦ 

ᐊᕐᕌᒍᓄᑦ ᐊᕙᑎᓄᑦ (ᐃᐊᓪ−ᑲᓇᔪᖅ) 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᓐᖓᓱᒋᔅᓯ, ᑕᐃᒃᑯᐊ 

ᐳᓛᕆᐊᖅᓯᒪᔪᑦ, ᑏᕖᒃᑯᓪᓗ ᑕᑯᓐᓈᖅᑐᐃᑦ, 

(ᑐᓵᔨᑎᒎᕈᓐᓃᖅᑐᖅ) ᐃᖃᓗᐃᑦ−ᒪᓂᕋᔭᒻᒥᐅᓪᓗ.  

(ᑐᓵᔨᑎᒍᑦ) ᐅᓪᓗᒥ ᐃᓕᓴᖅᓯᒍᒪᒐᒪ ᐊᑯᓂ 

ᓇᒻᒥᓂᖃᐅᑎᐅᓯᒪᔪᒥᑦ ᐅᕙᖓ 

ᓂᕈᐊᖅᑕᐅᓯᒪᕕᖓᓂᑦ, ᓂᕈᐊᖅᑎᒋᓯᒪᔭᕋᑦᑕᐅᖅ 

ᑖᓐᓇ ᐱᒋᐊᖅᑎᑦᑎᖃᑕᐅᓚᐅᖅᓯᒪᒻᒪᑦ 

ᓇᒻᒥᓂᖃᐅᑎᒥᑦ ᑖᔅᓱᒥᖓ.  

 

ᑕᕝᕙᓂ ᐊᕐᕌᒍᑦᑎᓐᓂᑦ ᐃᓐᓂᕐᕕᒃᑯᑦ ᐱᔨᑦᑎᕋᖅᑏᑦ 

ᓇᓪᓕᐅᓂᖅᓯᐅᓕᕐᖓᑕ ᐊᕙᑎᓂᒃ ᐊᕐᕌᒍᓂᒃ 

ᒪᑐᐃᖓᓪᓗᓂ ᓇᒻᒥᓂᖃᐅᑎᖓ ᑕᕝᕙᓂ 

ᑕᖅᑭᑎᓐᓂᑦ. ᑖᓐᓇ ᐊᖏᔪᐊᓗᒃ 

ᐱᔭᕇᕈᓐᓇᖅᓯᒪᔭᖓ ᖃᓄᕈᓘᔮᓗᒃ 

ᐱᔨᑦᑎᕋᖃᑦᑕᖅᓯᒪᓪᓗᑎᒃ ᓄᓇᕗᒻᒧᓪᓗ 

ᑮᓇᐅᔭᓕᐅᕈᑕᐅᖃᑦᑕᖅᑐᓂᒃ 

ᐃᓚᒋᐊᖅᓯᓯᒪᓪᓚᕆᒻᒪᑕ. 

 

ᐅᖃᐅᓯᓕᕆᓂᕐᒥᒃ ᓄᓇᕗᒻᒥᑐᐊᖑᓐᖏᑦᑐᖅ ᑕᒫᓂ 

ᑲᓇᑕᒥ, ᐊᒥᐊᓕᑲᒃᑯᓐᓂᓪᓗ, ᐃᒪᕐᔪᐊᓪᓗ ᐊᑭᐊᓂᑦ 

ᐱᓕᕆᖃᑦᑕᖅᓯᒪᔪᑦ. ᑕᓪᓕᒪᑦ ᑖᒃᑯᐊ ᕉᑕ 

ᑲᓂᖕᕼᐋᒻᑯᑦ ᐱᒋᐊᖅᑎᑦᑎᓚᐅᖅᓯᒪᒻᒪᑕ 

1997−ᐅᑎᓪᓗᒍ. ᐅᐱᒋᓪᓚᕆᑦᑕᒃᑲ ᑖᒃᑯᐊ 100 

ᐳᓴᒥᑦ, ᐊᑕᖏᑦᑎᐊᖅᑐᒋᑦ ᐃᓄᓐᓄᑦ 

ᓇᒻᒥᓂᕆᔭᐅᓯᒪᒻᒪᑕ 2012−ᒥᓂᑦ.  

 

ᐃᓐᓂᕐᕕᒃᑯᑦ ᑖᒃᑯᐊ ᐃᖅᑲᓇᐃᔭᖅᑎᑦᑎᖃᑦᑕᖅᑐᑦ 

ᖃᐅᑕᒫᑦ ᑕᓪᓕᒪᓂᑦ ᐊᒻᒪᓗ ᑎᓴᒪᓂᑦ ᐅᓪᓘᑉ 

ᐃᓚᐃᓐᓇᖓᓂ ᐃᖅᑲᓇᐃᔭᖅᑎᑦᑎᕙᑦᑐᑎᒃ. 

ᖃᐅᑕᒫᑦ ᐱᔭᔅᓴᑖᖅᑎᑕᐅᕙᑦᑐᑎᒃ, ᑕᐃᒪ ᑕᐃᒃᑯᐊ 

ᐅᕙᑦᑎᓐᓂᑦ ᑲᑎᒪᔾᔪᑎᒥᓂᓕᕆᖃᑦᑕᕐᒪᑕ ᐅᓪᓛᑕᒫᑦ 

ᖃᐃᑦᑎᕙᑦᑐᑎᒃ.  

 

ᒪᒋᐅᓪᑯᓐᓂᑦ ᑖᓐᓇ ᐃᓕᓐᓂᐊᖅᑎᑕᐅᓯᒪᓪᓗᓂ, 

ᓯᓚᑦᑐᖅᓴᕐᕕᕐᔪᐊᖓᓂ ᐱ.ᐃ.ᐊᐃ.−ᒥᑦ ᐊᒻᒪ ᒫᓐᓇ 

ᐊᐅᓚᑦᑎᖃᑦᑕᓕᖅᑐᖅ ᐃᓐᓂᕐᕕᒻᒥᑦ 

ᐊᖏᔪᖅᑳᖑᓪᓗᓂ.  

 

ᒥᑦᑎᒪᑕᓕᒻᒥᑦ ᐃᓅᓚᐅᖅᓯᒪᔪᖅ, ᕉᑕ ᑖᓐᓇ 

ᐅᖃᓕᒫᒐᓕᐅᓚᐅᖅᓯᒪᒻᒥᔪᖅ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᑐᖅᑕᐅᖃᑦᑕᕐᓂᖏᓐᓂᑦ 

ᓇᒻᒥᓂᖃᐅᓯᓕᕆᓪᓗᓂ ᐅᖃᓕᒫᒐᓕᐅᓚᐅᖅᓯᒪᔪᖅ. 

ᑕᐃᑲᓂ ᐅᓂᒃᑳᖅᓯᒪᔪᖅ ᖃᓄᖅ 

ᓇᒻᒥᓂᖃᐅᑎᖅᑖᕐᓂᕐᒪᖔᕐᒥᓂᒃ. ᐊᓪᓛᑦᑕᐅᖅ 

ᐊᕙᑎᐅᓗᐊᖅᑐᓂᒃ ᐃᓕᓐᓂᐊᕈᑎᓕᐅᖅᓯᒪᒻᒥᔪᖅ 

ᐊᕐᕌᒍᓂᑦ ᖁᓕᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᐃᖅᑲᓇᐃᔭᖅᑐᓂ.  

 

ᐅᕙᒍᑦ ᒪᓕᒐᓕᐅᖅᑎᐅᓪᓗᑕᑦᑕᐅᖅ ᓱᖅᑯᐃᒋᒻᒥᔭᕗᑦ 

ᒐᕙᒪᒃᑯᖏᓐᓄᑦ ᑐᓂᓯᖃᑦᑕᔪᒥᒻᒪᑦ ᑖᓐᓇ  

ᐱᖃᑕᐅᓪᓚᕆᔪᔪᖅ ᑐᕌᒐᔅᓴᓕᐅᖅᑎᓪᓗᑕ.  

 

ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ 

ᐃᓕᓴᖅᓯᖃᑎᒋᒍᒪᕙᒃᑲ ᕉᑕ ᑲᓂᖕᕼᐋᒻᒥᑦ, ᑕᒫᓂᓗ  

ᓇᒻᒥᓂᖃᐅᑎᓕᕆᓂᕐᒧᑦ 

ᐃᓕᐅᖅᑲᐃᖃᑕᐅᓯᒪᓂᕆᔭᖓ ᐃᓐᓂᕐᕕᒃᑯᓐᓂᑦ, 

ᓇᒻᒥᓂᖃᐅᑎᓕᕆᓂᕐᒥᑦ ᑖᒃᑯᐊ ᐊᕙᑎᓄᑦ 

ᐊᕐᕌᒍᒻᒪᕆᐊᓗᓐᓄᑦ ᒪᑐᐃᖓᓕᕐᖓᑕ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᐹᓪ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 631 - 4(3): 

ᓇᓪᓕᐅᓐᓂᖅᓯᐅᑦᑎᐊᖁᔨᓂᖅ ᐃᕐᖑᑕᒥᒃ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒦᓛᒃ ᓂᓪᓕᐅᑎᒋᐊᕐᔪᒍᒪᔭᕋ ᒪᓐᓇ 

ᑐᖅᑐᕋᐅᑎᓂᖅ. ᐃᓅᓪᓗᑕ ᑐᖅᑐᕋᐅᑎᖅᑎᓂᕐᒥᒃ 

ᐊᑐᖅᐸᒃᑲᑦᑕ, ᐊᑎᖏᓐᓂᑦ ᑕᐃᓯᓐᖏᖔᖅᑐᑕ 

ᑐᖅᑐᕋᐅᑎᒥᒃ ᐊᑐᖅᐸᒃᑲᑦᑕ.  

 

ᐊᔾᔨᓯᓐᖑᐊᑐᐃᓐᓇᕐᓗᒍ ᓲᖃᐃᒻᒪ ᑕᒪᑦᑕ 

ᐊᒥᓲᔪᑎᒍᑦ ᑕᕝᕙᓂ ᐃᒃᓯᕚᖅᑐᒍᑦ ᐃᕐᖑᑕᖃᐅᕋᑦᑕ, 

ᐅᑯᐊᓕ ᑕᕝᕙ ᑐᖅᖢᕋᖅᑕᒃᑲ: ᐃᕐᖑᑕᖅ 

ᐊᖏᔪᒃᖠᖅᐹᖅ, ᐃᕐᖑᑕᖅ ᐃᕐᖑᑕᖅ ᑖᓐᓇ 

ᓄᑲᖅᖠᐊᕐᔪᒃ, ᐃᓐᖑᑕᓛᕐᔪᐊᖅ ᐱᖓᔪᒋᔭᐅᔪᖅ, 

ᐃᕐᖑᑕᑯᓗᒃ, ᐃᕐᖑᑖᓐᓄᒃ, ᐃᕐᖑᑕᖅᑖᓵᖅ, 

ᐃᕐᖑᑕᑯᓗᒃᑕᐅᖅ.  

 

ᖃᐅᔨᒪᑦᑎᐊᖃᑦᑕᕐᒪᑕ ᓇᓕᐊᖕᓂᒃ 

ᑐᖅᖢᕌᑲᑕᖕᒪᖔᑕ. ᑭᓯᐊᓂ ᑖᒃᑯᐊ 

ᓇᓗᓇᐃᔭᕈᒪᒃᑲᓐᓂᖅᑲᐅᔭᒃᑲ 

ᑐᖅᖢᕋᐅᑎᖃᖅᐸᒃᑲᑦᑕ ᓇᓗᓇᐃᑦᑎᐊᖅᖢᒋᑦ 

ᐊᑎᖏᓐᓂᒃ ᑕᐃᓐᖏᒃᑲᓗᐊᖅᖢᒋᑦ ᑭᒃᑰᖕᒪᖔᑕ 

ᓇᓗᓇᖃᑦᑕᖏᒻᒪᑦ.  

 

ᐊᒻᒪᓗ ᐅᓪᓗᒦᓛᒃ ᓇᖏᖅᓯᔾᔪᑎᖃᕆᕗᖓ ᑖᓐᓇ 

ᐃᕐᖑᑕᑯᓗᒐ, ᓇᓕᐊᖑᖅᑲᐅᕙ? ᐃᕐᖑᑕᑯᓗᒐ ᑖᓐᓇ 

ᓇᓪᓕᐅᑎᖕᒥᖕᒪᑦ ᐊᑎᖓ ᑕᐃᑐᐃᓐᓇᕐᓗᒍ ᒥᐅᕆᐊ 

ᕿᓕᖅᑎ ᖁᐊᓴ. ᑖᓐᓇ ᓇᓪᓕᐅᑎᑦᑎᐊᖁᖕᒥᔭᕋ  

ᐃᕐᖑᑕᕐᒪ ᐃᓚᖓᑦ, ᐃᕐᖑᑕᑯᓘᓂᕋᖅᐸᒃᑕᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. (ᑐᓵᔨᑎᒍᑦ) 5. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

(ᑐᓵᔨᑎᒎᕈᓐᓃᖅᑐᖅ) 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐅᓐ 

ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 824 - 4(3): ᑎᑎᖅᑲᐅᓯᐊᑦ 

ᒫᓂᑑᐸᐅᑉ ᓯᕗᓕᖅᑎᖓᓄᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᕼᐊᓘᖅᐸᒃᑲ ᖃᒪᓂᑦᑐᐊᕐᒥᐅᑦ ᓄᓇᕘᓕᒫᒦᑦᑐᓪᓗ.  

 

ᐅᖃᖅᑏ, ᐊᐱᖅᑯᑎᖃᖅᑐᖓ ᓯᕗᓕᖅᑎᒧᑦ. 

 

ᐋᒍᓯ 10, 2017−ᖑᑎᓪᓗᒍ, ᓯᕗᓕᖅᑎ 

ᑎᑎᕋᓚᐅᖅᓯᒪᖕᒪᑦ ᓯᕗᓕᖅᑎᐅᖃᑎᒥᓂ ᒫᓂᑑᐸᒥ 

ᐱᔾᔪᑎᖃᖅᑐᓂ ᐱᒻᒪᕆᐅᓂᕆᔭᖓᓂᒃ ᐅᑭᐅᒃᑯᑦ 

ᐊᖅᑯᑕᐅᒐᔭᖅᑐᒥᒃ ᑭᕙᓪᓕᖅ ᐊᒻᒪ ᒫᓂᑑᐸ 

ᐊᑯᓐᓂᖓᓂ. ᖁᔭᓐᓇᒦᖅᐸᕋ ᓯᕗᓕᖅᑎ 

ᓇᓗᓇᐃᖅᓯᓚᐅᓂᖓᓂᒃ ᑭᕙᓪᓕᕐᒥ 

ᒪᓕᒐᓕᐅᖅᑎᓕᒫᑦ ᑎᑎᕋᖅᑕᖓᑕᖏᓐᓂᒃ 

ᐊᔾᔨᖓᓂᒃ ᓇᒃᓯᐅᑎᓚᐅᕐᒪᒋᑦ. ᐊᔭᐅᖅᑐᕆᕙᕋ 

ᑖᒃᑯᐊ ᓴᖅᑭᑎᖁᓪᓗᒋᑦ ᒪᓕᒐᓕᐅᕐᕕᖕᒥ ᓈᒻᒪᒃᓯᒃᐸᑦ 

ᐅᓪᓗᒥ. 

 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᓯᕗᓕᖅᑎᑦᑕ ᑎᑎᖅᑲᖓᓂ ᐊᐱᕆᕗᖅ 

ᒫᓂᑑᐸᐅᑉ ᓯᕗᓕᖅᑎᖓᓂᒃ ᑎᑎᕋᖁᓪᓗᒍ 

ᐃᑲᔪᖅᑐᐃᒍᑎᓪᓚᑦᑖᒥᒃ ᐱᔾᔪᑎᖃᖅᑐᒥᒃ ᒫᓂᑑᐸ 

ᐊᒻᒪ ᑭᕙᓪᓕᖅ ᐊᑯᓐᓂᖓᑕ ᐅᑭᐅᒃᑯᑦ 

ᐊᖅᑯᑕᐅᒐᔭᖅᑐᒥᒃ ᐱᓕᕆᐊᕆᔭᐅᔪᓐᓇᕐᓂᐊᕐᒪᑦ 

ᒐᕙᒪᑐᖃᒃᑯᑦ ᐊᖏᖅᓯᒪᓂᖓᓐᓂᒃ ᑲᓇᑕᐅᑉ 

ᐱᕙᓪᓕᐊᔭᖅᑕᐅᓂᖓᑕ ᐃᓚᒋᔭᐅᔪᒥᒃ. 

 

ᓯᕗᓕᖅᑎᒧᑦ ᐅᖃᐅᔾᔭᐅᔪᓐᓇᖅᐱᑕ ᐅᓪᓗᒥ 

ᑐᓂᔭᐅᓯᒪᓕᕐᒪᖔᑦ ᑕᒪᑐᒥᖓ ᐃᑲᔪᖅᑐᐃᒍᑎᒥᒃ 

ᑎᑎᖅᑲᒥᒃ ᒫᓂᑑᐸᒥᒃ ᑐᒃᓯᕌᕆᓚᐅᖅᑕᖓᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑐ ᐲᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐊᒻᒪ ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. 

ᐅᖃᖅᑏ, ᑖᓐᓇ ᐱᒋᐊᖅᓯᒪᔪᖅ 2014−ᒥᓂᒃ 

ᑐᓐᓂᕆᓚᐅᖅᓯᒪᒐᒪ ᑎᑎᖅᑲᓂᒃ ᑲᓇᑕᐅᑉ 

ᐊᖓᔪᖅᑳᕐᔪᐊᖓᓂᒃ ᐅᖃᐅᓯᕆᖃᓯᐅᑎᓪᓗᒍ 

ᐅᑭᐅᒃᑯᑦ ᐊᖅᑯᑎᒃᓴᖅ. ᑕᐃᔅᓱᒪᓂ ᑮᓇᐅᔭᓂᒃ 

ᑐᒃᓯᕌᕆᓚᐅᖅᑕᑦᑎᓐᓂᒃ ᐱᖁᑎᕐᔪᐊᓕᕆᔨᒃᑯᓐᓂᒃ 

ᑲᓇᑕᒥ ᐱᖃᓯᐅᑎᓯᒪᓪᓗᓂ. 

 

ᑕᐃᒪᓕ ᒐᕙᒪᑐᖃᒃᑯᑦ ᐊᓯᓐᖑᕐᒪᑕ ᓇᓗᓇᓐᖏᑦᑐᖅ 

ᑐᒃᓯᕌᕆᔭᕗᑦ ᑮᓇᐅᔭᐃᑦ 

ᐊᓯᐊᒎᖔᕆᐊᖃᓕᓚᐅᖅᓯᒪᕗᑦ ᑲᓇᑕᒥ 

ᐃᖏᕐᕋᔾᔪᑎᓄᑦ ᐊᖅᑯᑎᖏᓐᓄᑦ 

ᑮᓇᐅᔭᖅᑖᕐᕕᒃᑯᓐᓄᑦ, ᑕᐃᒃᑯᓄᖓ ᑐᒃᓯᕋᐅᑎᕗᑦ 

ᑐᓂᖔᓕᖅᑐᑎᒍ ᐱᓗᐊᖅᑐᒥᒃ ᒫᓐᓇᓵᒃᑯᑦ 

ᓴᖅᑭᖅᑎᑕᐅᓚᐅᖅᑎᒥᒃ. ᐋᒡᒐ, ᐅᖃᖅᑏ, 

ᐅᖃᖃᑎᖃᓚᐅᖅᑎᓪᓗᖓ 

ᑲᑎᖃᑎᖃᓚᐅᖅᑎᓪᓗᖓᓗ ᑕᒪᑐᒪᐅᑉ ᒥᒃᓵᓄᑦ ᓱᓕ 

ᑐᓂᔭᐅᓯᒪᓐᖏᓚᖓ ᑎᑎᖅᑲᒥᒃ ᐃᑲᔪᖅᑐᐃᔾᔪᑎᒥᒃ 

ᒫᓂᑑᐸᐅᑉ ᓯᕗᓕᖅᑎᖓᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐅᖃᖃᑎᒌᖕᓂᖃᓚᐅᕐᒪᖔᑦ ᑲᓇᑕᐅᑉ 

ᐊᖓᔪᖅᑳᕐᔪᐊᖓᓂᒃ ᑐᒃᓯᕋᐅᑕᐅᓯᒪᔫᑉ 

ᐅᑭᐅᒃᑯᑦ ᐊᖅᑯᑎᒃᓴᒥᒃ ᒫᓂᑑᐸ ᐊᒻᒪ ᑭᕙᓪᓕᐅᑉ 

ᐊᑯᓐᓂᖓᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒧᑦ ᓯᕗᓕᖅᑎᒻᒪᕆᒃ, 

ᒥᔅᑐ ᐲᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑲᓐᓂᖅᐸᕋ ᒪᓕᒐᓕᐅᖅᑎ  

ᐊᐱᖅᑯᑎᖓᓄᑦ. ᐅᖃᖅᑏ, ᑖᓐᓇ ᓄᓇᓕᖕᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᖅᑎᖏᓐᓄᑦ ᒥᓂᔅᑕ 

ᓵᖓᓃᓚᐅᕋᓐᓄᒃ ᐃᑦᑐᒃᑯᕖᑦ ᑲᑎᒪᔨᖏᓐᓄᑦ 

ᑲᑎᒪᓪᓗᑕᓗ. ᑖᒃᑯᐊ ᑲᑎᒪᔨᕋᓛᑦ 

ᐅᖃᐅᑎᓚᐅᕋᑦᑎᒍ ᑖᒃᑯᐊ ᑐᒃᓯᕋᐅᑎᐅᖕᒪᑕ 

ᓄᓇᕗᒻᒥ ᑮᓇᐅᔭᓕᐅᕈᓐᓇᑦᑎᐊᖁᓪᓗᒋᑦ ᓇᖕᒥᓂᕐᓗ 

ᒪᑭᑕᔪᓐᓇᖅᓯᖁᓪᓗᒋᑦ ᐃᓄᖁᑎᕗᑦ. ᑖᓐᓇ ᓱᓕ 

ᓯᕗᒧᐊᒃᐸᓪᓕᐊᖏᓐᓇᕋᓱᒃᑕᕗᑦ. 

 

ᖃᐅᔨᒪᒐᕕᑦ, ᐅᖃᖅᑏ, ᑎᓴᒪᒋᓕᖅᑕᖓᓂᒃ 

ᑎᑎᖅᑲᖅ ᑕᕝᕘᓈᖓᔪᖅ ᑐᓐᓂᕆᔭᐅᓚᐅᖅᓯᒪᔪᖅ 

2014−ᒥ ᑮᓇᐅᔭᖅᑖᓚᐅᖅᓯᒪᔪᒍᑦ ᒐᕙᒪᑐᖃᒃᑯᓐᓂᒃ 

ᐱᒋᐊᕈᓐᓇᖁᓪᓗᑕ ᓴᓇᓗᑕᓗ ᒪᕐᕉᖕᓂᒃ 

ᑐᓚᑦᑕᕐᕕᒃᓵᖕᓂᒃ, ᐊᑕᐅᓯᖅ ᒥᑦᑎᒪᑕᓕᖕᒥ ᐊᒻᒪᓗ 

ᐊᐃᑉᐹ ᐃᖃᓗᖕᓂ ᑕᒫᓂ. 

 

ᓱᓕ ᑐᓐᓂᕇᓐᓇᖅᐸᒃᐳᒍᑦ ᐋᖅᑭᒋᐊᖅᓯᒪᔪᒥᒃ 

ᑐᒃᓯᕋᐅᑎᓂᒃ ᒐᕙᒪᑐᖃᒃᑯᓐᓄᑦ ᑖᔅᓱᒧᖓ ᑲᓇᑕᒥ 

ᐊᖅᑯᑕᐅᒐᔭᖅᑐᓂᒃ ᑮᓇᐅᔭᓂᒃ ᑐᕌᖓᒐᔭᖅᑐᑦ 

ᒫᓂᑑᐸ ᐊᒻᒪ ᑭᕙᓪᓕᖅ ᐊᑯᓐᓂᖓᓂ ᐅᑭᐅᒃᑯᑦ 

ᐊᖅᑯᑎᒃᓴᒥᒃ. ᑕᐃᒪ ᑎᑎᕋᖅᓯᒪᔭᕐᓂ ᑕᑯᓂᐊᖅᐳᓯ 

ᐊᕐᕌᒍᓕᒫᒧᑦ ᐊᖅᑯᑎᓐᖑᖅᐸᓪᓕᐊᓕᕋᔭᖅᑐᓂ 

ᑖᕙᓂ ᑭᕙᓪᓕᐅᑉ ᐊᒻᒪ ᒫᓂᑑᐸᐅᑉ ᐊᑯᓐᓂᖓᓂ. 

 

ᐅᖃᖅᑏ, ᖃᓄᐃᒃᓴᖏᑦᑎᐊᖅᑐᖓ ᑕᐃᓐᓇ 

ᑎᑎᖅᑲᖅ ᓴᖅᑭᑎᑕᐅᔭᕆᐊᒃᓴᖅ ᓲᖃᐃᒻᒪ ᑖᓐᓇ 

ᒪᓕᒐᓕᐅᖅᑎ ᐱᓯᒪᖕᒪᑦ ᐊᔾᔨᖓᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓯᕗᓕᖅᑎᐅᑉ ᑎᑎᕋᕋᑖᓚᐅᖅᑕᖓᓂ 

ᐅᖃᐅᓯᖃᓚᐅᕐᒪᑦ ᐊᖏᔪᑲᓪᓚᖕᒥᒃ 

ᓱᕋᒃᑐᖃᓚᐅᕐᓂᖓᓂᒃ ᓄᓇᓯᐅᑎᑯᑖᓄᑦ 

ᐊᖅᑯᑎᖓᓄᑦ ᑰᔾᔪᐊᒧᐊᖓᔪᖅ 

ᐅᓕᒍᔾᔭᐅᔪᒥᕕᐅᓂᖓᓄᑦ. ᒪᓕᒐᓕᐅᖅᑏᑦ 

ᖃᐅᔨᓂᐊᖅᑐᒃᓴᐅᕗᑦ, ᑖᓐᓇ ᓄᓇᓯᐅᑎᑯᑖᓄᑦ 

ᐊᖅᑯᑎ ᓇᖕᒥᓂᕆᔭᐅᖕᒪᑦ ᒥᐊᓕᒐᒃᑯᓐᓄᑦ 

ᑲᒻᐸᓂᕆᔭᐅᔪᒧᑦ, ᐋᒻᓂ ᑐᕌᒃ, ᑖᒃᑯᐊᓗ 

ᐊᖏᕈᒪᔭᒥᓄᑦ ᐊᓐᖑᑎᓯᒪᒐᑎᒃ  

ᐋᖅᑭᐅᒪᒋᐊᕆᖁᓪᓗᒋᑦ ᓱᕋᒃᓯᒪᓂᖏᓐᓂᒃ. ᓯᑎᐱᕆ 

8, 2017−ᖑᑎᓪᓗᒍ ᒐᕙᒪᑐᖃᒃᑯᑦ ᒥᓂᔅᑕᖓᑦ 

ᓄᓇᒥᐅᑕᓕᕆᓂᕐᒧᑦ ᑐᓴᖅᑎᑦᑎᓚᐅᕐᒪᑦ 

ᑕᒪᑐᒥᖓᒎᖅ ᐱᓕᕆᐊᖃᕈᒫᕐᓂᖓᓂᒃ.  

 

ᓯᕗᓕᖅᑎ ᓇᓗᓇᐃᕆᔪᓐᓇᖅᐹ ᓄᓇᕗᑦ ᒐᕙᒪᒃᑯᑦ 

ᖃᓄᖅ ᐋᖅᑮᓯᒪᖕᒪᖔᑕ ᒫᓐᓇᔪᖅ 

ᖃᓄᐃᓕᖓᓕᖅᑐᓂ ᓄᓇᓯᐅᑎᑯᑖᓄᑦ 

ᐊᖅᑯᑎᖓᓂᒃ ᒫᓂᑑᐸᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒧᑦ, ᒥᔅᑕ ᐲᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᕙᕋᓗ ᐊᐱᖅᑯᑎᖓᓄᑦ. ᐅᖃᖅᑏ, 

ᐱᕙᓪᓕᐊᔪᒃᑰᕈᑕᓂᒃ ᑕᑯᓯᒪᒐᑦᑕ 

ᓂᓪᓕᐊᖃᑦᑕᐅᑎᓲᔭᕐᒪᑕ ᓯᕗᓕᖅᑎ ᐋᑐᐋᓗ 

ᑕᒪᑐᒪᖓ ᑐᕌᖓᔪᒥᒃ ᓄᓇᓯᐅᑎᑯᑖᑦ ᐊᖅᑯᑎᖓᓄᑦ 

ᑰᔾᔪᐊᕐᒧᑦ. ᐅᐱᕐᖔᖅ ᐊᐅᓕᕐᒪᑦ 

ᖄᒥᐅᑎᔪᖃᓕᓚᐅᖅᓯᒪᖕᒪᑦ 

ᐅᓕᒍᔾᔭᐅᔪᖃᕈᓘᔭᓕᖅᑐᓂᓗ. 

 

ᐅᖃᖅᑏ, ᑕᒪᓐᓇ ᐊᐅᓚᒍᓐᓇᕐᓗᒎᔾᔭᖏᑦᑑᒐᓗᐊᖅ, 

ᑭᓯᐊᓂᓕ ᑲᑎᒪᖃᑎᒌᖕᓂᑎᒍᑦ ᑕᓯᐅᔭᕐᔪᐊᒥ, 

ᐅᖃᖃᑎᒌᖕᓂᖃᓚᐅᖅᑐᒍᑦ ᑕᐃᑰᓇᓗ 

ᐊᖅᑯᑎᖃᖅᑐᑕ. ᖃᐅᔨᒪᔪᒍᑦ ᒫᓂᑑᐸᐅᑉ 

ᐅᐊᖕᓇᖓᓂᕐᒥᐅᑦ ᐃᑲᔪᖅᑐᕐᒪᑕ ᐅᑭᐅᒃᑯᑦ 

ᐊᖅᑯᑎᒃᓴᒥᒃ ᑭᖑᓂᐊᒍᓪᓗ 

ᐊᕐᕌᒍᓕᒫᖅᓯᐅᑕᐅᒐᔭᖅᑐᒥᒃ ᑲᓲᑎᓯᒪᓕᖁᓪᓗᒋᑦ 

ᒫᓂᑑᐸᐅᑉ ᐅᐊᖕᓇᖓ ᐊᒻᒪ ᑭᕙᓪᓕᖅ. ᑕᒪᓐᓇ 

ᐱᑐᐃᓐᓇᕈᒫᖏᓐᓇᕐᓂᐊᖅᑐᖅ. 

 

ᑭᓯᐊᓂᓕ ᐅᖃᕈᑎᔪᓐᓇᓐᖏᑕᒃᑲ 

ᐅᖃᐅᓯᐅᓪᓚᑦᑖᖅᑑᔪᓂᒃ ᒫᓂᑑᐸᒥᐅᓄᑦ. ᐅᖃᖅᑏ, 

ᐅᖃᕈᓐᓇᖅᑐᖓ 

ᐅᖃᖃᑎᒌᓐᓂᑎᒍᑦ ᑕᓯᐅᔭᕐᔪᐊᕐᒥᐅᑎᒍᑦ 

ᐊᔪᐃᓐᓈᖏᓐᓇᕋᓱᓐᓂᐊᖅᑐᒍᑦ 

ᐱᖁᑎᕐᔪᐊᖑᖁᔭᐅᔪᓂᒃ ᑭᕙᓪᓕᕐᒥ ᒫᓂᑑᐸᒥᓗ 

ᐃᑲᔪᕈᑕᐅᔪᓐᓇᕋᔭᖅᑐᒥᒃ. ᐅᖃᖅᑲᐅᒐᒪᓗ ᓱᓕ 

ᑭᐅᔭᐅᓯᒪᓐᖏᓐᓇᒪ ᒫᓂᑑᐸᒥᒃ.  

 

ᒐᕙᒪᐅᓪᓗᑕ ᑕᒪᓐᓇ 

ᖁᔭᓈᖅᑕᐅᑎᑐᐃᓐᓇᔾᔮᖏᓐᓇᑦᑎᒍᑦ ᓲᖃᐃᒻᒪ  

ᒐᕙᒪᐅᑎᒌᖑᔪᑦ ᐱᓕᕆᖃᑎᒌᖕᓂᑦᑎᒍᑦ 

ᓯᕗᒧᐊᕈᓐᓇᕐᒪᑦ. ᑕᐃᒪ ᐃᑲᔪᖅᑐᖅᑕᐅᑎᓇᓱᒃᐳᒍᑦ 

ᐱᓕᕆᖃᑎᒋᔭᑦᑎᓐᓂᒃ ᑕᒪᓐᓇ ᑲᔪᓯᖁᓪᓗᒍ. 

ᑐᒃᓯᕋᐅᑎᕗᑦ ᐱᓯᒪᔭᐅᓕᖅᑑᒐᓗᐊᖅ 

ᒐᕙᒪᑐᖃᒃᑯᓐᓄᑦ ᐊᑕᐅᓯᐊᕋᓂ 

ᐋᖅᑭᒋᐊᖅᑕᐅᓯᒪᓕᖅᑐᓂ. ᐅᑕᖅᑭᑐᐃᓐᓇᖅᑐᒍᑦ 

ᓱᓕ ᖃᓄᐃᑕᐅᓂᐊᕐᒪᖔᑦ ᐊᓯᑦᑎᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐊᒡᒍᐊᓄᑦ ᐊᒻᒪ 

ᐃᒡᓗᓕᒑᕐᔪᖕᒧᑦ, ᒥᔅᑐ ᑖᒻ ᓴᒻᒧᖅᑐᖅ. 

 

ᐊᐱᖅᑯᑦ 825 - 4(3): ᐃᖏᕐᕋᔪᓕᕆᓂᕐᒧᑦ 

ᐱᖁᑎᕐᔪᐊᑦ (ᑖᒻ ᓴᒻᒧᖅᑐᖅ) 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, (ᑐᓵᔨᑎᒍᑦ) ᐅᖃᖅᑏ. 

(ᑐᓵᔨᑎᒎᕈᓐᓃᖅᑐᖅ) ᐃᒡᓗᓕᒑᕐᔪᖕᒥᐅᑦ 

ᑲᖏᖅᖠᓂᕐᒥᐅᑦ ᓄᓇᕗᒥᐅᑦ ᐅᑉᓗᖃᑦᑎᐊᕆᑦᑎ. 

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᖃᕈᒪᔪᖓ 

ᒥᓂᔅᑕᕆᔭᐅᔪᒧᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ. 

 

ᐅᐱᕐᖔᖅ ᑲᑎᒪᓂᖃᖅᑎᓪᓗᑕ ᑕᕝᕙᓂ 

ᒪᓕᒐᓕᐅᕐᕕᖕᒥ ᑖᒃᑯᐊ ᑐᒃᓯᕋᓚᐅᕐᒪᑕ $2 

ᒥᓕᐊᓂᒃ ᐱᔭᕇᕈᓐᓇᖁᓪᓗᒍ ᐊᕙᑎᓕᕆᓂᕐᒧᑦ  

ᓴᓂᖏᓐᓄᓪᓗ ᐱᓕᕆᐊᖑᔪᓄᑦ ᑕᕝᕙᓂ Gray’s 

Bay−ᒧᑦ ᑐᓚᒃᑕᕐᕕᖕᒧᑦ. ᑖᓐᓇ ᒥᓂᔅᑐ 

ᐅᖃᕆᐊᕈᓐᓇᖅᐹ ᖃᓄᐃᓕᖓᓕᕐᒪᖔᑦ  

ᐱᓕᕆᐊᖑᔪᖅ? 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᒻᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᒪᓕᒐᓕᐅᖅᑎᓗ 

ᑐᓐᖓᓱᒃᑎᑦᑐᒍ ᐅᑎᕐᒪᑦ.  

 

ᒫᓐᓇᐅᔪᖅ ᑖᓐᓇ ᖁᕐᓗᖅᑐᐊᕐᔪᒻᒥ  

ᐱᓕᕆᐊᖑᔪᖅ ᐃᓚᒋᔭᐅᖕᒪᑦ ᖃᐅᔨᒪᖕᒥᖕᒪᑦ ᑕᐃᒪ 

ᑖᒃᑯᐊ ᐱᖓᓱᓂᒃ ᑮᓇᐅᔭᖃᖅᑎᑕᐅᖕᒪᑕ, ᑲᓇᑕᐅᑉ 

ᐅᑭᐅᖅᑕᖅᑐᐊᓂ ᐱᖓᓱᓂᒃ ᑮᓇᐅᔭᖃᑎᑕᐅᔪᓂᒃ 

ᐃᓚᒋᔭᐅᖕᒪᑦ. ᐱᓕᕆᔪᒍᑦ ᓯᕗᒻᒧᐊᒃᐸᓪᓕᐊᔪᑦ 

ᑕᒪᑐᒧᖓ ᐱᓕᕆᔪᒪᓂᕐᒧᑦ ᑕᕝᕙᓂ ᑲᓇᑕᓕᒫᒧᑦ 

ᑕᐅᖅᓰᖃᑦᑕᐅᑎᖃᑦᑕᕐᓂᕐᒧᑦ ᑮᓇᐅᔭᖏᑦ 

ᐊᖏᖅᑕᐅᓯᒪᖕᒪᑕ. ᑎᒍᒥᐊᖅᑕᐅᓪᓗᓂ 

ᓯᕗᒧᐊᕈᑎᒋᕙᓪᓕᐊᓪᓗᑎᒍᓗ ᑖᒃᑯᐊ ᐸᕐᓇᐅᑎᖏᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑖᒻ ᓴᒻᒧᖅᑐᖅ. 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑑᑉ ᑭᐅᑉᐱᓪᓚᕋᑖᖅᑰᕋᓗᐊᖅᑕᖓ 

ᐊᐱᖅᑯᑎᒋᓂᐊᖅᑕᕋ ᑭᓯᐊᓂ 

ᑲᔪᓯᑐᐃᓐᓇᕐᓂᐊᖅᑐᖓ.  

 

ᓯᑎᐱᕆ 21, 2016−ᖑᑎᓪᓗᒍ ᒐᕙᒪᑐᖃᒃᑯᓐᓂ 

ᒥᓂᔅᑕᐅᔪᖅ ᐱᖁᑎᔾᔪᐊᓐᓄᑦ ᓄᓇᓕᖕᓄᓪᓗ 

ᐅᖃᓚᐅᕐᒪᑦ ᒪᓕᒐᓕᐅᕐᕕᒡᔪᐊᕐᒥ ᑖᓐᓇ Gray’s 

Bay ᐊᖅᑯᑎᖓ ᑐᓚᒃᑕᕐᕕᒃᓴᒧᓪᓗ ᐱᓕᕆᐊᖅ 

ᓯᕗᒧᐊᒍᓐᓇᖏᒻᒪᔅᓱᓕᒎᖅ ᒫᓐᓇ. 

 

ᑖᒃᑯᐊ ᑮᓇᐅᔭᐃᑦ ᓄᓇᕘᑉ ᒐᕙᒪᒃᑯᖏᓐᓂ ᑮᓇᐅᔭᑦ 

ᓄᑖᑦ ᐊᑐᕈᒪᓯᒪᔭᖏᑦ ᖁᕐᓗᖅᑐᐊᕐᔪᒻᒥ 

ᐊᖅᑯᓯᐅᕐᓂᕐᒧᑦ ᑐᓚᒃᑕᕐᕕᖕᒧᓪᓗ, ᒥᓂᔅᑐ 

ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᒐᕙᒪᑐᖃᒃᑯᑦ 

ᐊᖅᑭᒃᓯᓯᒪᓕᕐᒪᖔᑕ ᐃᑲᔪᖅᓱᐃᓂᕐᒥᒃ  

ᑖᔅᓱᒥᖓ ᐱᓕᕆᐊᖑᔪᓂᒃ 

ᑮᓇᐅᔭᓚᑦᑖᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᖁᔭᓐᓇᒦᒡᓗ ᒪᓕᒐᓕᐅᖅᑎ 

ᐊᐱᕆᖕᒪᑦ. ᑖᓐᓇ ᐱᓕᕆᔪᒪᑐᐃᓐᓇᕆᐊᖃᕐᓂᕐᒧᑦ 

ᓇᓗᓇᐃᖅᓯᔾᔪᑎᓂᒃ ᑕᕝᕙᓂ ᒐᕙᒪᑐᖃᒃᑯᑦ  

ᑮᓇᐅᔭᖁᑎᖏᓐᓃᑦᑐᑦ ᑕᒪᑐᒧᖓ 

ᑕᐅᖅᓰᖃᑦᑕᕐᓂᕐᒧᑦ ᑲᓇᑕᓕᒫᒥᒃ 

ᑮᓇᐅᔭᖁᑎᖏᓐᓂᒃ. ᑖᓐᓇ 

ᐱᓕᕆᔪᒪᑐᐃᓐᓇᕆᐊᖃᕐᓂᕐᒧᑦ 

ᑎᒍᒥᐊᖅᑕᐅᓕᖅᑐᖅ. ᑕᐃᒪ ᑐᑭᖃᖅᐳᖅ 

ᐸᕐᓇᐅᑎᓂᒃ ᐊᖅᑭᒃᓱᐃᔭᕆᐊᖃᓕᖅᐳᒍᑦ ᐊᒻᒪ 

ᒫᓐᓇᐅᔪᕐᓗ ᑐᑭᖃᓐᖏᑦᑐᖅ ᐃᒪᓐᓇ 

ᑮᓇᐅᔭᖅᑕᖃᐃᓂᕋᓪᓗᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᑖᒻ ᓴᒻᒧᖅᑐᖅ. 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᐅᖃᖅᑲᐅᒐᒪ ᐅᐊᑦᑎᐊᖅ ᑖᓐᓇ $2 ᒥᓕᐊᓐ 

ᖁᕐᓗᖅᑐᐊᕐᔫᑉ ᐊᖅᑯᑎᖓᓄᑦ 

ᑐᓚᒃᑕᕐᕕᓕᕆᓂᕐᒧᓪᓗ ᓴᖅᑭᑕᐅᓚᐅᖅᑐᖅ ᑕᒫᓂ 

ᐊᕐᕌᒎᑉ ᐱᒋᐊᕐᓂᖓᓂ ᑲᒪᒋᔭᐅᖕᒪᑦ ᐊᐅᓚᑕᐅᖕᒪᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐱᓕᕆᕝᕕᖓᓂ. ᒥᓂᔅᑕ ᐱᕙᓪᓕᐊᔪᓕᕆᓂᒻᒧᑦ 

ᐃᖏᕐᕋᔪᓕᕆᓂᒻᒧᓪᓗ ᓇᓗᓇᐃᖅᓯᔪᓐᓇᖅᐹ ᑭᓱᓂᒃ 

ᑮᓇᐅᔭᓂᒃ, ᖃᓄᖅ ᑮᓇᐅᔭᖃᖅᑎᑦᑎᓂᐊᕐᒪᖔᑕ 

ᐱᓕᕆᕝᕕᖏᑦ ᒫᓂᑑᕝᕙᒥ ᑭᕙᓪᓕᕐᒥ ᐅᑭᐅᒃᑯᑦ 

ᐊᖅᑯᓯᐅᕐᓂᕐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, ᓄᓇᕘᑉ ᒐᕙᒪᒃᑯᖏᑦ 

ᑐᓂᔭᐅᓯᒪᖕᒪᑕ $2 ᒥᓕᐊᓐᓂᒃ 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᒃᑲᓐᓂᕐᓂᒃ ᑲᔪᓯᒋᐊᕈᓐᓇᖁᓪᓗᒍ 

ᐊᕙᑎᓕᕆᔨᒃᑯᓐᓄᑦ ᕿᒥᕐᕈᔭᐅᔾᔪᑎᖏᓐᓄᑦ, 

ᑖᒃᑯᐊᓗ ᐊᕙᑎᐅᑉ ᐊᒃᑐᖅᑕᐅᓂᐊᕐᓂᖓᓄᑦ 

ᖃᐅᔨᓴᕐᓂᕐᒥᒃ ᓴᖅᑭᑦᑎᔾᔪᑕᐅᒐᔭᖅᖢᑎᒃ ᐊᒻᒪᓗ 

ᓄᓇᓖᓪᓗ ᐊᒃᑐᖅᑕᐅᓂᖏᓐᓄᑦ ᖃᐅᔨᓴᕐᓂᖅ. 

ᑖᓐᓇ ᐃᓱᒪᒃᓴᖅᓯᐅᕈᑕᐅᔪᓐᓇᖅᓯᖁᓪᓗᒍ ᑲᓇᑕᒥ 

ᐱᖁᑎᕐᔪᐊᓕᕆᓂᕐᒧᑦ. 

 

ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᒻᒪᓗ NRC−ᑯᑦ ᑮᓇᐅᔭᐃᑦ 

ᑕᕝᕙᓐᖔᖅᑐᑦ ᐅᓄᖅᑐᒻᒪᕆᐅᒐᔭᕐᒪᑕ  

ᓇᐃᓴᐅᑎᓪᓚᑦᑖᖁᑎᖃᖏᒃᑲᓗᐊᖅᑐᖓ ᑭᓯᐊᓂ 

ᑐᓂᔪᓐᓇᖅᑕᕋ ᐅᐊᑦᑎᐊᕈ ᒪᓕᒐᓕᐅᖅᑎᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᓐᖒ, ᒥᔅ ᐹᑦ 

ᐊᕐᓇᒃᑲᖅ. 

 

ᐊᐱᖅᑯᑦ 826 - 4(3): ᐅᑭᐅᖅᑕᖅᑐᒥ 

ᓯᕗᓕᖅᑏᑦ ᑲᑎᒪᓂᖏᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓯᕗᓕᖅᑎᒧᑦ ᐊᐱᖅᓱᕐᓇᐅᖅᑰᕐᒪᑦ. ᑖᒃᑯᐊ 

ᓯᕗᓕᖅᑎᒧᑦ ᐊᐱᖅᑯᒃᑲ ᑐᕌᖅᑎᓐᓂᐊᖅᑕᒃᑲ. 

 

ᐋᒡᒐᓯ 31, 2017−ᒥ ᑖᒃᑯᐊ ᐱᖓᓱᑦ 

ᐅᑭᐅᖅᑕᖅᑐᒥᑦ ᓯᕗᓕᖅᑏᑦ ᑐᓴᖅᑎᑦᑎᓚᐅᕐᒪᑕ 

ᐱᓪᓗᒍᐃᓐᓇ ᑖᒃᑯᐊ ᐊᕐᕌᒍᑕᒫᖅᓯᐅᑦ 

ᑲᑎᒪᓂᐅᓚᐅᖅᑐᐃᑦ ᔭᓗᓇᐃᒥ.  

 

ᑕᐃᑲᓂ ᐅᖃᐅᓯᖏᓐᓂᑦ ᓯᕗᓕᖅᑎ 

ᐅᖃᐅᓯᖃᓚᐅᕐᒪᑦ ᒐᕙᒪᑐᖃᒃᑯᑦ ᐋᖅᑭᒃᓯᒪᔭᖏᑦ 

ᑖᒃᑯᐊ ᐊᕕᒃᑕᐅᔪᒪᓪᓗᑎᒃ ᐃᓄᓕᕆᔨᒃᑯᑦ 

ᒪᕐᕉᓕᕐᓗᑎᒃ. ᒫᓐᓇᒧᑦ ᑎᑭᑦᑐᒍ ᐃᓄᓕᕆᔨᑐᖃᒃᑯᑦ 

ᑭᒡᒐᖅᑐᐃᖃᑕᐅᖕᒪᑕ ᒐᕙᒪᑐᖃᒃᑯᓐᓂᒃ 

ᐱᔪᓐᓇᐅᑎᖏᓐᓂᑦ ᐊᐃᕙᔾᔪᑎᖃᕐᓂᕐᒥᒃ.  

 

ᓯᕗᓕᖅᑎ ᐅᓂᒃᑳᕈᓐᓇᖅᐹ? ᖃᓄᑎᒋ ᑖᒃᑯᐊ 

ᒐᕙᒪᑐᖃᒃᑯᑦ ᐋᖅᑭᕋᑖᓚᐅᖅᑕᖓᑦ ᒪᕐᕉᓕᓗᒍ 

ᐃᓄᓕᕆᔨᑐᖃᒃᑯᑦ ᑖᒃᑯᐊ ᖃᓄᖅ ᐊᖅᑐᖅᓯᓯᒪᕙᑦ 

ᒪᑯᓂᖓ ᐱᔪᓐᓇᐅᑎᓂᒃ ᑐᓂᐅᖅᑲᐃᔪᓂᒃ 

ᐊᐃᕙᓂᐅᔪᓂᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᕗᓕᖅᑎᒻᒪᕆᒃ, 

(ᑐᓵᔨᑎᒍᑦ) ᓯᕗᓕᖅᑎ ᐲᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑐᑭᓯᑦᑎᐊᖅᑕᕋ ᒪᓕᒐᓕᐅᖅᑎ 

ᐊᒻᒪᑦᑕᐅᖅ ᐊᐱᖅᑯᑎᒋᔭᖓ. ᐅᖃᖅᑏ, ᑕᐃᒪ 

ᑐᓴᖅᑎᑦᑎᓂᖅᑕᖃᖅᑎᓪᓗᒍ ᒪᕐᕉᓕᔭᐅᓂᖓᓂᒃ  

ᐃᓄᓕᕆᔨᑐᖃᒃᑯᑦ ᑎᑎᕋᑲᐅᑎᒋᓚᐅᖅᓯᒪᔪᖓ 

ᑎᑎᕋᕐᕕᓐᓂᑦ ᓇᓗᓇᐃᖅᓯᓪᓗᖓ ᖃᓄᖅ 

ᐊᒃᑐᖅᓯᓯᒪᓂᐊᕐᒪᖔᑦ ᑖᓐᓇ ᐸᐃᑉᐹᖅ 

ᑎᑎᖅᑲᖁᑎᑦᑎᓐᓂᑦ.  

 

ᖃᐅᔨᒪᒐᑦᑕ, ᒪᓕᒐᓕᐅᖅᑏᓪᓗ ᖃᐅᔨᒪᖕᒪᑕ ᐅᓇ 

ᐱᔪᓐᓇᕐᓂᕐᒥᒃ ᑎᒍᓯᕙᓪᓕᐊᓂᕐᒧᑦ, ᐊᐃᕙᓂᕐᒧᑦ 

ᓄᖅᑲᖓᖕᒪᑕ ᓂᕈᐊᕐᓇᐅᓂᐊᖅᑐᖅ ᐱᓪᓗᒍ 

ᐅᑕᖅᑭᔪᒍᑦ ᑐᓴᖅᑎᑕᐅᑦᑎᖅᑐᒍᑦ 

ᐃᓄᓕᕆᔨᑐᖃᒃᑯᓐᓂᑦ ᐃᒪᓐᓇ ᑯᐃᓐ ᓄᓇᖁᑎᖏᑦ 

ᓇᖕᒥᓂᖅ ᖃᓄᕐᓗ ᐊᒃᑐᖅᓯᓯᒪᓂᐊᕐᒪᖔᑦ, ᖃᓄᕐᓗ 

ᑲᒪᒋᔭᕆᐊᖃᕐᓂᐊᕐᒪᖔᑦᑎᒍᑦ ᐃᒪᓐᓇ 

ᐱᔪᓐᓇᐅᑎᓯᓂᒃ ᑐᓂᐅᖅᑲᐃᓂᑐᐃᓐᓇᐅᓐᖏᑦᑐᖅ 

ᑭᓯᐊᓂ ᐅᓄᖅᑐᓄᑦᑕᐅᖅ ᐊᓯᖏᓐᓄᑦ, ᐊᓯᖏᓪᓗ 

ᐱᓕᕆᖃᑎᒌᒍᑎᒋᖃᑦᑕᖅᑕᕗᑦ ᒐᕙᒪᑐᖃᒃᑯᓐᓂᑦ 

ᐱᓗᐊᖅᑐᒥᑦ ᐃᓄᓕᕆᔨᑐᖃᒃᑯᓐᓂᑦ. 

 

ᒫᓐᓇ ᓇᓗᓇᐃᖅᓯᕕᐅᒪᓐᖏᑦᑐᒍᑦ ᖃᓄᖅ 

ᐊᒃᑐᖅᓯᓯᒪᓂᐊᕐᒪᖔᑕ, ᐱᓕᕆᓂᖅ ᑕᒪᓐᓇ 

ᑲᔪᓰᓐᓇᕐᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓯᕗᓕᖅᑎ ᑐᓴᖅᑎᑦᑎᓐᓂᖓ ᐊᐅᒎᓯ 3-ᒥᑦ, 2017 

ᐅᖃᖅᓯᒪᓚᐅᕐᒪᑦ ᑖᓐᓇ ᐃᓯᖅᑭᕐᕕᖕᒧᑦ ᑖᒃᓯᐅᔪᖅ 

“ᑖᓐᓇ ᐃᓗᐊᓐᖏᑦᑐᒃᑯᑦ ᐊᒃᑐᖅᓯᔾᔮᓐᖏᒻᒪᑦ 

ᐅᑭᐅᖅᑕᖅᑐᒥᑦ ᐃᓅᓇᓱᖕᓂᕈᑎᒃ ᒪᑯᓄᖓ 

ᑮᓇᐅᔭᓕᐅᖅᐸᓪᓕᐊᔪᓄᑦ.” 

ᑕᐃᒪ ᐅᐱᕐᖔᒃᑯᑦ ᑲᑎᒪᓂᕆᕋᑖᖅᑕᑦᑎᓐᓂᑦ 

ᒪᓕᒐᓕᐅᕐᕕᖕᒥᒃ ᑐᓴᖅᑎᑕᐅᓚᐅᕐᒪᑦ ᑖᒃᑯᐊ 

ᓄᓇᕗᑦ ᒐᕙᒪᒃᑯᖏᑦ ᓂᕆᐅᖕᒪᑕᒎᖅ 

ᐃᓚᐅᓂᐊᕆᐊᖓ ᒐᕙᒪᑐᖃᒃᑯᑦ ᖃᐅᔨᓴᕐᓂᖏᓐᓄᑦ, 

ᐊᒃᑐᖅᓯᓂᐊᕐᓂᖏᓐᓄᑦ ᒪᑯᓄᖓ ᐳᔪᕐᓗᓄᑦ 

ᐃᓯᐊᕿᔪᓄᑦ ᐊᑭᓕᖅᑕᐅᓂᖓᓂ ᑕᒫᓂ 

ᐊᕕᒃᑐᖅᓯᒪᔪᓂᑦ. ᒪᓕᒐᓕᐅᕐᕕ 

ᑐᓴᖅᑎᑕᐅᓚᐅᕐᒥᖕᒪᑦ ᑕᒪᓐᓇᒎᖅ ᖃᐅᔨᓴᕐᓂᖅ 

ᐱᔭᕇᖅᑕᐅᓯᒪᒐᔭᓚᐅᖅᑐᖅ ᐊᐅᒎᓯᐅᑉ ᓄᓐᖑᐊᓂᑦ.  

 

ᐅᖃᖅᑏ, ᓯᑎᐱᕆᐅᓕᕐᒪᑦ ᓯᕗᓕᖅᑎ 

ᐅᖃᕆᐊᒃᑲᓐᓂᕈᓐᓇᖅᐹ ᑖᓐᓇ ᐊᓯᖅᑭᕐᕕᐅᑉ 

ᐊᑭᓕᖅᓱᖅᑕᐅᓂᖓ ᖃᓄᐃᓕᖓᓕᕐᒪᖔᖅ 

ᖃᐅᔨᓴᕐᓂᖅ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᐲᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 

ᐊᐱᖅᑯᑎᒋᔪᓐᓇᕐᒪᒍ. ᐊᕐᕌᒍᓪᓗᐊᖑᖅᑰᓕᖅᑐᖅ 

ᑕᒪᒃᑯᓂᖓ ᐅᖃᐅᓯᖃᓚᐅᖅᓯᒪᒐᑦᑕ ᐊᒻᒪᓗ 

ᖃᓄᖅᑑᕈᑎᒋᓕᖅᑐᑎᒃᑯ, ᖃᓄᕐᓗ 

ᐊᒃᑐᐃᓂᖃᕐᓂᐊᕐᓂᖓ 

ᐃᓱᓕᒪᒃᓴᖅᓯᐅᕈᑎᒋᓪᓗᑎᒃᑯ. ᖃᐅᔨᒪᔪᐃᓐᓇᐅᒐᑦᑕ 

ᐊᒃᓱᐊᓗᒃ ᐊᑯᓂ ᑕᒫᓂᒥᐅᑕᐅᓪᓗᓂ ᒪᑯᐊᓗ ᓂᖀᑦ 

ᐊᑐᐃᓐᓇᐅᑦᑎᐊᓐᖏᑦᑐᑎᒃ ᐊᒃᓱᐊᓗᒃ 

ᐊᑦᑐᐃᓂᐊᖅᑐᑦ ᒐᕙᒪᒃᑯᓐᓂᑐᐃᓐᓇᐅᓐᖏᑦᑐᖅ, 

ᓄᓇᕗᒻᒥᐅᓕᒫᓂᑦ, ᒪᑯᐊᓗ ᑖᒃᓰᔭᕆᐊᓖᑦ, 

ᐊᑭᓕᖅᓱᕆᐊᓖᓪᓗ ᑕᒪᒃᑯᐊᖑᑎᓪᓗᒋᑦ.  

 

ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᓯᕗᒃᑲᖅᑕᖅᑎᓪᓚᕆᒃ 

ᐊᔾᔨᐅᓐᖏᑦᑎᑦᑎᓚᐅᖅᑐᑦ ᐅᑭᐅᖅᑕᖅᑐᒥᐅᑕᓂᒃ 

ᓄᓇᕗᒻᒥᑦ ᐱᓗᐊᖅᑐᒍ, 

ᐊᖅᑯᑎᖃᓐᖏᑦᑐᑐᐊᖑᒐᑦᑕ ᑎᑭᓴᐃᓲᖑᔪᒍᑦ 

ᖃᖓᑕᓲᒃᑯᑦ ᐊᒻᒪᓗ ᐅᒥᐊᕐᔪᐊᒃᑯᑦ.  

ᑕᐃᒫᒃ ᑭᓯᐊᓂ ᓂᕿᑖᖃᑦᑕᕋᑦᑕ ᐅᑭᐅᒃᑯᑦ. 

 

ᐊᑐᓐᖏᑦᑎᑕᐅᑲᐃᓐᓇᕈᒪᓚᐅᖅᑐᒍᑦ 

ᑭᓱᓕᒫᓄᑦ, ᒪᑯᓄᖓ ᐅᖅᓱᐊᓗᖕᓄᑦ, ᖃᖓᑕᓲᕐᓄᑦ  

ᐊᑐᖅᑕᐅᖃᑦᑕᖅᑐᓄᑦ ᐊᒻᒪᓗ ᑐᒃᓯᕌᖃᓚᐅᕐᒥᔪᒍᑦ, 

ᐊᒻᒪᓗ ᐊᔾᔨᐅᓐᖏᑎᑕᐅᓂᐊᖅᑐᒍᒡᒎᖅ ᑲᓇᑕᒥ 

ᐊᖓᔪᖅᑳᕐᔪᐊᕐᒧᑦ. 

 

ᒫᓐᓇ ᑕᒪᓐᓇ ᐃᖅᑲᓇᐃᔮᕇᓐᓇᖅᑕᕗᑦ ᑭᓯᐊᓂ 

ᑭᓱᓂᒃ ᐃᓗᓕᑯᓘᔭᖏᓐᓂᑦ ᐱᓯᒪᓐᖏᑦᑐᒍᑦ ᓱᓕ 

ᖃᓄᖅ ᑕᒪᓐᓇ ᐊᑐᓐᖏᑎᑕᐅᑲᐃᓐᓇᕐᓂᖅ  

ᐋᖅᑭᒃᓱᖅᑕᐅᓯᒪᓂᐊᕐᒪᖔᑦ ᐊᒻᒪᓗ ᖃᓄᖅ ᑕᐃᒃᑯᐊ 

ᐊᒃᑐᐃᓂᕐᓗᖕᓂᕆᔭᐅᓂᐊᖅᑐᑦ ᑖᒃᓰᔭᓕᕈᑦᑕ ᖃᓄᖅ 

ᐱᓕᕆᐊᕆᓂᐊᕐᒪᖔᑦᑎᒃᑯᑦ, ᑕᖅᑳᓐᖓᑦ ᑭᓯᐊᓂ 

ᓄᓇᕗᑦ ᓯᓚᑖᓂ ᓂᕿᓂᒃ ᑎᑭᓴᐃᖃᑦᑕᕋᑦᑕ.  

 

ᑕᐃᒫᒃ ᑖᒃᓰᔭᕈᒪᓐᖏᑦᑐᒍᑦ ᐱᕕᑭᑦᑖᓯᓐᓈᖅ ᐊᒻᒪᓗ 

ᑮᓇᐅᔭᓕᐅᕋᓱᐊᕐᓂᖅ ᑕᒪᓐᓇ 

ᐊᑦᑕᓇᖅᑐᓪᓚᕆᐅᖕᒪᑦ, ᑕᐃᒃᑯᐊ ᓇᖕᒥᓂᓕᕋᓛᑦ 

ᐊᒃᑐᖅᑕᐅᓪᓚᕆᖕᓂᐊᖅᑐᑦ ᑖᒃᓰᔭᐃᒃᑲᓐᓂᓕᕈᑦᑕ, 

ᐊᑭᑐᓂᖅᐹᑦᑎᐊᕐᒥᑦ ᐊᑭᓕᖅᓱᐃᖃᑦᑕᕋᑦᑕ ᑕᒫᓂ.  

 

ᓱᓕ ᑲᓇᑕᐅᑉ ᒐᕙᒪᒃᑯᖏᑦ ᒥᓂᔅᑕᐅᖃᑎᕗᑦ 

ᑕᐃᒃᑯᐊ ᐱᓕᕆᖃᑎᒋᔭᕗᑦ ᓱᓕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ ᓯᕗᓕᖅᑎ ᑭᐅᖕᒪᑦ. 

ᑭᓯᐊᓂᑦᑕᐅᖅ ᑭᐅᔭᐅᓪᓗᐊᓐᖏᓐᓇᒪ ᖃᓄᖅ 

ᑖᒃᓰᔭᐃᑎᑕᐅᓕᕈᑦᑕ ᖃᓄᐃᓕᖓᓕᕐᒪᖔᖅ, ᐃᒻᒪᖃ 

ᒥᓂᔅᑕ ᒥᓂᔅᑕᐃᑦ ᐅᖃᐅᓯᖏᑎᒍᑦ 

ᐅᖃᐅᓯᕆᒃᑲᓐᓂᕈᓐᓇᕐᓂᐊᖅᑕᖏᑦ.  

ᐅᖃᖅᑏ, ᑖᓐᓇ ᓯᕗᓕᖅᑎ ᐊᐅᒎᓯ 31, 

2017−ᖑᑎᓪᓗᒍ ᐃᒪᐃᓕᓚᐅᖅᓯᒪᔪᖅ, 

“ᐅᑭᐅᖅᑕᖅᑐᒥᐅᑦ ᑭᒡᒐᖅᑐᐃᔨᖃᖅᑐᑎᒃ ᑲᓇᑕᒥ 

ᐱᖁᑎᕐᔪᐊᓄᑦ ᑲᑎᒪᔨᖏᓐᓂᑦ ᑕᒪᒃᑯᐊ 

ᐅᑭᐅᖅᑕᖅᑐᒥ ᐊᑐᓪᓚᕆᖃᑦᑕᖅᑕᕗᑦ ᑕᖅᑲᒃᑯᓄᖓ 

ᑐᑭᓯᔭᐅᒃᑲᓐᓂᕐᓂᐊᕐᒪᑕ.”  

 

ᐅᖃᖅᑏ, ᖁᕕᐊᓲᑎᕙᕋ ᑖᓐᓇ ᓯᕗᓕᖅᑎ ᐊᒻᒪᓗ 

ᒥᓂᔅᑕᐅᖃᑎᖏᑦ ᑕᒪᓐᓇ ᐱᓕᕆᐊᕆᔪᓐᓇᕐᒪᒍ. 

ᓯᕗᓕᖅᑎᐅᑉ ᓇᓗᓇᐃᖅᓯᕕᒋᔪᓐᓇᖅᐱᑎᒎ ᖃᓄᖅ  

ᑲᓇᑕᐅᑉ ᒐᕙᒪᒃᑯᖏᑦ ᑭᐅᓯᒪᓕᕐᒪᖔᑦ ᑕᒪᑐᒧᖓ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᕗᓕᖅᑎᒻᒪᕆᒃ, 

ᒥᔅᑕ ᐲᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒫᓐᓇ ᑭᐅᔭᐅᓚᐅᓐᖏᑦᑐᒍᑦ ᓱᓕ ᑲᓇᑕᐅᑉ 

ᒐᕙᒪᒃᑯᖏᓐᓂᑦ, ᑭᓯᐊᓂ ᒥᓂᔅᑕᐅᖃᑎᕗᑦ ᐊᒻᒪᓗ 

ᓯᕗᓕᖅᑏᑦ ᑕᐃᒃᑯᐊ ᐃᖅᑲᓇᐃᔭᖃᑎᒋᔭᕗᑦ 

ᐱᓗᐊᖅᑐᒥᑦ ᐅᑭᐅᖅᑕᖅᑐᒥᑦ 

ᒪᑭᒪᐅᑎᒋᔭᐅᓂᐊᖅᑐᓄᑦ, ᐋᑐᕚᒥᐅᑕᐃᑦ ᑕᐃᒃᑯᐊ 

ᒪᓕᒐᓕᐅᖅᑎᐅᖃᑎᕗᑦ ᐱᓕᕆᖃᑎᒌᓐᓇᖅᑕᕗᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑐ ᑑᓂ ᐋᖁᐊᖅ.  

 

ᐊᐱᖅᑯᑦ 827 - 4(3): ᐃᓄᓕᒫᖅᓯᐅᑎᒃᓴᓂᒃ 

ᐃᒡᓗᓕᐅᕐᓂᖅ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ, ᐅᖅᓱᖅᑑᕐᒥᐅᓪᓗ, 

ᑕᐃᒃᑯᐊᓗ ᑕᑯᓐᓇᖅᑐᑦ ᐃᓚᒃᑲ.  

 

ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᒧᑦ.  

 

ᒫᓐᓇᕈᓘᓚᐅᖅᑐᖅ ᐅᐱᕐᖔᖅ ᑲᑎᒪᕐᔪᐊᖅᑎᓪᓗᑕ 

ᒥᓂᔅᑕᒧᑦ ᐅᖃᐅᔾᔭᐅᓚᐅᖅᓯᒪᔪᑦ ᑕᐃᒃᑯᐊ 20 ᓄᑖᑦ 

ᐃᓄᓕᒫᖅᓯᐅᑎᓄᑦ

ᐃᓪᓗᓕᐊᕆᔭᐅᓂᐊᖅᑐᑦ ᐅᖅᓱᖅᑑᕐᒥ ᑳᓐᑐᕌᖓ  

ᓴᓇᖃᑎᒌᓐᓂᕐᒧᑦ ᐃᒡᓗᓕᐅᖅᑎᒧᑦ ᑳᓐᑐᕌ 

ᑐᓂᖅᑯᑕᐅᓚᐅᖅᑐᖅ. 

 

ᒥᓂᔅᑕ ᖃᐅᔨᒪᔪᒃᓴᐅᕗᖅ ᐅᖅᓱᖅᑑᕐᖏᓐᓇ 

ᐅᓄᓛᓂᒃ ᐱᓂᐊᕐᒪᑕ ᐃᒡᓗᓂᒃ ᓄᓇᕗᒻᒥᐅᑦ 

ᓄᓇᓕᖁᑎᖏᑦ ᑕᑯᓐᓇᕐᓗᑎᒃᑯ ᑕᒪᑐᒪᓂ 

ᑮᓇᐅᔭᓕᕆᓂᐅᑉ ᐊᕐᕌᒍᐊᓂᑦ.  

 

ᐅᖃᖅᑏ, ᓂᐱᓕᐅᖅᓯᒪᓂᐊᕐᒪᑦ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐅᖅᓱᖅᑑᕐᒥᑦ ᑕᐃᒃᑯᐊ  

ᐃᒡᓗᓕᐊᕆᔭᐅᓂᐊᖅᑐᑦ ᐊᕙᑏᑦ 

ᑲᔪᓯᓂᐊᕐᒪᖔᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᐅᔪᖅ, ᒥᔅᑕ ᔪᐊᔾ 

ᖁᒃᓱᒃ.  

 

ᐊᖓᔪᖅᑳᑦ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ ᒪ’ᓈᖅᖢᒍ 

ᐊᐱᖅᑯᑎᒋᔭᖓᓄᑦ. (ᑐᓵᔨᑎᒍᑦ) ᐅᖃᖅᑏ, ᐄ, 

ᐅᖅᓱᖅᑑᕐᒥ ᐃᓪᓗᓕᐊᕆᔭᐅᓂᐊᖅᑐᑦ ᑕᐃᒃᑯᐊ 

ᓴᓇᔭᐅᕕᒋᓂᐊᓚᐅᖅᑕᖏᑕ ᐋᖅᑭᑦᑕᐅᓯᒪᓂᖏᓐᓄᑦ 

ᐊᖑᒻᒪᑎᔪᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑐ ᐋᖁᐊᖅ.  

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᓴᒥᑦ 

ᑕᖅᑲᐅᓐᖓᐃᓚᐅᕐᒪᑕ 20-ᓂᒃ, ᐊᕙᑎᓂᒃ ᓄᑖᓂᒃ 

ᐃᒡᓗᓕᐅᕐᓂᐊᖅᑐᑎᒃ ᐅᖅᓱᖅᑑᕐᒥ ᐊᒻᒪᓗ ᑕᐃᒃᑯᐊ 

ᐃᓄᐃᑦ ᐃᖅᑲᓇᐃᔭᖅᑎᐅᔭᕆᐊᓖᑦ ᐳᓴᓐᑎᖏᑎᒍᑦ 

ᐋᖅᑭᒃᑕᐅᓯᒪᔪᑦ ᓴᓇᔭᐅᓕᖅᐸᑕ ᑕᐃᒃᑯᐊ, 25 

ᐳᓴᓐᑎᒧᓪᓗ ᐋᖅᑭᒃᑕᐅᓯᒪᓪᓗᑎᒃ ᐃᓄᖕᓂᒃ 

ᐃᖅᑲᓇᐃᔭᖅᑎᒋᔭᕆᐊᖃᖅᑕᖏᓐᓂᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑖᓐᓇ 25 ᐳᓴᓪᓚᓯᒪᔪᖅ 

ᓇᓕᖅᑯᑕᐅᑦᑎᐊᖅᓯᒪᒐᓗᐊᕐᒪᖔᑦ. ᑕᐃᒪᓐᓇᑎᒋ 

ᐃᓄᖕᓂᒃ ᐃᖅᑲᓇᐃᔭᖅᑎᖃᖅᐹᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᑦ, 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4688 

ᒥᔅᑕ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, ᐅᖃᖅᑏ. 

ᐊᒻᒪᓗ ᒪ’ᓈᒃᑲᓐᓂᖅᑐᒍ ᐊᐱᖅᑯᑎᑦᓯᐊᕙᐅᖕᒪᑦ 

ᑖᓐᓇ. ᐄᓪᓚᕆᒃ. ᑖᒃᑯᐊ ᓄᓇᓕᖕᓂᑦ ᑕᒪᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᖏᑦ ᑲᒪᒋᔭᐅᓕᕌᖓᑕ 

ᑳᓐᑐᕌᑦᑐᓄᑦ, ᑖᒃᑯᐊ ᑳᓐᑐᕌᑦᑐᑦ 

ᓇᓗᓇᐃᖅᓯᒪᑎᑕᐅᑦᑎᐊᑦᑕᕐᒪᑕ, ᐱᐅᑦᑎᐊᖅᑕᕐᒪᑕ, 

ᓄᓇᓖᑦ ᑕᒪᒃᑯᐊ ᐱᓕᕆᔪᓇᖁᑎᖃᕐᒪᑦ ᓄᓇᓕᖕᓂᑦ 

ᐊᒥᓱᓂᒃ ᐊᓱᐃᓛᒃ. ᑕᒪᓐᓇ, ᐅᖃᖅᑎᑦᓯᔩ, 

ᐅᖃᐅᑎᔪᓐᓇᖅᐸᕋ ᖁᕕᐊᓇᖅᑐᒥᒃ ᓄᓇᓕᖓᓂᒃ 

ᑕᐃᑲᓂ ᐅᖅᓱᖅᑑᕐᒥ ᑖᒃᑯᐊ ᐃᒡᓗᓕᐅᖅᑕᕗᑦ  

ᐱᓕᕆᐊᕆᔭᐅᑎᓪᓗᒋᑦ ᐊᑐᖅᑕᐅᑦᓯᐊᖅᑐᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᕐᑯᐊᖅ. 

 

ᐋᕐᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ 

ᐃᓘᓐᓇᑕ ᑕᑯᔪᒪᓲᖑᒐᑦᑕ ᐃᓄᖕᓂᒃ 

ᓄᓇᖅᑲᑎᑦᑎᓐᓂᒃ ᐃᖅᑲᓇᐃᔭᖅᑐᓂᒃ ᑕᐃᒫᒃ 

ᐊᔾᔨᒌᖏᓐᓇᐸᓗᓐᓂᒃ ᐊᐱᖅᑯᑎᖃᐸᓗᓲᖑᔪᒍᑦ.  

 

ᖁᔭᓐᓇᒦᒃ, ᐅᖃᖅᑏ. ᐃᒡᓗᓕᕆᔨᔾᔪᐊᒃᑯᑦ 

ᑳᓐᑐᕌᒃᓴᖅ ᑕᖅᑲᐅᓐᖓᕋᒥᐅᒃ ᐊᕙᑎᓂᒃ 

ᐃᒡᓗᓕᐅᕐᓂᐊᖅᑎᓪᓗᒋᑦ ᐅᖅᓱᖅᑑᕐᒥ, 

ᐅᖃᖅᓯᒪᔪᖅᑕᖃᓚᐅᕐᒥᔪᖅ ᐃᒪᐃᓕᖓᔪᒥᒃ, 

$50,000−ᒧᑦ ᑎᑭᓪᓗᒍ ᑮᓇᐅᔭᓂᒎᖅ 

ᐊᑐᐃᓐᓇᕈᐃᓂᐊᖅᑐᑦ ᑖᒃᑯᓄᖓ ᑳᓐᑐᕌᒃᑖᖅᑐᓄᑦ 

ᐃᓄᐃᑦ ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ. ᑕᕝᕗᖓ 

ᑎᑭᖦᖢᒍ. ᒪᑯᓄᖓ ᓴᓇᔨᔾᓚᕆᓐᖑᕆᐅᖅᓴᕐᓂᕐᒧᑦ 

ᐊᒻᒪᓗ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑐᓄᑦ, 

ᑖᓐᓇᖃᐃ ᐅᖃᕈᓐᓇᖅᐸ ᒥᓂᔅᑕᕆᔭᐅᔪᖅ ᖃᓄᖅ 

ᑖᒃᑯᐊ $50,000 ᐊᑐᖅᑕᐅᖕᒪᖔᖏᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕘᒥ ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑐᒋᔭᖓᑦ, ᒥᔅᑐ ᔪᐊᔾ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ ᐊᒻᒪᓗ ᒪ’ᓈᒃᑲᓐᓂᖅᖢᒍ. 

ᐅᖃᖅᑎᑦᓯᔩ, ᑖᓐᓇ ᑕᐃᑲᓂ ᐊᐱᖅᑯᑎᒋᔭᖓ 

ᑕᒪᒃᑯᓄᖓ ᖃᓄᖅ ᐱᓕᕆᕼᐅᖅᕼᐊᓂᕐᒧᓪᓗ 

ᐃᓕᓐᓂᐊᕈᑕᐅᒐᔭᕐᓗᓂ ᑳᓐᑐᕌᒋᔭᕗᑦ 

ᐃᒡᓗᓕᕆᔨᕐᔪᐊᒃᑯᑦ ᑐᓂᔭᐅᓂᐊᓕᕌᖓᑕ. ᑖᓐᓇ 

ᑲᒪᒋᔭᐅᑦᑕᕐᒪᑦ ᑕᐃᑲᓂ 

ᑳᓐᑐᕌᑉ ᐃᓗᐊᓂ ᑖᒃᑯᓄᖓᓗ ᐃᒻᒪᖄ ᑕᐃᑲᓂ 

ᐅᖅᕼᐅᖅᑑᒥᐅᖏᑦᑐᑦ ᑕᕝᕙᓂ District office 

ᑖᒃᑯᐊ ᑕᒪᑦᓱᒥᖓ ᖃᐅᔨᕼᐊᖅᕼᐃᒪᐃᓐᓇᕐᓂᐊᕐᒥᔪᑦ 

ᓇᓗᓇᓐᖏᑦᑐᖅ. ᑖᓐᓇ ᐃᓕᓐᓂᐊᕈᑕᐅᓂᐊᖅᑐᒧᑦ 

ᑐᕌᖓᔪᑦ $50,000 ᓇᓗᓇᐃᖅᕼᐃᒪᔪᖅ 

ᐊᑐᖅᑕᐅᑦᓯᐊᓐᓂᐊᕋᓗᐊᒻᒪᖔᑕ ᑕᒪᒃᑯᐊ. 

ᐅᖃᐅᑎᔪᓐᓇᒐᕋ ᑎᑎᕋᕐᕕᑉᑎᒍᑦ ᑕᒪᒃᑯᓂᖓ 

ᑳᓄᕌᓕᕆᔨᒃᑯᑦ ᐅᕙᒍᑦ ᑖᒃᑯᐊᓗ Contractor−ᔪᒃ 

ᐱᓕᕆᖃᑎᒋᓪᖢᒋᑦ ᐊᒡᓛᑦ ᐃᒡᓗᓕᕆᔨᐊᓛᒃᑯᑦᑕᐅᖅ 

ᐃᓚᐅᔪᓐᓇᖃᑦᑕᕐᒥᖕᒪᑕ ᑖᒃᑯᐊ ᑮᓇᐅᔭᐃᑦ 

ᐊᑐᖅᑕᐅᑦᓯᐊᕋᓗᐊᕐᒪᖔᑕ ᑳᓐᑐᕌᒃᑎᑦᑎᓕᕌᖓᑕ 

ᐃᓕᓐᓂᐊᕐᓂᒧᑦ ᐱᓕᕆᖅᕼᐊᓂᕐᒧᓪᓗ 

ᑐᕌᖓᓂᐊᖅᑐᖅ ᑕᐃᓐᓇ ᐊᐱᖅᑯᑎᒋᔭᖓ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓪᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ. 

 

ᐊᐱᖅᑯᑦ 828 - 4(3): 

ᓇᐅᑦᑎᖅᓱᖅᑕᐅᕙᓐᓂᖏᑦ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕖᑦ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᑭᓐᖓᒻᒥᐅᑦ, ᑭᒻᒥᕈᒻᒥᐅᑦ, 

ᓄᓇᕗᒻᒥᐅᓪᓗ.  

 

ᐅᖃᖅᑏ, ᐊᐱᖅᓱᕈᒪᔭᕋ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 

ᐃᓱᒫᓗᖃᑦᑕᖅᓯᒪᕗᑦ ᑕᒪᓐᓇ ᑕᒻᒫᑕᕝᕕᒃ 

ᑐᔪᒻᒥᕕᐅᖃᑦᑕᖅᑐᖅ ᐃᖃᓗᓐᓂ ᐱᔾᔪᑎᒋᔭᐅᑦᓱᓂ 

ᑭᓯᐊᓂ ᐱᓗᐊᖅᑐᒥᒃ ᐅᖃᐅᓯᕆᔭᐅᖃᑦᑕᖅᓯᒪᕗᖅ 

ᑕᒪᓐᓇ ᓇᑎᕋᖓ ᑕᕝᕙᓂ ᐃᒡᓗᐋᓗᒻᒥ, 

ᐊᓂᖅᓵᑦᑎᐊᕈᑎᒋᔭᐅᖃᑦᑕᖏᒻᒪᑦ ᐊᒥᓱᓄᑦ 

ᑕᐃᑯᓐᖓᖃᑦᑕᖅᑐᓄᑦ ᐊᒻᒪᑦᑕᐅᖅ ᐃᓚᖓᒍᑦᑕᐅᖅ 

ᑖᒃᑯᐊ ᓂᕆᔭᑦᓴᐃᑦ ᓲᓪᓗ ᐊᔾᔨᒌᖏᑦᑐᓂᒃ 

ᐱᑕᖃᓐᖏᓗᐊᖃᑦᑕᓐᓂᖏᑦ 

ᐃᓱᒫᓗᒋᔭᐅᖃᑦᑕᒻᒥᒻᒪᑦ, ᐊᒻᒪᓗ ᑖᓐᓇ 

ᐅᖃᐅᓯᕆᔭᐅᓚᐅᖅᓯᒪᑎᓪᓗᒍ 

ᖃᖓᑲᓪᓚᐅᒐᓗᐊᖅᑐᑭᐊᖅ ᐅᓪᓗᒥᒧᑦ 

ᑕᐃᒪᐃᖅᑰᒻᒪᑕ ᓱᓕ.  

 

ᐃᒻᒪᖄ ᒥᓂᔅᑐ ᑐᑭᓯᓇᖅᑐᒥᒃ ᐅᖃᕈᓐᓇᖅᑳ ᖃᓄᖅ 

ᑖᒃᑯᐊ ᐱᔨᑦᓯᕋᖅᑕᐅᖃᑦᑕᖅᑐᑦ ᑕᒻᒫᑎᕝᕕᒃ 

ᑐᔪᒻᒥᕕᖓᓂ ᖃᐅᔨᓴᖅᑕᐅᕙᒻᒪᖔᑕ ᐊᒻᒪᓗ 

ᓇᐅᑦᑎᖅᓱᖅᑕᐅᕙᒻᒪᖔᑕ? ᖁᔭᓐᓇᒦᒃ, ᐅᖃᖅᑏ. 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑕᒫᖅᑎᕐᕕᖕᒥ ᐱᔾᔪᑎᓕᒃ. ᐄ, 

ᐃᓱᒫᓘᑎᒋᔭᐅᖃᑦᑕᓚᐅᖅᓯᒪᖕᒪᑦ ᑕᒪᓐᓇ ᓇᑎᕋᖓ 

ᖃᓪᓗᓈᖅᑕᓕᖅᓯᒪᖃᑦᑕᓚᐅᕐᒪᑦ. ᐃᓚᖏᑦ ᑕᐃᒃᑯᐊ 

ᐲᔭᖅᑕᐅᓯᒪᓕᖅᑐᑦ ᐃᒡᓗᕈᓯᓐᓂ, ᑕᐃᒃᑯᐊ 

ᐊᓂᖅᓵᖅᑐᑦᑎᐊᖃᑦᑕᖏᑦᑐᑦ ᑎᒥᖓᑕᓘᓐᓃᑦ 

ᐱᐅᒋᓐᖏᑕᓖᑦ ᑕᐃᒃᑯᓇᓂ ᐃᒡᓗᖃᖃᑦᑕᕐᓂᐊᕐᒪᑕ, 

ᐃᒡᓗᕈᓯᖃᖃᑦᑕᕐᓂᐊᕐᒪᑕ.  

 

ᐄ, ᓂᕿᖏᑦ ᐱᔾᔪᑎᒋᓪᓗᒋᑦ, 

ᐅᖃᓪᓚᖃᑎᒌᓐᓇᖃᑦᑕᖅᑕᕗᑦ ᑕᐃᒃᑯᐊ 

ᐃᖅᑲᓇᐃᔭᖅᑏᑦ ᐊᒻᒪᓗ ᐃᖅᑲᓇᐃᔭᖅᑎᕗᑦ. 

ᓇᐅᑦᑎᖅᓱᕐᓂᖅ ᐱᔾᔪᑎᒋᓪᓗᒍ, ᐸᕐᓇᐅᓯᐅᖅᓯᒪᔪᒍᑦ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑲᓇᑕᒥ 

ᐱᔾᔪᑎᒋᓪᓗᒋᑦ. ᐃᒃᑯᐊ ᑐᔪᕐᒥᕖᑦ 

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕖᑦ ᑳᓐᑐᕌᑎᒍᑦ 

ᐊᐅᓚᑕᐅᖃᑦᑕᕐᖓᑕ ᓇᐅᑦᑎᖅᓱᐃᓂᐊᕐᓂᕐᒧᑦ 

ᐸᕐᓇᐅᑏᑦ ᑕᒪᓐᓇ ᐋᖅᑭᒃᑕᐅᓯᒪᔪᑦ ᑲᓇᑕᓕᒫᒥ 

ᐊᑐᖅᑕᐅᔪᒃᓴᐅᑕᐅᓪᓗᓂ.  

 

ᑕᐃᒪᓐᖓᓕᒫᖅ ᐅᖃᖃᑎᒋᖃᑦᑕᖅᑕᕗᑦ 

ᑳᓐᑐᕌᓯᒪᔭᕗᑦ ᑕᒻᒫᑎᕐᕕᒃ ᐃᓚᒋᔭᐅᖃᑕᐅᓪᓗᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ 

ᑭᐅᔭᐅᒻᒪᑦ, ᐅᖃᖅᑏ. ᐃᓚᖓ ᑭᒡᒐᑐᖅᑕᕋᓂ 

ᓅᒃᑐᖃᕆᐊᖃᖅᑐᖃᓚᐅᕐᖓᑦ ᑕᐃᑲᓐᖓᑦ 

ᑕᒻᒫᑕᕐᕕᒻᒥᑦ ᐊᓯᖓᓄᑦ ᑐᔪᕐᒥᕕᒻᒨᕆᐊᖃᓯᓪᓗᓂ 

ᑕᒪᓐᓇ ᐊᑲᐅᓐᖏᓕᐅᕈᑎᖃᓗᐊᓚᐅᕋᒥ. ᒥᓂᔅᑕᖃᐃ 

ᑐᑭᓯᓇᖅᑐᓂ ᐅᖃᕈᓐᓇᖅᑲ 

ᖃᓄᐃᓕᐅᖅᑐᖃᕈᓐᓇᕐᒪᖔᖅ ᑕᒪᒃᑯᐊ 

ᐋᓐᓂᐊᕕᓕᐊᖃᑦᑕᖅᑐᓂᒃ ᐅᕝᕙᓐᓃᑦ ᑐᔪᕐᒥᕕᒻᒥ 

ᓇᔪᒐᖃᖃᑦᑕᖅᑐᐃᑦ ᖃᓄᖅ ᐱᕕᑦᑎᐊᕆᑦᑐᒃᑯᑦ  

ᐊᒻᒪᓗ ᐊᑲᐅᓂᖅᓴᒃᑯᑦ ᐱᔨᑦᑎᖅᑕᐅᒍᓐᓇᕋᔭᕐᒪᖔᑕ 

ᑕᒫᓃᓐᓂᖏᓐᓂ ᐃᖃᓗᓐᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ 

ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᒪᐃᑦᑐᓂᒃ ᑐᓴᕌᖓᒪ 

ᐱᔭᕐᓂᖏᑦᑑᓲᖑᔪᖅ ᐱᓇᐃᓗᑕᐃᑦ ᐅᓄᖅᑑᖕᒪᑕ 

ᒫᓂ ᐱᓗᐊᕐᓗᒍ. ᐃᒃᑯᐊ 

ᐃᓂᒃᖠᐅᖅᑐᓪᓛᓘᖃᑦᑕᕐᒪᑕ ᑕᐃᒪᓐᖓᓕᒫᖅ 

ᑕᑖᖏᓐᓇᐅᔭᖅᑐᑦ ᐋᖅᑭᒃᓱᐃᑦᑎᐊᕋᓱᖃᑦᑕᖅᑕᕗᑦ 

ᑕᒪᒃᑯᐊ ᐱᔨᑦᑎᕈᑏᑦ ᐊᑦᑎᖅᓯᕚᓪᓕᕐᓂᐊᓐᖏᒻᒪᑕ 

ᕿᓗᖅᑭᑖᓗᐊᓕᕐᓂᐊᖏᒻᒪᑕᓗ. ᑕᐃᓐᓇ 

ᑳᓐᑐᕌᓯᒪᔪᖅ  

ᓇᓃᕌᕈᑎᓂᒃ ᕿᒥᕐᕈᓇᖃᑎᒋᔭᕗᑦ. ᐄ, 

ᒪᒥᐊᓇᖅᑑᒐᓗᐊᖅ ᑖᓐᓇ ᑐᓴᖅᖢᒍ. 

 

ᑖᓐᓇ ᓲᕐᓗ ᐊᑲᐅᓐᖏᓕᐅᕈᑎᖃᕐᓂᖅᐹᑦ ᐊᓯᐊᓂᑦ 

ᐃᓂᑖᖅᑎᑕᐅᔪᓐᓇᓚᐅᕐᒪᑦ. ᐄ, ᐃᓚᖓᒍᑦ 

ᖃᓄᐃᓐᓇᕈᓘᔭᖅᑑᒐᓗᐊᖅ ᐊᓯᐊᓄᑦ 

ᓅᒋᐊᖃᖅᖢᓂ ᑭᓯᐊᓂ ᒪᓐᓇ ᐱᔨᑦᑎᕈᑏᓪᓘᓐᓃᑦ 

ᑕᒪᒃᑯᐊ ᐊᑦᑕᕐᓇᕐᓂᕐᓘᓐᓃᑦ ᑕᒪᓐᓇᐅᒃᐸᑦ 

ᓄᒃᑎᖅᑕᐅᒐᔭᖅᑐᖅ. ᑕᐃᒪᐃᑦᑑᔪᓐᓇᕐᒪᑦ ᑖᓐᓇ 

ᐅᖃᐅᓯᕆᓵᖅᑕᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋ ᒥᓂᔅᑕ ᑭᐅᖕᒪᑦ. 

ᓇᓗᓇᐃᖅᓯᓚᐅᕐᒪᑕ ᐊᒃᓱᐊᓗᒎᖅ ᐊᔾᔨᒌᓐᖏᒻᒪᑕ 

ᐃᓗᓕᕆᔭᖏᑦ ᐋᑐᕚᒥ ᑐᔪᕐᒥᕕᖓ ᐊᒻᒪ ᑕᒻᒫᑕᕐᕕᒃ 

ᐃᖃᓗᖕᓂ ᐊᔾᔨᒌᓐᖏᑐᒻᒪᕆᐊᓘᖕᒪᑕᒎᖅ. ᑕᐃᒃᑯᐊ 

ᓄᑖᖑᓪᓗᑎᑦ ᐋᑐᕚᒥ ᑐᔪᕐᒥᕕᖓᓃᑦᑐᓪᓗ ᓛᒐᒥ 

ᓂᖀᓪᓗ ᐊᔾᔨᒌᓐᖏᑦᑐᑦ ᐋᑐᕚᒦᑦᑐᑦ ᑐᔪᕐᒥᕕᖕᒦᑦᑐᑦ  

ᓂᕿᑦᑎᐊᕙᐅᓪᓗᑎᑦ ᐊᒻᒪᓗᑦᑕᐅᖅ ᓇᑎᕋᖓ 

ᐊᑲᐅᓐᖏᓕᐅᕈᑎᖃᓐᖏᖦᖢᑎᒃ ᑕᐅᓇᓂ ᑐᔪᕐᒥᕕᖕᒥ 

ᓛᒐᒥ.  

 

ᒥᓂᔅᑕ ᐊᖏᕈᓐᓇᖅᑳ ᕿᒥᕐᕈᓇᒍᓐᓇᕐᒪᖔᖅ 

ᑕᐃᒃᑯᐊ ᑐᔪᕐᒥᐅᑎᑦᑎᖃᑦᑕᖅᑐᑦ 

ᐋᓐᓂᐊᕆᐊᖅᑐᖅᑐᓂᑦ ᐃᓱᒪᒃᓴᖅᓯᐅᕈᓐᓇᖏᒻᒪᖔᑕ 

ᐊᔾᔨᖓᓂ ᒪᓕᒐᖃᖅᑎᑕᐅᔪᓐᓇᕐᒪᖔᑕ 

ᑐᔪᕐᒥᕕᓕᒫᑦᑎᐊᑦ ᐋᓐᓂᐊᕆᐊᖅᑐᖅᓯᒪᔪᓂᒃ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᑦᑎᐊᖅᐸᕋ ᑖᓐᓇ ᑲᑎᒪᔨ. ᕿᓂᕋᒃᑯ 

ᐅᓪᓗᖓ ᑕᐃᓐᓇ ᕿᒥᕐᕈᓇᖕᓂᐅᓚᐅᖅᓯᒪᔪᖅ 

ᓇᐅᑦᑎᖅᓱᐊᕆᔭᐅᓂᖏᑦ ᑐᔪᕐᒥᕖᑦ 

ᐋᓐᓂᐊᕆᐊᖅᑐᖅᓯᒪᔪᓄᑦ. ᒫᓐᓇ 

ᐱᓕᕆᖃᑎᖃᖅᑐᒍᑦ ᓇᐅᑦᑎᖅᓱᐊᖃᑦᑕᖅᖢᑕ 

ᑐᔪᕐᒥᕕᖕᓂ ᕿᒥᕐᕈᓇᒃᑐᒍᑦ ᑖᓐᓇ 

ᐃᖅᑲᓇᐃᖅᑕᐅᓇᓱᒋᓪᓗᑎᒍ ᑕᖅᑭᐅᓂᐊᖅᑐᒥ.  

 

ᑕᐃᒪᐃᓕᓚᐅᖅᑎᓪᓗᖓ ᐃᓚᖓ ᑕᐃᒃᑯᐊ 

ᕿᒥᕐᕈᓇᑦᑕᐅᓂᐊᖅᑐᑦ ᒪᓕᒐᓕᐅᕐᓗᑎᑦ ᐊᔾᔨᒌᑦᑐᒥᒃ 

ᓲᕐᓗ ᑳᓐᑐᕌᑕᐅᓯᒪᔪᑦ ᑕᐃᒃᑯᐊ 

ᒪᓕᒋᐊᖃᖅᑕᖏᓐᓂᒃ. ᐅᐱᒋᑦᑎᐊᖅᐸᒃᑲ ᑕᐃᒃᑯᐊ 

ᓛᒐ ᑕᐃᒃᑯᐊ ᐊᖑᒻᒪᑎᑦᑎᑦᑎᐊᕐᒪᑕ 

ᑭᒡᓕᓕᐊᕆᔭᐅᓯᒪᔪᓪᓘᓐᓃᑦ ᒪᓕᒐᐃᑦ 

ᐅᖓᑖᓄᐊᓯᖕᒪᑕ ᐱᐅᑎᑦᑎᓪᓗᑎᑦ 

ᑐᔪᕐᒥᕕᐅᓂᕆᔭᒥᖕᓂᒃ ᐋᑐᕚᒧᖓᐅᔪᓂᑦ 

ᐋᓐᓂᐊᕆᐊᖅᑐᖅᓯᒪᔪᓂᒃ ᑐᔪᕐᒥᖓᓄᑦ. ᑖᓐᓇ 

ᑭᒡᓕᓕᐊᕆᔭᐅᓯᒪᔪᖅ ᒪᓕᒐᖅ ᐱᐅᔪᓪᓚᕆᐅᓪᓗᓂ.  

 

ᑎᓕᐅᖅᑕᐃᓐᓇᓗᒋᓕᖅᐸᒃᑲ ᑳᓐᑐᕌᑕᐅᓯᒪᔪᑦ 

ᑕᐃᒪᓐᓇ ᐊᓐᖑᒻᒪᑎᑐᐃᓐᓇᕋᓱᓐᖏᓪᓗᑎᑦ 

ᒪᓕᒐᖏᓐᓄᑦ ᑐᔪᕐᒥᕖᑦ ᑭᓯᐊᓂ 

ᐅᖓᑕᐅᔾᔨᖃᑦᑕᕐᓗᑎᑦ ᐱᐅᑎᑦᑎᓇᓱᓪᓗᑎᑦ 

ᐱᔨᔅᓯᓂᕐᒥᓂᒃ ᑐᔪᕐᒥᐊᕆᔭᖏᓐᓄᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᐋᓕᒃᓵᓐᑐ ᓴᒻᒧᖅᑐᖅ. 

 

ᐊᐱᖅᑯᑦ 829 - 4(3): ᖃᓄᐃᓕᖓᓂᖓ 

ᑖᕗᓐᖓᓕᒫᖅ ᐸᖅᑭᑦᑎᓂᖅ ᓄᓇᕗᒥ 

(ᓴᒻᒧᖅᑐᖅ, ᐋ) 

ᐋᓕᒃᓵᓐᑐ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. 

ᑲᖏᖅᖠᓂᕐᒥᐅᑕᐅᖃᑎᒃᑲ, ᓄᓇᒻᓂ. 

 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᖏᔪᒪᓂᐊᖅᑕᒃᑲ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑐᕌᖅᑐᑦ, ᐅᖃᖅᑏ. 

 

ᕖᕝᕗᐊᕆ 2016-ᖑᑎᓪᓗᒍ ᒥᓂᔅᑕᕆᔭᐅᓚᐅᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᓴᖅᑭᑦᑎᓚᐅᖅᓯᒪᖕᒪ 

ᖃᐅᔨᓴᕈᑎᒋᔭᐅᓚᐅᖅᑐᑦ ᐸᖅᑭᒃᖠᓂᕐᒥᑦ ᓄᓇᕗᒻᒥ. 

ᑖᓐᓇ ᖃᐅᔨᓴᐃᔾᔪᑎᒋᔭᐅᓚᐅᖅᑐᖅ 

ᐸᖅᑭᔭᐅᖏᓐᓇᕆᐊᖅᑐᑦ ᖃᔅᓯᐅᖕᒪᖔᑕ ᓄᓇᕗᒻᒥ, 

2015-2035 ᑎᑭᒃᖢᒍ ᐊᕐᕌᒍᖓ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑐᓴᖅᑎᑦᑎᔪᓐᓇᖅᐸ 

ᖃᓄᐃᑉᐸᓪᓕᐊᓯᒪᖕᒪᖔᑦ ᑕᒪᒃᑯᐊ ᑭᐅᓇᓱᒃᑎᓪᓗᒋᑦ 

ᐊᑐᓕᖁᔭᓕᐊᕆᔭᐅᓚᐅᖅᑐᑦ ᐅᓂᒃᑳᓕᐊᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᑲᑎᒪᔨ ᐊᐱᖅᓱᕐᒪᑦ. ᓲᕐᓗ 

ᐃᑉᐸᒃᓴᖅ ᑖᓐᓇ ᓄᓇᓕᖕᓄᑦ ᑕᒪᓐᓇᑦᑎᐊᖅ 

ᒥᓂᔅᑕᖓᑎᑐ ᐱᓕᕐᒪᑦ ᐅᖃᓪᓚᒃᓲᔭᕋᒪᑦ 

ᑭᐅᔾᔪᓯᒃᓴᒃᑲ ᓇᓂᔪᓐᓇᕐᓂᐊᖅᑕᕋᓗᐊᒃᑲᑦ.  

 

ᑭᓯᐊᓂᓕ ᑖᒃᑯᐊ 

ᐱᕙᓪᓕᐊᓂᖃᐃᓐᓇᑦᑎᐊᖃᑦᑕᕐᒪᑕ ᑕᐃᒃᑯᐊ 

ᐱᓕᕆᕕᖃᓕᕐᒪᑕ ᑲᔪᓯᔪᒃᑯᑦ 

ᐱᓕᕆᐊᖃᖅᑎᑦᑎᓂᕐᒧᑦ ᐱᓕᕆᕕᖕᒥᑦ  

ᑎᑎᕋᕐᕕᖃᓕᕐᒪᑕ 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4691 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓗᐊᓂ, ᐊᒻᒪᓗ 

ᒫᓐᓇ ᖃᐅᔨᒪᔪᖓ ᐃᖅᑲᓇᐃᔭᑦᑎᐊᖅᑐᑦ.  

 

ᐃᓚᖏᓪᓗᑦ ᑕᒪᒃᑯᓂᖓ ᑎᒍᓯᓪᓗᑎ 

ᐱᓕᕆᐊᒃᓴᖏᓐᓄᑦ ᑕᐃᒃᑯᓇᓂ ᐱᖓᓱᓂᒃ 

ᐊᒡᒍᖅᑐᖅᑎᐅᓚᐅᖅᓯᔪᓂᒃ 

ᐊᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓂᑦ 

ᐃᓚᖃᓚᐅᖅᓯᒪᖕᒪᑦ ᐊᕙᑦᑎᒃᑲᒥᓪᓕ ᐄᐳᓗ 1-

ᖑᓕᖅᑎᓪᓗᒍᑦ ᐊᕐᕌᒍᒋᔭᑦᑎᓐᓂᒃ. ᑖᒃᑯᐊ 

ᐅᑎᖅᑎᓚᐅᓚᐅᕐᒪᑦ ᑲᒪᒋᔭᐅᓪᓗᑎᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 

ᓇᓛᒎᑦᑎᐊᖅᑐᒃᑯᓪᓗᑦ ᐋᖅᑭᒃᑕᐅᓚᐅᖅᖢᓂ 

ᐸᖅᑭᒃᖠᔾᔪᑎᐅᔪᑦ ᐃᓐᓇᕐᓄᑦ ᑲᔪᓯᒃᑎᐊᖠᕐᓗᑎᒃ.  

 

ᐊᔾᔨᒌᖏᑦᑐᓂᒃ ᐊᑐᓕᖁᔭᓕᐊᓂᒃ 

ᐅᖃᐅᓯᖃᕈᓐᓇᕋᓗᐊᖅᑐᖓ ᑭᓯᐊᓂᓕ ᑖᓐᓇ 

ᓴᖅᑭᑕᐅᓚᐅᖅᑎᓪᓗᒍ ᐱᓕᕆᕕᐊᔪᖅ ᑕᐃᒪᓐᓇ 

ᑲᑐᔾᔨᖃᑎᒌᒃᖢᑎᒃ ᐊᐅᓪᓚᔾᔨᓂᖅᓴᐅᔪᓐᓇᕐᓂᐊᕐᒪᑕ 

ᑖᒃᑯᓂᖓ ᐅᓂᒃᑳᓕᐊᕆᔭᐅᓯᒪᑦ 

ᑭᐅᔭᐅᔾᔪᑎᒃᓴᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᓕᒃᓵᓐᑐ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐊᔾᔨᖓᓂᒃ ᐅᓂᒃᑳᖅ ᑕᕝᕙᓃᑦᑐᖅ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᒃᑲ 

ᖃᐅᔨᑦᑎᐊᕐᒪᑕᐃᓛᒃ ᐊᐱᖅᓲᑎᖃᖃᑦᑕᕋᒪ 

ᓴᖅᑭᑦᑎᔪᓐᓇᕐᒪᖔᑕ ᓴᓇᔪᓐᓇᕐᒪᖔᑕ 

ᐃᓐᓇᒃᑯᕕᖕᒥᑦ ᑲᖏᖅᖠᓂᕐᒥᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓᑦ 

ᖃᐅᔨᓴᐃᓯᒪᓕᕐᒪᖔᑕ ᖃᓄᑎᒋᑦ 

ᑭᓐᖑᒪᓕᐅᑎᒋᖕᒪᖔᑦ ᐃᓐᓇᒃᑯᕕᖃᕆᐊᖃᕐᓂᖅ 

ᓄᓇᓕᖕᓂ ᐊᒻᒪ ᖃᐅᔨᓴᓯᒪᓕᖅᐸᑦ ᑭᓱᒥᒃ 

ᖃᐅᔨᓚᐅᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕᐅᔪᖅ, ᒥᔅᑐ 

ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᑖᒃᑯᐊ ᐃᒃᓯᕚᑐᐃᓐᓇᖃᑦᑕᖏᑦᑐᒍᑦ 

ᐊᐱᖅᓱᖃᑦᑕᖅᑎᓪᓗᒍ ᐃᓐᓇᑐᖃᒃᑯᕕᒃᓴᓐᓂᑦ 

ᓄᓇᕗᒻᒥ. ᖃᐅᔨᒪᑦᑎᐊᖅᑐᖅ ᐅᖃᐅᓯᖃᖅᑐ 

ᑲᖏᖅᖠᓂᕐᒧᑦ, ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓕᕆᕕᖓᑦ ᕿᒥᕐᕈᓇᓕᕐᒪᑕ. 

ᖃᐅᔨᒪᑦᑎᐊᕈᒪᓪᓗᑎᒃ ᖃᓄᐃᑦᑐᓂᒃ 

ᐱᔨᔅᓯᕈᑎᖃᕆᐊᖃᕐᒪᖔᑕ ᓄᓇᕗᒻᒥ ᐊᒻᒪᓗᑦᑕᐅᖅ 

ᑲᖏᖅᖠᓂᕐᒧᑦ ᐱᑕᖃᕆᐊᖃᕐᒪᖔ, ᐆᒃᑑᑎᒋᓗᒍ 

ᑭᕙᓪᓕᕐᒥᑦ, ᐃᓐᓇᒃᑯᕕᒃᑕᖃᕐᒪᑦ ᐊᕐᕕᐊᓂ, 

ᖃᒪᓂᑦᑐᐊᕐᒥᓗ. ᐃᓐᓇᕐᓄᓪᓗ ᐱᔨᔅᓯᕈᑎᓂᒃ 

ᐊᑐᐃᓐᓇᑎᑦᑎᓪᓗᑎᒃ.  

 

ᑲᔪᓯᓕᖅᑐᒍᑦ ᖃᐅᔨᒪᔪᒍᑦ ᑖᒃᑯᐊ ᑭᓐᖒᒪᔭᐅᔪᑦ 

ᐊᖏᒡᓕᕙᓪᓕᐊᔭᕆᐊᖃᕐᓂᐊᕐᒪᑕ, ᑖᒃᑯᐊ ᑕᕝᕙ 

ᑲᒪᒋᔭᐅᔪᑦ ᑲᔪᓯᔪᒃᑯᑦ ᐸᖅᑭᔭᐅᔭᕆᐊᖃᖃᑦᑕᖅᑐᓄᑦ 

ᐱᓕᕆᕕᖓᑎᒍᑦ ᐱᓕᕆᔭᐅᓂᐊᖅᑐᖅ ᐊᒻᒪ 

ᐊᐅᓪᓗᔾᔨᓂᖅᓴᐅᓗᑎᒃ ᐃᓐᓇᑐᖃᕐᓂᑦ ᖃᓄᑎᒋᓗ 

ᐸᖅᑭᔭᐅᔭᕆᐊᖃᕐᒪᖔᑕ ᖃᐅᔨᓴᖅᑕᐅᓪᓗᑎᒃ, ᓱᓕ 

ᐃᖅᑲᓇᐃᔭᖃᑦᑕᖅᑐᒍᑦ ᖃᐅᔨᓴᐃᖃᑦᑕᖅᖢᑕ 

ᐊᖏᕐᕋᕆᔭᐅᔪᓂᒃ ᐸᖅᑭᒃᖠᖃᑦᑕᖅᖢᑕ ᓄᓇᓕᖕᓂ. 

ᖃᒪᓂᑦᑐᐊᕐᒥᓗ ᓯᕗᒧᐊᒃᓯᒪᓕᕐᒪᑕ ᑕᐃᒃᑯᐊ 

ᐊᖏᕐᕋᖅᓯᔪᓂᒃ ᑲᒪᖃᑦᑕᕐᒪᑕ. 

 

ᑕᒪᓐᓇᓗ ᐱᕈᖅᐸᓪᓕᐊᓪᓗᓂ 

ᖃᐅᔨᓴᖅᐸᓪᓕᐊᖏᓐᓇᖅᐸᒃᖢᑎᒍᓪᓗ. ᑭᐅᓗᒍ 

ᐊᐱᖅᑯᑎᖓᓄᑦ ᑲᖏᖅᖠᓂᕐᒧᑦ 

ᑭᐅᔪᓐᓇᓪᓗᐊᕌᓗᓐᖏᑦᑕᕋᓗᐊᕋ ᑭᓯᐊᓂ 

ᓇᓗᓇᐃᖅᓯᕕᒋᔪᓐᓇᖅᑕᕋ ᐃᔨᒋᔨᖅᓴᐅᔪᒍᑦ 

ᖃᐅᔨᒪᑦᑎᐊᕈᒪᓪᓗᑕ ᖃᓄᖅ ᓇᐅᒃᑯᑦ ᑭᓐᖒᒪᔭᐅᔪᑦ 

ᐳᖅᑐᓂᖅᐹᖑᖕᒪᖔᑕ ᐊᒻᒪ ᓇᐅᒃᑯᑦ 

ᐊᐅᓪᓗᔾᔩᓐᓇᕆᐊᖃᕐᒪᖔᑦᑕ ᖃᐅᔨᓴᐃᔪᒍᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐋᓕᒃᓵᓐᑐ ᓴᒻᒧᖅᑐᖅ.  

 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᒪᓐᓇ ᐃᒃᐱᖕᓇᖃᑦᑕᕐᒪᑕ ᓲᕐᓗ 

ᖃᐅᔨᓴᐃᓐᓇᐅᔮᓗᖃᑦᑕᕋᑦᑕ ᐊᑲᐅᓐᖏᓕᐅᕈᑎᓂᒃ 

ᐋᖅᑭᒋᐊᕈᑎᓂᒃ ᐱᓐᖏᓂᖅᓴᐅᓪᓗᑕ.  

 

ᐃᓚᖓᑦ ᐊᑐᓕᖁᔭᓕᐊᕆᓚᐅᖅᑐᖅ 

ᐸᖅᑭᒃᖡᓐᓇᕆᐊᖃᖅᐸᒃᑐᑦ ᒥᒃᓵᓄᑦ 

ᐅᓂᒃᑳᓕᐅᖅᑎᓪᓗᒋᑦ ᓴᖅᑭᑕᐅᓚᐅᖅᑐᖅ 2016−ᒥ. 

2016-ᒥ ᐊᑐᒃᑲᓐᓂᖁᓪᓗᒋᑦ ᐱᖁᔭᕐᔪᐊᓂ ᓲᕐᓗ 

ᐊᔪᕐᓇᖏᑦᑕᕌᖓ ᐊᑐᖅᑕᐅᖁᔭᐅᓪᓗᑎᒃ. ᒥᓂᔅᑕ 

ᐊᖏᕈᓐᓇᕐᓂᐊᖅᐸ ᐊᑐᓕᖁᔭᐃᑦ ᐸᐃᕆᔭᐅᔪᑦ 

ᖃᐅᔨᒋᐊᕐᓗᓂᐅᒃ ᐱᓕᕆᕝᕕᖓᓗ 

ᑐᐊᕕᕐᓂᖅᓴᐅᖁᓗᑎᑦ 

ᐱᓕᕆᑦᑎᐊᕐᓂᖅᓴᐅᖁᓂᐊᕐᒪᑕ ᐃᓐᓇᑐᖃᒃᑯᕖᑦ 

ᓄᓇᕗᒻᒥ ᐃᓂᒃᓴᖃᑦᑎᐊᕐᓂᖅᓴᐅᖁᓪᓗᒋᑦ?  

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᑦ, ᒥᔅᑐ ᔪᐊᔾ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐄᑦᑎᐊᒻᒪᕆᒃ. ᑖᒃᑯᐊ ᐱᓕᕆᕖᑦ 

ᕿᒥᕐᕈᓇᒃᖢᑎᒍᑦ ᐱᒋᓕᕇᖅᑕᕗᑦ ᖃᓄᖅ 

ᐊᑐᖅᑕᐅᔪᓐᓇᕐᒪᖔᑕ ᐱᔨᔅᓯᕈᑎᒋᓂᐊᖅᑕᑦᑎᓐᓄᑦ. 

ᑕᒪᒃᑯᓂᖓ ᕿᓃᓐᓇᐅᔭᖅᑐᒍᑦ.  

 

ᑲᑎᒪᔨᐅᖃᑕᐅᔪᑦ ᐃᖅᑲᐅᒪᔪᒃᓴᐅᔪᑦ 

ᑮᓇᐅᔭᖅᑐᕈᑎᒃᓴᖏᓐᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᓯᕗᕐᖓᒍᑦ 

ᐸᕐᓇᐃᓂᐊᕐᒪᑦ ᑮᓇᐅᔭᓂᒃ ᐱᑕᖃᕐᒪᑦ ᖃᐅᔨᓴᐃᓗᑕ 

ᓯᕗᒻᒧᐊᒍᓐᓇᕐᒪᖔᑦ ᐃᒡᓗᓕᖕᒥ. ᑖᓐᓇ 

ᐱᓕᕆᔭᐅᓚᐅᖅᑐᖅ. ᑕᐃᑲᓂ ᐃᓇᒃᑯᕕᒃᑕᖃᕐᒥᖕᒪᑦ 

ᐸᖅᑭᔭᐅᖏᓐᓇᕆᐊᖃᖅᑐᓂᒃ ᐅᖅᓱᖅᑑᕐᒥ 

ᐊᔾᔨᖓᓂ ᐱᒋᔭᖓᑦᑕ. ᖃᐅᔨᓴᐃᓂᖅ ᑕᒪᓐᓇ 

ᐃᖅᑲᓇᐃᖅᐸᑦ ᒪᕐᕈᐊᖅᑎᕐᓗᒍ 

ᐊᒃᑐᐃᓂᖃᕐᓂᐊᖅᑐᖅ ᐊᑑᑎᖃᑦᑎᐊᖅᖢᒍ ᑖᓐᓇ 

ᐃᒃᑐᐊᒐᒃᓴᐅᔪᖅ.  

 

ᑮᓇᐅᔭᖅᑐᕐᒪᑕ ᑭᓯᐊᓂ ᑕᐃᒪᓐᓇᐃᓕᐅᕆᐊᒃᓴᖅ 

ᖃᐅᔨᓴᐃᓂᐊᕐᓗᓂ. ᐅᓂᒃᑳᓕᐊᓂᒃ ᐃᓕᔭᐅᖁᓗᒍ 

ᐊᑑᑎᖃᕈᓐᓇᕐᓗᑎᓪᓗ ᓈᓴᐅᑎᖃᑦᑎᐊᕐᓗᑎᒡᓗ 

ᒐᕙᒪᒃᑯᓐᓄᑦ ᐸᕐᓇᐅᑎᓕᐅᕈᑕᐅᓗᑎᑦ 

ᐊᑐᖅᑕᐅᓂᐊᕐᒪᑕ ᐊᒻᒪᓗᑦᑕᐅᖅ ᐱᔪᒪᔭᐅᔪᑦ 

ᑕᒪᒃᑯᐊ ᐊᑭᑦᑐᕋᐅᑎᖃᑦᑕᕐᒪᑕ ᐊᑭᓴᖅᑑᑎᖃᑦᑕᕐᒪᑕ 

ᓲᕐᓗ ᒪᕐᕉᒃ ᐃᓕᓐᓂᐊᕐᕖᒃ ᐃᑯᒻᒪᖅᑯᑎᓄᑦ 

ᐊᐅᓚᐅᑎᐊᓗᖃᕐᕕᒃ ᐊᒻᒪ ᐱᖁᑎᕐᔪᐊᖅ ᐃᓚᖏᑦ 

ᑕᒪᒃᑯᐊ ᓯᕗᒧᐊᒃᑎᑦᑎᔪᓐᓃᖃᑦᑕᕐᒪᑕ 

ᐃᓇᖐᖃᑦᑕᕐᒪᑕ ᐊᓯᖏᓐᓂᒃ 

ᐊᑐᖅᑕᐅᓂᐊᓚᐅᖅᑑᒐᓗᐊᓂᒃ ᑖᓐᓇᖃᐃ 

ᓴᓇᑎᓪᓗᒋᑦ ᐱᔨᔅᓯᕈᑎᓂᓪᓗ.  

 

ᑲᔪᓯᔨᒃᑯᓪᓗ ᐊᔭᐅᖅᑐᐃᖃᑦᑕᕐᒪᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕕᖓ 

ᐋᓐᓂᐊᕕᖕᒥ ᑕᒪᒃᑯᐊ ᒪᑐᐃᖅᑕᐅᕋᑖᕐᒥᖕᒪᑦ 

ᐃᒃᐱᐊᕐᔪᖕᒥ. ᑕᒪᒃᑯᐊ ᐱᔨᑦᑎᕈᑎᒋᔭᐅᔭᕆᐊᖃᖅᑐᑦ 

ᐱᔨᑦᑎᕈᑕᐅᑦᑎᐊᕐᓗᑎᑦ. ᑕᐃᒪᐃᓕᓚᐅᖅᑎᓪᓗᖓ 

ᐃᓐᓇᑐᖃᓄᑦ ᐱᔨᔅᓯᕈᑎᒃᓴᐃᑦ ᐱᕈᖅᐸᓪᓕᐊᖕᒪᑕ 

ᐊᒻᒪᓗᑦᑕᐅᖅ ᐱᓕᕆᕕᖓᓂᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᐅᓪᓗᑎᓂᖅᓴᕆᔪᒪᔭᕗᑦ ᑕᐃᒪᓐᓇ ᐊᔾᔨᒌᓐᖏᑦᑐᒥᒃ 

ᐅᓄᖅᑐᓂᒃ ᓇᓖᕌᕈᑎᓂᒃ ᐊᑐᕈᓐᓇᖁᓪᓗᒋᑦ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᓯᓈ, ᒥᔅᑐ ᐹᓪ ᐅᑲᓕᖅ.  

 

ᐊᐱᖅᑯᑦ 830 - 4(3): ᐃᓕᓐᓂᐊᕐᕕᓐᓄᑦ 

ᐹᓰᓕᕆᓂᖅ ᐃᖃᓗᓐᓂ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒥ ᐊᐱᖅᓱᕈᒪᓕᕐᒥᔪᖓ ᑖᔅᓱᒧᖓ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᒋᔭᖓᓐᓄᑦ. 

ᑖᓐᓇ ᐅᖃᐃᓐᓇᐸᒻᒪᑦ ᐊᖏᖅᓯᒪᒐᑦᑕ ᑕᒪᓐᓇ 

ᐃᓕᓐᓂᐊᖅᑐᓕᕆᓂᖅ ᐱᒻᒪᕆᒋᓂᕋᖅᑐᑎᒍ 

ᒐᕙᒪᐅᓂᑦᑎᓐᓂ. ᑖᓐᓇ ᐊᐱᕆᔪᒪᔭᕋ ᐅᓪᓗᒥ, 

ᑕᒫᓃᓛᒃ ᑭᒡᒐᑐᖅᑕᑎᓐᓂ ᐃᖃᓗᓐᓂ. 

 

ᑐᓴᕐᓇᐸᓪᓕᐊᓕᕐᒥᒻᒪᑦ ᑖᒃᑯᐊ ᐹᓰᑦ ᐊᑐᖅᑕᐅᕙᑦᑐᑦ 

ᐃᓕᓐᓂᐊᕆᐊᕋᓱᑦᑐᓄᑦ ᐊᓐᖑᑎᓯᒪᓐᖏᒻᒪᑕ 

ᐃᓕᓐᓂᐊᕋᓱᑦᑐᓄᑦ ᑕᑕᓗᐊᖃᑦᑕᖅᑐᑎᒃ 

ᐊᑦᑕᓇᖅᑐᒦᑎᑦᑎᓕᖅᑐᑎᑦ ᑖᒃᑯᓄᖓ 

ᐃᓕᓐᓂᐊᕆᐊᕈᒪᔪᓄᑦ. ᑖᓐᓇ ᒥᓂᔅᑑᔪᖅ 

ᐊᐱᕆᔪᒪᔭᕋ ᑐᐊᕕᕐᓇᑐᒃᑯᑦ ᐸᕐᓇᐃᒐᓗᐊᕐᒪᖔᑕ 

ᐹᓯᒃᑲᓂᕐᒥᒃ ᑕᒫᓂ ᐊᑐᖅᑕᐅᓂᐊᖅᑐᒥ 

ᐃᓕᓐᓂᐊᑎᑦᑎᑲᓐᓂᕐᓂᐊᕋᑦᑕ ᐃᓕᓐᓂᐊᕈᒪᔪᓂᑦ 

ᐃᓕᓐᓂᐊᕈᒪᔪᓂᑦ ᑕᒫᓂ ᐃᖃᓗᓐᓂ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑖᓐᓇ 

ᐊᐱᕆᖕᒪᑦ ᑕᒪᑐᒪ ᒥᒃᓵᓄᑦ.  

ᑕᐃᒪ ᑕᒪᓐᓇ ᐊᕐᕌᓂ ᐃᓕᓐᓂᐊᑎᓪᓗᒋᑦ ᓱᓕ 

ᑕᒪᓐᓇ ᑐᓴᐅᒪᓕᓚᐅᕋᑦᑎᒍᑦ ᑕᐃᒪ ᑖᒃᑯᐊ 

ᑳᓐᑐᕌᓯᖃᑦᑕᕋᑦᑕ ᑕᒫᓂᓕ ᐃᖃᓗᖕᓂ ᐸᓯᓕᕆᔨᓂᒃ 

ᑖᒃᑯᐊ ᐅᖃᓪᓚᖃᑎᒋᐊᓕᓚᐅᖅᓯᒪᕗᑦ ᐸᓯᓕᕆᔩᑦ 

ᑕᕝᕙᓂ. ᐸᓯᓕᕆᓂᖅ ᐊᔾᔨᒌᓐᖏᑦᑐᓂᒃ 

ᐊᐅᓚᖃᑦᑕᕋᑦᑎᒍ ᓄᓇᓕᖕᓂ. ᑕᒫᓂᓕ ᐃᖃᓗᖕᓂ 

ᑖᒃᑯᐊ ᐸᓯᓕᕆᔨᒃᑯᓐᓂᑦ ᑳᓐᑐᕌᒃᓯᒪᖃᑦᑕᕋᑦᑕ 

ᑖᒃᑯᐊ ᐅᖃᓪᓚᖃᑎᒋᐊᓪᓚᓚᐅᖅᑕᕗᑦ ᐊᒻᒪᓗ 

ᓇᓗᓇᐃᔭᕈᒪᑦᑎᐊᖅᑐᖓᐃᓛᒃ ᑕᒫᓂ ᐃᖃᓗᖕᓂ 

ᐃᓕᓐᓂᐊᕆᐊᕆᐊᖃᖅᑐᐃᑦ ᑕᒪᕐᒥᒃ 

ᐃᓂᖃᑦᑎᐊᖃᑦᑕᖅᑐᐃᑦ, ᓲᖃᐃᒻᒪ 

ᐃᓕᓐᓂᐊᕈᓐᓇᖅᑐᑎᒃ, ᐃᓕᓐᓂᐊᕈᓐᓇᖅᑐᓕᒫᑦ 

ᑕᒫᓂ ᐊᔪᓐᖏᑎᑦᑎᐊᖃᑦᑕᕋᑦᑎᒍ. ᑕᒪᑐᒪ 

ᒥᒃᓵᓄᓪᓕ ᐸᓯᖃᕐᓂᕐᒧᑦ ᒥᒃᓵᓄᑦ ᑖᒃᑯᐊ 

ᐅᖃᖃᑎᒋᐊᓂᒃᓯᒪᔭᕗᑦ ᐸᓯᓕᕆᔩᑦ ᑕᒫᓂ 

ᐃᖃᓗᖕᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑖᒃᑯᐊᑦᑕᐅᖅ ᐹᓯᓕᕆᔨᒃᑯᑦ ᐊᐱᖅᓱᑲᓐᓂᓚᐅᕋᒃᑭᑦ 

ᖃᓄᐃᓕᐅᖅᑕᕐᓂᐊᕐᒪᖔᑕ.  

 

ᑕᐃᒪᒎᖅ ᑭᓪᓕᖃᕆᐊᖃᕋᓗᐊᕐᖓᑕ ᓄᑲᖅᑏᑦ 

72−ᖑᔭᕆᐊᖃᖅᑐᑎᒃ ᐹᓯᐅᑉ ᐃᓗᐊᓂ 

ᐃᔅᓯᕚᑦᑎᐊᓂᐊᕐᖓᑕ, ᐱᖓᓱᓪᓗᑎᒃ ᐊᓪᓛᑦ 

ᐃᔅᓯᕚᖃᑎᒌᓪᓗᑎᒃ. ᑖᒃᑯᐊᓗ ᐊᖏᔪᖅᑏᑦ 

ᒪᕐᕈᒡᒍᑎᐅᓗᑎᒃ 48−ᖑᔭᕆᐊᖃᖅᑐᑎᒃ, ᐅᓪᓗᒥᒧᑦ 

ᑖᒃᑯᐊ ᐊᖏᔪᑦᑏᑦ 60−ᒦᕋᔭᑉᐸᑦᑐᑦ, ᓄᑲᖅᑏᑦ  

80−ᒦᕋᔭᑦᑐᑎᒃ. ᑖᒃᑯᐊ ᑕᕝᕙ ᓂᓐᓂᐅᖅᑐᑎᒃ 

ᐊᒻᒪᓗ ᐊᑦᑕᓇᖅᑐᒦᑦᑐᑎᒃ ᐅᓪᓗᒥ ᐊᑐᖅᑕᓐᓂᑦ.  

 

ᑖᒃᑯᐊᓗᒎᖅ ᑳᓐᑐᕌᖃᖅᑎᑕᐅᔪᑦ 

ᑎᑭᓴᐃᒃᑲᓐᓂᕈᒪᒐᓗᐊᕐᖓᑕ ᐅᑕᖅᑭᔪᑦ ᓱᓕ 

ᑖᒃᑯᓂᖓ ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᐊᖏᖅᑕᐅᔪᒪᓪᓗᑎᒃ. ᑕᒪᓐᓇ ᐅᒥᐊᕐᔪᐊᖃᕐᓂᖅ 

ᒪᑐᕙᓪᓕᐊᓕᕐᖓᑦ ᑎᑭᓴᐃᓇᓱᒍᒪᓂᐊᖅᑲᑕ 

ᐸᓯᒃᑲᓂᕐᒥᑦ ᐊᑐᖅᑕᓂᐊᖅᑐᒥᑦ. ᑖᓐᓇ ᒥᓂᔅᑕ 

ᐊᐱᕆᒃᑲᓂᖅᑲᕋ ᑐᐊᕕᕐᓇᑐᒃᑯᑦ ᐸᕐᓇᐃᒍᓐᓇᖅᑳ 

ᐃᑲᔪᕐᓗᓂ ᑖᒃᑯᓂᖓ ᐹᓯᒍᒪᔪᓂᑦ, 

ᐃᓕᓐᓂᐊᕆᐊᒃᑲᓐᓂᕈᒪᔪᓂᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᓐᓇᐃᓛᒃ ᐸᓯᓕᕆᓂᖅ, ᑕᒪᒃᑯᐊ 

ᐃᓕᓐᓂᐊᖅᑐᓕᕆᔩᑦ ᓄᓇᓕᖕᓂᑦ ᑲᑎᒪᔨᖏᑦ 

ᓴᓇᖃᑎᒋᑦᑎᐊᖃᑦᑕᕋᑦᑎᒍ ᐊᒻᒪᓗ 

ᑐᓴᐅᒪᑎᑕᐅᕙᒃᖢᑕ ᑖᒃᑯᓇᓐᖓᑦ 

ᖃᓄᐃᓕᖓᖕᒪᖔᑕ ᑕᒪᓐᓇ ᐸᓯᓕᕆᓂᖅ.  

 

ᑕᐃᒪ ᑕᒫᓃᓛᒃ ᐃᖃᓗᖕᓂᓕ, 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᑕᒪᒃᑯᐊ 

ᐃᓕᓐᓂᐊᕆᐊᕈᒪᔪᐃᑦ ᐊᔪᓐᖏᑎᑦᑎᐊᖃᑦᑕᖅᑕᕗᑦ, 

ᐃᓕᓐᓂᐊᕆᐊᕈᒪᔪᐃᓪᓗ ᑕᒪᕐᒥᒃ 

ᓄᖅᑲᖔᖅᑎᑕᐅᓐᖏᑦᑐᑦ ᐸᓯ ᐱᔾᔪᑎᒋᓪᓗᒍ. 

ᑭᓯᐊᓂᓕ ᐅᖃᕈᓐᓇᖅᑐᖓ ᑕᒪᓐᓇ 

ᖃᐅᔨᒋᐊᒃᑲᓐᓂᕈᓐᓇᑦᑎᐊᖅᐸᕋ 

ᖃᓄᐃᓕᖓᓪᓚᕆᓕᕐᒪᖔᑦ ᐸᓯᓕᕆᓂᖅ ᑕᒫᓂ 

ᐃᖃᓗᖕᓂ.  

 

ᖁᕕᐊᓇᑦᑎᐊᓪᓚᕆᒃᑐᕐᖏᓛᒃ ᑕᒪᒃᑯᐊ ᐊᒥᓱᒻᒪᕇᑦ 

ᐃᖃᓗᖕᓂ ᐃᓕᓐᓂᐊᕆᐊᖃᑦᑕᖅᑐᐊᐱᐅᖕᒪᑕ. 

ᐊᒻᒪᓗ ᐹᓯᓕᕆᓂᖅ ᑕᒫᓂ 

ᐋᖅᑭᒃᓱᐃᖃᑎᒋᕙᒃᑲᑦᑎᒍ ᐹᓯᓕᕆᔩᑦ, ᐃᒻᒪᖃ 

‘ᐊᒥᓱᐃᒃᑲᓐᓂᕐᓗᑎᒃ ᑕᒪᐅᓈᖃᑦᑕᕈᕕᑦ, 

ᐊᐃᒃᓯᖃᑦᑕᕈᕕᑦ’. ᐃᒪᓐᓇ ᐋᖅᑭᒃᓱᐃᖃᑦᑕᕈᓐᓇᕋᑦᑕ 

ᐹᓰᑦ ᓲᕐᓗ ᐊᒥᒐᓗᐊᖅᑰᔨᒑᖓᑦ 

ᐋᖅᑭᒃᓱᐃᖃᑎᒋᑦᑎᐊᖃᑦᑕᖅᑕᕗᑦ ᖃᔅᓰᖅᑐᕐᓗᑎᒃ 

ᐊᔾᔭᖅᓱᐃᖃᑦᑕᕈᓐᓇᕐᒪᖔᑕ ᐃᓕᓐᓂᐊᕆᐊᖅᑐᑦ, 

ᑕᒪᓐᓇ ᐋᖅᑭᒃᓯᒪᐃᓐᓇᖅᐸᒃᑲᑦᑎᒍ.  

 

ᑭᓯᐊᓂ ᐄ, ᑖᓐᓇ ᒪᓕᒐᓕᐅᖅᑎᐅᖃᑎᒪ 

ᐊᐱᖅᑯᑎᒋᔭᖓ 

ᖃᐅᔨᒋᐊᒃᑲᓐᓂᕈᓐᓇᑦᑎᐊᒻᒪᕆᖕᓂᐊᖅᑐᖓ 

ᖃᓄᐃᓕᖓᓪᓚᕆᓕᕐᒪᖔᑦ. ᑕᒪᓐᓇ ᓱᓕ ᐅᕙᖓ 

ᑐᓴᐅᒪᓐᖏᓐᓇᒃᑯ ᑕᐃᒪᓐᓇ 

ᐊᒥᒐᖅᓯᓗᐊᕐᓂᖏᓐᓂᑦ. ᐊᕐᕌᓂᓕ ᐸᓯᖃᖅᑎᓪᓗᒋᑦ 

ᑕᒪᓐᓇ ᑐᓴᐅᒫᓂᓚᐅᕋᑦᑎᒍ 

ᐅᖃᖃᑎᒋᑦᑎᐊᒃᑲᓐᓂᕋᓱᐊᓕᓚᐅᖅᑕᕗᑦ ᑖᒃᑯᐊ 

ᐸᓯᓕᕆᔩᑦ ᑕᒫᓂ ᐃᖃᓗᖕᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 

ᐅᖃᖅᑎᑦᑎᔩ ᖁᕕᐊᓇᖅᑐᕐᖏᓛᒃ ᑖᒃᑯᐊ 

ᐅᓄᖅᓯᓯᒪᑦᑎᐊᕐᒪᑕ ᐃᓕᓐᓂᐊᕋᓱᑦᑐᑦ ᑕᒫᓂ 

ᑭᒡᒐᑐᖅᑕᑎᓐᓂᑦ ᐊᒻᒪᓗ ᐃᑲᔪᕈᒥᓇᕐᖓᑕ 

ᐃᓕᓐᓂᐊᕋᓱᑦᑎᓪᓗᒋᑦ.  

 

ᑖᒃᑯᐊ ᐅᒥᐊᕐᔪᐊᒃᑯᑦ ᑎᑭᓴᐃᓇᓱᒋᐊᖃᕐᓂᐊᕐᖓᑕ 

ᐅᓪᓗᓂᖅᑲᐃ, ᐱᓇᓱᐊᕈᓯᐅᓐᖏᑦᑐᒥᓪᓘᓐᓃᑦ 

ᑭᓕᖃᓕᕐᖓᑕ, ᑖᓐᓇ ᒥᓂᔅᑕ ᐊᔭᐅᒃᑲᓂᖅᑲᕋ 

ᕿᒥᕐᕈᒋᐊᓵᖁᓪᓗᒍ. ᓂᓪᓚᐸᓪᓕᐊᓂᐊᓕᕐᒥᒻᒪᑦ 

ᐃᓚᖏᑦ ᐱᓱᖃᑦᑕᖅᓯᒪᒻᒪᑕ 

ᐃᓕᓐᓂᐊᕆᐊᕋᓱᑦᑐᑎᒃ. ᑕᒪᓐᓇ 

ᐅᑕᖅᑭᑐᐃᓐᓇᕋᔅᓴᐅᔾᔮᕈᓐᓃᕐᖓᑦ, ᑖᓐᓇ 

ᒥᓂᔅᑕᐅᔪᖅ ᕿᒥᕐᕈᓵᖁᔭᕋ ᐊᒻᒪᓗ ᑭᐅᓵᖁᓪᓗᒍ 

ᑕᒫᓂ ᐱᓇᓱᐊᕈᓯᑦᑕ 

ᐊᓂᒍᓚᐅᓐᖏᓐᓂᖓᓂᓘᓐᓃᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᐹᓪ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᒪᓐᓇ ᐸᓯᓕᕆᓂᕐᖏᓛᒃ ᐄ, ᑕᒫᓂ ᐃᖃᓗᖕᓂ 

ᐊᔾᔨᐅᓐᖏᓛᖑᐸᓗᖕᒪᓂᓛᒃ ᐸᓯᓕᕆᓂᖅ, 

ᓄᓇᓕᖕᓂᑦ ᐊᔾᔨᐅᓐᖏᓛᐸᓘᖕᒪᑦ, ᑖᒃᑯᐊᓕ  

ᐸᓯᓕᕆᔩᑦ ᑕᕝᕙᓐᖓᔅᓴᐃᓐᓇᖅ ᓲᕐᓗ 

ᐃᓕᓐᓂᐊᖅᑐᓕᕆᔩᑦ ᐅᖃᖃᑎᒋᕙᒃᑲᑦᑎᒍ.  

 

ᐄ, ᑖᓐᓇ ᖃᐅᔨᒋᐊᓪᓚᕆᖕᓂᐊᖅᑕᕋ ᑕᒫᓂ 

ᐱᓇᓱᐊᕈᓯᕆᔭᑦᑎᓐᓂᑦ, ᐃᓛᒃ ᑕᒪᓐᓇ ᑲᑎᒪᓂᖅᐳᑦ 

ᓄᖅᑲᓚᐅᖅᑳᖅᑎᓐᓇᒍ ᑕᒪᓐᓇ 

ᖃᐅᔨᒋᐊᑦᑎᐊᒃᑲᓂᕐᓂᐊᖅᐸᕋ. ᑭᓯᐊᓂ ᑖᒃᑯᐊ 

ᐸᓯᓕᕆᔩᑦ ᐃᒻᒥᒍᑦᑕᐅᖅ ᐊᐅᓚᖕᒥᖕᒪᑕ 

ᑳᓐᑐᕌᖃᑦᑕᖅᓯᒪᔭᕗᑦ ᑕᒫᓂ ᐃᖃᓗᖕᓂ 

ᑕᐃᒪᓐᓇᐃᓕᖓᓂᖓᓄᓪᓗ. ᐄ, ᑕᒪᓐᓇ 

ᖃᐅᔨᒋᐊᑦᑎᐊᒃᑲᓐᓂᕈᓐᓇᒃᓂᐊᖅᑕᕋ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ; ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᐊᐃᓴᒃ ᓲᔪᖅ. 

 

ᐊᐱᖅᑯᑦ 831 - 4(3): ᐃᓄᓐᖑᐃᓂᕐᒥᒃ 

ᐃᓕᓐᓂᐊᕈᑎᑕᖃᕆᐊᖃᕐᓂᖓ ᐃᒃᐱᐊᕐᔪᒻᒥ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ 

ᑐᕌᖅᑎᑦᑐᒪᔭᕋ ᐃᓄᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑏ, ᐊᐃᑉᐹᖑᓚᐅᖅᑐᒥ 

ᓇᒡᒐᔾᔭᐅᓕᖅᑭᐅᓚᐅᖅᑐᒥᒃ ᒥᓂᔅᑕ 

ᐅᖃᐅᓯᖃᖅᑎᓪᓗᒍ ᐃᓕᓐᓂᐊᕐᓂᕐᒧᑦ ᑕᒪᓐᓇ 

ᐱᒃᑯᒍᓱᓪᓚᕆᓚᐅᕋᒪ, ᖁᕕᐊᒋᓚᐅᖅᖢᒍᓗ 

ᕿᑐᓐᖓᖃᐅᓯᖅ ᐅᖃᐅᓯᖃᓚᐅᕐᒪᑦ ᐃᓄᖕᓄᑦ, 

ᐃᓄᓐᖑᐃᓂᕐᒥᒃ ᑕᒪᓐᓇ ᐃᓕᓐᓂᐊᖅᑕᐅᓚᐅᖅᑐᖅ 

ᐱᓕᕆᐊᖑᔪᖅ ᐃᑲᔪᖅᓯᖅᑕᐅᓪᓗᓂ ᒪᒥᓴᕐᓂᕐᒧᑦ 

ᐃᓚᒋᔭᐅᔪᓄᑦ ᓴᓐᖏᒃᑎᒋᐊᕈᑕᐅᓪᓗᓂᓗ 

ᐃᓚᔮᕇᓄᑦ ᐱᕈᖅᓴᐃᓂᕐᒧᑦ ᕿᑐᓐᖓᒥᓂᒃ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑭᓱ ᓯᕗᓂᒃᓴᒧᑦ 

ᐃᓕᓐᓂᐊᕈᑕᐅᖃᑦᑕᕐᓂᐊᕐᒪᖔᑦ ᑕᕝᕘᓇ 

ᐃᓄᓐᖑᐃᓂᕐᒥᒃ ᐱᓕᕆᐊᖑᔪᒥᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᒻᒧᑦ ᒥᓂᔅᑑᔪᖅ, 

ᒥᔅᑐ ᔮᓂ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ, 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᓲᔪᖅ 

ᑕᒪᑦᓱᒥᖓ ᐊᐱᕆᒻᒪᑦ. 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐄ, ᑖᔅᓱᒧᖓᓕ ᐃᓄᓐᖑᐃᓂᕐᒧᑦ ᑕᒪᒃᑯᐊ ᑖᓐᓇ 

ᐃᓄᓐᖑᐃᓂᖅ ᐃᓕᓐᓂᐊᑎᑦᑎᖃᑦᑕᓐᓂᖅ 

ᐱᔾᔪᑎᒋᓗᒍ, ᐃᓄᓐᖑᐃᓂᐅᑉ ᐱᓂᐊᓐᓂᖓᒍᑦ 

ᐃᓕᖅᑯᓯᖓᒍᑦ, ᑕᐃᒪ ᐃᓛᒃ, ᓄᓇᓕᓐᓂ 

ᑲᒪᔨᐅᒐᔭᖅᑐᓂᒃ ᓲᓪᓗᖃᐃ ᐃᓄᓐᖑᐃᓂᓐᓂᒃ  

ᖃᐅᔨᒪᒐᓚᑦᑐᓂᒃ ᖃᓄᖅ ᐊᐅᓚᑦᑎᑦᑎᐊᓐᓂᕐᒥᒃ 

ᐱᓕᒻᒪᔅᓴᑎᑕᐅᔪᖃᕆᐊᖃᖅᓯᒪᒻᒪᑦ ᑕᕝᕘᓇ.  

 

ᑖᓐᓇ ᑲᔪᓯᓯᒪᓪᓗᓂ ᑖᓐᓇ ᑕᕝᕙᓂ 

ᑲᖏᖅᓯᓂᕐᒥᓪᓗ, ᐃᖃᓗᑦᑑᑦᑎᐊᒥᓗ, ᐃᖃᓗᓐᓂᓗ. 

ᑕᐃᒃᑯᐊ ᑕᒪᔅᓱᒧᖓ ᐃᓄᓐᖑᐃᓂᕐᒧᑦ 

ᐃᓕᓴᐃᔨᐅᖃᑦᑕᕈᒪᓂᐊᖅᑐᐃᑦ ᓄᓇᓕᓐᓂ 

ᐃᓕᓐᓂᐊᖅᑎᑕᐅᓂᒃᑯᑦ ᐱᓕᒻᒪᔅᓴᐅᓂᒃᑯᑦ ᑖᓐᓇ 

ᑲᔪᓯᓯᒪᔪᖅ. ᐄ, ᑕᒪᓐᓇ ᑕᐃᒫᒃ ᐃᓅᓪᓗ 

ᐃᓕᖅᑯᓯᖓᓂᒃ ᐃᓚᓕᐅᔾᔨᓯᒪᓪᓚᕆᒻᒪᑦ ᑕᕝᕘᓇ 

ᑕᒪᓐᓇ ᐱᔾᔪᑎᒋᓪᓗᒍ ᕿᑐᓐᖓᕇᑦ, ᐃᓚᒌᑦ 

ᖃᓄᒃᑲᓐᓂᖅ ᓴᐃᒪᓂᖅᓴᒥᓪᓘᓐᓃᑦ ᐅᕝᕙᓘᓐᓃᑦ 

ᑕᐃᒫᑦᑎᐊᖅ ᐱᕈᖅᓴᐃᓂᒻᒥᒃ ᐃᓅᓯᒃᑯᑦ. ᑕᒪᓐᓇ 

ᐱᔾᔪᑎᒋᓗᐊᖅᑐᒍ ᑖᓐᓇ ᓴᖅᑭᓯᒪᔪᖅ 

ᐃᓄᓐᖑᐃᓂᖅ, ᑕᐃᔭᐅᓂᖓ ᐃᓄᓐᖑᐃᓂᖅ ᑖᓐᓇ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ; ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ 

ᐊᒃᓱᕈᐊᖃᐃᓐᓇᖅᑎᓪᓗᖓ ᐃᓄᐃᑦ ᐱᖅᑯᓯᖓᑦ 

ᐊᑐᖅᑕᐅᓗᓂ ᐱᓕᕆᐊᖑᖁᕙᓪᓕᐊᒐᒃᑯ, 

ᓇᑯᕐᒦᖅᐸᕋ ᑕᒪᑐᒥᖓ. 

 

ᐅᖃᖅᑏ, ᓇᒡᒐᔾᔭᐅ, ᐃᓛᒃ ᐊᐃᑉᐹᖑᓚᐅᖅᑐᒥᒃ 

ᒥᓂᔅᑕ ᓇᓗᓇᐃᖅᓯᓚᐅᕐᒪᑦ ᐃᓄᓐᖑᐃᓂᕐᒧᑦ 

ᐃᓕᓐᓂᐊᖅᑎᑕᐅᓂᕐᒥᒃ ᐃᓕᓐᓂᐊᖅᑎᑕᐅᓂᑦᑎᓐᓂᒃ 

ᐊᑐᖅᑕᐅᓯᒪᓕᕐᒪᑦ ᓄᓇᓕᖕᓄᑦ 9−ᓄᑦ. 

ᐅᖃᐅᓯᖃᓚᐅᕐᒪᑦ ᑕᐃᒪᐃᑦᑐᒥᒃ ᑕᒪᓐᓇ 

ᐱᒃᑯᓇᓚᐅᕐᒪᑦ 9−ᖑᔪᓄᑦ, ᑭᓯᐊᓂ ᑖᒃᑯᐊ 

ᑭᒃᑰᒪᖔᑕ ᐅᖃᐅᓯᕆᓚᐅᖅᑕᒃᓴᕆᔭᕋᓗᐊᖏᑦ 

ᐃᒃᐱᐊᔾᔪᒃ ᐃᓚᐅᓯᒪᖅᑰᖏᒻᒪᑦ ᑕᒪᑐᒧᖓ. ᑖᓐᓇ 

ᒥᓂᔅᑕ ᑐᓴᖅᑎᑦᑎᒋᐊᕈᓐᓇᖅᐹ ᑕᒪᓐᓇ 

ᐃᓕᓐᓂᐊᖅᑎᑦᑎᓂᖅ ᐊᑐᖅᑕᐅᓛᕐᒪᖔᑦ ᑕᒪᐅᓇ 

ᖃᓂᑦᑐᒃᑯᑦ ᐃᒃᐱᐊᕐᔪᖕᒥ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓄᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᔮᓂ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ, 

ᐃᓛᒃ ᒫᓐᓇ ᓇᓗᓇᐃᖅᓯᒍᓐᓇᖏᑦᑐᖓ ᑕᕝᕙᓂ 

ᐃᒃᐱᐊᔾᔪᒻᒥ ᐊᑐᖅᑕᐅᓛᒻᒪᖔᑦ, ᐅᕘᓇᖔᖅ 

ᑕᒪᒃᑯᑎᒎᓇᖅ ᐅᖃᕈᓐᓇᕋᓗᐊᖅᑐᖓ ᐆᒥᖓ 

ᐊᖅᑯᓯᓪᓗᒍ ᑖᓐᓇ. 

 

ᐃᓄᓕᕆᔨᒃᑯᑦ ᓴᖅᑮᓯᒪᒻᒪᑕ 

ᐃᖅᑲᓇᐃᔭᖅᑎᐅᓂᐊᖅᑐᓂᒃ ᐃᓚᔮᕇᓄᑦ 

ᐱᓗᐊᖅᑐᒥᒃ ᐃᖅᑲᓇᐃᔮᖃᖃᑦᑕᓐᓂᐊᖅᑐᓂᒃ 

Family Resource worker−ᖑᓂᕋᖅᑕᐅᔪᖅ, 

ᐊᑐᐃᓐᓇᐅᓕᕐᖓᑕ ᐃᑉᐱᐊᕐᔪᒻᒥᓗ 

ᐃᖅᑲᓇᐃᔭᖅᑎᔅᓴᒥᒃ ᓇᓗᓇᐃᖅᓯᒍᓐᓇᖅᓯᓪᓗᑕ 

ᑕᐃᑲᓂ. ᐄ, ᑖᓐᓇ ᑕᕝᕘᓇ ᑖᓐᓇ ᑕᕝᕙ 

ᑲᓱᕈᑎᒋᓂᐊᕐᖓᑦ ᑕᒪᐅᓇ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᐃᖅᑲᓇᐃᔮᖃᑦᑕᕐᓂᐊᖅᑐᑦ ᐃᓅᑉ ᐃᓕᖅᑯᓯᖓᒍᑦ. 

ᑖᓐᓇ ᐃᓚᓕᐅᔾᔨᓯᒪᓪᓚᕆᒻᒪᑦ ᑖᓐᓇ 

ᐃᖅᑲᓇᐃᔭᖅᑎᐅᓂᐊᖅᑐᖅ ᐃᓄᓕᕆᔨᒃᑯᓐᓄᑦ. ᐄ, 

ᑖᓐᓇ ᑕᐃᒫᒃ ᐃᓄᓕᕆᔨᒃᑯᓐᓄᑦ ᑕᐃᒫᒃ ᑕᕝᕘᓇ 

ᑲᔪᓯᓂᐊᕐᓂᖓ ᓂᕆᐅᓇᕐᓂᖅᓴᐅᔫᒐᓗᐊᖅ 

ᐃᒃᐱᐊᕐᔪᒻᒥᑦ. 

 

ᑭᓯᐊᓂ ᑲᑎᒪᖃᕐᓂᐊᕐᒪᖔ 

ᖃᓄᐃᓕᐅᖅᑐᖃᕐᓂᐊᕐᓂᖓᓂᒃ ᐃᓄᓐᖑᐃᓂᐅᑉ 

ᒥᔅᓵᓄᑦ ᒫᓐᓇ ᐃᒃᐱᐊᕐᔪᒻᒧᑦ 

ᓇᓗᓇᐃᖅᓯᔪᓐᓇᖏᑦᑐᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ. 

 

ᓲᔪᖅ ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ 

ᑕᒪᓐᓇ ᑐᓴᕈᒥᓇᕐᒪᑦ ᐊᑐᓕᓛᕐᓂᖓᓂᒃ 

ᐅᐱᓐᓇᖅᑐᖅ.  

 

ᐅᖃᖅᑏ, ᑐᑭᓯᔪᒪᒐᓗᐊᖅᑐᖓ ᒥᓂᔅᑕᐅᑉ 

ᐅᖃᕈᓐᓇᖏᓐᓂᒃ ᒥᓂᔅᑕ ᐅᖃᕈᓐᓇᖏᓐᓂᖓᓂᒃ 

ᐱᓕᕆᐊᖑᓂᐊᖅᑐᓂᒃ ᒐᕙᒪᐅᓂᐊᖅᑐᓄᑦ, ᒥᓂᔅᑕ 

ᑐᓴᖅᑎᑦᑎᒋᐊᕈᓐᓇᖅᐹ ᓂᕈᐊᖅᑕᐅᓯᒪᓂᖅ ᑕᒪᓐᓇ 

ᐃᓱᓕᓚᐅᖏᓐᓂᖓᓂᒃ ᖃᓄᒃᑲᓐᓂᖅ ᑕᒪᓐᓇ 

ᑐᒑᒐᒃᓴᖃᕐᓂᐊᕐᒪᖔᑦ. ᑕᐅᕗᖓ ᓯᕗᒧᓐᓂᐊᖅᐹ 

ᑕᒪᓐᓇ ᐃᓕᓐᓂᐊᖅᑎᑦᑎᖃᑦᑕᕐᓂᖅ ᐊᕝᕙᓘᓐᓃᑦ 

ᑕᒪᓐᓇ ᑭᖑᓪᓕᖅᐹᖑᓪᓗᓂ 

ᓂᕈᐊᖅᑕᐅᓯᒪᓂᑦᑎᓐᓂᑦ ᑕᐃᒃᑯᐊ ᑭᖑᓪᓕᖅᐹᖑᕚᑦ 

ᑕᐃᒃᑯᐊ ᐃᓕᓐᓂᐊᖅᑎᑕᐅᓚᐅᖅᑐᑦ ᓄᓇᓖᑦ, 

ᖃᓄᕐᓕ ᑕᒪᓐᓇ ᓯᕗᓂᒃᓴᖃᖅᐸ ᑕᐅᕗᖓ 

ᐊᑐᐃᓐᓇᕈᒫᖅᐸ ᐅᕝᕙᓘᓐᓃ ᐋᒃᑲ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔮᓂ ᒪᐃᒃ. 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑖᔅᓱᒥᖓᓗ ᐊᐱᕆᒻᒪᑦ ᒪᓕᒐᓕᐅᖅᑎᐅᖃᑎᒐ 

ᖁᔭᓐᓇᒦᒃ. ᐄ, ᑕᒪᓐᓇ ᐊᐅᔾᔭᒋᐊᖁᔭᐅᓯᒪᓪᓚᕆᒻᒪᑦ  

2011-ᒥᑦ ᑖᒃᑯᓇᓐᖓᑦ ᐱᓗᐊᖅᑐᒥᖅᑲᐃ ᑕᒫᓂ 

ᑲᓇᑕᒥ ᑭᓪᓕᓯᓂᐊᖅᑏᑦ ᐃᓚᐅᑎᓪᓗᒋᑦ. ᑕᒪᓐᓇ 

ᓵᓐᖓᔭᐅᖁᔭᐅᓯᒪᓪᓚᕆᒻᒪᑦ ᐃᓅᓯᖅ, ᐃᓚᔮᕇᓂᒃ 

ᐃᓅᓯᖅ ᐊᒻᒪ ᑕᒪᓐᓇ ᐃᓄᓕᕆᓂᖅ 2011-

ᖑᑎᓪᓗᖑ ᑎᓕᓯᔾᔪᑕᐅᒋᐊᓪᓚᕆᔅᓯᒪᒻᒪᑦ ᒐᕙᒪᓄᑦ 

ᑖᔅᓱᒧᖓ. ᐄ, ᑕᒪᓐᓇ ᑲᔪᓯᓂᐊᖅᑐᖅ 

ᓇᓗᓇᖏᑦᑐᖅ ᑕᒪᔅᓱᒧᖓ ᑭᖑᓂᖓᒍᑦ.  

 

ᑕᒪᒃᑯᑦ ᑎᓕᓯᔾᔪᑕᐅᒋᐊᖅᓯᒪᔪᑦ ᓱᓕ 

ᑐᑭᑖᒃᑲᓐᓂᕆᐊᖃᕐᖓᑕ ᓇᓗᓇᖏᒻᒪᑦ ᑕᐃᒃᑯᐊ 

ᓄᑖᖑᓂᐊᖅᑐᑦ ᑖᔅᓱᒥᖓ ᑲᒪᒋᐊᓪᓚᓂᐊᕐᖓᑕ 

ᑕᒪᔅᓱᒥᖓ ᐅᖃᐅᓯᕆᔭᑦᑎᓂᒃ. ᑭᓯᐊᓂ 

ᐅᖃᕈᓐᓇᖅᑐᖓ ᑕᐃᒃᑯᐊ ᑖᒃᑯᐊ ᐃᓄᓐᖑᐃᓂᕐᒧᑦ 

ᐱᓕᕆᖃᑦᑕᐅᖅᑐᐃᑦ ᑖᒃᑯᐊ ᑕᐃᒪ ᐅᖄᓚᐅᑎᒃᑯᑦ 

ᑲᑎᒪᔪᒫᕐᓂᐊᖅᑐᐃᑦ ᑕᕝᕙ ᑕᖅᑭᒥ 2017, ᑕᒪᓐᓇ 

ᐱᔾᔪᑎᒋᓪᓗᒍ. ᒫᓐᓇ ᐊᐅᓚᓂᐅᖃᑦᑕᑑᑉ ᑖᓐᓇ 

ᐱᔾᔪᑎᒋᓪᓗᒍ ᐃᓄᓐᖑᐃᓂᖅ. 

 

ᐅᖃᖅᑎᑦᑎᔩ, ᑕᒪᓐᓇ ᖃᐅᔨᒪᔭᐅᖁᓪᓗᒍ 

ᐃᓄᓕᕆᔨᒃᑯᓪᓕ ᐱᔭᔅᓴᕆᓂᐊᓕᕐᖓᒍ ᑕᒪᓐᓇ 

ᐱᔭᕇᒻᒪᕆᓚᐅᖏᓐᓂᖓᓂᒃ ᓇᓗᓇᖏᑦᑐᖅ. 

ᑕᐃᒃᑯᐊ ᓄᑖᖑᓂᐊᖅᑐᑦ ᒪᓕᒐᓕᐅᖅᑏᑦ 

ᐅᕝᕙᓘᓐᓃᑦ ᓄᑖᖑᓂᐊᖅᑐᑦ ᒐᕙᒪᑦ, ᓇᓗᓇᖏᑦᑐᑦ 

ᑖᔅᓱᒥᖓ ᐃᓴᖓᔭᓐᓂᐊᕐᒥᔪᑦ ᑲᒪᓗᑎᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ. 

 

ᐊᐱᖅᑯᑦ 832 - 4(3): ᐅᒥᐊᑦ ᐃᖏᕐᕋᔭᕐᓂᖏᑦ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐊᐱᖅᓱᕈᒪᔪᖓ ᐱᕙᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑏ, ᐊᕐᕌᓂ ᐅᕙᓂ ᒪᓕᒐᓕᐅᕐᕕᖕᒥᑦ 

ᐋᖅᑭᒋᐊᕈᑎᓂᒃ ᐱᒻᒪᕆᐅᔪᓂᒃ 

ᐊᖏᖅᓯᓚᐅᖅᓯᒪᒐᑦᑕ ᑖᔅᓱᒧᖓ ᐱᖁᔭᐅᑉ 

ᐃᓗᐊᓃᑦᑐᓄᑦ ᐃᖏᕐᕋᓂᕐᒧᑦ ᐊᒻᒪᓗ 

ᐳᓚᕋᑦᑐᓕᕆᓂᕐᒧᑦ ᐱᖁᔭᐅᑉ ᐃᓗᐊᓂ. ᑖᔅᓱᒪᐅᑉ 

ᐱᖁᔭᐅᑉ ᐃᓗᐊᓂ ᒐᕙᒪᒃᑯᑦ 

ᐱᔪᓐᓇᕐᓂᖃᖅᑎᑕᐅᖕᒪᑕ ᓴᖅᑭᑦᑎᔪᓐᓇᖁᓪᓗᒋᑦ 

ᐊᒻᒪᓗ ᐋᖅᑭᒃᓯᒋᐊᕈᓐᓇᖁᓪᓗᒋᑦ ᐊᑐᐊᒐᐅᔪᓂᒃ,  

ᒪᓕᒐᕋᓛᖑᔪᓂᒃ ᐱᔾᔪᑎᖃᖅᑐᓂᒃ 

ᐃᓱᒫᓘᑕᐅᔪᖃᖅᐸᑦ ᐊᔾᔨᒌᖏᑦᑐᓂᒃ ᐃᓚᖃᕐᓗᓂ 

ᐳᓚᕋᑦᑐᓕᕆᓂᖅ ᐅᒥᐊᒃᑯᑦ ᐊᒻᒪᓗ 

ᐳᓚᕋᑦᑐᓕᕆᓂᖅ ᐅᒥᐊᕐᔪᐊᑎᒍᑦ. 

 

ᓯᕗᓪᓕᖅᐹᒥᒃ ᐊᐱᕆᔪᒪᔭᕋ ᒥᓂᔅᑕ ᐅᓪᓗᒥ 

ᑐᓴᖅᑐᓐᓇᖅᐱᑎᒍᑦ ᖃᖓ ᑖᒃᑯᐊ ᒪᓕᒐᕋᓛᑦ  

ᐱᔭᕇᖅᑕᐅᓂᐊᕐᒪᖔᑕ ᐊᒻᒪᓗ ᐊᑐᓕᕐᓂᐊᕐᒪᖔᑕ 

ᖃᖓᒃᑯᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 

ᒥᓂᔅᑕ ᒫᓂᑲ ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐊᒻᒪ ᖁᔭᓐᓇᒦᒃᑕᐅᖅ 

ᒪᓕᒐᖠᐅᖅᑎ ᐊᐱᕆᖕᒪᑦ. ᑖᒃᑯᐊ ᒪᓕᒐᕋᓛᑦ 

ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖏᑦ 

ᐊᑐᓕᓐᓂᐊᕐᖓᑕ ᐃᖏᕐᕋᔭᒐᕐᓂᕐᒧᑦ 

ᐳᓚᕋᑦᑐᓕᕆᓂᕐᒧᑦ ᒪᓕᒐᖓᓃᓐᖔᖅᑐᑦ.  

 

ᒫᓐᓇᓕᑕᐃᒪ ᐅᖃᐅᔾᔨᓯᒪᔪᒍᑦ ᒪᓕᒐᕋᓛᑦ 

ᓴᓇᔭᐅᖁᓪᓗᑎᒍᑦ ᒪᓕᒐᓕᕆᔨᒃᑯᓐᓄᑦ, 

ᑎᑎᕋᕆᐊᓐᖓᐅᑎᖏᓐᓂᒃ ᓴᓇᔭᐅᖁᓪᓗᑎᒍᑦ ᐊᒻᒪ 

ᐊᑐᓕᕐᕕᒃᓴᖏᑦ ᖄᖏᐅᑎᖁᓇᒋᑦ ᔮᓐᓄᐊᕆ 1, 

2018−ᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐱᖁᔭᐅᔪᖅ 

ᐱᔪᓐᓇᖅᑎᑦᑎᖕᒪᑦ ᒥᓂᔅᑕᐅᔪᒥᒃ 

ᓇᓗᓇᐃᖅᓯᔪᓐᓇᖁᓪᓗᒍ ᓄᓇᕗᑦ ᐃᓗᐊᓂ, 

ᐅᐸᒃᑕᐅᔭᕆᐊᖃᖏᑦᑐᓂᒃ ᐳᓚᕋᑎᓄᑦ. 

ᑕᐃᒪᐃᑦᑕᕆᐊᖃᕋᓱᒋᔭᐅᒃᐸᑦ ᑕᒪᓐᓇ 

ᐸᖅᑭᔭᒃᑕᐅᖁᓪᓗᒍ ᐅᕝᕙᓘᓐᓃᑦ ᓱᕋᑦᑎᔭᐅᖁᓇᒍ 

ᐸᒡᕕᓵᖅᑕᐅᖁᓇᒍᓘᓐᓃᑦ.  

 

ᒥᓂᔅᑕ ᐊᐱᕆᔪᒪᔭᕋ ᐊᖏᕈᓐᓇᖅᐲᑦ 

ᒫᓐᓇᑲᐅᑎᒋᒃᑯᑦ ᑖᒃᑯᐊ ᓄᓇᓕᖕᓂ ᒐᕙᓚᒋᔭᕗᑦ 

ᐊᒻᒪᓗ ᐊᖑᓇᓱᒃᑐᓕᕆᔨᒃᑯᓐᓄᑦ ᑲᑎᒪᔨᖏᑦ, 

ᓇᓗᓇᓐᖏᑦᑎᐊᖅᑐᓂᒃ ᓇᓗᓇᐃᖅᓯᓯᒪᑦᑎᐊᖅᑐᓂᒃ 

ᑐᓂᔭᐅᖁᓗᒋᑦ ᖃᓄᖅ ᐅᐸᒃᑕᐅᖁᓐᖏᑕᒥᓄᑦ  

ᐱᓕᕆᐊᖃᕈᒪᒍᑎᒃ ᖃᓄᐃᓕᐅᕆᐊᖃᕐᒪᖔᑕ 

ᓇᓗᓇᐃᖅᓯᓯᒪᔪᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ  

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᒪᓕᒐᓕᐅᖅᑎᓗ ᖁᔭᓐᓇᒦᒃ 

ᐊᐱᖅᑯᑎᖓᓄᑦ. ᑖᒃᑯᐊ ᒪᓕᒐᕋᓛᑦ 

ᐊᑐᓕᓐᓂᐊᓕᑐᐊᖅᐸᑕ ᐱᓕᕆᕝᕕᒃᐳᑦ 

ᑎᓕᒋᐊᕈᓐᓇᖅᑕᒃᑲ ᓄᓇᓕᖕᓂ ᐅᖃᖃᑎᖃᖁᓗᒋᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ; ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ 

ᖃᓪᓗᓇᐅᔭᕋᑖᕐᒪᒍ ᒥᓂᔅᑑᑉ ᐅᖃᖅᖢᓂ 

ᑎᓕᐅᕆᔪᓐᓇᑐᐃᓐᓇᕆᐊᓕᒎᖅ. 

ᐃᓱᒪᒃᓴᖅᓯᐅᕐᓂᐊᖅᐳᑎᑦᑐᖅ 

ᑎᓕᐅᕆᓪᓚᑦᑖᕐᓂᐊᖅᐳᑎᑦᑐᖅ 

ᑎᓕᐅᕆᑐᐃᓐᓇᕆᐊᖃᖏᓪᓗᑎᑦ 

ᑎᓕᐅᕆᓪᓚᑦᑖᕐᓂᐊᖅᐳᑎᑦᑐᖅ. 

 

ᐅᖃᖅᑏ, ᐃᓱᒫᓘᑕᐅᔪᓂᒃ ᑐᓴᖅᑎᑕᐅᖃᑦᑕᕋᒪ 

ᐊᖑᓇᓱᒃᑎᓂᒃ ᓄᓇᑦᑎᓐᓂ, 

ᐊᒃᑐᖅᑕᐅᓂᕆᓪᓚᕆᖃᑦᑕᖅᑕᖏᓐᓂᒃ 

ᐊᒃᑐᖅᑕᐅᓯᒪᓪᓚᕆᓕᖅᑕᖏᓐᓂᓪᓗ 

ᐳᓚᕋᖃᖅᑕᖅᑐᓄᑦ ᐅᒥᐊᔾᔪᐊᓄᓪᓗ ᐊᓯᖏᓐᓄᓪᓗ 

ᐅᒥᐊᓄᑦ ᐊᔾᔨᒌᖏᑦᑐᓄᑦ ᐱᓗᐊᖅᑐᒥᒃ 

ᕿᓐᖑᐊᓄᐊᕆᐊᑉ ᐃᒪᖓ ᐊᒻᒪᓗ ᑲᖏᖅᖢᐊᔾᔫᑉ 

ᐃᒪᖓᓂ. 

 

ᒥᓂᔅᑐ ᐅᖃᐅᑎᔪᓐᓇᖅᐱᑎᒎᑦ ᐅᓪᓗᒥᐅᔪᖅ ᖃᓄᖅ 

ᒐᕙᓚᒋᔭᕗᑦ ᖃᐅᔨᒪᓇᓱᐊᖃᑦᑕᖅᐸᑦ 

ᓇᓗᓇᐃᖅᓯᓯᒪᓄᐊᖃᑦᑕᖅᐸᓪᓗ ᐅᒥᐊᔾᔪᐊᑦ 

ᓇᒧᓐᖓᐅᕙᓪᓕᐊᖕᒪᖔᑕ 

ᓇᓃᑉᐸᓪᓕᐊᖕᒪᖔᑕᓘᓐᓃᑦ ᐃᒪᖁᑎᑦᑎᓐᓂ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑑᔪᖅ, ᒥᔅ 

ᐃᐊᓪ−ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᒪᓕᒐᓕᐅᖅᑎᓗ ᖁᔭᓐᓇᒦᒃ 

ᐊᐱᖅᑯᑎᖓᓐᓄᑦ. ᐅᖃᖅᑏ, ᑖᒃᑯᐊ ᐳᓚᕋᑏᑦ  

ᐅᒥᐊᕐᔪᐊᖏᑦ ᐊᐅᓚᑕᐅᖕᒪᑕ ᒪᓕᒐᖃᖅᑎᑕᐅᖕᒪᑕ 

ᒐᕙᒪᑐᖃᒃᑯᑎᒍᑦ, ᐄ, ᑕᐃᑯᓇ ᐱᖁᔭᒃᑯᑦ 

ᓇᓗᓇᐃᖅᓯᖃᑦᑕᕆᐊᖃᕐᒪᑕ ᓇᓕᐊᖕᓄᑦ 

ᓄᓇᓕᖕᓄᑦ ᐳᓚᕋᓐᓂᐊᕐᒪᖔᕐᒥᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ; ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, ᒥᔅᑐ 

ᓯᒥᐊᓐ ᒥᑭᓐᖑᐊᖅ. 

 

ᐱᒋᐊᖅᑎᑕᖅ 057 - 4(3): ᐃᓚᒋᐊᕆᓂᖅ 

ᐊᐱᖅᓱᕐᓇᐅᔪᒥᒃ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᒪᓕᒐᖅ 39, ᐅᖂᑖᓐᖑᐊᖅ 7 ᒪᓕᒃᖢᒍ 

ᐱᒋᐊᖅᑎᑦᑎᕗᖓ ᐊᐃᖅᐱᖅᑕᐅᓪᓗᖓ 

ᒥᑦᑎᒪᑕᓕᖕᒧᑦ ᒪᓕᒐᓕᐅᖅᑎᒧᑦ ᑖᒃᑯᐊ ᐅᖃᐅᓯᒃᑯᑦ 

ᐊᐱᖅᑯᑎᓄᑦ ᑕᒃᖠᒋᐊᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᖕᒪᑦ ᐊᐃᕙᔾᔪᑎᒃᓴᐅᓇᓂᓗ. ᓈᒻᒪᒃᓴᖅᑐᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᓈᒻᒪᒃᓴᓐᖏᑦᑐᑦ. 

 

>>ᐃᓪᓚᖅᑐᑦ 

 

ᐱᖁᔨᕗᖔᕈᑦ ᑲᔪᓯᔪᖅ ᑖᓐᓇᓗ ᐊᐱᖅᓱᕐᓇᖅ 

ᑕᑭᒡᓕᒋᐊᕐᓂᐊᖅᑐᖅ ᐃᑲᕐᕋᐅᑉ ᐊᕝᕙᑲᓐᓂᖓᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

(ᑐᓵᔨᑦᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑕᓯᐅᔭᕐᔪᐊᒧᑦ, ᒥᔅᑐ ᐋᓚᓐ ᕋᒻᐴᑦ.  

 

ᐊᐱᖅᑯᑦ 833 - 4(3): ᓴᓂᑭᓗᐊᕐᒥ 

ᑭᓈᓗᖃᕐᕕᒃᑖᖓ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᕌᖅᑎᑦᑐᒪᔭᕋ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᓄᑦ.  

 

ᑕᐃᒪ ᒥᓂᔅᑕ ᐃᖅᑲᐅᒪᓂᐊᕐᒪᑦ ᐅᑭᐅᒃᑯᑦ 

ᑲᑎᒪᓪᓗᑕ ᑕᒫᓂ ᐊᕐᕌᒍᒥ ᐊᐱᕆᓚᐅᖅᓯᒪᒐᒃᑯ 

ᒐᕙᒪᒃᑯᑦ ᐸᕐᓇᒃᓯᒪᖕᒪᖔᑕ ᖃᖓ 

ᓴᓇᔭᐅᓂᐊᕐᒪᖔᑦ ᑖᓐᓇ ᑭᓈᓗᒃᑯᕕᒃᓴᖅ 

ᓴᓂᑭᓗᐊᕐᒥ 

ᑖᓐᓇ ᐊᕐᕌᒍᒐᒃᓴᖕᓂᒃ ᑎᑎᕋᖅᓯᒪᓕᕐᒪᑦ. 

ᑭᐅᔾᔪᑎᒋᔭᒥᓂᒃ ᒥᓂᔅᑕ ᓇᓗᓇᐃᖅᓯᒪᖕᒪᑦ “ᑖᓐᓇ 

ᑎᑎᕋᐅᔭᖅᑕᐅᓯᒪᓂᖓᒍᑦ  

ᒫᓐᓇ ᑭᓈᓗᒃᑯᕕᐅ ᐱᔭᕇᖅᑕᐅᓯᒪᓂᐊᖅᑐᖅ 2017 

ᐅᑭᐊᒃᓵᖓᓂᒃ.” 

 

ᒥᓂᔅᑕ ᐅᖃᕆᐊᒃᑲᓐᓂᕈᓐᓇᖅᐹ ᑕᒫᓂ ᑭᓈᓗᖃᕐᕕᒃ 

ᓴᓂᑭᓗᐊᕐᒥ ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ 

ᐅᖃᐅᑎᔪᓐᓇᖅᑕᕋ ᑕᐃᓐᓇ ᑭᓈᓗᒃᑯᕕᒋᔭᐅᔪᖅ 

ᒫᓐᓇ ᓴᓂᑭᓗᐊᕐᒥ ᐊᓐᖑᑎᓯᒪᖕᒪᑦ ᓄᓇᓕᖏᓐᓂ 

ᐱᔭᕆᐊᖃᖅᑐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᒥᓂᔅᑕ ᐅᓂᒃᑳᕆᔪᓐᓇᖅᐸᐅᖃᐃ ᑕᒪᒃᑯᐊ 

ᐃᓗᐊᓐᖏᓕᐅᕈᑕᐅᖏᓐᓇᖃᑦᑕᖅᑐᑦ 

ᑭᓈᓗᖃᐅᕐᕕᖕᒥ ᑖᓐᓇ 

ᓯᕗᒧᐊᒋᐊᕈᓐᓇᖏᔾᔪᑎᒋᔭᖏᓐᓂᒃ ᓴᓂᑭᓗᐊᕐᒥ 

ᑭᓈᓗᖃᕐᕕᐅᑉ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐅᖃᕈᓐᓇᖅᑐᖓ. ᑖᓐᓇ ᐊᑯᓂᒻᒪᕆᒃ 

ᑲᔪᓰᓐᓇᖅᓯᒪ ᑕᐃᒪ ᐱᒋᐊᓚᐅᖅᓯᒪᖕᒪᑦ 

ᒐᕙᒪᐅᓚᐅᖅᑐᖅ ᐱᒋᐊᓚᐅᖅᑐᓂ ᑖᓐᓇᓗ 

ᐅᖃᐅᑎᒋᐊᒃᑲᓂᕐᓗᒍ ᒪᓕᒐᓕᐅᖅᑎ.  

 

ᐸᕐᓇᒃᓯᒪᓚᐅᕋᓗᐊᖅᑐᒍᑦ ᓄᑖᒥᒃ 

ᑭᓈᓗᒃᑯᕕᓕᐅᕆᐊᒃᓴᖅ ᑖᓐᓇ  

ᐸᕐᓇᐅᒋᐊᓐᖓᓚᐅᖅᑎᓐᓇᒍᓘᓐᓃᑦ ᐃᓂᒃᓴᖓ 

ᓂᕈᐊᕆᔭᐅᓚᐅᖅᑐᖅ. ᑖᓐᓇᓕ 

ᐃᖏᕐᕋᓯᕙᓪᓕᐊᓕᓚᐅᖅᑑᒐᓗᐊᖅ 

ᑎᑎᕋᖅᑕᐅᔪᒪᖏᑦᑐᖅ. ᐃᖏᕐᕋᔪᓕᕆᔨᒃᑯᑦ 

ᑲᓇᑕᒥ ᒪᓕᒐᕋᓛᖁᑎᖃᕐᒪᑕ ᐃᒪᓐᓇ 

“ᑭᓈᓗᒃᑯᕕᖕᒥ.” ᐅᖃᓪᓚᑖᓐᖏᑦᑑᒐᓗᐊᑦ ᑭᓯᐊᓂᓕ 

ᑎᖕᒥᐊᓄᑦ ᐅᓗᕆᐊᓇᕈᓐᓇᖅᑐᓕᒫᑦ 4 ᑭᓛᒥᑕᓂᑦ 

ᐅᖓᓯᖕᓂᖃᕆᐊᖃᕐᒪᑕ ᑐᓐᖔᓂᐅᓐᖏᑦᑐᖅ 

ᒥᕝᕕᖕᒥ. ᑕᐃᒪ ᒪᓕᒐᓕᐅᖅᑎ ᖃᐅᔨᒪᖕᒪᑦ ᑖᓐᓇ 

ᐃᓂᒋᔭᖓ ᑭᓈᓗᖃᕐᕕᐅᑉ ᑖᒃᑯᐊ 4 ᑭᓛᒥᑕᓂᑦ 

ᑐᓐᖓᓃᑦᑐᐃᓐᓇᐅᖕᒪᑕ ᒥᕝᕕᐅᑉ.  

 

ᑕᐃᒪᓕ ᐱᓕᕆᕕᒃᐳᑦ ᖃᐅᔨᒐᑦᑎᒍ ᑖᓐᓇ 

ᖁᔭᓐᓈᖅᑕᐅᑲᐃᓐᓇᖁᔪᔭᕋᓗᐊᕗᑦ ᐋᒡᒑᖅᑕᐅᔪᖕᒪᑦ. 

ᑐᒃᓯᕋᒃᑲᓐᓂᕋᑦᑕ ᑕᐃᒪ ᐅᒃᑐᑲᓐᓂᕋᑦᑎᒍ 

ᐊᔪᓐᖏᔾᔪᑎᑖᕐᒪᑕ ᐋᒡᒑᖅᑕᐅᑲᓐᓂᕆᓪᓗᑕ 

ᐃᖏᕐᕋᔪᓕᕆᔨᒃᑯᓐᓂ ᑲᓇᑕᒥ.  

 

ᒫᓐᓇᑦᑕᐅᖅ ᑕᐅᓪᕼᐆᓯᒃᑯᓐᓂ 

ᐃᖅᑲᓇᐃᔭᖅᑎᑦᑎᔪᒍᑦ ᐃᒪᓐᓇ ᑭᓈᓗᒃᑯᕕᒻᒥ 

ᐃᒪᓐᓇ ᓄᓇᒃᑯᑦ ᓱᕈᐃᔭᕐᕕᒻᒥ ᑕᐃᒪ 

ᓄᓇᓕᒐᐃᒐᓴᓐᓂ ᓴᓂᑭᓗᐊᖅ ᐱᖃᑕᐅᓪᓗᓂ 

ᐱᓕᕆᕝᕕᒋᓚᐅᖅᑕᕗᑦ. ᑕᐃᓐᓇ ᖃᐅᔨᓴᕐᓂᖅ 

ᖃᐅᔨᑎᔾᔪᑕᐅᓚᐅᕐᒪᑦ ᐅᓂᒃᑳᕆᔭᐅᓪᓗᓂᓗ ᑕᒪᒃᑯᐊ 

ᑯᕕᔪᑦ ᑕᒫᖓᑦ ᑭᓈᓗᒃᑯᕕᒻᒥ ᑯᕕᒃᑯᔪᑦ 

ᕿᕐᓛᐸᓪᓕᐊᖃᑦᑕᖅᑐᑦ ᐊᓐᖑᒻᒪᑎᓐᓇᑕᓗ 

ᒪᓕᒐᕐᓂᒃ.  

 

ᑕᐃᒪ ᓯᕗᓂᔅᓴᒥ ᐃᒪᓐᓇᐃᓕᐅᕈᓐᓇᖅᓯᓂᐊᓕᖅᑐᒍᑦ 

ᐃᒪᓐᓇ ᐅᖁᑕᓕᐅᕐᓗᒋᓪᓘᓐᓃᑦ ᐊᕙᓗᓕᐅᕐᓗᒋᑦ 

ᒪᑯᐊ ᑲᑦᑎᖅᐹᓪᓗᕈᑎᔅᓴᖏᓐᓂᓗ ᕿᕐᓛᐸᓪᓕᐊᔪᑦ 

ᒫᓐᓇᐅᔪᖅ ᐅᓪᓗᒥ ᓴᓂᑭᓗᐊᕐᒥ ᕿᕐᓛᖅᐸᓪᓕᐊᔪᑦ 

ᑕᐃᑲᓂ ᑭᓈᓗᒃᑯᕕᓐᓂ ᒪᓕᒐᕐᓂᓗ ᒪᓕᒃᓯᒪᒻᒪᑕ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒥᓂᔅᑕ ᐅᖃᐅᓯᕆᔭᖓᓄᑦ. ᑕᐃᒪ 

ᐅᖃᑐᐃᓐᓇᐅᖅᑲᐅᒐᓐᓄᒃ, ᑖᓐᓇ ᐊᕐᕌᒍᒐᓴᓐᓂᒃ 

ᐱᓕᕆᐊᖑᓕᕐᒪᑦ 

ᖃᐅᔨᒪᒐᓗᐊᖅᑐᖓᓗ ᐃᒪᓐᓇ 

ᑭᖑᕙᕆᐊᖅᑎᒋᖃᑦᑕᖅᑕᖏᑦ ᑭᓯᐊᓂᓕ 

ᓂᕈᐊᖅᑎᒃᑲ ᐅᖃᐅᑎᓯᒪᔪᒪᒐᒃᑭᑦ ᑖᒃᑯᐊ 

ᒐᕙᒪᒃᑯᓪᓗ ᐅᕙᒍᑦ ᐱᔪᓐᓇᕐᓂᓕᒫᑦᑎᓐᓂᑦ 

ᐱᓇᓱᒃᑲᓗᐊᖅᑐᒍᑦ ᑖᓐᓇ ᑮᓇᐅᔭᒃᑯᕕᒃ 

ᐊᐅᓚᔪᓐᓇᖅᓯᖁᓪᓗᒍ ᐱᔪᓐᓇᖅᓯᑐᐊᖅᐸᑦ.  

 

ᒥᓂᔅᑕ ᐅᖃᕆᐊᕈᓐᓇᖅᐹ ᖃᓄᖅᑐᖅ ᐱᓕᕆᕝᕕᖓᑦ 

ᐱᒋᐊᖅᑕᐅᓂᐊᕐᒪᖔᑦ ᑖᓐᓇ ᓴᓇᔭᐅᓂᖓ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓂ ᐊᒻᒪᓗ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᔫ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐄ ᑖᓐᓇ ᐊᑯᓂᐊᓗᒃ 

ᐱᓕᕆᐊᖑᓕᖅᑐᖅ ᒪᓕᒐᓕᐅᖅᑎᓄᑦ  ᑕᕝᕙᓂ 

ᑕᑯᒃᓴᐅᑎᓐᓇᓱᖕᒪᒍ ᐊᒻᒪᓗ ᒪᓕᒃᑕᐅᑎᓐᓇᓱᖕᒪᒍ. 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᑉ ᓴᖅᑭᖃᑦᑕᕐᒪᒍ 

ᐊᒥᓱᐊᖅᓯᖅᑐᓂᐅᒃ, ᐃᒫᒃ ᐳᐃᒍᔾᔮᓐᖏᑕᕋᓗᐊᕗᑦ 

ᑭᓯᐊᓂ ᓄᓇᓕᓕᒫᓄᑦ ᑕᒫᓃᑦᑐᑕ 

ᐃᖅᑲᐃᑎᑕᐅᖏᓐᓇᓕᕌᖓᑦᑕ ᒪᓕᒐᓕᐅᕐᕕᖕᒥ 

ᓯᕗᓂᖓᓃᖏᓐᓇᓕᖃᑦᑕᖅᑐᖅ. ᑖᓐᓇ 

ᑐᓴᖅᓴᐅᓂᖅᐹᖅ, ᓂᐱᖃᕐᓂᖅᐹᖅ ᑲᒪᒋᔭᐅᓲᖑᖕᒪᑦ.  

 

ᑕᐃᒪ ᑖᓐᓇ ᒪᓕᒐᓕᐅᖅᑎ ᐅᖃᐅᑎᔪᓐᓇᖅᑕᕋ, ᐄ 

ᐱᓕᕆᐊᕆᔭᕗᑦ, ᐱᐅᓯᒋᐊᖅᓯᒪᔪᓂᒡᓗ, 

ᐊᖏᓪᓕᒋᐊᖅᓯᒪᔪᓂᒡᓗ ᑖᔅᓱᒥᖓ 

ᑭᓈᓗᖃᕐᕕᒃᓴᒥᓪᓗ ᑭᓯᐊᓂ 

ᐅᖃᐅᑎᔪᓐᓇᓪᓚᑦᑖᓐᖏᑕᕋ ᐅᓪᓗᖓᓂ ᖃᖓ 

ᓴᓇᔭᐅᒋᐊᕋᔭᕐᒪᖔᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅᑐ ᐃᒥᓕᐊᓄ 

ᕿᓐᖑᖅ. 

 

ᐊᐱᖅᑯᑦ 834 - 4(3): ᑕᓗᕐᔪᐊᕐᒥ 

ᐋᓐᓂᐅᕕᒥᓂᐅᑉ ᐊᑐᒃᑲᓐᓂᖅᑕᐅᓂᖓ 

ᐊᓯᐊᒍᑦ (ᕿᓐᖑᖅ) 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᓄᓇᓕᖕᓂ  

ᒐᕙᒪᒃᑯᓐᓄᓪᓗ ᐱᔨᑦᓯᕋᖅᑎᒃᑯᓐᓄ ᒥᓂᔅᑕᖓᓐᓄᑦ.  

 

ᐅᑐᐱᕆ  25, 2016−ᖑᑎᓪᓗᒍ ᒥᓂᔅᑕ 

ᐊᐱᕆᓚᐅᖅᓯᒪᒐᒃᑯ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᓕᕆᕝᕕᖓ ᐃᓱᒪᓯᒋᔭᖃᕈᓐᓇᕐᒪᖔᑦ ᑕᒪᒃᑯᓂᖓ 

ᕼᐋᒻᓚᒃᑯᓐᓄᑦ ᑐᒃᓯᕋᐅᑎᒋᔭᖓᓂᑦ ᑖᓐᓇ ᐊᓯᐊᓄᑦ 

ᐊᑑᑎᖃᓕᖁᓪᓗᒍ ᓄᓇᓕᖕᓂᑦ ᐋᓐᓂᐊᕕᑐᖃᖅ 

ᐊᒻᒪᓗ ᐊᑐᖅᑕᐅᓪᓗᓂ ᑲᑎᕝᕕᐅᔪᓐᓇᕐᓗᓂ 

ᐃᓐᓇᕐᓄᑦ ᒪᒃᑯᒃᑐᓄᓪᓗ.  

 

ᑭᐅᔾᔪᑎᖓᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᑖᓐᓇᒎᖅ ᐋᓐᓂᐊᕕᒃᓴᖅ 

ᐊᑐᖅᑕᐅᔾᔮᔪᓐᓃᖅᑐᓂ ᓇᓗᓇᐃᖅᑕᐅᓯᒪᔪᖅ 

ᑕᐃᒪᐃᒻᒪᓪᓗ ᑲᒪᒋᔭᐅᓕᖅᑐᓂ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᓕᕆᕝᕕᖓᓐᓂ. 

 

ᑖᒃᑯᐊ ᓄᓇᓕᖕᓂ ᒐᕙᒪᒃᑯᑦ ᐊᑐᕈᓐᓇᖅᑐᓂᒃ 

ᑐᓂᓯᓂᕐᒧᑦ ᐊᑐᐊᒐᖏᑦ ᑖᒃᑯᐊ ᐃᒡᓗᐃᑦ 

ᐊᑐᖅᑕᐅᔾᔮᔪᓐᓃᕐᒪᑕ ᓄᒃᑎᖅᑕᐅᒐᔭᖅᑐᑎᓪᓗ 

ᐊᓯᖏᓐᓄᑦ ᐱᓕᕆᕝᕕᖕᓄᑦ ᓄᓇᓖᑦ ᒐᕙᒪᖏᓐᓂᑦ 

ᑮᓇᐅᔭᓕᕆᔨᒃᑯᓐᓄᑦ ᑎᒥᐅᔪᓄᑦ ᐅᕝᕙᓘᓐᓃᑦ 

ᑭᒃᑯᓐᓄᑐᐃᓐᓇᖅ. 

 

ᒥᓂᔅᑖ ᐅᖃᐅᑎᔪᓐᓇᖅᐱᑎᒎᑦ ᐅᓪᓗᒥ ᖃᓄᖅ 

ᒫᓐᓇ ᐃᓱᒪᒃᓴᖅᓯᐅᕈᑎᖃᖅᐱᑦ ᑖᓐᓇ ᑕᓗᕐᔪᐊᕐᒥ 

ᐋᓐᓂᐊᕕᕕᓂᖓ ᕼᐋᒻᓚᒃᑯᓐᓄᑦ ᑕᓗᕐᔪᐊᕐᒥ 

ᑐᓂᔭᐅᔪᓐᓇᕐᒪᖔᑦ? ᐄᓘᓐᓃᑦ, ᐋᒃᑲᓘᓐᓃᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪᓗ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑕᐅᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐋᒃᑲ, ᐃᓱᒪᒋᓐᖏᑕᕗᑦ ᑖᓐᓇ 

ᑐᓂᒐᔭᕆᐊᖓ ᐋᓐᓂᐊᕕᕕᓂᖅ ᒫᓐᓇ 

ᐅᖃᐅᓯᕆᔪᓐᓇᖅᑕᕋ. ᑕᐃᒃᓱᒪᓂ ᒪᓕᒐᓕᐅᖅᑎᐅᑉ 

ᐊᐱᖅᑯᑎᒋᓚᐅᖅᑐᓂᐅᒃ. ᐄ, ᑕᐃᒃᑯᐊ 

ᑭᐅᔾᔪᑎᒋᔭᐅᔪᑦ ᑕᒻᒪᓚᐅᕐᖓᑕ ᑭᓯᐊᓂ ᐅᓪᓗᒥ  



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔾᔨᒋᔪᓐᓃᕐᒪᒍ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐱᓕᕆᕝᕕᖓᑦ ᑐᒃᓯᕋᒃᑲᓐᓂᖅᓯᒪᒻᒪᑕ ᐃᓪᓗᓂᑦ 

ᑖᓐᓇ ᐋᓂᐊᕕᑐᖃᖅ ᑕᓗᕐᔪᐊᕐᒥ ᒫᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᕝᕕᖓᓐᓂ 

ᓇᒻᒥᓂᕆᔭᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, 

ᓇᒻᒥᓂᕆᔭᐅᔪᖅ ᐊᒻᒪᓗ ᐊᐱᖅᑯᑏᑦ 

ᐊᑐᖅᑕᐅᔪᓐᓇᕐᓂᖏᓐᓄᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᑐᕌᖅᑎᑕᐅᔭᕆᐊᓖᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐋᓐᓂᐊᖅᑐᓕᕆᔨᒃᑯᓐᓄᑦ ᑭᖑᓪᓕᕐᒥᑦ 

ᐊᐱᖅᑯᑎᒋᑦᑎᐊᕐᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐅᓐ 

ᒥᑭᓐᖑᐊᖅ.  

 

ᐊᐱᖅᑯᑦ 835 - 4(3): ᓯᐴᖅᑐᓪᓗᒐᕐᓂᒃ 

ᖃᐅᔨᓴᐃᓂᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᕌᖅᑎᑦᑕᒃᑲ ᐊᐱᖅᑯᑎᒃᑲ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐱᓇᓱᐊᕈᓯᐅᕋᑖᓚᐅᖅᑐᓂᑦ ᓄᓇᕗᑦ ᒐᕙᒪᒃᑯᖏᑦ 

ᐱᒋᐊᖅᑎᑦᑎᓚᐅᕐᒪᑕ ᖃᐅᔨᓴᕐᓂᕐᒥᑦ ᓄᓇᕗᒻᒥᐅᓄᑦ 

ᑖᒃᑯᐊ ᐃᓱᒪᒋᔭᒥᓂᒃ ᓱᐴᖅᑐᒐᖅ ᐋᓐᖓᔮᕐᓇᖅᑐᖅ 

ᐱᕋᔭᓐᓇᕈᓐᓇᕐᓂᖓᓂ ᐊᕕᑦᑐᖅᓯᒪᔪᑎᒍᑦ, ᐄ ᑖᓐᓇ 

ᐃᓱᖃᕐᒪᑦ ᓄᓇᕗᒻᒥᐅᓄᑦ ᑐᓂᓯᔪᓐᓇᖅᑎᑕᐅᔪᖅ 

ᓰᑏᕝᕙ 22, 2017-ᒧᑦ. ᐊᔭᐅᑦᑐᑦᑎᐊᖅᐸᒃᑲ 

ᓂᕈᐊᖅᑎᒃᑲ ᖃᒪᓂᑦᑐᐊᕐᒥ ᑖᒃᑯᐊ ᐃᓱᒪᒋᔭᒥᓐᓂᒃ 

ᑐᓴᖅᑎᑦᑎᖁᓪᓗᒋᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᐸ ᐅᓪᓗᒥ ᖃᔅᓯᓂᒃ 

ᑭᐅᔪᖃᖅᓯᒪᓕᕐᒪᖔᑦ ᐅᓪᓗᒥᒧᑦ ᐱᓕᕆᕝᕕᖏᓐᓄᑦ 

ᑎᑭᓯᒪᔪᑦ ᑕᒪᑯᒧᖓ ᖃᐅᔨᓴᕐᓂᐊᔪᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᑮᑦ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᑎᔪᓐᓇᖏᑦᑕᕋ ᖃᔅᓯᓂᒃ 

ᐅᓪᓗᒥ ᐱᓯᒪᓕᕐᒪᖔᑕ ᑭᓯᐊᓂ ᐱᓇᓱᐊᕈᓯᕐᒥᑦ 

ᓯᕗᓪᓕᖅᐹᒥᒃ ᒪᕐᕉᓚᐅᖅᑑᒃ ᐱᓇᓱᐊᓯᑦ 

1,000−ᒦᓗᐊᓕᓚᐅᖅᑐᑦ. ᑕᐃᒪ ᑖᒃᑯᐊ 

ᐊᔭᐅᖅᑐᖅᓯᒪᒐᑎᒍ ᑕᑕᕆᖁᓪᓗᒋᑦ ᖃᐅᔨᓴᐅᑏᑦ 

ᓰᑏᕝᕙ 22-ᒥ ᑖᓐᓇ ᑭᖑᓪᓕᖅᐹᖑᒻᒪᑦ, 

ᖃᕋᓴᐅᔭᒃᑯᑦ ᐃᑭᐊᖅᑭᕕᒃᑯᑦ, ᑖᒃᑯᐊ 

ᑮᓇᐅᔭᓕᕆᔨᒃᑯᑦ ᐃᑭᐊᖅᑭᕕᖓᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᒪᒐᓗᐊᖅᑐᖓᓕ ᐃᓕᓴᕆᓯᒪᓪᓗᒋᓪᓗ ᑖᒃᑯᐊ 

ᒪᓕᒐᓕᐅᖅᑎᐅᓛᖅᑐᓄᑦ ᐃᓱᒪᖅᓲᑕᐅᓛᕐᖓᑦ 

ᒐᕙᒪᒃᑯᓪᓗᑦ ᐋᖅᑭᔅᓱᑕᑦᐃ ᓄᓇᕗᑦ ᖃᓄᖅ 

ᑭᐅᔾᔪᑎᖃᕐᓂᐊᕐᒪᖔᑦ ᒐᕙᒪᑐᖃᒃᑯᑦ 

ᐱᕋᔭᓐᓇᕈᓐᓃᖅᑎᑦᑎᓂᐊᕐᓂᐊᖓᓄᑦ 

ᐋᖓᔮᕐᓇᖅᑐᒥᒃ. ᒥᓂᔅᑕ 

ᐅᖃᐅᑎᑦᑎᐊᕈᓐᓇᖅᐱᑎᒎᑦ ᑖᒃᑯᐊ ᒐᕙᒪᒃᑯᑦ 

ᖃᐅᔨᓴᕈᑎᒋᔭᖏᑦ ᓱᐴᖅᑐᒐᐅᑉ 

ᐱᕋᔭᓐᓇᕈᓐᓃᕐᓂᖓᓂᒃ ᑖᒃᑯᐊ ᑕᖅᑲᐅᖓᑐᐃᓐᓇᖅ 

ᓴᖅᑭᑕᐅᓂᐊᕐᒪᖔᑕ ᒪᓕᒐᓕᐅᖅᑎᐅᓛᖅᑐᑦ 

ᐃᖏᓚᐅᖏᓐᓂᖏᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᑮᑦ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᐅᑎᔪᓐᓇᖏᑦᑕᕋ ᒥᔅᑕ 

ᒥᑭᓐᖑᐊᖅ ᑕᒪᑐᒥᖓ ᑭᓯᐊᓂ ᑭᐅᔾᔪᑎᒋᓚᐅᖅᑕᕋ 

ᐃᓱᒪᒋᓪᓗᒍ ᐃᒪᓐᓇ ᐱᕕᖃᑦᑎᐊᖏᓐᓇᑕ 

ᓂᐊᕈᐊᕐᓇᐅᓂᐊᓕᕇᖅᑐᓂᓗ. ᔪᓚᐃ 1-

ᖑᓚᖏᓐᓂᖓᓂᒃ. 

 

ᑕᐃᒪ ᐃᒪᐃᓕᐅᖅᑐᑦ ᐱᓕᕆᖃᑕᐅᔪᓂᒃ 

ᑲᑎᒪᖃᑎᖃᖅᑎᓯᒪᔪᒍᑦ ᖃᐅᔨᓇᓱᖕᓂᕐᒧᑦ 

ᑖᒃᑯᓂᖓ. ᑎᑎᕋᕐᖓᐅᑎᓂᒃ ᐅᓂᒃᑳᓕᐅᕐᓂᐊᖅᑐᒍᑦ 

ᒐᕙᒪᒃᑲᓐᓂᐅᓛᖅᑐᓄᑦ ᐃᓵᖓᑎᑕᐅᔭᕇᕈᑎᒃ.  

ᑖᓐᓇ ᑐᐊᕕᐅᑎᓂᐊᖅᑕᕗᑦ. 

ᐊᐃᑦᑖᖑᒐᓗᐊᖅ ᑲᑎᒪᓚᐅᖅᑎᓪᓗᑕ 

ᒪᕐᕉᐊᖅᑎᕐᓗᑕ ᓱᓕ ᒪᓕᒐᓕᐅᕈᓐᓇᕋᔭᕋᓗᐊᕋᑦᑕ 

ᔪᓚᐃ 1-ᖑᕋᓱᓐᓂᖓᓂ 2018. ᑕᐃᒪ 

ᐊᒃᓱᕈᓐᓇᖅᑐᒦᖕᒪᕆᒃᐳᒍᑦ ᒐᕙᒪᐅᓂᐊᖅᑐᓪᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖏᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᐊᒥᓱᑦ ᖃᒪᓂᑦᑐᐊᕐᒥᐅᑦ 

ᐊᐱᕆᖃᑦᑕᓯᒪᓕᕐᒪᑕ ᓄᓇᕗᒻᒥ ᓄᓇᓖᑦ 

ᒪᓕᒐᖃᕈᓐᓇᕐᓂᐊᕐᒪᖔᖏᑦ ᑕᐃᒫᑐᐃᓐᓇ 

ᒪᓕᒐᖃᖅᑎᑕᐅᖕᒪᑦ ᐃᒥᐊᓗᒃ.  

 

ᐊᒻᒪᓗ ᑖᓐᓇ ᒥᓂᔅᑕ ᖃᐅᔨᒪᑦᑎᐊᕐᒥᔪᑦ ᐃᓚᖏᑦ 

ᓄᓇᓖᑦ ᐃᓱᒪᓯᐅᖅᑕᐅᓂᒃᑯᑦ ᓂᕈᐊᖅᑎᑦᑎᓂᒃᑯᑦ 

ᐃᒥᓗᖃᖅᑕᐃᓕᒪᖕᒪᑕ, ᐃᒥᐊᓗᖃᕆᐊᖃᒋᒻᒪᑕ 

ᐃᓚᖏᓪᓗ ᐊᖏᖅᑕᐅᓯᒪᓪᓗᑎᒃ ᑭᓯᐊᓂ 

ᐃᒥᐊᓗᒃᑖᕈᓐᓇᖃᑦᑕᖅᖢᑎᒃ ᑲᑎᒪᔨᕋᓛᖅᑎᒍᑦ. 

ᐃᓚᖏᓪᓗ ᐃᒥᐊᓗᖕᒥ ᐃᓱᒪᖅᓲᑎᖃᖅᖢᑎᒃ. 

 

ᐅᖃᖅᑏ, ᓄᓇᕗᒻᒥᐅᑦ ᑕᐃᒪᓐᓇ 

ᑭᐅᔭᐅᑦᑎᐊᕆᐊᓖᑦ ᐊᑐᖅᑎᓪᓗᒍ ᑕᒪᑐᒧᖓ 

ᒥᓗᒃᓯᒧᑦ, ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ 

ᓄᓇᕗᑦ ᒐᕙᒪᒃᑯᑦ ᑕᐃᒪᓐᓇᑐᐃᓐᓇᖅ 

ᒪᓕᒐᖃᖅᑎᑦᑎᔪᓐᓇᕐᒪᖔᑦ ᐃᒥᐊᓗᒃᑎᑐᑦ, ᓲᕐᓗ 

ᐃᒥᐊᓗᖃᕆᐊᖃᕆᐊᖏᑦᑎᑦᑎᓂᕐᒥᒃ 

ᐊᖏᖅᑕᐅᓯᒪᓗᓂ ᐅᕝᕙᓘᓐᓃᑦ ᐃᓱᒪᖅᓲᑕᐅᓗᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᐅᔨᒪᔭᐅᑦᑎᐊᑐᖓ 

ᐱᖁᔨᓐᖏᑦᑐᐊᓘᔾᔭᖏᓐᓇᒪ ᑭᓇᑐᐃᓐᓇᖅ 

ᖃᓄᑐᐃᓐᓇᑦᑎᐊᖅ ᓇᓕᕌᕈᒪᑉᐸᑕ 

ᐋᖅᑮᓗᑎᓪᓘᓐᓃᑦ. ᑕᒪᓐᓇ ᒐᕙᒪᑐᖃᒃᑯᑦ 

ᒪᓕᒐᒃᓴᓕᐊᕆᕙᓪᓕᐅᕙᐅᑉ ᓯᕘᖅᑐᕐᓗᒐᖅ 

ᐱᕋᔭᓐᓂᐅᒍᓐᓃᖅᑎᑕᐅᓂᔅᓴᖓᓄᑦ. ᑭᓇᑐᐃᓐᓇᖅ 

ᑲᓇᑕᐅᑉ ᓄᓇᓕᖁᑎᖏᓐᓂ ᑕᒫᓂᓘᔪᔅᓴᐅᔪᖅ  

ᖃᕆᓴᐅᔭᒃᑯᑦ ᑎᑭᓴᐃᔪᓐᓇᖅᓯᓛᖅᑐᐃᑦ. 

ᐱᔭᕐᓂᖏᑦᑑᒐᔭᖅᑐᒃᓴᐅᕗᖅ ᓇᓪᓕᐊᑦ ᓄᓇᓖᑦ 

ᐱᖁᔨᓐᖏᑉᐸᑕ ᑭᓪᓕᖃᑦᑎᑦᑎᓗᑎᓪᓘᓐᓃᑦ 

ᓯᕘᖅᓗᕐᓗᒐᕐᓂᒃ ᓄᓇᖁᑎᒥᓂ. 

 

ᑲᓇᑕᐅᑉ ᒐᕙᒪᒃᑯᑦ ᓈᓴᐅᓯᕆᔨᖏᑕ ᐅᓂᒃᑳᖓᓂ 

ᑕᖅᑭᑲᓪᓚᐅᓚᐅᖅᑐᓂ ᐅᖃᓕᒫᓚᐅᕋᒃᑭᑦ. 

ᒪᓕᒐᓕᐅᖅᑏᑦ ᐃᓚᖏᑦ ᐅᖃᖃᑎᒋᖅᑰᓚᐅᖅᑕᒃᑲ 

ᑕᒪᑐᒪᐅᑉ ᒥᒃᓵᓄᑦ. ᑕᒫᓂ 35 ᐳᓴᓐ-36 ᐳᓴᖑᖅᑐᑦ 

15-ᓂ ᐊᕐᕌᒍᓖᑦ ᖃᐅᑕᒫᑦ ᒥᓗᒃᓯᖃᑦᑕᖅᑐᑦ 

ᐅᓄᖅᑐᑦ. ᑕᐃᒪᐃᑦᑐᓂᒃ ᐃᕕᖕᓂᒃ ᓱᐴᖅᑐᓲᖑᖕᒪᑕ 

ᐅᓄᕐᓂᖅᓴᐅᑐᐃᓐᓇᕆᐊᓖᑦ. 

 

ᖃᐅᔨᒪᓪᓗᖓ ᓄᓇᕗᒻᒥ ᐅᖃᓪᓚᖃᑎᒋᓪᓗᒋᑦ 

ᑖᒃᑯᐊ ᐊᖏᔪᖅᑲᐅᑎᒋᔭᐅᔪᑦ ᐱᓕᕆᕝᕕᑦᑎᓐᓂ 

ᐸᓖᓯᒃᑯᓪᓗ. ᑕᒪᒃᑯᐊ ᑕᒫᓂ ᓄᓇᕗᒻᒥ ᑕᐃᒃᑯᐊ 

ᐃᓕᒋᑦ ᐃᓚᒋᔭᐅᖃᑕᐅᓪᓗᑎᑦ ᑕᒪᒃᑯᐊ 

ᓱᕐᕋᖕᓇᖅᑐᑦ ᐊᒥᓱᐊᓗᐃᑦ ᓂᐅᕐᕈᑎᒋᔭᐅᖃᑦᑕᕐᒪᑕ. 

 

ᒪᑯᐊᓗ ᑕᐃᒃᑯᐊ ᒪᓕᒐᕐᓂᑦ ᓯᖁᒥᑦᑎᓗᑎᑦ 

ᐱᖁᑎᖏᑦ ᐊᒃᓵᖅᑕᐅᔪᓐᓇᕐᓂᖅ ᑕᒪᓐᓇ 

ᐱᖁᔭᕐᔪᐊᖑᓕᕐᒥᖕᒪᑦ. ᑕᐃᓐᓇ 

ᐊᑐᖃᑦᑕᕐᓂᐊᖅᑕᕗᑦ ᑕᐃᒫᒃ ᒪᓕᒐᓂᒃ 

ᓯᖁᒥᑦᑎᓗᑎᒃ ᐸᐸᑦᑎᓐᓂᖅᐸᑕ ᑕᐃᒫᑐᐃᓐᓇᖅ 

ᐃᒥᐊᓗᒃᑎᑐᑦ.  

 

ᑕᐃᒪᐃᒐᓗᐊᖅᑎᓪᓗᒍ ᐊᖏᖅᑎᓪᓗᒋᑦ 

ᓴᐱᑦᑎᐊᖅᑕᒃᑲ ᑕᐃᒃᑯᐊ ᒐᕙᒪᐅᓛᖅᑐᑦ 

ᖃᓄᐃᓕᓂᐊᕐᒪᖔᑦ. ᖃᐅᔨᔪᔅᓴᐅᕗᑎᑦ, ᐅᖃᖅᑏ,  

ᑖᓐᓇ ᐊᐱᖅᑯᑦ ᐱᖃᓯᐅᑎᓚᐅᓐᖏᓇᑦᑎᒍ 

ᖃᐅᔨᓴᐃᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ 

ᐊᒻᒪᓗ ᐃᒡᓗᓕᒑᕐᔪᖕᒧᑦ, ᒥᔅᑐ ᑖᒻ ᓴᒻᒧᖅᑐᖅ.  

 

ᐊᐱᖅᑯᑦ 836 - 4(3): ᑲᓇᑕᓕᒫᒥ 

ᑕᐅᖅᓰᖃᑎᒌᓐᓂᕐᒧᑦ ᐊᖅᑯᑎᓄᑦ 

ᑮᓇᐅᔭᖃᕐᕕᒃ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᕐᒥᔭᕋ ᑕᐃᑯᖓ ᒥᓂᔅᑕᒧᑦ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪ 

ᐃᖏᕐᕋᔪᓕᕆᔨᒃᑯᓐᓄᑦ. (ᑐᓵᔨᑎᒍᑦ) ᐱᓕᕆᕝᕕᓯ 

ᑖᓐᓇ ᐊᐱᖅᑯᑎᒋᓂᐊᖅᑕᓐᓄᑦ ᑐᕌᖓᖕᒪᑦ.  

 

ᑕᒪᓐᓇ ᐊᕐᕌᒍ ᐱᒋᐊᓕᓵᖅᑲᐅᑎᓪᓗᒍ 

ᐃᖏᕐᕋᔪᓕᕆᓂᕐᒧᑦ ᑲᓇᑕᐅᑉ ᒐᕙᒪᒃᑯᖏᑦᑕ 

ᒥᓂᔅᑕᖓᑦ ᓇᓗᓇᐃᖅᓯᓚᐅᖅᓯᒪᖕᒪᑦ 

ᑮᓇᐅᔭᖅᑕᖃᓕᕐᓂᕋᖅᖢᑎᑦ $400 ᒥᓕᐊᓐᓄᑦ 

ᑎᑭᓯᒪᓪᓗᑎᑦ ᐊᒻᒪ ᐊᑐᖅᑕᐅᓂᐊᖅᖢᑎᒃ ᑖᒃᑯᐊ 

ᐅᑭᐅᖅᑕᖅᑐᒥ ᐃᖏᕐᕋᔾᔪᑎᓕᕆᓂᕐᒧᑦ ᐊᑐᖅᑐᓂᒃ 

ᐱᖁᑎᕐᔪᐊᓄᑦ.  

 

ᐅᖃᖅᑏ, ᑕᐃᒃᑯᐊ ᐱᔪᒪᔪᑦ ᑕᐃᒪᐃᑦᑐᓕᕆᔪᒪᔪᑦ 

ᑖᒃᑯᓂᖓ ᑮᓇᐅᔭᓂᒃ ᐊᑐᕐᓗᑎᑦ 

ᐃᓱᓕᒃᑕᕐᕕᖃᓚᐅᖅᑐᑦ ᓯᑎᕝᕙ 5, 2017-ᒥ 

ᐱᓇᓱᐊᕈᓯᓪᓗᐊᖑᓕᖅᑐᖅ.  

 

ᒥᓂᔅᑕᖃᐃ ᐅᓪᓗᒥ ᓇᓗᓇᐃᖅᓯᔪᓐᓇᖅᐸ 

ᖃᓄᐃᑦᑐᑦ ᐱᓕᕆᐊᕆᔭᐅᔪᒪᔪᑦ ᓄᓇᕗᑦ 

ᒐᕙᒪᒃᑯᓐᓄᑦ ᑖᒃᑯᓇᖓᑦ ᑮᓇᐅᔭᓂᒃ 

ᑐᒃᓯᕋᐅᑕᐅᓯᒪᓕᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ, 

ᓇᖏᖅᓯᒡᒐᑲᐃᓐᓇᒻᒪᕆᒃᑐᖓ ᑖᔅᓱᒥᖓ 

ᑭᐅᓇᓱᒃᖢᖓ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ.  

 

ᑲᓇᑕᐅᑉ ᒐᕙᒪᒃᑯᖏᑦᑕ ᑮᓇᐅᔭᖁᑎᖏᑦ ᓄᓇᕗᑦ 

ᒐᕙᒪᒃᑯᖏᑦᑕ ᒪᑯᓂᖓ ᐱᖁᑎᕐᔪᐊᑦ 

ᑭᓐᖒᒪᓪᓗᐊᑕᖅᑕᕗᑦ ᑖᒃᑯᓄᖓ ᒪᓕᒃᓯᒪᑦᑎᐊᕐᒪᑦ  

7-ᓂᒃ ᐋᖅᑮᓚᐅᖅᑐᒍᑦ ᑕᐃᓐᓇ ᓯᑎᕝᕙ 5, 2017 

ᑐᖔᓂ. ᐃᓚᐅᔾᔨᓯᒪᔪᑦ ᖁᕐᓗᖅᑐᐊᕐᔪᒥ ᑐᓚᒃᑕᕐᕕᒃ, 

ᐊᖅᑯᑦ ᒫᓂᑑᐸᒥᒃ ᑭᕙᓪᓕᕐᒧᑦ ᐊᖅᑯᑎᕐᔪᐊᖅ, ᒥᕝᕕᒃ 

ᐅᑯᓇᓂ ᓇᐅᔮᑦ, ᐃᒡᓗᓕᒑᕐᔪᒃ, ᑎᑭᕋᕐᔪᐊᖅ, 

ᖁᕐᓗᖅᑑᖅ ᐊᒻᒪᓗ ᑭᒻᒥᕈᑦ ᐊᒻᒪ ᑐᓚᒃᑕᕐᕖᑦ 

ᕿᑭᖅᑕᕐᔪᐊᒧᑦ, ᑐᓚᒃᑕᕐᕕᒃ ᑲᖏᖅᖠᓂᕐᒥ, 

ᐸᖕᓂᖅᑑᒥ ᒥᕝᕕᒃ ᓅᑕᐅᓂᖓ ᐊᒻᒪ ᑭᒻᒥᕈᑦ 

ᒥᕝᕕᖓᑕ ᓅᑕᐅᓂᐊᕐᓂᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᐹᖅ ᐃᓚᒋᐊᕈᑦ, ᒥᔅᑐ 

ᑖᒻ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᒥᓂᔅᑕᕆᔭᐅᔪᖅ ᖁᔭᓐᓇᒦᖅᖢᒍ ᑖᓐᓇ 

ᑭᐅᒻᒪᑦ ᐊᒻᒪᓗ ᐊᐱᖅᑯᑎᒋᒃᑲᓂᕐᓂᐊᕋᓗᐊᖅᑕᕋ 

ᑖᓐᓇ ᑭᐅᖕᒪᒍ ᐱᖓᔪᐊᓅᕐᓂᐊᓕᕋᒪ.  

 

ᐃᑉᐸᒃᓴᖅ ᐃᖃᓗᖕᓂ ᑎᑭᓐᓇᒪ ᓯᕗᓪᓕᖅᐹᑦᑎᐊᕐᒥ 

ᑕᐃᑲᓂ ᒥᕝᕕᖕᒥ ᐅᑕᖅᑭᕕᖕᒧᐊᕆᐅᓚᐅᕋᒪ 

ᓄᑖᑦᑎᐊᕐᒧᑦ ᐊᒻᒪᓗ ᒥᓂᔅᑕ ᖃᐅᔨᒪᔪᖅ 

ᑲᖏᖅᖠᓂᖅᑕᐅᖅ ᐃᓐᓄᑲᓪᓚᒃᑐᐊᓘᖕᒥᖕᒪᑦ 

ᑕᐃᒪᐃᔾᔪᑎᖃᓗᐊᖅᑐᓂ ᐅᔭᕋᓐᓂᐊᕐᕖᑦ ᑕᒪᒃᑯᐊ 

ᓴᖅᑭᐸᓪᓕᐊᓕᕐᓂᖏᑦ ᐊᒻᒪᓗ ᐊᒃᑐᐃᓂᖃᖅᖢᓂ 

ᑲᖏᖅᖠᓂᕐᒥ ᒥᕝᕕᖕᒥ ᐅᑕᖅᑭᕕᖕᒥ.  

 

ᐅᓪᓗᒥ ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ 

ᐱᓕᕆᕝᕕᐊ ᖃᓄᐃᓕᐅᕐᒪᖔᖏᑦ ᐊᒻᒪᓘᓐᓃᑦ  

ᒥᕝᕕᖕᓂ ᐅᑕᖅᑭᕕᖕᒥ 

ᐊᖏᒡᓕᒋᐊᖅᑎᑦᑎᔪᓐᓇᕐᒪᖔᑦ ᑲᖏᖅᖠᓂᕐᒥ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᔅ ᒫᓂᑲ 

ᐃᐊᓪ−ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ−ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎᐅᔪᖅ. ᐄ, ᑲᖏᖅᖠᓂᕐᒥ ᒥᕝᕕᖕᒥ 

ᐅᑕᖅᑭᕕᒃ ᐱᓕᕆᐊᕆᓯᒪᓕᕋᑦᑎᒃᑯᑦ 

ᐊᑯᓂᑲᓪᓚᐅᓕᖅᑐᖅ. ᑕᐃᓐᓇ ᑐᑦᑕᕕᓪᓚᕆᐅᖕᒪᑦ 

ᐊᒻᒪᓗ ᐱᕙᓪᓕᐊᔾᔪᑕᐅᔭᕆᐊᖃᖅᖢᓂ ᑕᐃᓐᓇ 

ᑕᒫᓂ ᑐᑦᑕᕐᕕᓪᓚᕆᐅᓂᖓᓄᑦ.  

 

ᒫᓐᓇ ᑕᒪᓐᓇ ᓴᓗᒻᒪᖅᓴᖅᑕᐅᓂᐊᖅᑐᖅ 

ᕿᑯᖅᓯᒪᓂᖓ ᓄᓇᒧ. ᒥᕝᕕᓕᕆᔩᑦ ᑕᐃᒃᑯᐊ 

ᐊᖏᖅᑕᐅᓯᒪᓕᖅᖢᑎᑦ. ᐊᒥᐊᒃᑯᑦ ᑲᓇᑕᐅᑉ 

ᒐᕙᒪᒃᑯᖏᓐᓃᖔᖅᑐᑦ ᓄᓇᓯᐅᑎᖃᐅᑎᖃᕐᕕᖕᓄᑦ 

ᒪᕐᕉᖕᓄᒃ ᐊᑐᖅᑕᐅᓂᐊᖅᖢᑎᑦ. ᑖᒃᑯᐊ 

ᐋᖅᑭᒃᓯᒪᓕᖅᑐᑦ ᔫᓐ−ᒥᓂᑦ ᑕᐃᒪᓐᖓᓂᑦ 

ᐱᒋᐊᓚᐅᖅᓯᒪᒐᒥ ᑕᒪᑐᒪᓂ ᐊᕐᕌᒍᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ, ᐃᖃᓗᐃᑦ−ᓂᐊᖁᓐᖒᑦ, ᒥᔅ ᐹᑦ 

ᐊᕐᓇᒃᑲᖅ.  

 

ᐊᐱᖅᑯᑦ 837 - 4(3): ᕿᑭᖅᑕᓂ ᐋᓐᓂᐊᕕᒻᒧᑦ 

ᑲᑎᒪᔨᒃᓴᐃᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᒍᒪᔭᕋᐅᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐃᖅᑲᐅᒪᔪᒃᓴᐅᕗᖅ ᓄᕖᕝᕙ 2014−ᖑᑎᓪᓗᒍ 

ᐱᖁᔨᕗᖔᕈᑦ 16 - 4(2) ᐱᔾᔪᑎᓕᒃ ᕿᑭᖅᑕᓂ 

ᐋᓐᓂᐊᕕᖕᒥ ᑲᑎᒪᔨᓂᑦ ᓴᖅᑭᑦᑎᔪᒪᓪᓗᑎᒃ ᐊᒻᒪᓗ 

ᐊᐃᑉᐱᖅᑕᐅᓯᒪᓪᓗᓂ ᑖᓐᓇ ᒫᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᓕᖅᑐᒧᑦ. ᑖᓐᓇ ᐱᖓᓱᓄᑦ ᐊᕐᕌᒍᓄᑦ 

ᑕᐃᒪᓐᖓᓂᑦ ᐱᖁᔨᕗᖔᕈᑦ ᐊᓂᒍᖅᓯᒪᓕᖅᑐᖅ  

ᐊᑭᕋᖅᑐᖅᑕᐅᓚᐅᖅᓯᒪᓐᖏᖦᖢᓂᓗ ᐊᒻᒪᓗ 

ᒪᒥᐊᓇᖅᑐᖅ ᑕᒪᓐᓇ ᐱᕙᓪᓕᐊᑎᑕᐅᓐᖏᒻᒪᑦ 

ᐅᓪᓗᒥᒧᑦ ᑎᑭᖦᖢᒍ.  

 

ᕕᕗᐊᕆ 21, 2017-ᒥ ᒪᓕᒐᓕᐅᕐᕕᖕᒥ ᑖᓐᓇ 

ᒥᓂᔅᑕ ᐅᖃᓚᐅᖅᓯᒪᔪᖅ ᑐᓴᖅᑎᑦᑎᓂᐊᕐᓂᕋᖅᖢᓂ  

ᒪᓕᒐᓕᐅᕐᕕᖕᒥ ᐊᒻᒪᓗ ᐃᓱᒪᓕᐅᖅᓯᒪᓪᓗᑎᒃ 

ᑖᒃᑯᐊᒎᖅ ᖃᐅᔨᒪᔨᑕᕐᓂᒃ ᑲᑎᒪᔨᓂᒃ 

ᓴᖅᑭᑦᑎᓂᐊᖅᑐᑦ ᕿᑭᖅᑕᓂ ᐋᓐᓂᐊᕕᖕᒧᑦ 

ᐊᐅᓚᑦᑎᔨᐅᓐᖏᓪᓗᑎᒃ ᑕᐃᒪᓐᓇ 

ᑎᑎᕋᖅᓯᒪᓚᐅᕋᓗᐊᕐᒪᑦ ᐱᖁᔨᕗᖔᕈᑦ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᑕᒪᒃᑯᐊ 

ᑐᓴᐅᒪᔾᔪᑏᑦ ᓴᑦᑎᓅᖅᑕᐅᔪᓐᓇᕐᓂᐊᕐᒪᑦ 

ᐃᓱᓕᑦᑎᓪᓚᕆᓚᐅᓐᖏᓐᓂᑦᑎᓐᓂ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑕᐃᓐᓇ ᐱᖁᔨᕗᖔᕈᑦ 

ᓴᖅᑭᑕᐅᖕᒪᑦ ᐄ, ᐊᐃᑉᐱᓚᐅᖅᓯᒪᔭᕋ ᑕᐃᔅᓱᒪᓂ 

ᐃᑲᔪᖅᓱᓪᓚᕆᓚᐅᖅᖢᒍᓗ.  

 

ᑕᒪᓐᓇ ᐱᔭᕐᓂᖏᑦᑑᖕᒪᑦ 

ᐱᔭᕇᖅᑕᐅᑲᐅᑎᒋᔪᓐᓇᖏᑦᑐᖅ ᓲᕐᓗ ᐆᒃᑑᑎᒋᓗᒍ 

ᐅᕙᓂ ᕿᑭᖅᑖᓗᖕᒥ ᐋᓐᓂᐊᕕᒃ 

ᐊᒃᓱᕉᑎᒋᓪᓚᕆᓚᐅᖅᓯᒪᔭᕗᑦ ᖃᓄᖅ 

ᓄᒃᑎᖅᐸᓪᓕᐊᓂᐊᕐᒪᖔᑦ ᐃᖅᑲᓇᐃᔭᖅᑐᓕᕆᓂᕐᓗ 

ᐊᒻᒪᓗ ᒪᑯᐊ ᐃᓅᓕᓴᐃᔾᔪᓰᑦ 

ᐊᔾᔨᒌᔾᔫᒥᑎᑕᐅᒐᓗᐊᕐᒪᖔᖅ ᑕᒫᓂ. 

 

ᑕᒪᒃᑯᐊ ᐱᓕᕆᐊᓪᓚᕆᐊᓗᒋᓚᐅᖅᓯᒪᒐᑦᑎᒃᑯᑦ 

ᐅᕙᓂ ᐋᓐᓂᐊᕕᖕᒥ ᐊᒻᒪᓗ ᑕᐃᔅᓱᒪᓂ ᐊᒻᒪᓗ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᐅᖃᑦᑕᖅᓯᒪᔪᑦ 

ᖃᐅᔨᒪᔨᑕᕆᔭᐅᓗᑎᑦ ᑲᑎᒪᔨᖏᑦ ᑕᒪᒃᑯᓂᖓ  

ᐊᑐᕈᒫᓕᓚᐅᖅᑐᒍᑦ ᑲᑎᒪᔨᑕᖃᕆᐊᖃᓛᕐᒪᑦ 

ᓯᕗᓂᒃᓴᑎᓐᓂᒃ.  

 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᐅᖃᓪᓚᖃᑎᒋᓯᒪᔭᕋ 

ᖃᐅᔨᒪᔨᑕᕆᔭᐅᔪᓂᒃ ᑲᑎᒪᔩᑦ ᒥᒃᓵᓄᑦ 

ᐃᑲᔪᖅᓱᕐᕙᓗᓐᖏᖦᖢᓂᐅᒡᓗ ᑭᓯᐊᓂ 

ᑕᐃᒃᑯᐊ ᐊᖅᑯᑎᒋᓗᒋᑦ ᑲᑎᒪᔨᓂᑦ 

ᓴᖅᑭᑦᑎᕙᓪᓕᐊᓕᕋᔭᖅᑐᒍᑦ. ᐅᓐᓄᐊᖏᓐᓇᖅ ᒪᑯᐊ 

ᐱᓕᕆᐊᒃᓴᐃᑦ ᐊᓯᖏᓐᓄᑦ ᑎᒍᔭᐅᓂᐊᖅᑎᓪᓗᒋᑦ  

ᐱᔭᕐᓂᖏᑦᑑᖕᒪᑦ ᐊᒻᒪᓗ ᐃᒻᒪᖃ ᒐᕙᒪᐅᓛᖅᑐᑦ 

ᑕᐃᒃᑯᐊ ᓂᕈᐊᖅᑕᐅᓛᖅᑐᖅᑲᐃ ᑕᒪᑐᒥᖓ 

ᐃᑲᔪᖅᓱᕈᓐᓇᖅᑐᑦ ᑲᑎᒪᔨᓅᓛᑐᐃᓐᓇᕐᓗᑕ 

ᑕᐃᒪᓐᓇ ᐋᖅᑭᒃᓯᒪᔪᒍᑦ ᒫᓐᓇ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐄ ᖃᐅᔨᒪᔨᑕ ᑲᒪᑎᔩᑦ 

ᒐᕙᒪᑐᐃᓐᓇᐅᓇᔭᕐᒪᑕ ᐱᔪᓐᓇᕐᓂᖃᔮᖏᖦᖢᑎᒡᓗ 

ᒪᒥᐊᓇᖅᑐᖅ ᑕᐃᒪᓐᓇ ᐅᖃᕐᒪᑦ, 

ᐱᖁᔨᕗᖔᖅᑕᖃᓚᐅᖅᓯᒪᑕ ᑕᕝᕙᓂ ᐃᒡᓗᒥ. 

ᐊᒃᓱᐊᓗᒃ ᐱᕐᔪᐊᖑᖕᒪᑦ ᒪᓕᒐᓕᐅᖅᑎᓪᓗᑕ 

ᑕᐃᒪᓐᓇ ᐃᓱᒪᓕᐅᓚᐅᕋᓗᐊᖅᑎᓪᓗᑕ ᓱᓕ 

ᓈᓚᒃᑕᐅᓐᖏᓚᒍᑦ. 

 

ᕖᕝᕗᐊᕆ 21, 2017-ᖑᑎᓪᓗᒍ 

ᐊᐱᖅᑯᑎᖃᖃᑦᑕᓚᐅᕋᒪ ᑲᑎᒪᔨᑖᕈᓐᓇᕐᒪᖔᑦ 

ᐋᓐᓂᐊᕕᒃ, ᒥᓂᔅᑕ ᐅᖃᓚᐅᖅᓯᒪᔪᑦ 

ᖃᐅᔨᒪᔨᑕᕆᔭᐅᔪᓂᒃ ᑲᑎᒪᔨᓂᒃ 

ᓴᖅᑭᑦᑎᖔᕐᓂᐊᕐᓂᕋᖅᖢᓂ.  

 

ᒥᓂᔅᑕ ᐃᒪᐃᓕᓚᐅᖅᓯᒪᔪᖅ “ᑕᒪᓐᓇ 

ᐱᕙᓪᓕᐊᔾᔪᓯᖅ ᐋᖅᑭᒃᓯᒪᔭᕗᑦ ᓂᕆᐅᖕᓂᖃᕋᑦᑕ 

ᑲᑎᒪᔨᓂᒃ ᓴᖅᑭᑦᑐᖃᓛᕐᓂᐊᓂᒃ. ᒪᓕᒐᕋᓛᑦ ᒫᓐᓇ 

ᑎᑎᕋᖅᑕᐅᕙᓪᓕᐊᓕᖅᑐᑦ ᐊᒻᒪᓗ 

ᑕᖅᑲᐅᓐᖓᐃᓯᒪᓪᓗᑕ ᑲᔪᖏᖅᓴᐅᑎᓂᒃ  

ᐃᖅᑲᓇᐃᔭᖅᑎᒃᓴᖅᓯᐅᕈᑎᒃᓴᓂᒡᓗ ᐄᐳᓗ 2017-

ᖑᓕᖅᑎᓪᓗᒍ.” 

 

ᑕᒪᓐᓇ ᑲᔪᖏᖅᓴᐅᑎᓂᒃ ᓴᖅᑭᑦᑎᓂᖅ 

ᐃᖅᑲᓇᐃᔭᖅᑎᑦᑎᓂᕐᓗ ᐱᔭᕇᖅᑕᐅᓚᐅᖅᐸ  

ᒪᓕᒐᕋᓛᓂᓪᓗ ᑎᑎᕋᖅᓯᒪᔪᖅᑕᖃᖅᑎᓪᓗᒋᑦ ᑭᒃᑯᑦ 

ᑕᐃᒪ ᖃᐅᔨᒪᔨᑖᕆᔭᐅᔪᑦ ᑲᑎᒪᔨᓄᑦ 

ᐃᓕᔭᐅᓚᖅᐸᑦ?  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᕆᔭᐅᔪᑦ, 

ᒥᓂᔅᑐ ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑭᖑᓂᐊᒍᑦ ᑖᓐᓇ ᑭᐅᔪᕕᓂᐅᔪᒃᓴᐅᕗᖅ 

ᑐᓴᖅᑎᑦᑎᓚᐅᖅᓯᒪᔪᖓ ᑕᒪᓐᓇ 

ᓄᖅᑲᖓᑎᑲᐃᓐᓇᖅᖢᒋᑦ ᑕᐃᒃᑯᐊ ᓴᖅᑭᑦᑎᔪᑦ 

ᖃᐅᔨᓴᐃᓚᐅᖅᑐᓪᓗ ᒫᓐᓇ ᐱᕐᔪᐊᖑᓂᖅᓴᓂᒃ 

ᐱᓕᕆᐊᖃᓕᕐᒪᑕ ᓲᕐᓗ ᐃᓅᓕᓴᐃᔾᔪᓯᓂᒃ. 

 

ᐅᖃᖅᑏ, ᑖᓐᓇ ᐅᖃᓪᓚᖃᑎᒋᓕᕋᒃᑯᑦ 

ᒪᓕᒐᓕᐅᖅᑎ ᖃᐅᔨᒪᔨᑕᕈᓗᑐᐃᓐᓇᕐᓂᒃ 

ᓴᖅᑭᑦᑎᓐᓂᕈᕕᑦ, ᑕᐃᒪ 

ᖃᓄᐃᓕᒋᐊᖏᑦᑎᐊᒻᒪᕆᒃᑯᕕᑦ 

ᐱᐅᓂᖅᓴᐅᓂᐊᖅᑐᖅ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐅᒪᖏᑦᑐᖓᓘᓐᓃᑦ ᑕᐃᒪᐃᓕᓇᔭᖏᖦᖢᖓᓗ.  

 

>>ᐃᓪᓚᖅᑐᑦ 

 

ᐅᖃᖅᑏ, ᐊᒻᒪᓗ ᖁᔭᓐᓇᒦᒃ ᑕᒪᓐᓇ ᓴᖅᑭᒻᒪᒍ. 

ᒪᐃᖑᓚᐅᖅᑐᒥᒃ ᐃᒻᒥᒃᑰᖅᑐᑦ 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᒪᔨᓂᑦ ᐊᓯᖏᓐᓂᒡᓗ ᑎᒥᐅᔪᓂᒃ ᑲᑎᒪᔨᕋᓛᑦ 

ᓈᒻᒪᖕᓂᖃᓚᐅᖅᓯᒪᖕᒪᑕ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎᕐᔪᐊᖅ  

ᕿᒥᕐᕈᓇᓚᐅᖅᑎᓪᓗᒍ ᐃᓅᓕᓴᐃᔾᔪᑎᓂᒃ ᓄᓇᕗᒻᒥ. 

ᖁᕕᐊᓱᒃᑐᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑮᓇᐅᔭᓕᕆᔨᒃᑯᓪᓗ ᐃᓚᐅᓚᐅᖅᓯᒪᖕᒪᑕ ᑕᐃᔅᓱᒪᓂ.  

 

ᑐᓵᑎᑦᑎᓂᖃᖅᑎᓪᓗᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓅᓕᓴᐃᔾᔪᓯᕐᓂᒃ 

ᐋᖅᑭᒃᓯᒪᔪᓂᒃ ᓴᖅᑮᓚᐅᖅᓯᒪᖕᒪᑕ ᐊᒻᒪᓗ 

ᐱᔨᑦᑎᕈᑎᓂᒃ ᑭᓐᖒᒪᔭᑦ, ᓇᓗᓇᐃᖅᓯᖅᑕᖏᑦ 

ᑕᒻᒪᖅᓯᒪᔪᖅᓯᐅᖅᑎᐅᑉ ᑕᕝᕙᓃᖃᑕᐅᓚᐅᖅᖢᑎᒃ. 

ᐊᒻᒪᓗ ᑖᓐᓇ ᐋᖅᑭᒋᐊᖅᑕᐅᓂᐊᖅᐸᑦ ᖃᓄᐃᑦᑐᑦ 

ᐊᓯᔾᔨᕈᑕᐅᓂᐊᖅᐸᑦ ᕿᑭᖅᑕᓂ ᐋᓐᓂᐊᕕᐅᑉ 

ᐋᓐᓂᐊᕕᖓᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᖃᐅᔨᒪᑦᑎᐊᖅᑐᖓ 

ᖁᔭᓕᓇᖅᑐᑦ ᑖᒃᑯᐊ ᐋᖅᑭᒃᓱᖅᓯᒪᔪᑦ 

ᑎᑎᕋᐅᔭᖅᑕᐅᓯᒪᔪᑦ ᐱᒻᒪᕆᐊᓘᖕᒪᑕ. 

ᐅᓄᖅᑐᐊᓗᖕᓄᑦ ᐱᓕᕆᔭᐅᖃᑦᑕᖅᓯᒪᓪᓗᓂ 

ᓄᓇᓕᖕᓂᑦ. ᐊᒡᒍᖅᑐᓯᒪᔪᓃᓐᖔᖅᑐᖅ 

ᓄᓇᕗᒻᒦᓐᖔᖅᑐᓂᒃ ᐊᒻᒪᓗ 

ᐃᓅᓕᓴᐃᔨᓃᓐᖔᖅᑐᓂᒃ ᐊᒻᒪᓗ 

ᓄᓇᖃᖅᑐᓃᓐᖔᑐᓂᒃ ᓇᓗᓇᐃᖅᓯᓪᓗᑎᒃ ᖃᓄᖅ 

ᐃᒃᐱᒍᓱᖕᒪᖔᕐᒪ ᐃᓅᓕᓴᐃᔾᔪᑎᑦ 

ᐋᖅᑭᒃᓯᒪᔭᕆᐊᖃᕐᒪᖔᑕ ᐊᔾᔨᒌᑦᑎᐊᕐᓂᖅᓴᐅᓗᑎᒃ 

ᓄᓇᕗᑦ ᐃᓗᐊᓂ. 

 

ᐃᑲᕐᕋᒐᓵᓗᖕᓄᑦ ᐱᓕᕆᔭᐅᖃᑦᑕᖅᓯᒪᔪᑦ 

ᐋᖅᑭᒃᓱᐃᑎᓪᓗᒋᑦ ᐅᓂᒃᑳᓕᐊᓂᒃ ᐊᒻᒪ 

ᐃᓱᒫᓘᑎᓂᒃ ᓴᖅᑭᑦᑎᖃᑦᑕᖅᓯᒪᖕᒥᔪᑦ ᐃᓛᒃ, 

ᐅᕙᖓ ᐃᓱᒫᓘᑎᒋᔭᖏᓐᓂᒃ ᒥᐊᓂᖅᓯᓂᖅ, 

ᑐᓴᒐᒃᓴᐃᑦ ᐃᓗᐊᓃᑦᑐᑦ ᐱᓪᓗᒋᑦ 

ᐅᓂᒃᑳᓕᐊᕆᔭᐅᓯᒪᔪᑦ ᐅᑎᕐᕕᐅᖃᑦᑕᕆᐊᖃᕐᒪᑦ 

ᕿᒥᕐᕈᓇᒃᑕᐅᒃᑲᓐᓂᕐᓂᐊᕐᒪᑕ ᑕᒪᒃᑯᐊ ᑐᓴᒐᒃᓴᐃᑦ. 

ᐊᔾᔨᒌᖏᑦᑐᑦ ᑕᒪᒃᑯᐊ ᐃᓗᓕᖃᕐᒪᑕ 

ᐃᓅᓕᓴᐃᔾᔪᑎᐅᔪᑦ, ᐃᓅᓕᓴᐃᓂᑐᐃᓐᓇᖏᑦᑐᒧᑦ 

ᑐᕌᖓᖕᒪᑦ ᐊᔾᔨᒌᖏᑦᑐᓂᒃ ᐱᔾᔪᑎᖃᐅᖅᖢᑎᒡᓗ 

ᐃᓱᒪᒃᓴᖅᓯᐅᕈᑎᒋᔭᕆᐊᖃᖅᑕᖏᓐᓂᒃ. 

 

ᑖᒃᑯᐊ ᐃᖅᑲᓇᐃᔭᖅᑎᑖᕋᓱᖕᓂᕐᒧᑦ 

ᕿᒥᕐᕈᓇᒃᑎᓪᓗᑕ ᐃᖅᑲᓇᐃᔭᖅᑏᑦ ᐅᓄᕐᓂᖏᓐᓄᑦ. 

ᖃᐅᔨᒪᔪᐃᓐᓇᐅᔪᒃᓴᐅᔪᑦ ᑲᑎᒪᔩᑦ 

ᐃᓱᒫᓘᑎᖃᖃᑦᑕᕐᒪᑕ ᐋᓐᓂᐊᕕᖕᓂᑦ 

ᐃᖅᑲᓇᐃᔭᖅᑎᑭᒃᓴᖃᑦᑕᕋᑦᑕ ᐊᒃᓱᕉᓴᖕᓇᖃᑦᑕᕐᒪᑦ 

ᐱᓕᕆᕕᑦᑎᓐᓄᑦ. ᓇᓗᓇᐃᖅᓯᓇᓱᒋᐊᒃᓴᖅ 

ᐃᖅᑲᓇᐃᔭᖅᑏ, ᖃᔅᓯᐅᖕᒪᖔᑕ 

ᓇᐃᓴᖅᑕᐅᓯᒪᓪᓚᕆᓐᖏᑎᓪᓗᒋᑦ ᐸᐃᑉᐹᑎᒍᑦ 

ᑎᑎᕋᖅᓯᒪᓐᖏᑎᓪᓗᒋᑦ ᖃᓄᐃᑦᑐᑐᐃᓐᓇᐃᑦ 

ᑐᒃᓯᕋᐅᑏᑦ ᐃᖅᑲᓇᐃᔭᖅᑎᓄᑦ ᐊᓯᔾᔨᖅᐸᓪᓕᐊᔪᑦ 

ᓄᓇᓕᖕᓂ. ᖁᕐᓗᖅᑑᕐᒥᒃᑲᓗᐊᕈᕕᑦ 

ᐃᖃᓗᖕᓃᒃᑲᓗᐊᕈᕕᑦ ᐃᒡᓗᓕᖕᒦᒃᑲᓗᐊᕈᕕᑦ 

ᑕᐃᒃᑯᐊ ᓄᓇᖃᖅᑐᑦ ᐊᔾᔨᒌᑦᑎᐊᒥᒃ 

ᐱᔨᔅᓯᖅᑕᐅᖁᓪᓗᒋᑦ ᑕᕝᕙ ᑕᐃᒪᓐᓇ ᐊᐅᓚᔾᔨᕗᒍᑦ.  

 

ᐅᕙᖓᓕ ᓇᖕᒥᓂᖅ ᖃᐅᔨᒪᓐᖏᑦᑐᖓ 

ᐊᓯᔾᔨᖅᓯᒪᓕᕐᒪᖔᑕ ᐋᖅᑭᒃᓱᖅᓯᒪᓂᖓ 

ᐅᓂᒃᑳᓕᐅᖃᑦᑕᕐᓂᐅᑉ ᒥᒃᓵᓄᑦ ᑖᓐᓇ 

ᕿᒥᕐᕈᓇᒍᓐᓇᖅᑕᕋ. ᐊᒃᓱᑲᓪᓚᒃ 

ᐃᖅᑲᓇᐃᔭᖅᑕᐅᖃᑦᑕᖅᓯᒪᔪᖅ ᐅᖃᐅᔾᔨᒋᐊᖅᑏᑦ 

ᑲᑎᒪᔨᖏᓐᓂᒃ ᓴᖅᑭᑦᑎᓇᓱᒃᖢᒋᑦ.  

ᒫᓐᓇ ᑲᑎᒪᖃᑎᖃᖃᑦᑕᖅᖢᑎᑦ 

ᓅᑦᑎᖅᐸᓪᓕᐊᓂᕐᒧᑦ ᓲᕐᓗ ᑲᑎᒪᔨᓪᓚᕆᓐᓄᑦ 

ᐊᐅᓚᑕᐅᓂᐊᓕᖅᑎᓪᓗᒍ ᐋᓐᓂᐊᕕᒃ.  

 

ᑕᐃᒪᓐᓇᑦᑕᐅᖅ ᒐᕙᒪᒃᑯᓐᓂ ᓲᕐᓗ 

ᐅᖃᐅᔾᔨᒋᐊᖅᑏᑦ ᑲᑎᒪᔨᖏᑦ ᓄᓇᕗᒻᒥᐅᑕᐅᓗᑎᑦ. 

ᓄᓇᕗᓪᓘᓐᓃᑦ ᓯᓚᑖᓃᖔᖅᓯᒪᔪᓂᒃ 

ᐃᓯᖅᑎᑦᑎᖃᑦᑕᕐᓗᑎᑦ ᖃᐅᔨᒪᔪᓂᒃ ᑲᑎᒪᔨᓄᑦ 

ᑐᑭᒧᐊᒍᑎᒃᓴᓂᒃ ᑐᓂᓯᖃᑦᑕᕐᓂᐊᕐᒪᑕ. ᑲᑎᒪᔩᓪᓗ 

ᓯᕗᒃᑲᑕᖅᑎᐅᔪᓐᓇᕐᓗᑎᑦ ᕿᑭᖅᑖᓗᖕᒥ 

ᐋᓐᓂᐊᕕᖓᓄᑦ. ᑕᐃᒪᓐᓇ ᐊᑐᓚᐅᖅᓯᒪᖏᓪᓗᑎᒍᑦ  

ᑕᐃᒪᓐᓇ ᓴᖅᑭᑦᑎᒐᓱᒃᑲᓗᐊᕈᑦᑕ 

ᐃᓐᓄᒃᑕᐅᔪᓐᓇᖅᑰᕋᔭᓐᖏᒻᒪᑦ. ᑕᐃᒪᓐᓇ 

ᐋᓐᓂᐊᕕᖕᒧᑦ ᐅᖃᐅᔾᔨᒋᐊᖅᑎᓂᒃ ᑲᑎᒪᔨᓂᑦ 

ᓴᖅᑭᑦᑎᒐᓗᐊᕈᑦᑕ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ 

ᑖᓐᓇ ᐱᕕᖃᕈᓐᓃᕐᒪᑦ. ᑲᑎᒪᔾᔪᑎᒃᓴᑦᑎᓐᓄᑦ 

ᐅᑎᕐᓗᑕ. 7. ᑎᑎᖅᑲᑎᒍᑦ ᐊᐱᖅᑯᑏᑦ. (ᑐᓵᔨᑎᒍᑦ) 

8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 

9. ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᕐᖓᐅᑎᖏᓐᓄᑦ. 10. 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ.  11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. 

ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᕿᒥᕐᕈᓇᓚᐅᖅᑎᓪᓗᒋᑦ 

ᐱᖁᔭᒃᓴᓂᑦ ᐊᓯᖏᓐᓂᒡᓗ. 13. ᓴᖅᑭᑕᐅᓂᖏᑦ 

ᑎᑎᖅᑲᑦ. ᒪᓕᒐᓕᐅᖅᑎᖓᑦ ᖃᒪᓂᑦᑐᐊᕐᒧᑦ, ᒥᔅᑕ 

ᓯᒥᐊᓐ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 350 - 4(3): 

ᑎᑎᖅᑲᐅᓯᐊᑦ ᓄᓇᕗᒻᒥ ᓯᕗᓕᖅᑎᒥᒃ 

ᒫᓂᑑᐸᒥ ᓯᕗᓕᖅᑎᒧᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓴᖅᑭᑦᑎᔪᒪᖦᖤᖅᐳᖓ ᑎᑎᕋᐅᓯᐊᕆᓚᐅᖅᑕᓐᓂᒃ 

ᑐᒃᓯᕋᓚᐅᖅᓯᒪᔭᕋ ᓴᖅᑭᖁᓚᐅᖅᓯᒪᔭᕋ 

ᓯᕗᓕᖅᑎᐅᑉ ᑎᑎᕋᖓ ᐳᕋᐃᔭᓐ ᐹᓕᔅᓯᑐᒧᑦ 

ᓄᓇᕗᑦ ᒐᕙᒪᒃᑯᖏᓐᓂᒃ ᐋᒋᓯ 10, 2017 

ᑎᑎᕋᖅᑕᕕᓂᖓ. ᐃᓘᓐᓇᖏᑦ ᒪᓕᒐᓕᐅᖅᑏᑦ 

ᑎᓕᐅᖅᐸᒃᑲ ᐅᖃᓕᒫᑦᑎᐊᖁᓪᓗᒋᑦ ᑖᒃᑯᓂᖓ 

ᑎᑎᖅᑲᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

(ᑐᓵᔨᑎᒎᑦ) ᒪᓕᒐᓕᐅᖅᑎ ᑲᖏᖅᖠᓂᕐᒧᑦ 

ᐅᐊᖕᓇᖓᓄᑦ ᐃᒡᓗᓕᒑᕐᔪᒧᓪᓗ, ᒥᔅᑐ ᑖᒻ 

ᓴᒻᒧᖅᑐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 351 - 4(3): 

ᐊᔾᔨᓕᐊᒥᓃᑦ ᐆᖅᑰᒑᕐᔪᒃ ᑰᖓᓂ ᐊᒻᒪ 

ᓂᐱᓴ ᑕᓯᕐᒥ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᓴᖅᑭᑦᑎᔪᒪᓪᓗᖓ ᐊᔾᔨᓐᖑᐊᓂᒃ ᑰᑉ 

ᐊᔾᔨᓐᖑᐊᖓᓂ ᓂᐱᓴ ᑕᓯᐊᓂᒃ ᐊᐅᔭᐅᕋᑖᖅᑐᖅ 

ᐊᔾᔨᓕᐅᖅᑕᐅᓚᐅᖅᑐᑦ. ᑖᒃᑯᐊ ᐊᔾᔨᓐᖑᐊᑦ 

ᑕᑯᒃᓴᐅᑎᑦᑎᔪᑦ 

ᑰᒃ ᐃᒪᐃᕆᓕᕐᒪᑦ ᓂᐱᓴᒥᒃ ᐊᒻᒪᓗ ᑰᖕᒦᑦᑐᖅ 

ᑖᒃᑯᐊ ᓱᓪᓗᑯᑖᖃᖅᖢᑎᒃ.  

 

ᐅᖃᖅᑏ, ᐊᐱᖅᑯᑎᒃᓴᖃᕐᓂᐊᕋᒪ ᒥᓂᔅᑕᐅᑉ 

ᒥᒃᓵᓄᑦ ᐅᐊᑦᑎᐊᕈᒃᑲᓐᓂᖅ ᒫᓐᓇ ᑲᑎᒪᕐᔪᐊᕐᓂᐅᑉ 

ᐃᓗᐊᓂ.  

 

ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ ᑕᑯᓂᖓ 

ᕿᒥᕐᕈᓇᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ. ᒥᓂᔅᑕ ᐃᓅᓯᕐᒥᒃ 

ᑭᐱᓯᑦᑕᐃᓕᒪᓂᕐᒧᑦ, ᒥᔅᑕ ᔪᐊᔾ ᕼᐃᒃᔅ.  

 

ᓴᖅᑭᑕᐅᔪᖅ ᑎᑎᖅᑲᒃ 352 - 4(3): ᐃᓅᓯᕗᑦ 

ᐊᓐᓂᕐᓇᖅᑐᖅ ᐸᕐᓇᐅᑎᒃ 2017−2022 

(ᕼᐃᒃᔅ) 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐊᓕᐊᓇᐃᒍᓱᑦᑎᐊᖅᑐᖓ 

ᓴᖅᑭᑦᑎᔭᕆᐊᒃᓴᖅ ᐃᓅᓯᕗᑦ ᐊᓐᓂᕐᓇᖅᑐᖅ 

ᐊᐅᓚᔾᔭᐃᒋᐊᕐᓂᕐᒧᑦ ᐸᕐᓇᐅᑎᐅᓂᐊᖅᑐᖅ 2017-

2022-ᒧᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐃᓄᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔮᓂ ᒪᐃᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 353 - 4(3): 

ᑐᑭᒧᐊᖅᑎᑦᑎᔨ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᑎᕈᑎᓂᒃ 2016−2017 ᐊᕐᕌᒍᑕᒫᑦ 

ᐅᓂᒃᑳᖅ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓴᖅᑮᒋᐊᒃᓴᖅ ᖁᕕᐊᓱᒻᒥᔪᖓ 

ᑐᑭᒧᐊᑦᑎᑦᑎᔨ ᓱᕈᓯᕐᓄᑦ ᐃᓚᒌᓄᓪᓗ 

ᐱᔨᑦᑎᕋᖅᑎᒌᓂᒃ 2016-2017 ᐊᕐᕌᒍᖓᑕ 

ᐅᓂᒃᑳᓕᐊᖑᓯᒪᔪᖅ ᑕᕝᕙᓂ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4707 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ ᓈᓴᐅᑎᖃᖅᑐᖅ 14. 

(ᑐᓵᔨᑎᒍᑦ) ᖃᐅᔨᒃᑲᔾᔪᑏᑦ ᐱᖁᔨᕗᖔᕈᑎᒃᓴᓄᑦ. 

15. ᖃᐅᔨᒃᑲᐃᔾᔪᑎᒃᓴᓄᑦ ᐱᖁᔨᕗᖔᕈᑎᒃᓴᒧᑦ 

ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 

16. ᐱᖁᔨᕗᖔᕈᑎ. ᒥᓂᔅᑕ ᐃᓕᓐᓂᐊᖅᑐᓕᕆᕐᒧᑦ, 

ᒥᓂᔅᑕ ᖁᐊᓴ. 

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 058 - 4(3):  ᑐᓐᓂᕆᔭᐅᓂᖓ 

ᒪᓕᒐᒃᓴᖅ 37 ᑲᑎᒪᑐᐃᓐᓇᖅᑐᓄᑦ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᓕᒃᖢᒍ ᒪᓕᒐᖅ ᓈᓴᐅᑎᖓ 68(2), 

ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᖁᕐᓗᖅᑑᑉ. ᒪᓕᒐᒃᓴᖅ 37, 

ᐱᖁᔭᖅ ᐋᖅᑭᒋᐊᕈᑎᒃᓴᖅ ᐱᖁᔭᕐᔪᐊᖓᓐᓄᑦ 

ᐃᓕᓐᓂᐊᕐᓂᓕᕆᕐᒧᑦ ᐊᒻᒪ ᐃᓄᒃᑎᑐᑦ ᐅᖃᐅᓰᑦ 

ᓴᐳᒻᒥᔭᐅᓯᒪᖏᓐᓄᑦ ᐱᖁᔭᕐᔪᐊᖅ ᑐᓂᔭᐅᖁᓪᓗᒍ 

ᑲᑎᒪᑐᐃᓐᓇᖅᑐᓄᑦ. ᐅᖃᖅᑏ, ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᐱᖁᔨᕈᖔᕈᑎᒧᑦ ᐃᓱᒪᓕᐅᓚᐅᖏᓐᓂᓐᓂᑦ 

ᐅᑕᖅᑭᑲᐃᓐᓇᕐᓂᐊᐳᖓ ᑖᒃᑯᐊ ᐱᔨᑲᑖᑦ 

ᑐᓂᓯᐅᖅᑲᐃᓚᐅᖅᑎᓪᓗᒋᑦ ᐱᖁᔨᕗᖔᕈᑎᒃᓴᓂᑦ 

ᒪᓕᒐᓕᐅᖅᑎᓕᒫᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ, ᒥᓂᔅᑕ 

ᐃᓕᓐᓂᐊᕐᓂᓕᕆᕐᒧᑦ, ᒥᔅᑐ ᐹᓪ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓂᓪᓕᐊᕐᔪᒍᒪᕗᖓᐃᓛᒃ ᑕᒪᓐᓇ ᐱᔾᔪᑎᒋᓪᓗᒍ 

ᓅᑎᒋᐊᕈᑎᒐ ᐃᑲᔫᑎᒋᐊᓂᕐᒪᒍ ᐅᖃᐅᓯᕆᔪᒪᔭᕋ.  

 

ᓯᕗᓪᓕᖅᐹᑦᑎᐊᕐᒥ ᑕᐃᒪ ᐅᖃᕈᒪᕗᖓᐃᓛᒃ ᑕᒪᓐᓇ 

ᓇᖏᖅᓯᔾᔪᑎᒋᔭᕋ ᖃᓄᖅ 

ᐋᔩᖃᑎᒌᑦᑎᐊᒃᑲᓐᓂᕐᓂᒥᒃ ᑖᓐᓇ ᑐᕌᒑᖁᑎᖃᕐᒪᑦ 

compromises.  

 

ᑕᐃᒪ ᓅᑦᑎᒋᐊᖅᑎᓪᓗᖓᐃᓛᒃ ᑖᓐᓇ 

ᐱᔾᔪᑎᖃᓗᐊᕐᒪᑦ ᑐᓵᒃᑲᓐᓂᕈᒪᒐᓗᐊᕋᒪ 

ᒪᓕᒐᓕᐅᖅᑎᐅᖃᑎᓐᓂᒃ ᑕᒡᕙᓂ ᐃᒡᓗᖁᑎᑦᑎᓐᓂ.  

ᑖᓐᓇ ᐱᔾᔪᑎᒋᓪᓗᒍ ᓈᓴᐅᑎᓕᒃ ᒪᓕᒐᒃᓴᖅ 37, 

ᑕᒪᓐᓇ ᑐᑭᓯᐅᒪᖃᒌᑦᑎᐊᒃᑲᓐᓂᕐᓗᑕ 

ᐃᓱᒫᓗᒋᔭᐅᔪᓂᒃ ᐊᒻᒪᓗ ᐃᓱᒫᓗᒋᔭᐅᔪᐃᑦ ᖃᓄᖅ 

ᐅᖃᐅᓯᕆᑦᑎᐊᒃᑲᓐᓂᕈᓐᓇᕐᒪᖔᑦᑎᒍᑦ.  

 

ᓯᕗᒧᑦ ᐊᑉᓗᖅᑕ ᑕᐃᒪ ᑐᒑᒐᕆᖃᑦᑕᕋᑦᑎᒍᑦ 

ᑕᐃᒪᓐᖓᑦ ᑕᒪᐅᓐᖓᕋᑦᑕ ᐊᖏᖃᑎᒌᓚᐅᖅᓯᒪᒐᑦᑕ 

ᒪᓕᒐᓕᐅᖅᑎᐅᖃᒌᑎᓪᓗᑕ ᑕᒡᕙᓂ  

ᐃᒡᓗᕐᔪᐊᑦᑎᓐᓂᒃ, ᑖᓐᓇ ᐋᖅᑭᒃᓱᖅᑎᓪᓗᑎᒍᑦ ᓯᕗᒧᑦ 

ᐊᑉᓗᖅᑕ. ᑖᓐᓇ ᐆᒥᖓ ᓲᕐᓗ  

ᑐᕌᒐᕈᑎᖃᓪᓚᕆᓚᐅᕐᒪᑦ ᖃᓄᖅ 

ᐃᓕᓐᓂᐊᖅᑐᓂᓕᕆᐅᑉ ᒪᓕᒐᒃᓴᖓ ᑕᒪᓐᓇ  

ᐱᐅᓯᕚᓪᓕᕈᓐᓇᕐᒪᖔᑦᑎᒍᑦ. ᐊᒻᒪᓗ ᑖᓐᓇ 

ᐱᒋᐊᕈᒪᔭᑦᑎᓐᓄᑦ ᓲᕐᓗ ᒐᕙᒪᐅᑎᓪᓗᑕ 

ᒪᓕᒐᓕᐅᖅᑎᐅᑎᓪᓗᑕ ᑕᒡᕙᓂ ᑖᓐᓇ 

ᐱᒋᐊᕈᒪᓚᐅᕋᑦᑎᒍᑦ. 
 

ᑖᓐᓇ ᐱᔾᔪᑎᖃᓗᐊᕐᒪᓂᓛᒃ ᑕᐃᔅᓱᒪᓂ ᐃᖅᑲᐅᒪᒐᑦᑕ 

2014-15−ᖑᑎᓪᓗᒍ, ᑖᒃᑯᐊ ᑲᑎᒪᔨᕋᓛᑦ 

ᓴᖅᑭᑕᐅᓚᐅᖅᑐᐃᑦ ᕿᒥᕐᕈᐊᖁᔭᐅᓪᓗᑎᒃ ᑖᓐᓇ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ 

ᐅᖃᓕᒫᓕᐅᓚᐅᖅᖢᑎᒃ. 23-ᓂᒃ ᑕᐃᒪ 

ᐱᒋᐊᕈᑎᐅᔪᓐᓇᖅᑐᓂᒃ ᓇᓗᓇᐃᔭᐃᓚᐅᕐᒪᑕ ᐊᒻᒪᓗ 

ᓲᕐᓗ ᑲᑎᒪᔨᕋᓛᑦ ᐅᖃᖅᑎᐅᕙᖕᒪᑕ ᑕᕝᕙᓂ 

ᒪᓕᒐᓕᐅᕐᕕᒫᑦᑎᓐᓂᒃ, ᓱᓇᑐᐃᓐᓇᕐᓂᒃ 

ᐊᓯᔾᔨᖁᔨᓐᓂᖅᐸᑕ ᑕᒪᒃᑯᓂᖓ 

ᓇᓗᓇᐃᔭᑦᑎᐊᓚᐅᕐᒪᑕ.  
 

ᐅᖃᖅᑎᑦᑎᔩ, ᐱᓕᕆᕐᔪᐊᖃᑦᑕᖅᓯᒪᔪᐃᑦ ᑕᒫᓂ 

ᐋᖅᑭᒃᓱᖅᑕᐅᓇᓱᐊᒃᑲᓐᓂᖅᑎᓪᓗᒍ ᑖᓐᓇ ᐱᖁᔭᒃᓴᖅ 

37, ᐅᑭᐅᓄᑦ ᐊᒥᓱᓄᓪᓗ ᐃᓛᒃ, ᐅᖃᖅᑲᐅᑎᓪᓗᖓ 

2014-ᒥᑦ ᐱᒋᐊᓚᐅᖅᑐᖅ. 

ᐃᖅᑲᐃᑎᒃᑲᓐᓂᕋᓱᑐᐃᓐᓇᖅᐸᔅᓯ ᑕᐃᔅᓱᒪᓂ ᑕᒪᓐᓇ  

ᐱᒋᐊᕈᑎᖃᒻᒪᕆᓚᐅᕐᒪᓪᓕ ᑭᒡᓕᓯᓂᐊᖅᑏᑦ ᐊᒻᒪᓗ 

ᑖᒃᑯᐊᑦᑕᐅᖅ ᖃᓄᖅ ᐱᐅᓯᕚᓪᓕᕈᑎᒃᓴᖏᓐᓂᑦ 

ᓇᓗᓇᐃᔭᑦᑎᐊᓚᐅᕐᒪᑦ ᑖᓐᓇ ᐃᓕᓐᓂᐊᖅᑐᓕᕆᓂᐅᑉ 

ᒪᓕᒐᖓ ᐱᔾᔪᑎᒋᓪᓗᒍ. ᑖᒃᑯᐊ 

ᖃᐅᔨᔭᐅᖃᑦᑕᓚᐅᖅᑐᐃᑦ ᐅᓂᒃᑲᐅᓯᐅᖅᑕᐅᓪᓗᑎᒡᓗ 

ᐱᒋᐊᖁᔭᐅᔪᐃᑦ ᐊᒥᓱᒻᒪᕆᐅᓚᐅᖅᑐᑦ. 
 

ᐊᒻᒪᓗ ᑕᐃᒪᓐᖓᓪᓕ ᑖᒃᑯᐊ ᓴᖅᑭᓚᐅᖅᑎᓪᓗᒋᑦ 

ᐊᒥᓱᓂᒃ ᑖᒃᑯᐊ ᐱᒋᐊᕈᑎᐅᖁᔭᐅᓚᐅᖅᓯᒪᔪᐃᑦ 

ᓴᖅᑭᖃᑦᑕᖅᓯᒪᓚᐅᖅᑐᖅ ᑕᒫᓂ ᐅᑭᐅᓂᒃ 

ᖄᖏᓵᖅᑐᓂᒃ, ᑭᓯᐊᓂ ᓱᓕ ᑕᐃᒪ 

ᐱᔭᒃᓴᕐᔪᐊᖑᒐᓗᐊᑦ ᐊᒻᒪᓗ ᑖᓐᓇ ᐱᖁᔭᒃᓴᖅ 37 

ᑕᐃᒪ ᑖᓐᓇ ᓇᓗᓇᐃᔭᐃᑦᑎᐊᖅᓯᒪᓚᐅᕐᒪᑦ ᖃᓄᖅ 

ᐃᓕᓐᓂᐊᕐᓂᖅ ᑕᒪᓐᓇ ᓯᕗᒧᑦ 

ᐃᖏᕐᕋᑦᑎᐊᒃᑲᓐᓂᕈᓐᓇᕐᒪᖔᑦ. 
 

ᑖᒃᑯᐊ ᖄᒃᑲᓐᓂᐊᒍᑦ ᑕᐃᒪ ᐅᖃᐅᓯᕆᖅᑲᐅᔭᕋ 

ᑲᑎᒪᔨᕋᓛᓂᒃ ᓴᖅᑭᖅᑐᖃᓚᐅᖅᑐᖅ ᑕᕝᕙᓂ 

ᑎᓕᔭᐅᑎᓪᓗᒋ ᑕᕝᕙᓐᖓᑦ ᒪᓕᒐᓕᐅᕐᕕᑦᑎᓐᓂᑦ  

ᐊᒻᒪᓗ ᑖᒃᑯᐊ ᑭᓪᓕᓯᓂᐊᖅᑎᐅᑉ ᐅᖃᐅᓯᕆᔭᖏᑦᑕᐅᖅ 

ᒪᓕᒃᖢᑎᒍᑦ ᑲᑎᒪᔨᕋᓛᓂᒃ ᓴᖅᑭᑎᑦᑎᓚᐅᖅᑐᒍᑦ 

ᐊᒻᒪᓗ ᓄᓇᓕᖕᓄᑦ ᑐᓴᕆᐊᖅᑐᖃᑦᑕᓚᐅᖅᐳᒍᑦ. 

ᑭᒃᑯᓕᒫᓂᓪᓗ ᐅᖃᓪᓚᖃᑎᖃᖃᑦᑕᓚᐅᖅᐳᒍᑦ, ᐊᓪᓛᑦ 

ᓲᖃᐃᒻᒪ ᓄᓇᕗᑦ ᑐᓐᖓᕕᒃᑯᑦᑕᐅᖅ ᑖᒃᑯᐊ 

ᐱᖃᑎᒋᑦᑎᐊᓚᐅᕐᒥᔭᕗᑦ ᑐᓴᕐᕕᒋᑦᑎᐊᕋᓱᓚᐅᖅᑕᕗᑦ 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᐱᖁᔭᒃᓴᖅ 37 ᖃᓄᖅ ᐱᐅᓯᕚᓪᓕᕈᓐᓇᕐᒪᖔᑦ 

ᐅᖃᐅᓯᕆᑎᓪᓗᑎᒍ.  
 

ᑕᐃᒪ ᑕᒪᓐᓇ ᐱᓕᕆᔭᐅᕐᔪᐊᓚᐅᖅᑐᖅ ᐱᔾᔪᑎᒋᓪᓗᒍ 

ᑖᓐᓇ ᐱᖁᔭᒃᓴᖅ 37 ᑕᒪᒃᑯᓂᖓ ᑐᓴᓚᐅᖅᑕᑦᑎᓐᓂᒃ 

ᐃᓗᓕᖃᕋᓱᓚᐅᖅᑐᖅ ᓇᓗᓇᐃᔭᑦᑎᐊᕋᓱᑦᑐᓂᓗ 

ᑐᑭᖃᑦᑎᐊᖅᑐᓂᓪᓗ ᓴᖅᑭᑦᑎᓇᓱᐊᖅᑐᑕ ᖃᓄᖅ  

ᑕᒪᒃᑯᐊ ᓄᓇᓖᑦ ᐊᐅᓚᑎᑦᑎᑦᑎᐊᒃᑲᓐᓂᕈᓐᓇᕐᒪᖔᑕ 

ᑕᕝᕙᓂ ᒪᓕᒐᒃᓴᒥᑦ ᐊᒻᒪᓗ ᖃᓄᖅ ᑖᒃᑯᐊ 

ᓄᓇᓕᖕᓃᑦᑐᐃᑦ ᐃᓕᓐᓂᐊᒐᒃᓴᓂᒃ ᖃᓄᖅ 

ᐋᖅᑭᒃᓱᐃᑦᑎᐊᒃᑲᓐᓂᕈᓐᓇᕐᒪᖔᑕ. ᑕᒪᓐᓇᐅᑎᓪᓗᒍ 

ᒪᑯᐊᓕ ᐃᓕᓐᓂᐊᖅᑐᐃᑦ ᖃᓄᖅ ᐃᓕᓐᓂᐊᕈᓯᖏᑦ 

ᖃᓄᖅ ᐋᖅᑭᑦᑎᐊᒃᑲᓐᓂᕈᓐᓇᕐᒪᖔᑕ ᑕᒪᒃᑯᐊᓗ 

ᐊᖓᔪᖅᑳᕆᔭᐅᔪᐃᑦ ᐱᔪᓐᓇᐅᑎᖏᑦ ᖃᓄᖅ ᑕᒪᓐᓇ 

ᐃᓕᔭᐅᑦᑎᐊᒃᑲᓐᓂᕈᓐᓇᕐᒪᖔᑦ ᑕᕝᕙᓂ ᒪᓕᒐᒃᓴᐅᔪᒥᑦ. 

ᑖᒃᑯᐊᑦᑕᐅᖅ ᒐᕙᒪᐅᔪᐃᑦ ᓲᕐᓗ 

ᑎᓕᔭᐅᓯᒪᓂᖅᓴᐅᓪᓗᑎᒃ ᑕᕝᕙᓂ 

ᓇᓗᓇᐃᔭᐃᑦᑎᐊᒃᑲᓐᓂᖃᑦᑕᖁᔭᐅᓂᐊᖅᖢᑎᒃ ᖃᓄᖅ 

ᑕᒪᓐᓇ ᐃᓕᓐᓂᐊᕐᓂᖅ 

ᐱᐅᓯᕚᓪᓕᖅᐸᓪᓕᐊᓂᖓᓘᓐᓃᑦ 

ᖃᓄᐃᑉᐸᓪᓕᐊᓂᖓᓘᓐᓃᑦ ᑕᕝᕗᖓ 

ᐃᒡᓗᕐᔪᐊᖅᑎᓐᓄᑦ ᐅᓂᒃᑳᕐᓂᕐᒧᑦ ᑕᒪᓐᓇ 

ᐃᓕᔭᐅᑦᑎᐊᕋᓱᓚᐅᖅᑐᖅ.  
 

(ᑐᓵᔨᑎᒍᑦ) ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ 

ᒪᓕᒐᓕᕆᓂᕐᒧᑦ (ᑐᓵᔨᑎᒎᕈᓐᓃᖅᑐᖅ) 

ᓇᓗᓇᐃᔭᐃᑦᑎᐊᓚᐅᕐᒪᑕ ᑕᒪᑐᒥᖓᒎᖅ ᐱᖁᔭᒃᓴᖅ 

37−ᒥᑦ ᑲᔪᓯᑎᑦᑎᔪᒪᓐᖏᑦᑐᐃᑦ. ᑕᒪᓐᓇᐃᓛᒃ ᓲᕐᓗ 

ᑐᓴᐅᒪᑎᑦᑎᒃᑲᓐᓂᕐᓂᕐᒥᒃ 

ᓄᓇᕗᒻᒥᐅᑕᐅᖃᑎᒥᖏᓐᓂᑦ, ᓂᕈᐊᖅᑎᖏᓐᓂᑦ 

ᑕᒪᑐᒥᖓ ᐃᓱᒪᓗᐊᖅᑰᔨᓚᐅᓐᖏᒻᒪᑕ. ᑕᒪᓐᓇ ᓲᕐᓗ 

ᓄᓇᕗᒻᒥᐅᑕᐃᑦ ᐊᓯᐅᔨᔪᑦ, ᐅᕙᓂ ᐅᖃᓪᓚᖃᑎᒌᓪᓗᑕ 

ᑕᕝᕙᓂ ᐃᒡᓗᖁᑎᑦᑎᓐᓂᑦ ᓄᓇᕗᒻᒥᐅᑕᐃᑦ 

ᑐᓵᑎᓪᓗᒋᑦ, ᑐᓵᔪᒪᖃᑦᑕᕐᒪᑕ ᖃᓄᖅ 

ᒪᓕᒐᓕᐅᖅᑎᖁᑎᖏᑦ ᑖᒃᑯᐊ ᖃᓄᖅ 

ᐃᓱᒪᒐᓗᐊᕐᒪᖔᑕ ᑐᓴᕈᒪᖃᑦᑕᕐᒪᑕ. ᑕᕝᕘᓇᓕ 

ᐊᓯᐅᔨᑦᑎᐊᖅᑰᔨᔭᕗᑦ ᑖᒃᑯᐊ 

ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐅᖃᓚᐅᖅᑎᓪᓗᒋᑦ 

ᓇᐅᒎᖅ, ᑖᔅᓱᒥᖓ ᑲᔪᓯᑎᑦᑎᔪᒪᓐᖏᑦᑐᐃᑦ.  
 

ᐱᖁᔭᒃᓴᖅ 37 ᑕᐃᒪ ᐅᖃᐅᓯᐅᕐᔪᐊᖅᓯᒪᖃᑦᑕᖅᑐᖅ 

ᐱᕙᓪᓕᐊᔪᓕᕆᔨ, ᐊᔾᔨᒌᓐᖏᑦᑐᓂᓪᓗ 

ᐅᖃᐅᓯᖃᖅᖢᑎᒃ ᑭᓯᐊᓂ ᑖᓐᓇ ᒪᓕᒐᒃᓴᖅ 

ᐃᓗᓕᖃᐅᒃᑲᓐᓂᕐᔪᐊᕋᓗᐊᕐᒪᑦ ᐊᒻᒪᓗ ᑖᒃᑯᐊ  

ᐃᓗᓕᖏᑦ ᑭᒃᑯᑐᐃᓐᓇᕐᓄᑦ 

ᑐᓴᖅᑕᐅᔭᕆᐊᖃᑦᑎᐊᕋᓗᐊᕐᒪᑕ. 

ᒫᓐᓇᓵᐸᓘᓚᐅᖅᓯᒪᔪᖅ ᑕᒫᓂ ᐊᕐᕌᒍᒋᔭᑦᑎᓐᓂᑦ 

ᑎᑎᕋᕐᕕᒋᓚᐅᖅᐸᒃᑲ ᑖᒃᑯᐊ 

ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᖃᓄᖅ ᑖᒃᑯᐊ 

ᐃᓱᒫᓗᒋᔭᖏᓐᓂᑦ ᑐᓴᕐᕕᒋᒃᑲᓐᓂᕈᒪᓪᓗᒋᑦ, 

ᖃᓄᖅᑑᒃᑲᓐᓂᕈᑎᒃᓴᓂᓪᓗ ᒪᓂᓴᑦᑎᐊᕋᓗᐊᖅᑐᖓ 

ᑖᒃᑯᓄᖓ ᑲᑎᒪᔨᕋᓛᓄᑦ, 

ᐅᖃᓪᓚᖃᑎᒋᔪᒪᑦᑎᐊᖅᑐᒋᓪᓗ ᑕᒪᕐᒥᓕᒫᖅ ᑖᓐᓇ 

ᒪᓕᒐᒃᓴᖅ ᐱᔾᔪᑎᒋᓪᓗᒍ. ᑕᐃᒪ ᑖᓐᓇ ᑎᑎᖅᑲᖅ 

ᖃᐅᒃᐸᑦ, ᐊᖃᒍ ᑕᐃᒪ ᑕᕝᕗᖓ ᓴᖅᑭᑎᓐᓂᐊᖅᐸᕋ.  

 

ᐱᖁᔭᒃᓴᖅ 37, ᐃᓗᓕᖃᐅᕐᔪᐊᕐᒪᑦ 

ᐊᔾᔨᒌᓐᖏᑦᑐᓂᑦ ᐊᒻᒪᓗ ᑖᒃᑯᐊᓗ ᐃᓗᓕᖏᑦ 

ᑐᓴᖃᑦᑕᓚᐅᖅᑕᑦᑎᓐᓂᒃ. ᑖᓐᓇ 

ᒪᓕᒐᓱᖕᓂᖅᓴᓪᓚᕆᐅᓚᐅᖅᐳᖅ ᐱᐅᓯᕚᓪᓕᖁᓪᓗᒍ. 

ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᖅ 

ᐱᓕᕆᐊᒃᓴᖃᖅᑎᑕᐅᓚᐅᕋᑦᑕ. ᑖᓐᓇ ᑕᕝᕙ 

ᒪᓕᒐᓱᐊᓚᐅᖅᑕᕗᑦ. ᓲᖃᐃᒻᒪ 

ᐃᓕᓐᓂᐊᖅᑐᖁᑎᕗᑦ ᑖᒃᑯᐊ ᖃᓄᖅ ᐱᐅᓂᖅᓴᒥᒃ 

ᐃᓕᓐᓂᐊᕐᓂᕐᒥᒃ ᑕᑯᖁᑦᑎᐊᕋᑦᑎᒍ. ᑕᕝᕙ ᑖᓐᓇ 

ᐱᖁᔭᒃᓴᖅ 37 ᑕᐃᒪᓐᓇ ᑕᕝᕙ ᑐᕌᒐᓱᐊᓚᐅᖅᐳᖅ. 

ᐃᒪᓐᓇ ᐱᐅᓯᑎᓐᓇᓱᓐᖏᓪᓗᒎᓚᐅᓐᖏᑦᑐᒍᑦ 

ᐱᐅᓯᕚᓪᓕᖅᑎᓐᓇᓱᒃᖢᒍ.  

 

ᑕᐃᒪᓖᓛᒃ ᑕᒪᓐᓇ ᐅᖃᖅᑲᐅᑎᓪᓗᖓ 

ᒪᑐᐃᓐᖔᑦᑎᐊᓚᐅᖅᑐᖓ ᑐᓴᕈᒪᑦᑎᐊᓚᐅᖅᑐᖓ 

ᓇᐅᒃᑯᑦ ᐊᓯᔾᔨᕈᓐᓇᕐᒪᖔᑦ ᐊᓯᔾᔨᖁᔭᐅᖕᒪᖔᑦ, 

ᓇᐅᒃᑯᓪᓗ ᐱᐅᒋᔭᐅᓐᖏᒻᒪᖔᑦ. ᒪᑯᓂᖓ 

ᑐᓴᑦᑎᐊᕋᔭᓚᐅᕐᒪᑕ ᑖᒃᑯᐊ ᓄᓇᕗᒻᒥᐅᑕᐅᖃᑎᕗᑦ 

ᓂᕈᐊᖅᑎᕗᑦ ᐊᒻᒪᓗ ᖃᐅᔨᒪᒐᑦᑕ ᑕᕝᕙᓂ 

ᐅᖃᐅᓯᕇᓐᓇᖅᐸᒃᑕᕗᑦ ᐅᕙᓂ ᒐᕙᒪᐅᑎᓪᓗᑕ, ᐅᕙᓂ 

ᒪᓕᒐᓕᐅᖅᑎᐅᑎᓪᓗᑕ. ᑐᕌᒐᖃᕋᑦᑕ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑐᓐᖓᕕᖃᕆᐊᖃᕋᑦᑕ. ᖃᐅᑕᒫᑦ 

ᑕᒪᔾᔭ ᑐᓴᖃᑦᑕᖅᑕᕗᑦ ᐊᒻᒪᓗ ᖃᓄᖅ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᑐᑦᑎᐊᒃᑲᓐᓂᕈᓐᓇᕐᒪᖔᑦᑎᒍᑦ 

ᐱᓕᕆᑎᓪᓗᑕ ᑕᕝᕙᓂ ᓲᕐᓗ ᒪᑯᐊ ᐃᑲᔪᖃᑎᒌᖕᓂᖅ, 

ᑐᓐᖓᓇᕐᓂᖅ, ᐋᔩᖃᑎᒌᖕᓂᖅ. ᓲᕐᓗ ᑕᕝᕙ ᑖᒃᑯᐊ 

ᑕᕝᕙ ᑐᓐᖓᕕᒋᒐᑦᑎᒍᑦ ᐃᓄᐃᑦ ᖃᐅᔨᒪᔭᑐᖃᖏᑦ 

ᐱᔾᔪᑎᒋᓪᓗᒋᑦ. ᑖᒃᑯᐊ ᑕᕝᕙ 

ᑐᓐᖓᕕᒋᑦᑎᐊᕆᐊᖃᕋᑦᑎᒍᑦ 

ᑐᓐᖓᕕᒋᑦᑎᐊᕐᓂᐊᕈᑦᑎᒍᑦ. ᐊᑏ ᓂᕈᐊᖅᑎᕗᑦ 

ᑐᓴᖅᑎᑦᑎᐊᖃᑦᑕᓚᐅᕐᓚᕗᑦ ᓱᓇᓂᑦ ᐱᐅᒃᓴᖏᒃᑯᑦᑕ 

ᐅᕝᕙᓘᓐᓃᑦ ᐱᐅᒃᓴᕈᑦᑕ. ᑕᒪᒃᑯᓂᖓ 

ᑐᓴᕈᒪᓪᓚᕆᖕᒪᑕ.  

 

ᐅᖃᖅᑎᑦᑎᔩ, ᑕᐃᒪᐃᓛᒃ ᐅᖃᖅᑲᐅᑎᓪᓗᖓ 

ᒪᑐᐃᖔᑦᑎᐊᓪᓚᕆᒃᐳᖓ, 

ᐅᖃᓪᓚᖃᑎᖃᑦᑎᐊᕈᒪᒐᓗᐊᖅᖢᖓᓗ ᓇᐅᒃᑯᑦ 

ᐋᖅᑭᑦᑎᐊᒃᑲᓐᓂᕈᓐᓇᕐᒪᖔᑦᑎᒍᑦ ᐊᒻᒪᓗ 

ᑐᓴᕈᒪᑦᑎᐊᖅᖢᖓ ᓱᓇᓗᐊᓂᒃ 

ᐊᐱᖅᑯᑎᒃᓴᖃᓗᐊᕐᒪᖔᑕ ᒪᓕᒐᓕᐅᖅᑏᑦ ᑖᓐᓇ 

ᐱᖁᔭᒃᓴᖅ 37 ᐱᔾᔪᑎᒋᓪᓗᒍ.  

 

ᑕᐃᒪ ᓂᕆᐅᑦᑎᐊᖅᓯᒪᒐᓗᐊᕋᒪ ᑖᓐᓇ ᒐᕙᒪᒋᔭᕗᑦ 

ᐃᓱᓕᓚᐅᖅᑳᑎᓐᓇᒍ ᑕᒪᓐᓇ 

ᓴᖅᑭᑕᐅᑦᑎᐊᕈᓐᓇᕐᒪᖔᑦ ᐊᒻᒪᓗ ᖃᓄᖅ 

ᐱᐅᓯᕚᓪᓕᖅᑐᒥᒃ ᐃᓕᓐᓂᐊᖅᑐᓕᕆᓂᕐᒧᑦ  

ᒪᓕᒐᒃᓴᒥᒃ, ᓱᓇᒥᒃ ᓴᖅᑭᑎᑦᑎᔪᓐᓇᕐᒪᖔᑦᑕ ᐊᒻᒪ 

ᑖᓐᓇ ᐱᔾᔪᑎᒋᓗᐊᖅᖢᒍᐃᓛᒃ 

ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒥᖓ 

ᑐᑭᓯᐅᒪᖁᑦᑎᐊᖅᑕᒃᑲ ᒪᑐᐃᖓᑦᑎᐊᕆᐊᖃᕋᑦᑕ 

ᓂᕈᐊᖅᑎᑦᑎᓐᓄᑦ ᓄᓇᕗᒻᒥᐅᑕᖁᑎᑦᑎᓐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ. 

ᓯᕗᓕᖅᑎ ᐲᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᐊᐃᑉᐱᖅᑲᐅᒐᒃᑯ 

ᐱᖁᔨᕗᖔᕈᑎᖓ ᒫᓐᓇ ᐱᕕᖃᕐᓂᕐᓂ 

ᐃᑲᔪᖅᓯᕈᒪᒐᒃᑯ ᐱᖁᔨᕗᖔᕈᑎ.  

 

ᒥᔅᑕ ᖁᐊᓴᐅᑉ ᐱᖁᔨᕗᖔᕈᑎᖓ ᐱᔾᔪᑎᒋᖕᒪᒍ 

ᑐᓵᖁᔨᓪᓗᓂ ᓄᓇᕗᒻᒥᐅᓕᒫᑦᑎᐊᓂᒃ 

ᓈᓚᒃᑎᓪᓗᒋᓂᓛᒃ ᓱᖕᒪᑦ ᐊᑭᕋᖅᑐᖅᑕᐅᖕᒪᖔᑦ 

ᓱᖕᒪᓪᓗ ᐃᑲᔪᖅᓱᖅᑕᐅᖕᒪᖔᑦ.  

 

ᑖᒃᑯᐊ ᑲᑎᒪᔨᕋᓛᑦ ᐅᖃᓚᐅᖅᓯᒪᖕᒪᑕ ᑕᖅᑲᐅᖓ 

ᓈᒻᒪᒃᓴᕐᓂᖅᓴᐅᓂᕋᒐᔭᖅᑐᑎᑦ ᐅᖃᓕᒫᕐᓗᒍ ᑖᓐᓇ 

ᒪᓕᒐᒃᓴᖅ 37 ᑲᔪᓯᓐᖏᑦᑎᐊᒻᒪᕆᒃᐸᑦ 

ᒪᓕᒐᓕᐅᕐᕕᖕᒥ.  

 

ᐅᖃᖅᑏ, ᒥᔅᑕ ᖁᐊᓴᐅᑉ ᐱᖁᔨᕗᖔᕈᑎᖓ 

ᐊᐱᕆᔪᖅ ᐆᒥᖓ ᒪᓕᒐᓕᐅᕐᕕᖕᒥ ᑖᓐᓇ 

ᐃᖏᕐᕋᓯᒋᐊᖅᑎᑕᐅᓚᐅᕐᓕ. ᑕᐃᒪ ᐱᖁᔭᒃᓴᐃᑦ 

ᑲᒪᒋᔭᐅᓲᖑᖕᒪᑕ. ᑖᓐᓇ ᒪᓕᒐᒃᓴᖅ 

ᐊᐃᕙᔾᔪᑕᐅᔪᓐᓇᕐᓂᐊᕐᒪᑦ ᐊᓯᔾᔨᖅᑕᐅᓗᓂᓘᓐᓃᑦ 

ᐊᒻᒪ ᑖᒃᑯᐊ ᑲᑎᒪᑐᐃᓐᓇᕐᒥ  

ᐃᑲᔪᖅᓱᖅᑕᐅᔪᓐᓇᕐᒪᖔᓪᓘᓐᓃᑦ ᐅᕝᕙᓘᓐᓃᑦ 

ᐊᐱᖅᑯᑕᐅᕈᓘᔭᕈᓐᓇᕐᒪᑕ ᐃᓗᓕᖏᑦ.  

 

ᐅᖃᖅᑏ, ᑕᐃᒪ ᒐᕙᒪᕗᑦ ᐊᐅᓚᓲᖅ 

ᐊᖏᖃᑎᒌᖕᓂᒃᑯᑦ ᒐᕙᒪᐅᒐᑦᑕ. ᐊᐃᕙᓂᕗᑦ 

ᒪᓕᒐᓕᐅᕋᓱᑦᑎᓪᓗᑕ ᓴᖅᑭᔮᓪᓚᕆᑦᑐᒃᑯᑦ 

ᓴᖅᑭᖅᑕᐅᕙᓪᓕᐊᓲᖑᒻᒪᑕ. 

ᒪᓕᒐᓕᐅᖅᑎᓕᒫᑦᑎᐊᓪᓗ 

ᓂᓪᓕᕐᕕᖃᕈᓐᓇᕆᐊᓖᑦ ᐱᖁᔭᒃᓴᒧᑦ ᑕᖅᑲᒃᑯᐊ 

ᖃᐅᔨᓂᐊᕐᖓᑕ ᓱᒻᒪᑦ ᒪᓕᒐᓕᐅᖅᑏᑦ 

ᐃᑲᔪᖅᓯᕐᒪᖔᑕ ᐃᑲᔪᖅᓯᖏᒻᒪᖔᑕᓘᓐᓃᑦ. ᑖᓐᓇ 

ᒥᓂᔅᑕ ᐱᕕᖃᖅᑎᑕᐅᓗᓂ ᓴᐳᑎᒐᓱᐊᕈᓐᓇᓂᕐᒥᒃ 

ᐊᒻᒪ ᐊᑲᕆᔭᐅᓐᖏᑦᑑᒐᓗᐊᓂᒃ ᑭᐅᔪᓐᓇᓂᕐᒥᒃ 

ᒪᓕᒐᒃᓴᖅ ᐱᓪᓗᒍ. ᒪᓕᒐᓕᐅᕐᕕ ᑖᓐᓇ 

ᐊᐃᕙᕕᔅᓴᑦᑎᐊᕙᐅᕗᖅ ᑕᐃᒪᐃᑦᑐᓄᑦ.  

 

ᐅᖃᖅᑏ, ᐃᓱᒫᓗᒋᔭᐅᖃᑦᑕᖅᓯᒪᔪᑦ ᒪᓕᒐᒃᓴᖅ 37 

ᐃᓱᒫᓗᒋᔭᐅᖃᑦᑕᖅᑐᑦ ᐅᕙᓂ 

ᑐᓴᖅᑕᐅᒍᓐᓇᓂᐊᕐᖓᑕ ᑕᖅᑲᒃᑯᐊ ᑐᓵᑎᓪᓗᒋᑦ 

ᑭᓲᒻᒪᖔᑕᓗ ᑖᒃᑯᐊ ᐃᓱᒫᓗᑎᒋᔭᐅᔪᑦ ᒥᓂᔅᑕ 

ᑭᐅᔪᓐᓇᕐᓗᓂ. ᑕᐃᒫᒃ ᓴᖅᑭᔮᑦᑎᐊᖅᑐᑯᓗᒃᑯᑦ 

ᒪᓕᒐᓕᐅᖅᑎᐅᓪᓗᑕ ᑕᒪᓐᓇ ᐊᖅᑯᑎᒋᓲᕆᒐᑦᑎᒍ 

ᐃᓘᓐᓇᑕ.  

 

ᐅᖃᖅᑏ, ᒥᓂᔅᑕ ᖁᐊᓴᐅᑉ ᐱᖁᔨᕗᖔᕈᑎᖓ 

ᐱᖁᔨᕗᖔᕈᒻᒥ ᑲᔪᓯᒋᐊᖁᔨᔪᖅ ᑐᓂᔭᐅᖁᓪᓗᓂᐅᒃ 

ᑲᑎᒪᑐᐃᓐᓇᕐᒥ ᐊᐃᕙᐅᑕᐅᒍᓐᓇᓂᐊᕐᖓᑦ. ᑖᓐᓇ 

ᑕᐃᒫᒃ ᑕᕝᕙ ᒐᕙᒪᕗᑦ ᐊᐅᓚᓲᖑᕗᖅ. 

ᑲᑎᒪᔨᕋᓛᓅᕈᓐᓇᖅᓯᑎᑕᐅᒍᓐᓇᕆᐊᖃᕐᖓᑦ ᐊᒻᒪ 

ᑲᑎᒪᔨᕋᓛᓅᕈᓐᓇᖅᑎᑕᐅᑉᐸᑦ ᐊᐅᕙᐅᑕᐅᔭᕆᐊᓕᒃ 

ᑕᖅᑲᒃᑯᐊ ᓈᓚᑦᑎᓪᓗᖏᑦ.  

 

ᐃᓄᐃᑦ ᖃᐅᔨᒪᔭᑐᖃᖏᑦ ᐋᔩᖃᑎᒌᓐᓂᕐᓗ 

ᐊᖏᖃᑎᒌᓂᕐᓗ ᐅᖃᖃᑎᒌᓚᐅᖅᑐᑎᑦ ᐊᒻᒪ 

ᐊᒥᓲᓂᖅᓴᐃᑦ ᐊᖏᕋᐃᑉᐸᑕ ᑲᔪᓯᖃᑦᑕᕐᓗᑎᑦ. 

ᐱᓕᕆᖃᑎᒌᓐᓂᖅ ᐊᑐᕐᓗᒍ ᑐᓐᖓᓇᕐᓂᓪᓗ 

ᒪᑐᐃᖓᑦᑎᐊᓂᒃᑯᑦ ᑐᓐᖓᓱᑦᑎᑦᑎᓂᒃᑯᑦ. 

ᐃᑲᔪᖅᓯᕋᒃᑯ ᐱᖁᔨᕗᖔᕈᑦ ᐊᒻᒪᑦᑕᐅᖅ 

ᐃᑲᔪᖅᓯᖁᒐᓗᐊᕐᒥᒋᔅᓯ ᑖᔅᓱᒥᖓ ᐱᖁᔨᕗᖔᕈᑎᒥᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ. 

ᒥᓂᔅᑕᕆᔭᐅᔪᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ, 

ᒥᔅᑕ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. 

ᐅᕙᖓᑦᑕᐅᕐᖏᓛᒃ ᑖᓐᓇ ᓂᕈᐊᕐᓂᐊᖅᑐᑕ 

ᐃᑲᔪᖅᓱᕐᓂᐊᕋᒃᑯ ᓅᑕᐅᓂᐊᖅᑐᖅ ᓅᑕᐅᔪᕆᓛ 

ᑕᕝᕙᖓ ᒥᓂᔅᑕᕆᔭᑦᑎᓐᓂᒃ.  

 

ᐅᖃᖅᑏ, ᑖᒃᑯᐊ ᐱᖁᔭᒃᓴᖅ ᐱᔾᔪᑎᒋᓪᓗᒋᑦ 

ᓂᓪᓕᖅᑐᐃᓐᓇᐅᓗᒃᑖᖑᑎᑕᐅᒍᓐᓇᖅᑎᐅᔭᕆᐊᖃᕋᑉᑕ  

ᒪᓕᒐᓕᐅᖅᑎᐅᑎᓪᓗᑕᐃᓛᒃ ᐊᒻᒪᓗ ᑖᒃᑯᐊ ᐃᓄᐃᑦ 

ᓄᓇᕗᒻᒥ ᐃᓄᖁᑎᕗᑦ ᓂᕈᐊᖅᑎᒋᓯᒪᔭᕗᑦ ᑕᕝᕗᖓ 

ᐅᕙᑦᑎᓐᓂᒃ ᐃᓕᓯᓚᐅᖅᑐᑦ ᑕᒪᒃᑯᓂᖓ 

ᐊᑐᐊᒐᒃᓴᐅᓂᐊᖅᑐᓂᑦ ᐅᕝᕙᓘᓐᓃᑦ 

ᒪᓕᒐᓐᖑᑎᓐᓂᐊᑕᑦᑎᓐᓂᒃ ᑐᓴᖅᑎᑎᐊᕐᓗᒋᑦ 

ᑐᓵᑎᑦᑎᐊᕐᓗᒋᑦ ᓱᓇᒧᑦ ᐊᔾᔭᕈᐃᖁᔨᕕᑕ 

ᐅᕝᕙᓘᓐᓃᑦ ᓱᓇᓂᒃᑯᐊ ᒪᓕᒐᓕᐅᖅᑎᐅᔪᒍᑦ 

ᐅᕙᒍᑦ ᐊᑦᑕᕈᕈᐊᓐᖏᑕᕗᑦ.  

 

ᑕᒪᒃᑯᐊ ᐊᓯᔾᔨᓂᐊᖅᐸᑕ ᓱᓇᑦ ᐊᑐᐊᒐᒃᓴᐃᑦ 

ᒪᓕᒐᐃᑦ ᐃᓗᐊᓂ ᓄᓇ ᐃᓄᖁᑎᕗᑦ 

ᑐᓴᖅᑎᑕᐅᑦᑎᐊᕐᓗᑎᑦᑕᐅᖅ ᑐᓵᓗᑎᑦ ᑕᐅᑐᓪᓗᑎᑦ 

ᐃᖢᐊᕐᓂᖅᐹᖑᒐᓗᐊᕐᒪᑦ ᑕᒪᓐᓇ. ᑎᐊᑦᓇ 

ᐱᖅᑯᓯᖃᕆᐊᖃᕋᓗᐊᕋᑦᑕ.  

 

ᑖᓐᓇ ᓂᕈᐊᕐᓂᕆᓂᐊᒃᑲᕗᑦ ᐃᑲᔪᖅᑑᑎᒋᓂᐊᕋᒃᑯ 

ᑖᓐᓇ ᓅᑕᐅᓯᒪᔪᖅ, ᐅᖃᖅᑎᑦᑎᔩ. ᑖᒃᑯᐊ 

ᐅᖃᓚᐅᖅᓯᒪᒻᒪᑕ ᑲᑎᒪᔨᑐᐃᓐᓇᐃᑦ ᑕᒪᓐᓇ 

ᐱᖁᔭᒃᓴᖅ 37 ᐱᔾᔪᑎᒋᓪᓗᒍ ᑕᕝᕙᓂ 

ᐱᓕᕆᐊᕆᔭᐅᔪᔅᓴᓂᒃ ᐊᓯᕙᖅᑕᐅᑐᐃᓐᓇᖁᑉᓗᒍ. 

ᑕᐃᑲᓂ (ᑐᓵᔨᑎᒍᑦ) ᐅᖃᓕᒫᕈᓐᓇᖅᑐᖓ ᑕᐃᒃᑯᐊ 

ᐱᕙᓪᓕᐊᔪᓕᕆᔨᒃᑯᓐᓄᑦ ᓴᖅᑭᔪᔭᖓᓂᒃ ᐱᖁᔭᒃᓴᖅ 

37 ᑲᔪᓯᓐᖏᑎᐊᒻᒪᕆᖁᔭᐅᓪᓗᓂ 

ᒪᓕᒐᓕᐊᖑᒐᓱᐊᕐᓂᖓᓂ. ᑕᕝᕙ ᐃᓱᓕᑉᐳᖅ 

ᐅᖃᓕᒫᖅᑕᕋ.  

 

ᒥᔅᑕ ᖁᐊᓴᐅᑉ ᐱᖁᔨᕗᖔᕈᑎᖓ ᐅᕙᑦᑎᓐᓂ 

ᐊᐱᕆᑐᐃᓐᓇᖅᑐᖅ ᐱᖁᔨᕗᖔᕈᑦ ᐱᖁᔭᒃᓴᖅ 

ᑲᔪᓯᖁᔭᐅᓪᓗᓂ ᑭᖑᓪᓕᕐᒧᑦ ᑲᒪᒋᔭᐅᒍᓐᓇᓂᐊᕐᖓᑦ 

ᐊᓪᓗᑕᕐᓂᖓᓂ ᑲᒪᕙᓪᓕᐊᓲᖑᒻᒪᑕ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑲᑎᒪᓂᑐᐃᓐᓇᒨᖅᑲᑦ 

ᑕᕝᕙ ᐃᓄᓕᒫᓄᑦ ᑕᐅᑐᒃᑕᐅᓗᓂ 

ᓈᓚᐅᑦᑕᐅᓗᓂᓗ ᖃᓄᐃᓕᐅᕐᒪᖔᑦᑕ 

ᐊᑐᖅᑕᐅᔪᓐᓇᖅᑐᖅ. (ᑐᓵᔨᑎᒍᑦ) ᐱᖁᔨᕗᖔᕈᑦ  

ᐊᐃᕙᐅᑕᐅᔪᓐᓇᓂᐊᕐᖓᑦ ᐊᓯᔾᔨᖅᑕᐅᓗᓂᓘᓐᓃᑦ, 

ᐅᖃᖅᑏ. ᑕᕝᕙᓂ ᑲᑎᒪᑐᐃᓐᓇᕐᒥ 

ᐊᑐᓕᖁᔭᓕᐅᕈᓐᓇᓂᐊᕐᖓᑕ 

ᐊᐃᕙᐅᑎᖃᕇᕈᑎᑦ ᑕᑯᓐᓈᖅᑕᐅᓗᑎᑦ. ᑖᓐᓇ 

ᐱᖁᔭᒃᓴᖅ ᑲᔪᓯᖁᔭᐅᓐᖏᑉᐸᑦ 

ᑕᐃᒪᐃᓕᒍᓐᓇᕆᓪᓗᑎᒃ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᑕᒪᒃᑯᐊ 

ᐱᔾᔪᑎᒋᓪᓗᒋᑦ ᓂᓪᓕᖃᑕᐅᔪᒪᓚᐅᕋᒪ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒧᑦ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔪᐊᔾ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ 

ᐱᖁᔨᕗᖔᕈᑎᓕᐅᕐᖓᑦ ᐃᑲᔪᖅᓯᑕᓐᓂ. 

ᑖᒃᑯᐊᓗᑦᑕᐅᖃᐃ ᒪᓕᒐᓕᐅᖅᑎᐅᖃᑎᒃᑲ 

ᐃᓱᒪᔅᓴᖅᓯᐅᑦᑎᐊᓚᐅᕐᓗᑎᑦ ᐃᓘᓐᓇᖓᓂ 

ᓂᕈᐊᖁᔭᕋᓗᐊᒃᑲ. 

 

ᒪᓕᒐᒃᓴᖅ 37 ᐊᔅᓱᑲᓪᓛᓗᒃ ᐊᓯᔾᔩᓂᐅᓴᒻᒪᑦ 

ᐃᓕᓴᕖᑦ ᐊᐅᓚᓂᖏᓐᓂᑦ, ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂᑦ ᐊᒻᒪᓗ ᐃᓕᓐᓂᐊᖅᑐᓕᕆᓂᓕᒫᒥᑦ.  

 

ᑕᑯᓯᒪᔪᐃᓐᓇᑦᑎᐊᖑᒐᑦᑕ, ᐅᕙᖓᓗ 

ᐱᖃᑕᐅᓯᒪᓪᓗᖓ ᐃᓚᖓ ᑖᓐᓇ 

ᖃᐅᔨᓴᖅᑕᐅᑎᓪᓗᒍ 

ᐊᐅᓚᑦᑎᓂᕆᖃᑦᑕᖅᑕᖏᓐᓂᑦ, ᐱᔭᕆᐊᑐᓂᖏᓐᓂᑦ 

ᑕᑯᖃᑦᑕᖅᓯᒪᓪᓗᖓ ᑕᐃᒃᑯᐊᓗ 

ᑲᑎᒪᔨᕋᓛᖑᑲᐃᓐᓇᔪᔪᑦ ᕿᒥᕐᕈᕈᔪᐃᑦ ᐅᓂᒃᑳᖏᑦ 

ᐅᖃᓕᒫᔪᒋᓪᓗᑎᒍ ᐊᒻᒪᓗ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑳᓕᐊᒥᓂᖏᑦ.  

 

ᐅᖃᖅᑏ, ᓄᓇᓕᓐᓅᕋᐃᒐᒪ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥᑦ 

ᐅᖃᐅᓯᖃᖅᑐᖓ ᐱᐅᓐᖏᓐᓂᖏᓐᓂᑦ, 

ᐱᐅᓂᖏᓐᓂᓪᓗ ᖃᓄᕈᓘᔮᓗᒃ 

ᐅᖃᐅᔾᔭᐅᖃᑦᑕᓚᐅᕋᒪ ᐊᒻᒪᓗ 

ᐱᕙᓪᓕᐊᔪᓕᕆᔨᒃᑯᓪᓗ ᑕᐃᒃᑯᐊ, ᐃᓛᒃ ᒪᑯᐊ 

ᐱᕙᓪᓕᐊᔪᓕᕆᔩᑦ ᐅᓂᒃᑳᖃᖃᑦᑕᖅᓯᒪᒋᓪᓗᑎᒃ  

ᑕᑯᓯᒪᔭᖏᓐᓂᑦ, ᐃᓕᔅᓯᓗ, ᐅᕙᒍᓪᓕ 

ᒪᓕᒐᓕᐅᖅᑎᐅᓪᓗᑕ ᒥᑭᓂᖅᐹᖓᒍᑦ ᑕᒪᐅᓇ 

ᕿᒥᕐᕈᐊᑦᑕᑐᐊᕈᑦᑎᒍ ᑖᓐᓇ ᐱᐅᒐᔭᖅᐸᓪᓚᐃᔪᖅ.  

ᕿᒥᕐᕈᐊᖅᑕᐅᑦᑎᐊᕆᐊᖃᕐᖓᑦ 

ᑎᑎᕋᖅᓯᒪᓂᓕᒫᖏᑎᒍᑦ, ᐊᑕᐅᑦᑎᒃᑯᐊᓗ 

ᐃᓗᐃᑦᑐᐊᓘᓗᒍ ᖁᔭᓈᖅᑕᐅᑦᑎᐊᒻᒪᕆᓐᖏᓪᓗᓂ  

ᐃᓚᐃᓐᓇᑯᓗᐊ ᐃᓱᒫᓗᒋᔭᐅᑎᓪᓗᒍ. ᑕᐃᒫᒃ ᑕᕝᕙ 

ᐃᑲᔪᖃᑎᒌᒋᐊᖃᕋᑦᑕ, ᐊᖏᖃᑎᒌᒐᓱᒋᐊᖃᕋᑦᑕ 

ᐃᓘᓐᓇᑕ, ᑭᒡᒐᖅᑐᖅᑎᐅᓪᓗᑕ ᐅᕙᒍᑦ 

ᓂᕈᐊᖅᑎᒋᓯᒪᔭᖏᓐᓂᑦ ᓄᓇᕗᒻᒥ, ᑕᐃᒪ 

ᖃᐅᔨᓴᑦᑎᐊᕋᓗᐊᕐᒪᖔᑦᑎᒍ ᑕᖅᑲᒃᑯᐊ 

ᖃᐅᔨᓂᐊᕐᖓᑕ ᑖᓐᓇ ᐱᖁᔭᔅᓴᐅᔪᖅ.  

 

ᓇᒻᒥᓂᖅᑕᐅᖅ ᐃᓱᒪᒻᒥᒐᒪ. ᐊᑯᓂᐊᓗᒃ ᑖᓐᓇ 

ᐱᓕᕆᐊᖑᒐᓱᔅᓯᒪᒻᒪᑦ ᐊᖏᖅᓯᒪᔭᐅᓪᓗᓂ 

ᑲᑐᑎᓯᒪᒐᑦᑎᒍ ᐊᑕᖏᑦᑎᐊᖅᑐᑕ ᑲᑎᒪᔨᕋᓛᓂᑦ 

ᓴᖅᑮᔪᔪᒍᑦ ᕿᒥᕐᕈᓂᐊᖅᑐᓂᒃ 

ᐃᓕᓐᓂᐊᖅᑐᓕᕆᓂᕐᒥᑦ, 

ᐅᖃᕆᐊᖅᑐᑎᑦᑎᖃᑦᑕᔪᔪᒍᑦ 

ᓇᑭᕈᓘᔮᓘᓐᖔᖅᑐᓂᒃ, ᑕᖅᑲᒃᑯᓇᓐᖓᑐᐃᓐᓇᕐᓗ.  

ᐅᖃᖅᑏ, ᐃᓱᒪᒋᔭᒃᑯᓪᓕ ᑖᓐᓇ 

ᑕᐃᒫᕈᓗᑐᐃᓐᓈᖅᑕᐅᓂᐊᖅᑐᕐᔫᔮᕐᖓᓂᓛᒃ, 

ᐃᓕᑐᐃᓐᓇᕋᑦᑎᒍ, ᐃᒫᒃ ᐅᖃᐅᓯᖃᕈᓘᔭᖅᓯᒪᒻᒪᑦ 

ᖃᓄᖅ ᐱᐅᓯᒋᐊᖅᑕᐅᒍᓐᓇᕐᒪᖔᖅ, 

ᐋᖅᑭᒋᐊᖅᑕᐅᒍᓐᓇᕐᒪᖔᕐᓗ ᐃᓕᓐᓂᐊᖅᑐᓕᕆᓂᖅ.  

 

ᐊᔅᓱᐊᓗᒃ ᐊᑯᓂᐊᓗᒃ ᐱᓕᕆᐊᖑᔪᔪᖅ 

ᑮᓇᐅᔭᐃᔭᕈᑎᕕᔾᔪᐊᕌᓘᓪᓗᓂᓗ 

ᒪᓕᒐᓕᐊᖑᒐᓱᐊᖅᑎᓪᓗᒍ. ᑕᐃᒫᒃ ᑕᕝᕙ ᐅᕙᒍᑦ 

ᐱᓕᕆᐊᕆᔭᕆᐊᓕᖏᓐᓂᑦ ᐱᓕᕆᐊᖃᔾᔮᓐᖏᓐᓇᑦᑕ 

ᖁᔭᓈᑐᐃᓐᓇᕈᑦᑎᒍ ᑭᖑᓪᓕᕐᒥ ᒐᕙᒪᐅᓛᖅᑐᒧᑦ 

ᑐᓂᑐᐃᓐᓇᕈᑦᑎᒍ. ᐅᕙᒎᒻᒥᒐᑦᑕ, ᐅᕙᒍᑦ 

ᕿᒥᕐᕈᔨᐅᔪᔪᒍᑦ, ᐅᖃᕆᐊᖅᑐᕐᕕᐅᖃᑦᑕᔪᔪᒍᓪᓗ 

ᑕᖅᑳᓐᖓᑦ ᐃᓄᐃᑐᐃᓐᓇᕐᓄᑦ ᖃᓄᖅ 

ᐊᓯᔾᔨᖅᑕᐅᔭᕆᐊᖃᕐᓂᐊᕐᒪᖔᑦ ᑖᓐᓇ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᖅ, 

ᐊᓯᔾᔨᖅᑕᐅᔭᕆᐊᖃᖅᑐᒋᔭᐅᑉᐸᓂᓛᒃ.  

 

ᑕᖅᑲᒃᑯᐊ ᑲᔪᖏᖅᓱᕈᒪᕙᒃᑲᐃᓛᒃ, ᐅᑯᐊᖏᓛᒃ 

ᒪᓕᒐᓕᐅᖅᑎᐅᖃᑎᒃᑲ ᑕᐃᒪ ᑖᓐᓇ 

ᑎᒍᓯᒪᔭᕗᓂᓛᒃ ᐱᓕᕆᐊᖃᕆᐊᖃᕐᓂᖅ 

ᐱᒻᒪᕆᐊᓘᑎᒃᑲᑦᑎᒍ 

ᐃᓱᒪᔅᓴᖅᓯᐅᒃᑲᓐᓂᖁᒐᓗᐊᕆᔅᓯ ᐃᑲᔪᖅᓱᕐᓗᒍᓗ 

ᑖᓐᓇ ᒥᔅᑕ ᖁᐊᓴᐅᑉ ᐱᖁᔨᕗᖔᕈᑎᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ. 

(ᑐᓵᔨᑎᒎᕈᓐᓃᖅᑐᖅ) ᐊᑎᖁᑎᖃᕈᓐᓃᕋᒪ. ᑖᓐᓇ 

(ᑐᓵᔨᑎᒍᑦ) ᐊᖓᔪᖅᑳᖅ ᖁᐊᓴ, 

(ᑐᓵᔨᑎᒎᕈᓐᓃᖅᑐᖅ) ᑭᖑᓪᓕᖅᐹᒥᑦ ᐅᖃᕈᒪᕕᑦ 

ᑕᒪᓐᓇ ᐅᒃᑯᐊᖅᐸᓪᓕᐊᓗᒍ?  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᓂᕈᐊᕐᓂᐊᖅᑎᓪᓗᑕᐃᓛᒃ ᑖᒃᑯᐊ 

ᓇᓗᓇᐃᔭᑦᑎᐊᖅᓯᒪᔪᒥᒃ ᓂᕈᐊᕐᓂᐊᕋᑦᑕ 

ᑭᒃᑰᖕᒪᖔᑕ ᓇᓗᓇᐃᖅᑕᐅᑦᑎᐊᕐᓂᐊᕋᑦᑕ ᑖᓐᓇ 

ᑎᑎᕋᖅᑕᐅᓯᒪᔪᒥᑦ ᓂᕈᐊᕐᓇᕐᒥᑦ ᑐᒃᓯᕋᕐᓂᐊᖅᑐᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑎᑎᕋᖅᑕᐅᓯᒪᔪᒥᑦ ᓂᕈᐊᕈᒪᔪᖃᕐᒪᑦ. ᓈᒻᒪᒃᓴᖅᑐᑦ 

ᓇᖏᖅᓯᒋᔅᓯ, ᐃᑲᔪᖅᓱᖅᑐᑦ.  

 

ᒥᔅᑐ ᐲᑐᓴᓐ. 

 

ᒥᔅ ᒫᓂᑲ ᐃᐊᓪ−ᑲᓇᔪᖅ. 

 

ᒥᔅᑐ ᖁᐊᓴ. 

 

ᒥᔅᑐ ᕼᐃᒃᔅ. 

 

ᒥᔅᑐ ᑕᑉᑐᓇ. 

 

ᒥᔅᑐ ᓴᕕᑲᑖᖅ. 

 

ᒥᔅᑐ ᖁᒃᓱᒃ. 

 

ᒥᔅᑐ ᒪᐃᒃ  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ.  

 

ᒥᔅᑐ ᐃᓄᒃ. 

 

ᒥᔅᑐ ᒥᑭᓐᖑᐊᖅ. 

 

ᒥᔅᑐ ᐊᖁᐊᖅ. 

 

ᒥᔅᑐ ᑖᒻ ᓴᒻᒧᖅᑐ. 

ᒥᔅᑐ ᕋᒻᐴᑦ. 

 

ᒥᔅᑐ ᕿᓐᖑᖅ. 

 

ᒥᔅ ᐊᕐᓇᒃᑲᖅ. 

 

ᒥᔅᑐ ᓲᔪᖅ. 

 

ᒥᔅᑐ ᔪᐊᓇᓯ. 

 

ᒥᔅᑐ ᐋᓕᒃᓵᓐᑐ ᓴᒻᒧᖅᑐᖅ. 

 

ᒥᔅᑐ ᐅᑲᓕᖅ 

 

ᓂᕈᐊᓐᖏᑦᑐᑦ ᓇᖏᖅᓯᒋᔅᓯ, ᓇᖏᖅᓯᓗᓯ. 

 

ᑖᓐᓇ ᐱᖁᔨᕗᖔᕈᑦ ᓵᓚᐅᔪᖅ.  

 

>>ᐸᑦᑕᑐᖅᑐᑦ 

 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ.  

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

19. ᐃᓱᒪᒃᓴᖅᓯᐅᕈᑕᐅᓂᖓ ᑲᑎᒪᑐᐃᓐᓇᕐᓂᒃᑯᑦ 

ᒪᓕᒐᒃᓴᓂᑦ ᐊᓯᖏᓐᓂᒡᓗ ᐱᔭᒃᓴᓂᒃ. ᒪᓕᒐᒃᓴᐃᑦ 

27, 51, 52, ᐊᒻᒪ 53, ᒥᔅᑕ ᐃᓄᒃ 

ᐃᒃᓯᕙᐅᑕᐅᓗᓂ.  

 

ᑲᔪᓯᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ, 

ᓄᖅᑲᖓᑲᐃᓐᓇᕐᓂᐊᖅᑐᒍᑦ 20 ᒥᓂᔅᓯᒥᒃ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ.  

 

>>ᓄᖅᑲᖓᑲᐃᓐᓇᖅᑐᑦ 16:26ᒥ ᑲᔪᓯᓪᓗᑎᓪᓗ 

ᑲᑎᒪᑐᐃᓐᓇᕐᓂᕐᒧᑦ 16:47ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᓄᒃ): ᐅᓐᓄᓴᒃᑯᑦ ᑲᑎᒪᔨᐅᖃᑎᒃᑲ. 

ᐅᓐᓄᓴᒃᑯᑦ ᓄᓇᕗᒻᒥᐅᑦ, ᓄᓇᖅᑲᑎᒃᑲᓗᒃ 

ᒥᑦᑎᒪᑕᓕᖕᒥ. ᑐᓐᖓᓱᒋᑦᑎ ᑕᐃᒃᑯᐊ ᓈᓚᐅᑎᒃᑯᑦ 

ᑐᓵᔪᑦ 

ᑕᓚᕖᓴᒃᑯᓪᓗ ᑕᐅᑐᒃᑐᑦ ᑲᑎᒪᕕᖁᑎᔅᓯᓐᓄᑦ 

ᑐᓐᖓᓱᒋᑦᑎ.  

 

ᒫᓐᓇ ᑲᑎᒪᔨᑐᐃᓐᓇᐅᑎᓪᓗᑕ 

ᐱᒋᐊᖅᐸᓪᓕᐊᑎᓪᓗᑕ ᐅᑯᓂᖓ 

ᐱᓕᕆᐊᒃᓴᖃᖅᑎᑕᐅᔪᒍᑦ ᐱᖁᔭᒃᓴᐃᑦ 27, 51, 

52, 53−ᓗ. ᑲᑎᒪᔩᑦ ᖃᓄᐃᑦᑐᒪᕕᓯ? ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᐃᒃᓯᕙᐅᑖᖅ, ᑖᒃᑯᐊ ᐱᖁᔭᒃᓴᑦ 51, 

52, ᐊᒻᒪ 53. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖃᑎᒌᒃᐱᑖ ᑖᓐᓇ 

ᐱᖁᔭᒃᓴᖅ 51 ᐱᓕᕆᐊᕆᖅᑳᕈᒪᓪᓗᑎᒍ. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 51 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 4, 2016-2017 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ, ᑕᕝᕙ 

ᐊᐱᖅᓱᖅᑕᐅᕕᖕᒥ ᑕᕝᕙᓃᖃᑎᖃᕈᒪᕖᑦ 

ᐃᖅᑲᓇᐃᔭᖅᑎᖕᓂᒃ? ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᕐᕉᖕᓂᒃ ᐃᖅᑲᓇᐃᔭᖅᑎᓐᓂᒃ 

ᑕᕝᕗᖓ ᐃᖏᖃᑎᖃᕈᒪᔪᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᐲᑕᓴᓐ 

ᑕᕝᕙᓃᖃᑎᖃᕈᒪᖕᒪᑦ ᐊᐱᖅᓱᖅᑕᐅᕕᖕᒥ 

ᐃᖅᑲᓇᐃᔭᖅᑎᒥᓂᒃ? ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑲᑎᒪᕕᐅᑉ ᐃᓗᐊᓄᑦ 

ᐃᓯᖅᑎᑲᐃᓐᓇᒃᑭᑦ.  

 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᒃ, ᐃᖅᓱᖅᑏ. ᒥᓂᔅᑕ ᐲᑕᓴᓐ 

ᓇᓗᓇᐃᖅᓯᒪᓂᐊᕐᒪᑦ ᑎᑎᕋᖅᓯᒪᓂᐊᕐᒪᓪᓗ ᑖᒃᑯᐊ 

ᑕᕝᕙᓂ ᐊᐱᖅᓱᖅᑕᐅᕕᖕᒦᖃᑎᒌᔮᒃᑭᒃ ᑭᒃᑰᖕᒪᖔᑎᒃ 

ᐅᖃᐅᑎᓚᐅᖅᑎᒍᑦ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓴᐅᒥᓐᓂ, ᒥᓂᔅᑕ ᑐᖏᓕᖓ, ᔨᐊᕝ 

ᓴᐅᓐ, ᑮᓇᐅᔭᓕᕆᔨᒃᑯᓐᓂᑦ ᐊᒻᒪ ᓴᐅᒥᓐᓂ, ᓗᐊᕆ 

ᑭᒻᐳᓪ, ᒥᓂᔅᑕᐅᑉ ᑐᖏᓕᖓ, ᒐᕙᒪᒃᑯᑦ 

ᓄᓇᓕᖕᓂᓗ ᐱᔨᑦᑎᖅᑎᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓴᐅᓐ 

ᐊᒻᒪᓗ ᒥᔅ ᑭᒻᐳᓪ ᑲᑎᒪᕕᐅᑉ ᐃᓗᐊᓄᑦ 

ᑐᓐᖑᓱᒋᑦᑎᒃ.  

 

ᒫᓐᓇ ᐱᓕᕆᐊᖃᕐᓂᐊᕋᑦᑕ ᐱᖁᔭᒃᓴᖅ ᑖᔅᓱᒧᖓ 

ᐱᒋᐊᕈᑎᓂᑦ ᐱᓕᕆᐊᕆᓂᐊᖅᑕᑦᑎᓐᓄᑦ ᒥᓂᔅᑕ 

ᐲᑕᓴᓐ ᐅᖃᐅᓯᒃᓴᖃᕈᕕᑦ ᐱᕕᖃᖅᑎᑉᐸᒋᑦ. ᒥᓂᔅᑕ 

ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᐅᓪᓗᒥ ᓵᔅᓯᓃᑉᐳᖓ ᒪᓕᒐᒃᓴᖅ 

51, ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ)  

ᒪᓕᒐᖅ, ᓈᓴᐅᑖ 4, 2016-2017.  

 

ᑕᕝᕘᓇ ᒪᓕᒐᒃᓴᒃᑯᑦ ᒐᕙᒪᒃᑯᑦ ᕿᓂᕐᒪᑕ ᑐᒃᓯᕋᕐᒪᑕ 

$795,000−ᑲᓐᓂᕐᓂᒃ 2016−17−ᒥ.  

 

ᑖᓐᓇ ᑮᓇᐅᔭᖅᑐᕈᑎᒃᓴᒃᑲᓐᓂᕐᓄᑦ ᑖᒃᑯᓄᖓ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᓄᑦ 

ᑮᓇᐅᔭᖃᖅᑎᑦᑎᓂᕐᒥᒃ ᑕᒪᒃᑯᓄᖓ 

ᐊᑭᓕᖅᓱᕆᐊᖃᐃᓐᓇᖅᑐᓄᑦ ᓴᓪᓕᕐᒥ 

ᐅᖅᓱᐊᓗᖃᐅᑎᓄᑦ ᑕᕝᕗᖓ 

ᐊᖏᒡᓕᒋᐊᖅᑕᐅᓂᖏᓐᓄᑦ ᐱᓕᕆᐊᕐᒧᑦ.  

 

ᑖᓐᓇ ᑮᓇᐅᔭᖅᑐᕈᑎᒃᓴᒃᑲᓐᓂᖅ 

2016−17−ᒨᖓᔪᓂᒃ ᑖᒃᑯᐊ ᑮᓇᐅᔭᑦ 

ᐊᑭᓕᖅᓲᑎᔪᕕᓃᑦ ᑕᒫᓂ ᐊᕐᕌᒍᒥ ᐊᑐᓚᐅᕐᒪᑕ.  

 

ᐊᑐᓃᖓᓪᓗᓂ ᒐᕙᒪᒃᑯᑦ ᑐᒃᓯᕋᕐᓂᐊᕐᒥᖕᒪᑕ 

$83,000 

ᑮᓇᐅᔭᖅᑐᕈᑎᒃᓴᒃᑲᓂᕐᓂᑦ ᑕᒪᒃᑯᓄᖓ 

ᑮᓇᐅᔭᖅᑐᕈᑎᒋᓂᐊᖅᑕᖏᓐᓄᑦ 2017−18−ᒨᓪᓗ.  

 

ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᐃᓱᓕᑉᐳᑦ ᒪᑐᐃᕈᑎᒃᑲ 

ᐅᖃᐅᓰᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᑖᔅᓱᒧᖓ ᐱᖁᔭᒃᓴᒧᑦ 51−ᒧᑦ 

ᐅᖃᐅᓯᒃᓴᑐᐃᓐᓇᕐᓂᒃ ᐱᑕᖃᖅᐹ? 

ᐅᖃᐅᓯᒃᓴᖃᖅᑐᖃᖅᐹ ᐅᖃᐅᓯᒃᓴᑐᐃᓐᓇᕐᓂᒃ 

ᑖᔅᓱᒧᖓ? ᐱᑕᖃᓐᖏᑉᐸᑦ ᑖᓐᓇ ᐱᖁᔭᒃᓴᖅ 

ᐱᓕᕆᐊᕆᓚᐅᕐᓚᕗᑦ. ᐊᐱᖅᑯᑎᒃᓴᖃᖅᑐᖃᖅᐸᑦ 

ᑖᒃᑯᐊ ᐱᓕᕆᐊᕆᕙᓪᓕᐊᑎᓪᓗᑕ ᐃᓵᖃᑦᑕᕆᑦᑎ 

ᓇᓗᓇᐃᖅᓯᖃᑦᑕᕆᑦᑎ.  

 

ᐃᓄᒃᑎᑑᖓᔪᓂᒃ ᐱᓯᒪᓐᖏᓐᓇᒪ ᐃᓄᒃᑑᖓᔪᓂᒃ 

ᐱᓯᒪᓐᖏᓐᓇᒪ ᖃᓪᓗᓈᑎᑑᖓᔪᓂᒃ 

ᐅᖃᓕᒫᕐᓂᐊᖅᑐᖓ. ᑕᕝᕙᓂ ᐱᖁᔭᒃᓴᖅ 51, 

ᐃᒪᐃᓕᖓᔪᖅ (ᑐᓵᔨᑎᒍᑦ) ᑮᓇᐅᔭᖅᑐᕈᑎᒃᓴᑲᓐᓃᑦ 

ᐊᑭᑐᔪᖅᑐᕈᑎᓄᑦ 2016−17 ᓇᐃᓴᐅᑎᖓ 4. 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ 

ᐊᑭᑐᔪᖅᑐᕈᑏᑦ ᐊᖏᖅᑕᐅᕙᒌᖅᓯᒪᓐᖏᑦᑐᑦ. 

ᓄᓇᓕᖕᓂ ᐱᔨᑦᑎᕋᕐᓂᕐᒧᑦ $759,000. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᑖᒻᓇ ᐊᐱᖅᑯᑎᒋᓱᐊᓕᖅᐸᕋᓕ ᑕᐃᒪ ᐅᐊᑦᓯᐊᖅ 

ᐃᒃᓯᕙᐅᑕᖅ ᓇᓗᓇᐃᔭᐃᑦᑎᐊᕐᒪᑦ ᐊᒻᒪᓗ 

ᒥᓂᔅᑑᔪᖅ ᓇᓗᓇᐃᔭᐃᑦᑎᐊᕐᒪᑦ ᑖᒻᓇ ᑮᓇᐅᔭᖅ 

ᐱᓕᕆᐊᕆᔭᖅᐳᑦ ᒫᓐᓇᐅᔪᖅ 2016−17−ᒥ ᐊᕐᕌᒍᒥ 

ᓇᓗᓇᐃᖅᓯᒪᖕᒪᑦ. ᑖᒻᓇ ᐅᖅᓱᐊᓗᖃᕐᕕᐅᔪᖅ 

ᓴᓪᓕᕐᒥ ᐱᓕᕆᐊᖑᔪᖅ. ᐱᔭᕇᖅᓯᒪᓕᖅᐹ 

ᐅᕝᕙᓘᓐᓃᑦ ᐱᐅᓂᒃᓯᒪᓕᐊᓂᖅᑑᒐᓗᐊᕐᓘᕝᕙ? 

ᓴᓇᔭᐅᒑᓂᒃᓯᒪᔫᖅ? ᒪ’ᓇ, ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᒥᑭᓐᖑᐊᖅ 

ᐊᐱᕆᖕᒪᑦ. ᐅᖃᕈᓐᓇᖏᑦᑐᒍᑦ 

ᐅᖃᕈᓐᓇᓪᓚᑦᑖᖏᑦᑐᒍᑦ ᐱᔭᕇᖅᓯᒪᖕᒪᖔᑦ. ᒥᔅᑕ 

ᑭᒻᐳᓪ ᐃᓱᒪᔪᖅ ᑕᒫᓂ ᐊᐅᔭᖅ 

ᐱᔭᕇᔭᖅᑕᐅᓚᐅᖅᑐᒡᒎᖅ ᐊᒥᓲᓂᖅᓴᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐳᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ.  

 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4714 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᖄᒃᑲᓐᓂᐊᒍᑦ ᐊᐱᕆᓱᐊᓕᖅᐳᖓᓕ 

ᑐᑭᓯᒍᐊᒻᒫᖅᖢᖓ. ᑖᓐᓇ ᐅᖅᓱᐊᓗᖃᕐᕕᐅᔪᖅ 

$795,000−ᓂᒃ ᐊᑭᖃᕐᒪᑦ. ᑎᐊᑦᓇ ᐊᖏᑎᒋᔪᓂᒃ  

ᓄᓇᓕᓕᒫᑦ ᐱᑕᖃᖅᐸᑦ ᐅᕝᕙᓘᓐᓃᑦ ᓄᓇᓖᑦ 

ᐊᓪᓚᒌᒃᑭᕙᑦ ᐅᖅᓱᐊᓗᖃᕐᕕᖕᓂᒃ? ᒪ’ᓇ, 

ᐃᒃᓯᕙᐅᑕᖃᖅᑑᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᒥᑭᓐᖑᐊᖅ 

ᐊᐱᖅᑯᑎᖓᓄᑦ. ᑭᐅᓗᒍᖃᐃ ᐱᐅᓂᖅᓴᖅ. 

ᓄᓇᓕᓕᒫᑦ ᓇᓕᒧᓐᖏᑦᑐᓂᒃ ᐱᑕᖃᕐᒪᑕ. ᑖᒃᑯᐊ 

ᐅᖅᓱᐊᓗᖃᐅᑎᖏᑦ ᐊᔾᔨᒌᒃᑲᔭᓐᖏᒻᒪᑕ ᓄᓇᓖᑦ 

ᐊᔾᔨᒌᓐᖏᑦᑐᑦ ᐃᒪᓐᓇ ᐃᓄᒋᐊᖕᓂᖓᓗ ᑕᒪᓐᓇᓗ 

ᐅᖅᓱᐊᓗᖃᕆᐊᖃᕐᓂᖓ ᓯᕗᓂᒃᓴᒧᑦ 

ᒥᒃᓴᐅᓴᒃᓯᒪᓪᓗᑎᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑕᐃᒪ ᑭᖑᓪᓕᖅᐹᒥᑦ ᐊᐱᖅᑯᑎᒐ 

ᑖᔅᓱᒧᖓ. ᑕᐃᒪ ᑕᑯᒍᑦᑎᒍ ᐅᖅᓱᐊᓗᖃᐅᑏᑦ 

ᐃᒪᖃᕐᓂᕆᔪᓐᓇᖅᑕᖏᑦ ᑕᒪᒃᑯᐊ ᐅᖅᓱᐊᓗᒃᑯᑦ 

ᐃᒪᓐᓇ ᒪᓕᒐᕐᓂᑦ ᐊᖑᒻᒪᑎᕚ? ᐄ, ᑕᒫᓂ 

ᐊᕐᕌᒎᓐᓂᒃ ᒪᕐᕉᕋᑖᖅᑑᖕᓂᒃ 

ᖃᐅᔨᒃᑲᖅᑕᐅᖃᑦᑕᖅᓯᒪᖕᒪᑦ ᑖᒃᑯᐊ ᐅᓄᕐᓂᖏᓐᓂᑦ 

ᑕᐃᒃᑯᐊ ᓇᖕᒥᓂᕆᔭᐅᔪᑦ ᑖᒃᑯᐊ ᐅᖅᓱᖃᐅᑎᖏᑦ 

ᐃᓗᐱᐊᕈᑕᒌᒋᐊᖃᓕᕐᒪᑕ ᑕᒪᒃᑯᐊᖃᐃ 

ᒪᓕᒃᓯᒪᒃᐸᑦ? ᑖᓐᓇ ᑭᖑᓪᓕᖅᐹᒥᑦ ᐊᐱᖅᑯᑎᒐ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᒥᑭᓐᖑᐊᖅ 

ᐊᐱᖅᑯᑎᖓᓄᑦ. ᑕᐃᒪ ᓄᓇᕗᑦ ᒐᕙᒪᒃᑯᑦ 

ᐅᖅᓱᐊᓗᖃᐅᑎᓕᐅᕌᖓᒥᒃ 

ᓄᑖᓐᖑᕆᐊᖅᓯᔭᕌᖓᒥᓪᓘᓐᓃᑦ ᑕᐃᒪ ᒪᓕᒐᕐᓂᒃ 

ᒪᓕᒃᓯᒪᑎᓐᓇᓱᖃᑦᑕᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᐅᕙᓃᑦᑐᒍᑦ, ᑮᓇᐅᔭᖅᑐᕈᑎᒃᓴᒃᑲᓐᓂᖅ 

2016-17 ᐊᑭᑐᔪᖅᑐᕈᑎᓂᒃ ᓈᓴᐅᑎᖓ 4. 

ᓄᓇᓕᖕᓂᑦ ᒐᕙᒪᒃᑯᓐᓂᓪᓗ ᐱᔨᑦᑎᖅᑎᓄᑦ 

ᐊᑭᑐᔪᖅᑐᕈᑎᓂᒃ ᐊᖏᖅᑕᐅᕙᒌᖅᓯᒪᓐᖏᑦᑐᑦ. 

ᑲᑎᖦᖢᒋᑦ ᓄᓇᓕᖕᓂ ᐱᔨᑦᑎᕋᕐᓂᕐᒧᑦ $795,000. 

ᐱᓕᕆᕝᕕᖕᓄᑦ ᑲᑎᓪᓗᒋᑦ 

ᐊᖏᖅᑕᐅᕙᒌᖅᓯᒪᓐᖏᑦᑐᑦ, $795,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ:  ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 1 

ᑕᑯᑲᐃᓐᓇᖅᓯᐅᒃ ᒪᒃᐱᖅᑐᕋᖓᓂᑦ 2−ᒥ. 

ᖃᓪᓗᓇᐅᔨᖓᔪᑎᑐᑦ ᐃᒪᐃᓕᖓᔪᑦ (ᑐᓵᔨᑎᒍᑦ) 

ᐅᐃᒍᖓ 1, ᐊᑭᑐᔪᖅᑐᕈᑎᓄᑦ, ᐊᑭᑐᔪᖅᑐᕈᑏᑦ 

ᓄᓇᓕᖕᓂ ᑮᓇᐅᔭᖅᑐᕈᑎᒃᓴᑦ $795,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ:  ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᒃᑯᐊ ᐱᖁᔭᒃᓴᓄᑦ 

ᓄᐊᑦᑎᕕᔅᓯᓐᓂᑦ ᑕᐃᑲᓃᑦᑐᖅ ᐱᖁᔭᒃᓴᖅ 

ᓇᐃᓴᐅᑎᓕᒃ 51 ᑎᒍᑲᐃᓐᓇᖅᓯᐅᒃ ᐃᒻᒥᒃᑯᑦ 

ᑎᑎᕋᖅᓯᒪᓂᖏᑦ ᐱᓕᕆᐊᕆᓂᐊᕋᑦᑎᒍ. 

ᐱᖁᔭᒃᓴᓂᒃ ᓄᐊᑦᑎᕕᔅᓯᓐᓂᑦ ᓇᐃᓴᐅᑎᖓ 51 

ᐱᖁᔭᒃᓴᖅ. ᐊᑐᓂ ᐃᒻᒥᒃᑯᑦ ᑎᑎᕋᖅᓯᒪᓂᖏᑦ 

ᐱᓕᕆᐊᕆᓂᐊᕋᑦᑎᒍ ᑕᕝᕙᓂ 

ᐱᓕᕆᐊᖃᖅᐸᓪᓕᐊᑎᓪᓗᑕ ᓇᓕᖅᓯᑐᐃᓐᓇᖅ 

ᐊᐱᖅᑯᑎᒃᓴᖃᕈᓂ, ᐅᖃᐅᓯᒃᓴᖃᕈᓂ 

ᓇᓗᓇᐃᖃᑦᑕᕐᓂᐊᖅᐳᓯ ᐅᖃᓕᒫᕋᓗᐊᖅᑎᓪᓗᖓ.  

 

ᐃᓚᖓᑦ ᑲᑎᒪᔨ: ᒪᓕᒐᒃᓴᖅ 51. ᐊᖏᖅᐸᕗᑦ. 

 

ᐃᒃᓯᕙᐅᑕᖅ: ᐊᐱᕆᓚᐅᓐᖏᓇᒃᑭᑦ ᓱᓕ. 

ᐊᐱᕆᒍᒃᑭᓇᐃ ᐊᖏᕆᐊᓪᓚᓐᓂᐊᖅᐳᑎᑦ.  

 

ᐱᓯᒪᖅᑰᓕᕋᔅᓯᐅᒃ. ᐃᒪᐃᓕᖓᔪᕐᖓᐃᑦ, 

ᖃᓪᓗᓈᑎᑑᖓᔪᓂᑦ ᐱᓯᒪᒐᒪ ᖃᓪᓗᓈᑎᑐᑦ 

ᐅᖃᓕᒫᕐᓂᐊᖅᑐᖓ. (ᑐᓵᔨᑎᒍᑦ) ᒪᓕᒐᒃᓴᖅ 51, 

ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ)  

ᒪᓕᒐᖅ, ᓈᓴᐅᑖ 4, 2016-2017. 

(ᑐᓵᔨᑎᒎᕈᓐᓃᖅᑐᖅ) ᑎᑎᕋᖅᓯᒪᓂᖓ 1. 

ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ:  ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ:  ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ:  ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᕝᕙᓃᓐᓂᔅᓯᓐᓂᒃ ᒪᒃᐱᖅᑐᕋᖓ 2, 

ᐅᐸᑲᐃᓐᓇᖅᓯᐅᒃ. ᐃᒪᐃᓕᖓᔪᖅ, ᖃᓪᓗᓈᑎᑐᖅ 

(ᑐᓵᔨᑎᒍᑦ) ᑮᓇᐅᔭᑦ ᐃᓚᒋᐊᕈᑏᑦ 

ᑮᓇᐅᔭᓕᕆᓂᐅᑉ ᐊᕐᕌᒍᐊᓂ ᐃᓱᓕᑦᑐᓂ ᒫᔅᓯ 31, 

2017. ᓂᕈᐊᕈᑦ 2, ᐊᑭᑐᔪᖅᑐᕈᑎᒃᓴᐃᑦ 

ᑲᑎᓕᒫᕐᓗᒋᑦ ᑮᓇᐅᔭᑦ ᐃᓚᒋᐊᕈᑏᑦ $795,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ:  ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᓯ ᒪᒃᐱᖅᑐᕋᖓ 

1, ᐅᑎᕐᕕᒋᓗᒍ. ᑎᑎᕋᖅᓯᒪᓂᖓ 4. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ:  ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ:  ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ:  ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ:  ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᑖᓐᓇ 

ᐱᖁᔭᒃᓴᖅ ᓇᐃᓴᐅᑎᓕᒃ 51 ᐃᓗᐃᑦᑑᓪᓗᒍ 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ:  ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᐊᖏᖅᐱᓰ 

ᐊᑐᐊᒐᖅ ᓇᐃᓴᐅᑎᓕᒃ 62(2), ᐊᑐᖅᖢᒍ ᑖᓐᓇ 

ᐱᖁᔭᒃᓴᖅ ᓇᐃᓴᑕᐅᑎᓕᒃ 51, ᒫᓐᓇᑲᐅᑎᒋᒃᑯᑦ  

ᐱᖓᔪᐊᓐᓂᑦ ᐃᓗᐃᑦᑑᓪᓗᒍ ᐊᖏᖅᐱᓯᐅᒃ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐱᓰ 

ᐊᑐᐊᒐᐃᑦ ᓇᐃᓴᐅᑎᓕᒃ 62(2) ᐊᑐᖅᖢᒍ ᑖᓐᓇ 

ᐱᖁᔭᒃᓴᖅ ᓇᐃᓴᐅᑎᓕᒃ 51 ᒫᓐᓇᑲᐅᑎᒋᒃᑯᑦ 

ᐱᖓᔪᐊᓐᓂᒃ ᐅᖃᓕᒫᖅᑕᐅᔪᓐᓇᖁᓕᖅᐱᓯᐅᒃ? 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ, 

ᑖᔅᓱᒥᖓ ᐱᓕᕆᐊᖃᕇᕋᑦᑕ ᑖᔅᓱᒧᖓ 

ᐅᖃᐅᓯᖃᕈᒪᒍᕕᑦ ᐱᕕᖃᖅᑎᑉᐸᒋᑦ. ᒥᓂᔅᑐ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑲᑎᒪᔨᖁᑎᑎᑦ 

ᕿᒥᕐᕈᑦᑎᐊᕋᑖᕐᓂᑦᑎᓐᓂᒃ ᒪᓕᒐᒃᓴᒥᒃ ᐊᒻᒪ 

ᐃᑲᔪᖅᑐᕐᓂᑦᑎᓐᓂᒃ ᐊᖏᖅᑐᓯᐅᒃ ᑮᓇᐅᔭᓂᒃ 

ᐃᓚᒋᐊᕆᔪᒪᓂᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᐃᓐᓇ ᓯᕗᓪᓕᖅᐹᒥᒃ 

ᐱᓕᕆᐊᕆᔪᒪᖅᑲᐅᔭᓯ ᐱᓕᕆᐊᕆᔭᕇᕋᑦᑎᒍ. ᒫᓐᓇ 

ᐱᖁᔭᒃᓴᐃᑦ ᓇᐃᓴᐅᑎᓕᒃ 52 

ᐱᓕᕆᐊᕆᔪᓐᓇᓕᕐᒥᒐᑦᑎᒍ. ᒥᓂᔅᑐ ᐲᑐᓴᓐ, 

ᑖᔅᓱᒧᖓ ᐱᖁᔭᒃᓴᒧᑦ 52−ᒥᒃ ᓇᐃᓴᐅᑎᓕᖕᒧᑦ 

ᐱᒋᐊᖅᑎᑦᑎᔾᔪᑎᓂᒃ ᐅᖃᐅᓯᒃᓴᖃᕈᕕᑦ 

ᐱᕕᖃᖅᑎᑉᐸᒋᑦ. ᒥᓂᔅᑐ ᐲᑐᓴᓐ. 

 

ᒪᓕᒐᒃᓴᖅ 52 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

2, 2017-2018 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓕᔅᓯᓐᓄᑦ ᑕᕝᕙᓃᓕᕐᒥᔪᖓ 

ᓴᖅᑭᑦᑐᒪᓪᓗᒍ ᒪᓕᒐᒃᓴᖅ 52, ᑮᓇᐅᔭᐃᑦ 

ᐊᑐᖅᑐᔅᓴᐃᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) 

ᒪᓕᒐᖅ, ᓈᓴᐅᑖ 2, 2017-2018. ᑕᕝᕘᓇ 

ᒪᓕᒐᒃᓴᑎᒍᑦ, ᒐᕙᒪᒃᑯᑦ ᐃᓚᒋᐊᕆᔪᒪᕗᑦ 

ᑮᓇᐅᔭᖁᑎᒥᓂᑦ $2.93 ᒥᓕᐊᓂᒃ ᐅᑯᐊᖑᓗᑎᒃ 

ᐃᓚᒋᐊᕈᑕᐅᓗᑎᒃ: 

 $3,208,000 ᐱᕙᓪᓕᐊᔪᓕᕆᔨᒃᑯᓐᓄᑦ 

ᐊᑭᓕᐅᑕᐅᓂᐊᖅᑐᓂᒃ ᐊᑮᑦᑐᓄᑦ 

ᐊᑭᓕᐅᑕᐅᒃᑲᓐᓂᖅᑐᓂᒃ ᐃᖃᓗᖕᓂ  

ᖃᖓᑕᓲᖃᕐᕕᖓᓄᑦ ᐱᐅᓯᒋᐊᕈᑎᓄᑦ; 

 

 $1,155,000 ᕼᐋᒻᓚᓕᕆᔨᒃᑯᓐᓄᑦ 

ᓚᐃᓴᑖᕐᓂᕐᒧᑦ VMWare ᖃᕋᓴᐅᔭᓯᐅᑎᓄᑦ 

ᐱᔭᕆᐊᖃᖅᑐᑦ ᐱᓕᕆᓂᕐᒧᑦ ᑲᓲᑎᓂᐅᔪᒧᑦ; 

 

 $136,000 ᕼᐋᒻᓚᓕᕆᔨᒃᑯᓐᓄᑦ 

ᐃᑲᔫᑎᒃᑲᓐᓂᐅᓂᐊᖅᑐᓄᑦ ᕖ.ᐊᒻ. ᐅᐃᒃᑯᓐᓄᑦ 

ᖃᕋᓴᐅᔭᓯᐅᑎᓄᑦ; 

 

 $840,000 ᕼᐋᒻᓚᓕᕆᔨᒃᑯᓐᓄᑦ 

ᒪᐃᑯᕈᓵᑉᑯᓯᐅᑎᓄᑦ ᖃᕋᓴᐅᔭᓯᐅᑎᓂᒃ; 

ᐊᒻᒪᓗ 

 

 ᖄᔅᓰᓐᓇᕈᕆᐊᕈᑎᓕᒃ $2,408,000-ᓂᒃ 

ᓄᓇᕗᒻᒥ ᐃᒡᓗᓕᕆᔨᕐᔪᐊᕐᑯᓐᓄᑦ 

ᐊᑭᑭᒡᓕᒋᐊᖅᓯᒪᓂᖏᓐᓄᑦ ᐃᓄᓕᒫᖅᓯᐅᑎᓄᑦ 

ᐃᒡᓗᖏᑕ ᐊᑐᖅᑐᖁᑎᖏᓐᓄᑦ ᐅᖅᓱᐊᓘᑉ 

ᐊᑭᑭᒡᓕᒋᐊᓚᐅᖅᑎᓪᓗᒍ. 

 

ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᒪᑐᐃᕈᑎᒋᔪᒪᔭᒃᑲ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᔅᓱᒧᖓ ᐱᖁᔭᒃᓴᒧᑦ 

ᓇᐃᓴᐅᑎᓕᒃ 52 ᐅᖃᐅᓯᒃᓴᑐᐃᓐᓇᕐᒥᒃ 

ᐅᖃᐅᓯᒃᓴᖃᖅᑐᖃᖅᐸ? ᐱᑕᖃᓐᖏᑉᐸᑦ, ᑖᓐᓇ 

ᒪᒃᐱᖅᑐᕋᖓ 4, ᖃᓪᓗᓇᐅᓕᖓᔪᓂ 

ᐱᒋᐊᕐᕕᒋᓂᐊᖅᑕᕗᑦ, ᐃᓄᒃᑎᑑᖓᔪᓂᒃ 

ᐱᓯᒪᓐᖏᓐᓇᒪ ᖃᓪᓗᓇᐅᓕᖓᔪᓂᒃ 

ᐅᖃᓕᒫᕐᓂᐊᖅᑐᖓ. ᐅᖃᐅᓯᒃᓴᑐᐃᓐᓇᕐᓂᒃ 

ᐅᖃᐅᓯᖃᕈᒪᕕᑦ ᐃᓗᐊᓅᕈᑦᑖ? ᐃᒪᐃᓕᖓᔪᖅ, 

ᐊᐱᖅᑯᑎᒃᓴᖃᕈᔅᓯ ᑐᑭᓯᒋᐊᕈᒪᒍᔅᓯᓘᓐᓃᑦ 

ᐃᓵᒍᓐᓇᖅᑐᓯ ᐅᖃᓕᒫᕋᓗᐊᖅᑎᓪᓗᖓ.  

 

ᐃᒪᐃᓕᖓᔪᖅ ᖃᓪᓗᓈᑎᑐᑦ: (ᑐᓵᔨᑎᒍᑦ) 

ᑮᓇᐅᔭᓂᒃ ᐃᓚᒋᐊᕈᑎᑦ (ᐊᐅᓚᔾᔪᑎᓄᑦ 

ᐋᖅᑭᐅᒻᒪᐃᓐᓇᕈᑎᓄᓪᓗ) ᒪᓕᒐᖅ, ᓈᓴᐅᑖ 2, 

2017−18. ᕼᐋᒻᓚᓕᕆᔨᒃᑯᑦ. 

ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ. ᓯᕗᓂᐊᓂ 

ᐊᖏᖅᑕᐅᓯᒪᓐᖏᑦᑐᑦ. ᑲᑎᓪᓗᒋᑦ ᐃᓐᕗᐊᑎᒃ 

ᐸᕐᓇᐃᓂᕐᒧᑦ ᐱᔨᑦᑎᕋᐅᑎᓄᑦ. $2,131,000. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᕌᓗᒃ. 

ᐱᒋᐊᕐᓗᖓᖃᐃ ᑐᑭᑖᖅᑎᑕᐅᔪᓐᓇᕈᑦᑕ VMWare, 

ᑭᓱᓪᓚᕆᐅᒐᓗᐊᕐᖑᓇ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒡᓗ ᒥᔅ ᐊᕐᓇᒃᑲᖅ 

ᐊᐱᖅᑯᑎᖓᓄᑦ. ᑐᖏᓕᕋ ᑎᒻᐳᓪ ᑖᔅᓱᒧᖓ 

ᑭᐅᖁᔭᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

VMWare ᑲᑎᒍᑎᐅᕗᖅ ᑐᓐᖓᕕᒋᔭᐅᔪᓂᒃ 

ᖃᕋᓴᐅᔭᓯᐅᑎᑦ ᐊᒻᒪ ᐊᐅᓚᔾᔪᑎᓯᐅᑎᓄᑦ 

ᖃᕋᓴᐅᔭᓯᐅᑎᑦ ᑐᓴᕈᑎᓯᐅᑎᓄᑦ ᐊᑐᖅᑕᐅᓲᖑᔪᓂᒃ  

ᐊᖅᑯᑕᐅᓲᓂᒃ ᑐᓴᕈᑎᓯᐅᑎᓂᒃ 

ᐱᓕᕆᕕᓪᓗᐊᑕᔪᓂᒃ ᖃᕋᓴᐅᔭᓂᒃ ᐊᑐᓂ 

ᓄᓇᓕᐅᔪᓂ. ᑕᕝᕘᓇ ᑕᒪᓐᓇ ᐊᐅᓚᑦᓯᓪᓚᕆᑦᑐᖅ 

ᑲᓲᑎᓂᐅᔪᒥᒃ ᐱᓕᕆᖃᑎᒌᓪᓗ ᐅᖓᓯᒃᑐᒃᑯᑦ 

ᖃᐅᔨᓴᐃᒍᑕᐅᒍᓐᓇᖅᑐᓂ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓗ ᑕᒪᔅᓱᒪᐅᑉ ᑮᓇᐅᔭᓂᑦ ᐃᓚᒋᐊᕈᑎᒦᑦᑐᖅ 

ᑐᒃᓯᕌᕆᔭᑦᑎᓐᓂ ᑐᕌᖓᒻᒥᒻᒪᑦ Microsoft−ᑯᓐᓂᒃ 

ᓚᐃᓴᓯᐅᔪᓂᒃ ᐊᒥᓱᕈᖅᐸᓪᓕᐊᓂᕐᒧᑦ ᖃᕋᓴᐅᔭᐃᑦ. 

ᑖᓐᓇ ᐊᑕᐅᓯᑐᐃᓐᓇᐅᕙ ᓚᐃᓴᓐᓯ 

ᐊᒥᓲᓂᖅᓴᐅᕙᓪᓖᓐᓃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐲᑕᓴᓐ ᑐᕌᖅᑎᑦᑎᖅᑲᐅᒻᒪᑦ ᐊᐱᖅᑯᑎᒥᒃ ᒥᔅ 

ᑭᒻᐳᒧᑦ, ᐊᑏᑐᖅ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦ ᒐᕙᒪᒃᑯᑦ ᐊᑕᐅᓯᕐᒥᒃ ᓚᐃᓴᓐᓯᖃᖅᐳᑦ 

Microsoft−ᑯᓐᓂᒃ, ᑭᓯᐊᓂ ᐃᓚᖓ 

ᐊᑭᓕᖃᖅᑕᖅᑕᕗᑦ ᐊᑐᓃᓕᖓᔪᓂᒃ ᓚᐃᓴᓐᓯᐅᑉ 

ᐃᓗᐊᓃᑦᑐᖅ. ᑕᐃᒪ ᐊᐅᓚᓂᕐᒧᑦ 

ᑲᓲᑎᓯᒪᔪᖁᑎᖃᖅᑎᓪᓗᑕ ᓄᓇᓕᐅᑉ ᐃᓗᐊᓂ 

ᑲᓲᑎᕙᓪᓕᐊᔪᓂ ᐊᑐᐃᓐᓇᖃᕐᓂᐊᕐᒪᑕ Microsoft-

ᑯᑦ ᖃᕋᓴᐅᔭᓯᐅᑎᖏᓐᓂ, ᑕᕝᕘᓇ ᑕᕝᕙ 

ᐊᑭᑦᑐᕆᐊᕈᑕᐅᒃᑲᓐᓂᖅᐳᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅ ᑭᒻᐳᓪ ᐅᖃᕈᓐᓇᖅᐹ ᑕᒪᔅᓱᒨᓇ 

ᓚᐃᓴᖃᖅᑎᑕᐅᓂᒃᑯᑦ, ᑕᕝᕘᓇ ᑕᕝᕙ 

ᓴᐳᒻᒥᐅᓴᕆᐊᓖᑦ ᐱᓕᕆᐊᖑᕙᑉᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): Microsoft−ᑯᓐᓂᒃ 

ᓚᐃᓴᓐᓯᐅᔪᖅ ᐱᓕᕆᔾᔪᑎᓄᑦ ᐃᓛᒃᑰᖓᔪᓂᒃ 

ᑐᕌᖓᔪᖅ ᐊᑐᖃᑦᑕᖅᑕᕗᑦ. ᑖᓐᓇ ᐃᓛᒃᑰᖓᔪᖅ 

ᖃᕋᓴᐅᔭᒃᑯᑦ ᓴᐳᒻᒥᐅᓴᕈᑎᓯᐅᑎᓂᒃ ᐊᓯᖏᓐᓂᓪᓗ 

ᐊᑐᖃᑦᑕᖅᑕᑎᓐᓂ ᑲᓲᑎᓂᖁᑎᒋᔭᑦᑎᓐᓂ 

ᓴᐳᒻᒥᐅᓴᕋᓱᓐᒃᑯᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅ ᑭᒻᐳᓪ ᓇᓗᓇᐃᖅᓯᒋᐊᒃᑲᓐᓇᖅᐹ? ᑮᓇᐅᔭᐃᑦ 

ᑐᒃᓯᕋᐅᑕᐅᔪᓂ ᑕᑯᓐᓈᖅᑕᑎᓐᓂ ᐱᖃᓯᐅᑎᒋᕚᑦ 

ᓴᐳᒻᒥᐅᓴᕈᓯᕐᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ. 

 

ᑭᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃᑰᖅᑐᒥᒃ ᑮᓇᐅᔭᓂᑦ ᐃᓚᒋᐊᕈᑎᔅᓴᒥᒃ 

ᓴᖅᑮᓂᐊᕐᒥᔪᒍᑦ ᐱᓕᕆᔾᔪᑎᓄᐊᖓᓂᐊᖅᑐᓂᑦ  

ᑕᐃᔭᐅᔪᑦ Blue Coat, ᑕᒪᓐᓇᓗ ᓴᐳᒻᒥᐅᓴᕐᓂᕐᒧᑦ 

ᑐᕌᖓᓂᐊᖅᑐᓂ, ᑭᓯᐊᓂ ᓯᐊᒻᒪᑎᖅᑕᐅᓲᖑᔪᖅ VM 

ᖃᕋᓴᐅᔭᓯᐅᑎᖏᑎᒍᑦ ᓄᓇᓕᓐᓄᑦ 

ᑲᓲᑎᓂᕐᓄᐊᖓᔪᓂ. ᑕᐃᒫᒃ 

ᑐᑭᓯᓇᖅᑎᓇᓱᒍᑎᒋᕙᕋ. ᖁᔭ4717ᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᖅᑰᖅᑲᐅᔭᕋᓗᐊᕋ, ᑭᓯᐊᓂ 

ᓇᓂᒃᑲᓐᓂᕈᓐᓇᐃᓕᒐᒃᑯ. ᐊᐱᕆᔪᓐᓇᖅᐳᖓᖃᐃ 

ᓴᐳᒻᒥᔾᔪᑎᓯᐅᑎᓂᒃ. ᖃᓄᐃᓐᖏᓛ? ᐅᕝᕙᓘᓐᓃᑦ 

ᐅᑕᖅᑭᔭᕆᐊᖃᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᕐᓇᒃᑳᖅ, 

ᐅᑕᖅᑭᖁᒐᓗᐊᖅᐸᒋᑦ ᑕᐃᔅᓱᒧᖓ 

ᑎᑭᓐᓇᓱᓐᓂᑦᑎᓐᓂ. ᐊᓯᐊᓂᒃ ᐊᐱᖅᑯᑎᖃᕈᒪᕖᑦ? 

ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): 

ᑐᑭᓯᒋᐊᒃᑲᓐᓂᖅᑎᑕᐅᔪᒪᑐᐃᓐᓇᖅᑐᖓ. ᑕᐃᓐᓇ 

ᓴᐳᒻᒥᐅᓴᓕᕆᔾᔪᑎᒃ ᐊᓯᐊᓃᑉᐹ ᒪᓕᒐᒃᓴᒥ, 

ᐅᕝᕙᓘᓐᓃᑦ ᑕᕝᕙᓂᔅᓴᐃᓐᓈᖅ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒻᒪᖏᒃᑯᒪ ᒪᓕᒐᒃᓴᖅ 

53−ᒦᑦᑐᖅ. ᐄ, ᑖᓐᓇ ᐱᓕᕆᐊᕆᓂᐊᕐᒥᔭᕗᑦ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᐄ, ᐊᐱᖅᑯᑎᔅᓴᒃᑲ 

ᐊᐱᖅᑯᑎᒋᓂᐊᓕᖅᐸᒃᑲ ᓈᒻᒪᓯᑉᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐃᓄᒃᓱᖅ 

ᓇᓗᓇᐃᖅᓯᖃᑖᖅᑐᖅ 53−ᒦᑦᑐᕉᖏᓛᒃ, ᑕᐃᑲᓂ 

ᐊᐱᖅᓲᑎᒋᔪᓐᓇᕐᓂᐊᖅᑕᐃᑦ. 

ᒥᔅᑐ ᒥᑭᓐᖑᐊᖅ, ᑖᔅᓱᒧᖓ ᐊᐱᖅᑯᑎᔅᓴᖃᖅᐱᑦ? 

 

ᒥᑭᓐᖑᐊᖅ (ᑐᓵᔨᑎᒍᑦ): ᑕᕝᕙᓂ 

ᐊᐱᖅᑯᑎᔅᓴᖃᖅᑐᖓ. ᖃᐅᔨᒪᔪᖓ 

ᕼᐋᒻᓚᓕᕆᔨᖁᑦ ᐊᑖᒎᖓᒻᒪᑦ ᐅᓇ ᑮᓇᐅᔭᓂᑦ 

ᐃᓚᒋᐊᕈᑕᐅᔪᒪᔪᒥ ᐅᖃᐅᓯᕆᔭᑦᑎᓐᓂ. ᑕᕝᕙᓂ 

ᐊᐱᕆᔪᒪᔪᖓ. ᑕᑯᓐᓇᖅᑐᒋᑦ VMWare-ᒧᑦ 

ᐊᕐᕌᒍᑕᒫᑦ ᐊᑭᓕᕆᐊᓕᒻᒥᒃ $136,000−ᓂᒃ, ᑖᓐᓇ 

ᐊᑕᐅᓰᓐᓇᕐᒧᑦ ᐱᓕᕆᕕᒻᒧᐊᖓᕚ, ᐅᕝᕙᓘᓐᓃᑦ 

ᒐᕙᒪᒃᑯᑦ ᐱᓕᕆᕕᓕᒫᖏᓐᓄᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

  

ᐊᖓᔪᖅᑳᖅ ᑮᑦ ᐲᑕᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ 

ᒥᑭᓐᖑᐊᖅ. ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᓄᑦ ᐊᑐᖅᑑᒐᓗᐊᖅ ᑭᓯᐊᓂ 

ᐃᓘᓐᓇᖏᓐᓄᑦ ᒐᕙᒃᑯᑦ ᐱᓕᕆᕝᕕᓕᒫᖏᓐᓄᑦ 

ᐊᑐᖅᑕᐅᖃᑦᑕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᕙᓃᑦᑐᒍᑦ (ᑐᓵᔨᑎᒍᑦ) 

ᐃᓚᒋᐊᕈᑎᑦ ᑮᓇᐅᔭᐃᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ) 2017−18, ᓈᓴᐅᑖ 2. 

ᕼᐋᒻᓚᓕᕆᔨᒃᑯᑦ. ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ. ᓯᕗᓂᐊᓂ 

ᐊᖏᖅᑕᐅᓯᒪᓐᖏᑦᑐᑦ. ᑲᑎᓪᓗᒋᑦ infomatics 

ᐸᕐᓇᐃᓂᕐᒧᑦ ᐱᔨᑦᑎᕋᐅᑎᑦ. $2,131,000. 

ᑲᑎᓪᓗᒍ ᐱᓕᕆᕝᕕᖕᒧᑦ. ᓯᕗᓂᐊᓂ 

ᐊᖏᖅᑕᐅᓯᒪᓐᖏᑦᑐᑦ. $2,131,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. 

ᒪᒃᐱᖅᑐᕋᖓᓂ 5. ᐃᒪᐃᓕᖓᔪᖅ, ᖃᓪᓗᓈᑎᑐᑦ 

ᐅᖃᓕᒫᕐᓂᐊᖅᑕᕋ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. 

ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ. ᓯᕗᓂᐊᓂ 

ᐊᖏᖅᑕᐅᓯᒪᓐᖏᑦᑐᑦ. ᑲᑎᓪᓗᒋᑦ 

ᐃᖏᕐᕋᔪᓕᕆᓂᕐᒧᑦ. $3,208,000. ᑲᑎᓪᓗᒍ 

ᐱᓕᕆᕝᕕᖕᒧᑦ. ᓯᕗᓂᐊᓂ ᐊᖏᖅᑕᐅᓯᒪᓐᖏᑦᑐᑦ. 

$3,208,000. (ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᒃᐱᕐᓗᒍ. ᒪᒃᐱᖅᑐᕋᖓ 

6. ᐃᒪᐃᓕᖓᔪᖅ, (ᑐᓵᑎᒍᑦ) ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ. ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ. ᓯᕗᓂᐊᓂ 

ᐊᖏᖅᑕᐅᓯᒪᓐᖏᑦᑐᑦ. ᑲᑎᓪᓗᒍ 

ᐃᒡᓗᓕᕆᔨᕐᔪᐊᑯᓐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᐃᓚᓐᖓᕐᓗᒍ $2,408,000. (ᑐᓵᔨᑎᒍᑦ) ᑲᑎᓪᓗᒍ 

ᐱᓕᕆᕝᕕᖕᒧᑦ. (ᑐᓵᔨᑎᒎᕈᓐᓃᖅᑐᖅ) ᓯᕗᓂᖓᒍᑦ 

ᓂᕈᐊᕈᑕᐅᓯᒪᓐᖏᑦᑐᖅ. ᐃᓚᓐᖓᕐᓗᒍ 

$2,408,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᑲᐃᓐᓇᕆᔅᓯ. 

ᑎᑎᕋᖅᓯᒪᓂᖓ 1, ᒪᒃᐱᖅᑐᕋᖓᓂ 2. 

ᐃᒪᐃᓕᖓᔪᖅ ᖃᓪᓗᓈᑎᑐᑦ. (ᑐᓵᔨᑎᒍᑦ) ᐅᐃᒍᖓ 

1. ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ. 

ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ 

ᑮᓇᐅᔭᖅᑐᕈᑎᒃᓴᐃᑦ. $2,931,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑕᕝᕙᓃᓐᓂᑦᑎᓐᓂ ᑕᐃᒃᑯᓇᓂ 

ᐱᖁᔭᒃᓴᓄᑦ ᓄᐊᑎᕆᕕᔅᓯᓐᓂ ᓇᐃᓴᐅᑎᖃᖅᑐᖅ 

ᐱᖁᔭᒃᓴᖅ 52 ᑎᒍᑲᐃᓐᓇᖅᓯᐅᒃ. ᐃᒻᒥᒃᑯᑦ 

ᑎᑎᕋᖅᓯᒪᓂᖓ ᐱᓕᕆᐊᕆᓂᐊᕋᑦᑎᒍ. 

 

ᐱᖁᔭᒃᓴᖅ ᓇᐃᑕᐅᑎᓕᒃ 52 

ᐱᓯᒪᔭᐃᓐᓇᕆᕕᓯᐅᒃ? ᐱᓯᒪᖅᑰᓕᕋᔅᓯᐅᒃ. 

ᖃᓪᓗᓇᐅᓕᖓᔪᓂᒃ ᐱᓯᒪᒐᒪ ᐅᖃᓕᒫᕐᓂᐊᖅᑐᖓ. 

(ᑐᓵᔨᑎᒍᑦ) ᒪᓕᒐᒃᓴᖅ 52. ᑮᓇᐅᔭᓂᒃ 

ᐃᓚᒋᐊᕈᑎᑦ (ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ) ᒪᓕᒐᖅ, ᓈᓴᐅᑖ 2, 

2017−18. (ᑐᓵᔨᑎᒎᕈᓐᓃᖅᑐᖅ) 

ᓇᓕᐊᖕᓂᑐᐃᓐᓇᖅ ᐊᐱᖅᑯᑎᒃᓴᖃᕈᔅᓯ 

ᐃᓵᖃᑦᑕᕐᓂᐊᖅᐳᓯ ᐃᒻᒥᒃᑯᑦ ᑎᑎᕋᖅᓯᒪᓂᖏᑦ 

ᐱᓕᕆᐊᕆᒐᓗᐊᖅᑎᓪᓗᑎᒍ. ᑎᑎᕋᖅᓯᒪᓂᖓ 1. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᔪᓯᓐᖏᓐᓂᑦᑎᓐᓂ 

ᑎᑎᕋᖅᓯᒪᓂᖓᓄᐊᑲᐃᓐᓇᕆᔅᓯ ᒪᒃᐱᖅᑐᕋᖓ 2. 

ᖃᓪᓗᓈᑎᑐᑦ ᐃᒪᐃᖓᔪᖅ. (ᑐᓵᔨᑎᒍᑦ) 

ᐅᐃᒍᓯᒪᔪᖅ. ᑮᓇᐅᔭᐃᑦ ᐃᓚᔭᐅᔪᒪᔪᑦ ᐊᕐᕌᒍᒧᑦ 

ᐃᓱᓕᓐᓂᖃᖅᑐᖅ ᒫᑦᓯ 31, 2018. ᓂᕈᐊᕐᓂᖅ 1. 

ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓄᓪᓗ. ᑲᑎᓪᓗᒋᑦ 

ᑮᓇᐅᔭᐃᑦ ᐃᓚᔭᐅᔪᒪᔪᑦ. $2,931,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐅᑎᕐᓗᑕ ᒪᒃᐱᖅᑐᕋᖓ 1. 

ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᑖᓐᓇ 

ᐱᖁᔭᒃᓴᖅ ᓇᐃᓴᐅᑎᓕᒃ 52 ᐃᓗᐃᑦᑑᓗᒍ 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ ᐊᑐᐊᒐᖅ 

ᓇᐃᓴᐅᓕᒃ 62(2) ᐊᑐᕐᓗᒍ, ᐊᖏᖅᐱᓰ ᐱᖁᔭᒃᓴᖅ 

52 ᒫᓐᓇᑲᐅᑎᒋ ᐃᓕᔭᐅᔪᓐᓇᖁᓕᖅᑐᒍ 

ᐅᖃᓕᒫᒐᒃᓴᐅᓕᕐᓗᓂ ᐱᖓᔪᐊᓐᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᖁᔭᒃᓴᖅ 52 

ᐱᔭᕇᕋᑦᑎᒍ, ᒥᓂᔅᑐ ᐲᑐᓴᓐ ᑖᔅᓱᒧᖓ 

ᐅᖃᐅᓯᒃᓴᖃᕈᕕᑦ ᐱᔭᕇᕈᑎᖕᓂᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔨᕋᓛᑦ ᖁᔭᓐᓇᒦᖅᐸᒃᑲ 

ᑖᒃᑯᓂᖓ ᐱᖁᔭᒃᓴᓂᒃ ᐱᓕᕆᐊᖃᕐᒪᑕ, 

ᐊᐱᖅᓱᑦᑎᐊᑲᑕᒃᖢᑎᒡᓗ. ᓴᖅᑭᔮᑦᑎᐊᕈᒪᖃᑦᑕᕋᑦᑕ 

ᒐᕙᒪᐅᓪᓗᑕ ᑕᐃᒪᓐᓇ ᖄᒃᑲᓐᓂᐊᒍᑦ ᑮᓇᐅᔭᓂᒃ  

ᐊᑐᐊᒐᒃᓴᑦᑎᓐᓂᑦ ᕿᓂᖅᑎᓪᓗᑕ, ᑮᓇᐅᔭᖏᓐᓂᑦ 

ᒐᕙᒪᒃᑯᑦ ᐊᑐᕐᓂᐊᖅᑕᖏᓐᓂᑦ. ᖁᔭᓐᓇᒦᖑᔪᓯ 

ᐊᓂᒍᖅᑎᑦᑎᒐᔅᓯ ᐱᖁᔭᒃᓴᒥᑦ ᑖᔅᓱᒥᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑕᓴᓐ. ᒫᓐᓇ 

ᐱᓕᕆᐊᖃᕈᓐᓇᕋᑦᑕ ᓱᓕ ᐱᕕᖃᕋᑦᑕ ᓱᓕ. 

ᐱᖁᔭᒃᓴᖅ ᓇᐃᓴᑕᐅᑎᓕᒃ 53, 

ᐱᓕᕆᐊᕆᓚᐅᕐᓚᕗᑦ. ᑖᔅᓱᒧᖓ 53−ᒧᑦ 

ᐱᒋᐊᕈᑎᒡᓄᑦ, ᒥᓂᔅᑕ ᐲᑕᓴᓐ ᐅᖃᐅᓯᒃᓴᖃᕈᕕᑦ, 

ᒫᓐᓇ ᐱᕕᖃᖅᑎᑉᐸᒋᑦ. ᒥᓂᔅᑕ ᐲᑕᓴᓐ. 

ᒪᓕᒐᒃᓴᖅ 53 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 3, 2017-2018 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓵᔅᓯᓐᓄᐊᖅᐳᖓ ᐅᓪᓗᒥ 

ᓴᖅᑭᑦᑕᖅᑐᖅᖢᒍ ᒪᓕᒐᒃᓴᖅ 53, ᑮᓇᐅᔭᐃᑦ 

ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ)  ᒪᓕᒐᖅ, ᓈᓴᐅᑖ 

3, 2017-2018.  

 

ᑖᓐᓇ ᒪᓕᒐᒃᓴᖅ ᒐᕙᒪᒃᑯᑦ ᕿᓂᖅᑐᖅ 

ᖄᒃᑲᓐᓂᐊᒍᑦ ᑐᓂᔭᐅᔪᒪᓪᓗᑎᒃ $11,385,000-ᓂᒃ 

ᐊᑐᖅᑕᐅᓂᐊᖅᑐᓂᒃ 2017-18−ᒥ. ᑖᒃᑯᐊ 

ᐃᓚᒋᐊᕈᑏᑦ ᑮᓇᐅᔭᖅᑐᕈᑎᒃᓴᑦ ᐅᑯᓂᖓ 

ᐃᓗᓕᖃᖅᐳᑦ:  

 

 $1,354,000 ᑮᓇᐅᔭᐃᑦ 

ᐊᑐᖅᑕᐅᓂᑰᓐᖏᑦᑐᑦ ᐃᖃᓗᖕᓂᑦ 

ᑐᓚᒃᑕᕐᕕᒃᓴᒥᑦ ᐱᓕᕆᔾᔪᑕᐅᓚᐅᖅᑐᖅ 

ᓄᒃᑎᖅᑕᐅᖁᓪᓗᒍ ᐊᑐᖅᑕᐅᓂᓐᖏᑦᑐᑦ 

$1.012−ᒥᓕᐊᓐ ᐊᑐᖅᑕᐅᓂᓐᖏᑦᑐᑦ 

ᑮᓇᐅᔭᐃᑦ ᒥᑦᑎᒪᑕᓕᖕᒥᑦ ᑐᓚᒃᑕᕐᕕᒃᓴᒧᑦ 

ᐱᓕᕆᔾᔪᑕᐅᓂᐊᖅᑐᖅ ᐊᕐᕌᒍᒧᑦ ᓄᑖᒧᑦ 

ᓄᑦᑎᖅᑕᐅᖁᓪᓗᒋᑦ; 

 

 $83,000 ᐱᓕᕆᕕᖓᓐᓂ ᓄᓇᕗᒻᒥ 

ᒐᕙᒪᒃᑯᓐᓂᑦ ᐱᔨᑦᓯᖅᑎᒃᑯᑦ ᐊᑭᓕᐅᑎᒃᓴᖓᑦ 

ᓴᓪᓕᕐᓂ ᖃᑦᑕᐅᔭᖃᐅᑎᓄᑦ; 

 

 $300,000 ᐱᓕᕆᕕᖓ ᐊᕙᑎᓕᕆᔨᒃᑯᑦ 

ᓄᑖᕈᕆᐊᖅᑕᐅᓂᐊᕐᓗᓂ ᑎᑎᕋᕐᕕᖓ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑎᑎᕋᕐᕕᖓᓐᓄᑦ; 

 

 $348,000 ᓄᓇᓕᖕᓂ ᒐᕙᒪᒃᑯᓐᓄᓪᓗ 

ᐱᔨᑦᓯᖅᑎᒃᑯᑦ ᐊᑐᕐᓂᐊᖅᑕᖓᑦ 

ᐱᐅᓯᒋᐊᖁᓪᓗᒍ ᓄᓇᕗᑦ ᒐᕙᒪᒃᑯᖏᑕ 

ᖃᕋᓴᐅᔭᒃᑯᓐᓄᑦ ᐃᓵᖅᑕᐅᔾᔭᐃᒃᑯᑏᑦ; 

 

 $476,000 ᐱᓕᕆᕕᖓᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᑦᑕᕐᓇᐃᖅᑕᐅᓯᒪᖁᓪᓗᒍ ᕿᑭᖅᑕᓂ 

ᐋᓐᓂᐊᕕᖕᒥ ᐃᒡᓗᕈᓯᖏᑦ; 

 

 $825,000 ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓄᑖᕈᕆᐊᕈᑕᐅᓂᐊᖅᑐᑦ ᐃᖃᓗᒃᑑᑦᑎᐊᕐᒥ 

ᐃᓱᒪᓕᕆᕕᖕᒧᑦ ᐱᓕᕆᕕᖓᓐᓂᑦ; 

 

 $5.7 ᒥᓕᐊᓐ ᐱᓕᕆᕕᖓᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐱᐅᓯᒋᐊᖅᑕᐅᖁᓪᓗᒍ 

ᑮᓇᐅᔭᓂᒃ ᐊᑐᖅᓯᓂᐊᕐᒪᑕ ᓯᕗᕐᖓᒍᑦ 

ᑰᒑᕐᔪᖕᒥᑦ ᐃᓕᓐᓂᐊᕐᕕᓕᐅᕈᑎᒃᓴᓂᑦ; ᐊᒻᒪᓗ 

 

 $1,287,000 ᐱᓕᕆᕕᖓᓐᓂᑦ 

ᐃᓕᓐᓂᐊᖅᑐᓕᕆᔨᒃᑯᑦ 

ᓄᑖᕈᕆᐊᖅᑕᐅᓂᐊᕐᒪᑦ ᕼᐋᒻᓚᒃᑯᑦ 

ᑎᑎᕋᕐᕕᕕᓂᑐᖃᖓ ᑰᒑᕐᔪᖕᒥ 

ᐃᓕᓐᓂᐊᕐᕕᒋᔭᐅᔪᓐᓇᕐᓂᐊᕐᒪᑦ ᐅᑭᐅᒃᓵᖅ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᐅᖃᐅᓯᒃᓴᒃᑲ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑖᔅᓱᒧᖓ 

ᐅᖃᐅᓯᒃᓴᑐᐃᓐᓇᕐᓂᒃ ᐱᑕᖃᖅᐹ, 

ᐅᖃᐅᓯᒃᓴᖃᖅᑐᖃᖅᐹ? ᐱᑕᖃᓐᖏᑉᐸᑦ, ᑖᔅᓱᒧᖓ 

ᐱᖁᔭᒃᓴᒧᑦ ᒪᒃᐱᖅᑐᕋᖓ 4, ᐱᒋᐊᕐᕕᒋᓂᐊᖅᑕᕗᑦ. 

ᖃᓪᓗᓈᑎᑑᖅᑐᓂᒃ ᐱᓯᒪᒐᒪ, ᖃᓪᓗᓈᑎᑐᑦ 

ᐅᖃᓕᒫᕐᓂᐊᖅᑕᒃᑲ. ᐱᑕᖃᕈᔅᓯ, 

ᑐᑭᓯᒋᐊᕈᒪᒍᔅᓯᓘᓐᓃᑦ ᐃᓵᖃᑦᑕᕆᔅᓯ, 

ᓇᓗᓇᐃᖃᑦᑕᕆᔅᓯ.  

 

(ᑐᓵᔨᑎᒍᑦ) ᐃᓚᒋᐊᕈᑏᑦ ᑮᓇᐅᔭᖅᑐᕈᑎᒃᓴᓂᑦ 

ᐊᑭᑐᔪᖅᑐᓄᑦ 2017-18−ᒥ ᐊᑐᖅᑕᐅᓂᐊᖅᑐᑦ 

ᓇᐃᓴᐅᑎᖓ 3, ᐃᓕᓐᓂᐊᖅᑐᓕᕆᔨᒃᑯᓐᓂᑦ 

ᐊᑭᑐᔪᖅᑐᕈᑎᒋᔭᐅᔪᓂᑦ. ᓯᕗᕐᖓᒍᑦ 

ᐊᖏᖅᑕᐅᓯᒪᓐᖏᑦᑐᑦ ᑲᑎᖦᖢᒋᑦ ᑖᒃᑯᓄᖓ 

ᐱᓕᕆᕝᕕᖕᒧᑦ $6,987,000. ᒥᔅᑕ ᐅᑲᓕᖅ.  

 

ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᑲᔪᖅᑐᑦᑎᐊᖅᑕᕋ ᑖᓐᓇ ᐊᑐᕈᒫᖅᑐᑦ. ᑖᒃᑯᐊ 

ᐊᕐᕌᒍᑕᒫᑦᑎᐊᖅ ᑕᐃᒪᐃᓕᐅᖃᑦᑕᓕᕐᒪᑕ.  

 

ᐊᕐᕌᓂ ᐊᐃᕆᓚᐅᖅᓯᒪᖕᒪᑦ ᐱᓕᕆᕖᑦ 

ᐃᓱᒪᒃᓴᖅᓯᐅᕈᓐᓇᕐᒪᖔᑕ ᑕᐃᒃᑯᐊ 

ᐃᓕᓐᓂᐊᕐᕕᖏᓐᓂᑦ ᑕᐃᒎᓕᐅᕐᓗᑎᒃ 

ᓴᐳᒻᒥᖅᑎᕈᓐᓇᒫᑕ ᑖᒃᑯᐊ. ᐱᓕᕆᕕᒃ 

ᐊᐱᕆᓕᖅᐸᕋ ᓴᐳᒻᒥᑦᑎᔾᔪᑎᓂᒃ ᐱᖁᑎᒋᔭᖏᓐᓂᑦ 

ᐃᓕᓐᓂᐊᕐᕕᑐᐃᓐᓇᐅᓐᖏᑦᑐᑦ, 

ᐃᓕᓐᓂᐊᕐᕕᑐᐃᓐᓇᐅᓐᖏᒻᒪᑕ 

ᑲᑎᕝᕕᐅᖃᑦᑕᕐᒥᖕᒪᑕ ᓄᓇᓕᖕᓂᑦ 

ᖃᓄᐃᓕᐅᖅᑐᖃᓕᕌᖓᑦ 

ᐱᒻᒪᕆᐅᔪᖃᖅᑎᓪᓗᒍ. ᐃᑯᐊᓪᓚᒑᖓᑕ 

ᐊᓯᐅᔨᖃᑦᑕᕋᑦᑕ ᐊᑐᒐᒃᓴᑦᑎᓐᓂᑦ.  

 

ᐱᓕᕆᕕᓯ ᐸᕐᓇᒃᓯᒪᓐᖏᓛᖅ 

ᓴᐳᒻᒥᔾᔪᑎᐅᕈᑎᒃᓴᐅᖃᑦᑕᕐᓂᐊᖅᑐᓂᒃ 

ᐃᓕᓐᓂᐊᕐᕕᖕᓂᑦ ᓄᓇᕗᒻᒥ? ᖃᓪᓗᓈᓂᓕ 

ᐃᓕᓐᓂᐊᕐᕕᖏᑦ ᓴᐃᒎᓕᖅᓯᒪᖕᒪᑕ, ᑕᒫᓂᓕ 

ᓄᓇᕗᒻᒥ ᓴᐃᒎᖅᑕᖃᓐᖏᒻᒪᑦ. ᖃᓄᐃᓕᐅᖅᐸᓪᓕ 

ᐱᓕᕆᕕᖏᑦ? ᐊᒃᓱᐊᓗᒃ ᐊᓯᐅᔨᖃᑦᑕᓕᕋᑦᑕ 

ᐃᓕᓐᓂᐊᕐᕕᖕᓂᑦ ᓄᓇᓕᖕᓂᑦ 

ᑕᐃᒪᐃᑦᑐᖃᓐᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᓐᓇᐃᑦᑐᓂᒃ ᑐᓴᒐᒃᓴᓂᒃ 

ᐱᓯᒪᓐᖏᓐᓇᒪ. ᐃᒻᒪᖃ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᑦ ᑭᐅᔪᓐᓇᖅᑐᖅ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕᖓᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑭᐅᔪᒪᕚ ᐊᐱᖅᑯᑕᐅᔪᒧᑦ? 

ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ ᒫᓐᓇᒧᑦ ᑎᑭᖦᖢᒍᐃᓛᒃ 

ᑕᒪᒃᑯᐊ ᐃᓕᓐᓂᐊᕐᕖᑦ ᒫᓐᓇᒧᑦ ᖃᐅᔨᓴᖅᑎᓂᒃ  

ᐃᓕᓯᓯᒪᖃᑦᑕᖅᑐᒍᑦ ᐃᓕᓐᓂᐊᕐᕕᖕᓄᑦ. 

ᑕᒪᒃᑭᐊᓘᓐᖏᑦᑑᒐᓗᐊᖅ ᒫᓐᓇᐅᔪᖅ ᑭᓯᐊᓂ ᒫᓐᓇ 

ᕿᒥᕐᕈᐊᖅᐸᓪᓕᐊᓕᖅᑐᒍᑦ ᖃᓄᖅ 

ᖃᐅᔨᓴᖅᑎᓪᓚᕆᖕᓂ, ᐃᒻᒪᖃ ᖃᐅᔨᓴᖅᑎᒥᒃ 

ᐱᑕᖃᕆᐊᖃᖃᑦᑕᕐᓂᖏᓐᓂᑦ. ᑖᒃᑯᐊ 

ᐃᓕᓐᓂᐊᕐᕕᑐᐃᓐᓇᐅᓐᖏᒻᒪᑕ ᑭᓯᐊᓂ ᒪᑯᐊ 

ᒐᕙᒪᒃᑯᑦ ᐃᒡᓗᖁᑎᖏᑦ ᐊᖏᓂᖅᓴᓪᓚᕆᖕᒥᒃ 

ᑕᐅᑐᒐᓱᖕᓂᖅᓴᐅᖅᑰᕋᑦᑕ. 

 

ᑭᓯᐊᓂᓕ ᐃᓕᓐᓂᐊᕐᕖᑦ ᐱᔾᔪᑎᒋᓪᓗᒋᑦ 

ᖃᐅᔨᓴᖅᑎᓯᐅᕐᓗᑕ, ᑕᐃᒪᓐᓇᐃᑦᑐᒥᑦ 

ᐃᓕᓯᖃᑦᑕᖅᓯᒪᒐᑦᑕ ᓯᕗᓂᐊᓂ, ᓲᕐᓗ ᑭᓐᖓᕐᓂᓗ 

ᐊᒻᒪᓗ ᐊᓯᖏᓐᓂᑦ ᓄᓇᓕᖕᓂᑦ. ᑭᓯᐊᓂ ᑖᓐᓇᓕ 

ᕿᒥᕐᕈᐊᓕᖅᑕᕗᑦ ᐃᓕᓐᓂᐊᕐᕕᓕᒫᑦ ᖃᓄᖅ 

ᖃᓄᑭᐊᖅ ᐃᓄᒃᑎᑐᑦ ᐅᖃᖅᑕᐅᓲᖑᒐᓗᐊᖅ 

security guard, ᖃᐅᔨᓴᖅᑎᓪᓚᕆᖕᒥᒃ 

ᐱᑕᖃᕆᐊᖃᕐᓂᖏᓐᓂᒃ ᒫᓐᓇ ᕿᒥᕐᕈᐊᕋᓱᒃᑐᒍᑦ.  

 

ᑕᒪᓐᓇᓕ ᐊᕙᓗᓕᕐᓂᕐᒥᒃ ᒫᓐᓇᒧᑦ ᓱᓕ 

ᐃᓱᒪᒋᓐᖏᑕᕗᑦ ᑭᓯᐊᓂ ᒪᑯᐊ 

ᓴᐳᒻᒥᐅᓯᑕᖃᕆᐊᖃᕐᓂᖓᓂᒃ ᐃᓕᓐᓂᐊᕐᕕᑦᑎᓐᓂ 

ᑖᓐᓇ ᕿᒥᕐᕈᐊᕆᓂᖅᓴᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.ᖃᐅᔨᓴᖅᑎᖃᕆᐊᖃᕐᓂᖓᓂᑦ 

ᐃᓕᓐᓂᐊᕐᕕᑦᑎᓐᓂᑦ ᑖᓐᓇ ᕿᒥᕐᕈᐊᕆᓂᖅᓴᕗᑦ, 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᐊᓴ. ᒥᔅᑕ 

ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

(ᑐᓵᔨᑎᒍᑦ) ᑕᑯᓐᓇᖅᐸᕋ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᕿᓂᖃᑦᑕᖅᓯᒪᒻᒪᑕ 

ᓴᐳᒻᒥᐅᓴᕈᑎᓂᒃ ᐋᓐᓂᐊᕕᖁᑎᖏᓐᓄᑦ. 

ᑕᑯᓯᒪᓐᖏᓚᖓ 

ᐃᓕᓐᓂᐊᖅᑐᓕᕆᔨᒃᑯᓐᓄᐊᖓᔪᓂᑦ ᓱᓕ ᒫᓐᓇᒧᑦ. 

ᖃᐅᔨᒪᒐᓗᐊᖅᑐᖓ ᐱᓕᕆᐊᖃᕋᑦᑕ ᑕᒪᒃᑯᓂᖓ 

ᐊᕐᕌᒍᑕᒫᑦ ᑐᒃᓯᕌᖑᔪᓂᒃ, ᐊᐃᑦᑖᖑᒐᓗᐊᖅ, 

ᐃᑭᑦᑐᖃᕌᖓᑦ ᐃᓕᓐᓂᐊᕕᑦᑎᓐᓂ. ᖃᖓᒃᑯᓪᓕ 

ᐃᓕᓐᓂᐊᖅᑐᓕᕆᔨᒃᑯᑦ ᑐᒃᓯᕋᕈᒫᖅᐸᑦ 

ᓴᐳᒻᒥᐅᓴᕈᑎᓂᒃ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑎᑐᑦ 

ᐱᓕᕆᕕᑦᑎᓐᓄᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᑦᑎᐊᖅᐳᖅ ᒥᔅᑕ ᐅᑲᓕᖅ. 

ᖃᐅᔨᒪᓐᖏᓚᖓ ᓴᐃᒍᖃᕆᐊᕐᒪᖔᖅ 

ᐃᓯᖅᑕᐅᔾᔭᐃᒃᑯᑕᐅᒐᔭᖅᑐᓂᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ ᐅᖃᖃᑖᕐᒥᒃ  

ᑕᑯᓇᓐᓂᐊᕐᒪᑕᒎᖅ ᓴᐳᒻᒥᐅᓴᓂᕐᒧᑦ ᓇᓕᕌᕈᑎᔅᓴᓂᒃ 

ᐊᑐᐃᓐᓇᐅᔪᓂᒃ. 

 

ᖃᐅᔨᒪᒐᓗᐊᖅᑐᖓ ᐃᓕᓐᓂᐊᕐᕖᑦ ᒥᔅᓵᓄᑦ, 

ᒪᕐᕉᓚᐅᕐᒪᑎᒃ ᐃᖃᓗᑦᑑᑦᑎᐊᒥ 1998−ᖑᑎᓪᓗᒍ 

ᐊᒻᒪᓗ ᔫᒥ ᐃᓕᓐᓂᐊᕐᕕᒃ ᑕᒫᓂ. 

ᖃᖓᓪᓚᕆᐅᓚᐅᕐᒪᖔᖅ ᖃᐅᔨᒪᓐᖏᒃᑲᓗᐊᖅᑐᖓ, 

ᑭᓯᐊᓂ 2015−ᖑᑎᓪᓗᒍ ᑭᓐᖓᕐᓂ ᐃᓕᓐᓂᐊᕐᕕ 

ᐃᑭᓚᐅᖅᓯᒪᒻᒪᑦ ᐊᒻᒪᓗ 2017−ᒥ ᑰᒐᕐᕈᒻᒥ 

ᐃᓕᓐᓂᐊᕐᕕᒃ ᐃᑭᓚᐅᖅᓯᒪᒋᓪᓗᓂ. 

ᐊᐃᑦᑖᖑᕙᑦᑑᒐᓗᐊᖅ ᑕᐃᒪᐃᑦᑐᖃᕌᖓᑦ. 

ᖁᕕᐊᓇᖅᑑᒐᓗᐊᖅ ᐃᓅᔪᓐᓇᐃᓕᔪᖃᖅᓯᒪᓐᖏᒻᒪᑦ, 

ᑭᓯᐊᓂ ᓇᖑᓗᑦᑎᕆᔾᔪᑎᒻᒪᕆᐅᕙᒻᒪᑦ ᓄᓇᓕᓐᓂ 

ᐊᒻᒪᓗ ᐊᕐᕌᒍᓂᑦ ᐱᖓᓱᓂᒃ ᑎᓴᒪᓂᓪᓗᑭᐊᖅ 

ᑕᐅᖅᓯᖅᑕᐅᓇᓱᒋᐊᖃᓕᓲᖑᒻᒪ ᐊᑭᖃᖅᑐᑎᒃ ᐊᑐᓂ 

$35 ᒥᓕᐊᓐ $40 ᒥᓕᐊᓄᑦ. 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑰᒑᕐᔪᒻᒥᓕ ᐃᑭᑦᑐᖃᓚᐅᖅᑎᓪᓗᒍ 

ᓇᓪᓕᐅᒃᑯᒫᖁᑎᕗᑦ 

ᓄᑖᖑᕆᐊᒃᑲᓐᓂᕆᐊᖃᓚᐅᖅᓯᒪᒻᒪᑦ. 

ᐃᑭᑦᑐᖃᓚᐅᖅᑎᓪᓗᒍ 1998−ᒥ ᐊᒻᒪ 2000−ᒥ 

ᐊᑭᓕᐅᑎᒋᖃᑦᑕᕆᐊᖃᖅᑕᕗᑦ ᐃᓕᓐᓂᐊᕕᓐᓄᑦ 

ᓇᓪᓕᐅᒃᑯᒫᓄᑦ $10 ᒥᓕᐊᖑᓕᓚᐅᖅᓯᒪᒻᒪᑦ. 

ᑕᐃᒪᓐᖓᓂᒃ ᑖᒃᑯᐊ ᑭᖑᓪᓕᖅᐹᒥᒃ 

ᐃᑭᓚᐅᖅᑎᓪᓗᒋᒃ ᒪᕐᕉᒃ ᐃᓕᓐᓂᐊᕐᕖᒃ, 

ᐃᓅᔪᓐᓇᐃᖅᑐᖃᓚᐅᓐᖏᕈᓘᔭᖅᑐᓃᓛᒃ, 

ᓇᓪᓕᐅᒃᑯᒫᕗᑦ ᓄᑖᖑᕆᐊᖃᓕᕐᒥᒻᒪᑦ 

ᐊᑭᓕᖃᑦᑕᕆᐊᖃᓕᓚᐅᖅᐳᒍᑦ $20 ᒥᓕᐊᓂᒃ 

ᐊᑐᓂ ᐃᓕᓐᓂᐊᕐᕕᓐᓂ. ᐃᒫᒃ ᑐᑭᓕᒃ 

ᓯᕗᓪᓕᖅᐹᖓ $20 ᒥᓕᐊᓐ 

ᐊᑭᓕᖅᑳᖃᑦᑕᕆᐊᖃᖅᑐᒍᑦ, ᓲᕐᓗ $40 ᒥᓕᐊᕌᕈᓂ 

ᑕᐅᖅᓯᖅᑕᐅᓂᖓ, ᓯᕗᓪᓕᖅᐹᖓ $20 ᒥᓕᐊᓐ 

ᐊᑭᓕᖃᑦᑕᕆᐊᖃᖅᑕᕗᑦ. 

 

ᐱᔭᕐᓂᖏᑦᑐᒻᒪᕆᐊᓗᒃ ᐅᖃᐅᓯᕆᓗᒍ 

ᐃᖅᑲᓇᐃᔭᖅᑎᖁᑎᓐᓂᒃ 

ᐊᖏᖃᑎᒌᓕᐅᕋᓱᑦᑎᓪᓗᒋᑦ  

ᓇᓪᓕᐅᒃᑯᒫᑦ ᓄᑖᖑᕆᐊᖅᑕᐅᓂᔅᓴᖏᓐᓂᒃ. 

ᐱᔭᕐᓂᖏᑦᑐᒃᑲᓐᓂᐅᓕᖅᓯᒪᕗᖅ 

ᓇᓪᓕᐅᒃᑯᒫᖅᑖᕋᓱᒋᐊᔅᓴᖅ ᑕᐃᔅᓱᒪᓂ ᐊᒻᒪ 

ᐊᖏᕆᐊᖃᓕᓚᐅᖅᑐᑕ ᒪᕐᕉᓐᓂᒃ. ᓇᓪᓕᐅᒃᑯᒫᓄᑦ 

ᐊᑭᓕᕆᐊᓕᕗᑦ ᐊᑭᑦᑐᖅᑕᐅᓚᐅᖅᐳᑦ, 

ᐊᓯᐅᔨᓪᓗᒍᓗ 15 ᐳᓴᒥᒃ ᐃᓚᒋᐊᕈᑎᐅᖃᑦᑕᖅᑐᒥᒃ 

ᐃᓚᒃᑲᓐᓂᕈᑕᐅᓲᓂᒃ ᐊᒻᒪᓗ ᓯᕗᓂᐊᓂ 

ᐊᑭᓖᒍᑎᒋᔭᕆᐊᓕᕗᑦ ᖁᕝᕙᓯᒋᐊᖅᑐᓂ. ᑕᒪᓐᓇ 

ᐃᓗᐊᓐᖏᑦᑐᒻᒪᕆᐊᓘᓕᖅᓯᒪᕗᖅ. 

ᑕᐃᒪᐃᖏᓐᓇᕐᓂᐊᕈᓂ, ᑕᑯᓐᓇᓐᖑᐊᖅᐳᖓ 

ᓄᓇᕗᑦ ᒐᕙᒪᒃᑯᑦ 

ᓇᓪᓕᐅᒃᑯᒫᖅᑖᕈᓐᓇᐃᓕᒍᒫᕐᓂᖏᓐᓂᒃ. ᓇᐃᓈᕐᓗᒍ 

ᐃᓕᓐᓂᐊᕐᕖᑦ ᐃᑭᑦᑐᓕᒫᑦ ᐊᑕᖏᐊᓗᓪᓗᒍ 

ᑕᐅᖅᓯᖅᑕᐅᔾᔪᑎᔅᓴᖏᓐᓂᒃ ᐊᑭᓕᕆᐊᖃᓕᒫᖅᑐᒍᑦ. 

 

ᐱᔭᕆᐊᖃᓪᓚᕆᑉᐳᖅ ᒐᕙᒪᒃᑯᑦ ᐱᓕᕆᕕᓕᒫᖏᓪᓗ 

ᐊᒻᒪᓗ ᕼᐋᒻᓚᖁᑎᕗᑦ ᐱᕐᔪᐊᖑᑎᑦᑎᓗᑎᒃ 

ᑕᒪᑐᒥᖓ. ᖃᐅᔨᒪᓐᖏᒃᑲᓗᐊᖅᑐ ᐃᓕᓐᓂᐊᕐᕖᑦ 

ᒥᔅᓵᓄᑦ, ᑭᓯᐊᓂ ᐃᓕᓐᓂᐊᕐᕖᑦ 

ᑐᕌᖅᑕᐅᓂᐅᓴᑐᐃᓐᓇᕐᒪᑕ ᓄᓇᓕᓐᓂ 

ᐃᑭᑎᑦᑎᒍᒪᓕᕌᖓᑕ 

ᐃᓅᔪᓐᓃᖅᑐᖃᕋᓗᐊᖅᑎᓪᓗᒍ. ᐃᓱᒪᒋᔭᒃᑯᓪᓕ 

ᐅᓗᕆᐊᓇᖅᑐᒦᓕᕋᑦᑕ ᓇᓪᓕᐅᒃᑯᒫᓕᕆᓂᑎᒍᑦ 

ᐊᒻᒪᓗ ᑕᐃᖅᓰᖃᑦᑕᕆᐊᖃᕐᓂᑎᒍᑦ 

ᐃᓕᓐᓂᐊᕐᕕᖁᑎᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. 

(ᑐᓵᔨᑎᒍᑦ) ᐊᐱᕆᖅᑲᐅᒐᒪ ᐱᓕᕆᕕᒃ 

ᐸᕐᓇᐸᓪᓕᐊᒻᒪᖔᑕ ᐊᔾᔨᐸᓗᖓᓂᒃ 

ᐋᓐᓂᐊᖃᕐᓇᓐᖏᑦᑐᓕᔨᒃᑯᑎᑐᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᑭᑦᑐᕋᐅᑎᖃᖅᑎᑦᑎᓯᒪᒻᒪᑕ ᓴᐳᒻᒥᐅᓴᕈᑎᔅᓴᓂᒃ 

ᐱᓕᕆᕕᖏᓐᓄᑦ. ᓱᓕ ᐊᔾᔨᐸᓗᐊᓂᒃ 

ᑕᑯᓯᒪᓐᖏᓐᓇᒪ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

ᖃᖓᓕ ᑕᐃᒪᓐᓇ ᓴᖅᑭᔪᒫᖅᐸ ᓲᖃᐃᒻᒪ 

ᐊᓯᐅᔨᒃᑲᓐᓂᕈᓐᓇᓗᐊᕈᓐᓃᕋᑦᑕ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐅᑲᓕᖅ. ᒥᓂᔅᑐ 

ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᖃᒃᑲᓐᓂᕐᓗᖓ 

ᐃᓕᓐᓂᐊᖅᑐᓕᕆᔨᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ 

ᖃᓄᓕᒫᕋᓱᒍᓐᓇᖅᑑᒐᓗᐊᑦ, ᑭᓯᐊᓂ 

ᓄᖅᑲᖅᑎᔾᔪᑕᐅᓗᐊᕋᔭᓐᖏᒻᒪᑦ 

ᐃᑭᑎᑕᐅᔪᖃᕋᓱᓕᕐᓂᕈᓂ, ᖃᓄᓕᒫᖅ 

ᓴᐳᒻᒥᐅᓴᕋᓱᒍᒃᑲᓗᐊᕈᑦᑕ, ᐃᓱᒪᒋᔭᒃᑯᓪᓕ, 

ᓄᖅᑲᖅᑎᑦᑎᒍᑕᐅᒐᔭᓐᖏᒻᒪᑕ 

ᐃᑭᑎᑦᑎᔪᖃᕋᓱᓕᕐᒥᒍᓂ. 

ᓱᒃᑲᓪᓕᒍᑕᐅᒐᔭᖅᑰᖅᑑᒐᓗᐊᑦ, ᑭᓯᐊᓂ 

ᓄᖅᑲᑎᑦᑎᐊᒻᒪᕆᔾᔪᑕᐅᒐᔭᓐᖏᑦᑐᑦ. 

 

ᒥᓂᔅᑕ ᖁᐊᓴ ᑭᐅᒍᓐᓇᖅᑎᒍᒪᔭᕋ ᐱᓕᕆᕕᐊᑕ 

ᒥᔅᓵᓄᑦ. ᑖᓐᓇ ᑐᓐᓂᖅᑯᑎᒋᓕᖅᐸᕋ ᐊᐱᖅᑯᑎᒃ 

ᑖᔅᓱᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᖁᐊᓴ, 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᑎᓪᓗᑎᑦ 

ᐱᕕᖃᖅᑎᑉᐸᒋᑦ ᑖᔅᓱᒧᖓ ᑭᐅᔪᒪᒍᕕᑦ. ᒥᓂᔅᑐ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑲᐅᑎᓪᓗᖓᐃᓛᒃ ᑕᒪᓐᓇ 

ᕿᒥᕐᕈᐊᖅᐸᓪᓕᐊᓂᕋᓕᕋᑦᑎᒍ ᓴᖅᑭᓛᖅᑐᖅ 

ᓇᓗᓇᓐᖏᑦᑑᒐᓗᐊᖅ. ᖃᑯᒍᒻᒪᕆᒃ 

ᓴᖅᑭᓐᓂᐊᕐᒪᖔᖅ ᐅᖃᕈᓐᓇᖏᒃᑲᓗᐊᖅᑐᖓ, 

ᑭᓯᐊᓂ ᐅᖃᖅᑲᐅᑎᓪᓗᖓ ᑕᒪᒃᑯᐊ ᐃᓕᓐᓂᐊᕐᕖᑦ 

ᑕᐃᒪᓐᓇᐃᑦᑐᖃᕆᐊᖃᕐᓂᖏᓐᓂᒃ. 

ᐅᖃᖅᑲᐅᑎᓪᓗᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑕᐃᒪᓐᓇᐃᓕᐅᕐᒪᑕ ᐅᕙᒍᑦᑕᐅᖅ 

ᑕᐃᒪᓐᓇᐃᓚᐅᖅᐸᓪᓕᐊᓕᖅᑐᒍᑦ ᐱᒋᐊᓕᓵᕋᑦᑕ. 

ᐃᒻᒪᖄ ᑕᑯᓐᖏᑕᖓ ᐱᒋᐊᓕᓵᕐᓂᕗᑦ 

ᐱᔾᔪᑎᒋᓪᓗᒍ. ᑭᓯᐊᓂ ᐊᑐᖃᑦᑕᖅᓯᒫᓂᒃᑲᑦᑎᒍᑦ 

ᐃᓕᓐᓂᐊᕐᕕᓐᓄᑦ ᐃᓚᖏᓐᓄᑦ ᐅᐊᑦᑎᔨᔅᓴᒥᒃ 

ᐊᑐᖃᑦᑖᓂᔅᓯᒪᒐᑦᑕ. ᖃᐅᔨᒪᖁᑐᐃᓐᓇᖅᐸᕋ ᑕᒪᓐᓇ 

ᕿᒥᕐᕈᐊᖅᑕᐅᓇᕋᖅᑲᐅᒐᒃᑯ ᐅᐊᑦᑎᐊᖅ 

ᑕᑯᓐᖏᑐᐃᓐᓇᑦᑕᑦᓴᕆᔭᖓ 

ᖃᓄᐃᓕᖓᓛᕐᓂᐊᕐᓂᖓᓂᒃ ᒫᓐᓇᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᖁᐊᓴ. ᒥᔅᑐ 

ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐃᔅᓯᕙᐅᑕᖃᖅᑑᖅ. ᓱᓖᓛᒃ 

ᐸᕐᓇᒌᖅᓯᒪᓐᖏᒻᒪᑕ ᖃᑦᑎᐊᑎᒃᑲᓐᓂᕐᓗᑎᖃᐃ 

ᐃᑭᑦᑐᖃᕆᐊᖃᕐᓂᐊᓕᕋᓗᐊᕆᕗᖅ ᑕᒪᓐᓇ ᓱᓕ 

ᕿᒥᕐᕈᔭᐅᑎᓪᓗᒍ. ᑖᓐᓇ ᒐᕙᒪᐅᓂᑦᑎᓐᓂ 

ᓇᓗᓇᓐᖏᑦᑐᖅ ᑲᒪᒋᔭᐅᑦᑎᐊᕈᓐᓇᓯᔾᔮᖏᑦᑐᖅ, 

ᑭᓯᐊᓂ ᐸᕐᓇᐸᓪᓕᐊᑉᐸᑕ ᑕᐃᒫᒃ ᑭᓯᐊᓂᐅᓕᕐᒪᑦ 

ᒫᓐᓇᑲᐃᓐᓇᖅ. ᑕᒪᓐᓇ ᑕᐃᒫᒃ 

ᐅᑕᖅᑭᑐᐃᓐᓇᕐᓂᐊᕆᕗᒍᑦ. ᖁᔭᓐᓇᒦᒃ, 

ᐃᔅᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᐅᑲᓕᖅ. 

ᐅᖃᐅᓯᑐᐃᓐᓇᐅᖅᑰᒪᑦ ᐊᐱᖅᑯᒻᒥᒃ ᑐᓴᓐᖏᓐᓇᒪ 

ᑲᔪᓯᓕᖅᐳᖓ. ᒪᑉᐱᖅᑐᕋᖓᓂ 4−ᒥ 

ᖃᓗᓪᓈᑎᑑᖓᔪᓂ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒍᒪᓯᑲᓪᓚᒃᑲᒪ.  

 

ᐃᓕᓴᕖᑦ ᐊᓯᐅᔨᔭᐅᖃᑦᑕᖅᑐᐃᑦ, ᐃᓛᒃ 

ᔭᒐᖃᑦᑕᖅᑐᐃᑦ, ᐃᑭᑲᑦᑕᖅᑐᐃᑦ ᐅᖃᐅᓯᐅᑎᓪᓗᒋᑦ 

ᓈᒻᒪᒋᔭᐅᖃᑦᑕᖏᑦᑐᕐᖏᓛᒃ ᐊᒥᓱᑲᓪᓛᓗᓐᓂᒃ 

ᐃᓕᓴᕖᖅᓯᒪᓕᕋᑦᑕ. ᓄᓇᕗᒻᒥ 

ᑕᐃᒪᐃᑦᑐᒃᑰᕋᐃᒐᑦᑕ, ᐱᐅᓐᖏᑐᒃᑰᕋᐃᒐᑦᑕ 

ᐃᓕᕝᕕᒋᔪᒪᓲᕆᒐᓗᐊᕋᑦᑎᒍ.  

 

ᐃᓕᓴᕖᑦ ᑎᑎᕋᐅᔭᖅᑕᐅᓯᒪᓂᖏᑦ ᐊᒻᒪᓗ 

ᑭᓱᔅᓴᔭᐅᒻᒪᖔᑕ ᕿᔪᖏᓪᓘᓐᓃᑦ ᒪᑯᐊ 

ᑭᓱᕋᔭᐅᒻᒪᖔᑕ ᕿᒥᕐᕈᐊᖅᑕᐅᒋᐊᖅᓯᒪᕚᑦ? 

ᖃᓄᕐᒪᑯᐊ ᐃᑭᒋᐊᖅᐸᑦᑑᒐᓗᐊᑦ, ᐅᓇᓐᖓᖅᑲᐃ 

ᐊᑎᕈᔪᐊᓂ ᐃᑯᐊᓪᓚᑦᑎᑕᐅᖃᑦᑕᖅᑐᐃᑦ? 

ᐆᑦᑑᑎᖅᓴᕐᓂᑦ ᐃᓱᒪᖃᕋᓱᑐᐃᓐᓇᖅᑐᖓ. 

ᐃᓕᓴᕕᕗᖅᑲᐃ ᑕᑯᒥᓇᖅᑎᓐᖏᑖᓗᒋᓗᒍ 

ᖁᐊᖅᑕᖅᑐᐊᓘᓪᓗᒋᖅᑲᐃ 

ᐃᑭᓐᓂᐅᓴᓐᖏᓂᖅᓴᐅᒐᔭᖅᑲᑦ? ᑕᒪᒃᑯᓂᖓ 

ᐃᓱᒪᕈᓘᔭᖅᓯᒪᕕᓰ ᖃᓄᐃᑦᑐᓂᒃ, ᑕᒪᒃᑯᐊ 

ᐊᑦᑐᖏᖅᓯᒪᑦᑎᐊᕐᓂᖅᓴᕆᒐᔭᕋᑦᑎᒍ 

ᐊᓐᓂᓇᖅᑐᐊᓗᐃᑦ ᐱᖁᑏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖃᓗᑦᑑᑦᑎᐊᖅ 

ᐅᓂᒃᑳᕆᔪᓐᓇᖅᑕᕋᓗᐊᕋ, ᐊᑖᓅᕐᕕᔅᓴᐅᓪᓗᓂ 

ᓴᓇᔭᐅᓚᐅᖅᓯᒪᒻᒪᑦ ᐃᓕᓴᕕᒃ, ᐊᑖᓂ 

ᓯᕗᓂᕈᔪᐊᓂ, ᒪᔪᕋᐅᑎᖏᑕ ᓴᓂᐊᓂ 

ᐃᑯᐊᓪᓚᑦᑕᐅᒋᐊᕐᖓᓚᐅᖅᓯᒪᔪᖅ ᓱᐴᔫᖅᓯᐅᒻᒧᑦ. 

ᐃᒐᓐᖑᐊᖅᑐᒥᓂᐅᕙᓪᓚᐃᓪᓗᑎᒃ ᐊᕙᓗᖓᓄᑦ 

ᓯᐊᕐᒪᖅᑐᒥᓂᐊᓘᒻᒪᑦ ᐊᒻᒪᓗ ᐃᓕᓴᕕᐅᑉ ᐃᓗᐊ 

ᐅᖅᑰᓯᔪᐊᓘᓚᐅᖅᑐᓂ ᖄᕈᔪᒻᒪᕆᑦᑐᒥᓂᐅᒻᒪᑦ 

ᐅᖅᑰᓗᐊᕐᓂᑯᖓᓄᑦ. ᐊᓂᖅᓴᓗ 

ᑕᐃᒪᐃᓚᐅᖅᓯᒪᒻᒧᑦ ᐋᒍᓯ 1998−ᖑᑎᓪᓗᒍ. 

 

ᐃᓕᓴᕕᓪᓕ ᑕᐃᓐᓇ ᐊᓯᓂᑦᑕᐅᓯᒪᓕᖅᑐᖅ 

ᐊᑖᓅᕐᕕᔅᓴᐅᒐᓂ. ᓄᓇᓖᑦᑕᐅᖅ ᐃᓚᖏᑦ 

ᐊᑖᓅᕐᕕᔅᓴᐅᖏᓐᓇᕐᓗᑎᒃ ᑭᓯᐊᓂ 

ᐃᓪᓗᓕᐅᕐᕕᔅᓴᐅᕙᓪᓚᐃᒻᒪᑕ, 

ᖃᐅᒪᓐᖏᑕᕋᓗᐊᒃᑲᐃᓛᒃ ᐃᓕᓴᕖᑦ 

ᓴᓇᔭᐅᑎᓪᓗᒋᑦ.  

 

ᒥᔅᑕ ᐅᑲᓕᖅ ᐅᖃᖅᑲᐅᒻᒪᓂᓛᒃ, ᐅᖃᐅᑎᖅᑲᐅᒐᒃᑯ 

ᖃᓄᕈᓘᔮᓗᒃ ᐅᖃᑦᑎᔭᐅᒐᓗᐊᖅᑎᓪᓗᒋᑦ 

ᐃᓕᓴᕕᓕᐅᖅᑐᖃᕋᐃᑉᐸᓂᓛᒃ 

ᓴᓇᒋᐊᖅᑕᐅᑎᓪᓗᒋᓪᓘᓐᓃᑦ ᑲᓇᑕᒥᓪᓗ ᒪᓕᒐᖏᑦ 

ᐃᓪᓗᓕᐅᕐᓂᕐᒧᑦ ᒪᓕᑦᑕᐅᒋᐊᖃᐃᓐᓇᖅᑐᑎᒃ. 

ᑕᐃᒪᓕ ᐃᓱᒪᑖᖅᓯᒪᔪᖃᖅᐸᑦ ᐃᓕᓴᕕᒻᒥᑦ 

ᐃᑭᒃᑐᒍᒪᓪᓚᕆᑦᑐᐊᓘᓗᓂ ᐃᑭᑦᑎᒍᑎᔅᓴᒥᑦ 

ᓇᓂᓯᒐᔭᖅᑐᓴᐅᒻᒥᔪᖅ. 

ᑕᐃᒪᐃᖁᓇᓐᖏᑦᑑᒐᓗᐊᕐᖏᓛᒃ.  

 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4724 

ᑕᐃᒪ ᒐᕙᒪᒃᑯᑦ ᓄᓇᑦᑎᓐᓂᑦ, 

ᐊᖏᔪᖅᑳᕆᔭᐅᔪᐃᓪᓗ ᑖᔅᓱᒥᖓ 

ᑲᒪᑦᑎᐊᕐᓂᖅᓴᐅᔭᕆᐊᖃᖅᑐᒍᑦ ᐃᓘᓐᓇᑕ, 

ᐃᓕᓴᕖᑦ ᐱᒻᒪᕆᐊᓘᒻᒪᑕ ᓄᓇᑦᑎᓐᓄᑦ ᐊᒻᒪᓗ 

ᓱᕈᓯᖁᑎᑦᑎᓐᓄᑦ, ᐃᓕᓐᓂᐊᖁᔭᑦᑎᓐᓄᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᐅᕙᓃᑦᑐᒍᑦ ᒪᑉᐱᖅᑐᕋᖓ 4, ᐃᒪᐃᓕᖓᔪᖅ 

(ᑐᓵᔨᑎᒍᑦ) ᑮᓇᐅᔭᓄᑦ ᐃᓚᒋᐊᖅᓯᒍᒪᔾᔪᑏᑦ 

ᐊᑭᑐᔪᖅᑐᕈᑎᔅᓴᓄᑦ 2017-18, ᓈᓴᐅᑎᓕᒃ 4 

ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔪᖅᑐᕈᑎᔅᓴᖏᑦ 

ᓯᕗᓂᐊᒍᑦ ᐊᖏᖅᑕᐅᖅᑳᖅᓯᒪᓐᖏᑦᑐᐃᑦ. ᑲᑎᑦᑐᒋᑦ  

ᐊᓪᓚᕝᕕᓕᕆᔾᔪᑎᔅᓴᖏᑦ $6,987,000, 

ᑲᑎᓕᒫᖅᑐᒋᑦ ᐱᓕᕆᕕᖓᓄᑦ ᓯᕗᓂᐊᒍᑦ 

ᐊᖏᖅᑕᐅᓯᒪᓐᖏᑦᑐᐃᑦ $6,987,000. 

(ᑐᓵᔨᑎᒎᕈᓐᓃᖅᑐᖅ) ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᕐᓗᒍ (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑭᑐᔪᖅᑐᕈᑎᔅᓴᖏᑦ 

ᓯᕗᓂᐊᒍᑦ ᐊᖏᖅᑕᐅᓯᒪᓐᖏᑦᑐᑦ ᑲᑎᑦᑐᒋᑦ  

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᑎᕋᐅᑎᓄᑦ 

$1,301,000. ᒥᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᖅ ᐊᐱᖅᑯᑎᖓ ᑕᕝᕙᓂ 

ᓈᓴᐅᑎᑕᖃᕐᖓᑦ $825,000−ᓂᒃ 

ᓴᓇᒋᐊᖅᓯᒍᑕᐅᒐᔭᖅᑐᓂᒃ ᐃᖃᓗᑦᑑᑦᑎᐊᕐᒥ 

ᐃᓱᒪᓕᕆᕕᒻᒥᑦ. ᖃᓄᖅ ᑖᓐᓇ ᑮᓇᐅᔭᖅ 

ᒥᔅᓴᐅᓴᔭᐅᓐᓂᖅᐸ ᑖᒃᑯᓄᖓ ᐱᓕᕆᕕᖓᓐᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᓐᖏᑦᑐᖓ ᖃᓄᖅ ᑖᓐᓇ 

ᒥᔅᓴᐅᓯᔭᐅᓐᓂᕐᒪᖔᖅ. ᑖᓐᓇ ᐊᓪᓚᕕᒻᒪ 

ᐊᑭᑦᑎᐊᑯᓗᐊᓃᒻᒪᑦ ᐃᓪᓗᑐᖃᕈᓘᓪᓗᓂᓗ 

ᓴᓇᒋᐊᖅᑕᐅᒋᐊᖃᓪᓚᕆᓕᔪᔪᖅ ᖃᐅᔨᒪᔭᕋ. ᐊᓪᓛᑦ 

ᐅᖃᐅᔾᔨᔪᔪᖓ ᐃᖃᓗᑦᑑᑦᑎᐊᕐᒥᐅᑕᕐᒥᑦ 

ᐅᐊᑦᑎᐊᕈᑲᓪᓚᐅᓕᖅᑐᖅ, ᐊᕐᕌᒍᑦ ᖃᑦᑎᒃᑭᐊᖅ 

ᐊᓂᒍᓕᖅᑐᑦ ᒪᑐᐃᖅᑕᐅᓂᐅᓴᔫᔮᕐᖓᑦ 

ᓴᓇᒋᐊᖅᑕᐅᖅᑳᖅᑑᔮᕐᓂᕋᖅᑐᒍ ᐅᖃᐅᓯᕆᒌᔪᔭᕋ 

ᐃᒐᓛᓕᖅᑕᐅᓪᓗᓂᓗ.  

 

ᖃᓄᕐᓕ ᑖᓐᓇ ᒥᔅᓴᐅᓯᔭᐅᓐᓂᕐᒪᖔᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ 

ᑭᐅᔭᐅᖔᖁᒐᔭᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᕼᐃᒃᔅ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᖑᓪᓗᑕ  

ᑖᒃᓱᒧᖓ ᐱᕕᖃᖅᑎᑉᐸᒋᑦ ᑭᐅᔪᒪᒍᕕᑦ. ᒥᓂᔅᑕ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᓂᔅᑕ ᐲᑕᓴᓐ ᐅᖃᕇᕋᑖᕐᖓᓂᓛᒃ 

ᑕᐃᒫᑦᑕᐅᖅ ᑕᑯᔭᖅᑐᕈᓐᓇᕈᓘᔭᔪᒻᒥᒐᒃᑯᑦᑕᐅᖅ 

ᐅᖃᐅᓯᕆᕋᑖᖅᑕᖓ, ᐃᖅᑲᓇᐃᔭᖅᑎᖏᓪᓗ 

ᑕᐃᑲᓂ ᐃᖅᑲᓇᐃᔭᖅᑎ ᐅᖃᖃᑎᒋᔪᓐᓇᖅᑐᑎᒍ. 

ᓴᓇᒋᐊᖅᑕᐅᒋᐊᖃᖅᓯᒪᔪᑐᖄᔪᐊᓘᔮᓕᔪᔪᖅ ᐊᕐᕌᒍᑦ 

ᐊᓂᒍᖅᓯᒪᓕᖅᑐᑦ ᖃᑦᑎᒃᑭᐊᖅ.  

 

ᑕᐃᒪᓕ ᑖᓐᓇ ᐱᓕᕆᐊᖑᑎᓪᓗᒍ 

ᐃᖅᑲᓇᐃᔭᖅᑎᕗᑦ ᑕᐃᑯᖓ 

ᖃᐅᔨᒋᐊᕆᐊᖅᑐᕋᔭᖅᑐᔅᓴᐅᓐᓂᖅᑯᖅ 

ᐊᑦᑕᓇᖅᑐᖅᑕᖃᓐᖏᒃᑲᓗᐊᕐᒪᖔᖅ, ᑖᓐᓇ 

ᓯᕗᓪᓕᐅᑎᑕᐅᒐᔭᖅᑐᖅ. ᐃᓯᓚᐅᖅᓯᒪᒍᔅᓯ 

ᒪᔪᕋᐅᑎᖓ ᕿᑎᖓᒎᖓᔪᖅ ᑕᐃᒪ ᑕᒫᓂ 

ᐳᖅᑐᓂᖃᑦᑕᕆᕗᖅ ᐊᒻᒪᓗ 

ᓂᖅᑎᐅᕐᕕᖃᕆᓪᓗᓂᑦᑕᐅᖅ. 

 

ᑖᒃᑯᐊ ᐊᑦᑕᓇᕈᔪᓕᕐᓂᕋᖅᑕᐅᓚᐅᖅᓯᒪᒻᒪᑕ 

ᑕᒪᒃᑯᐊᓗ ᐃᒐᕈᓘᔭᖏᑦ 

ᖃᐅᔨᓴᖅᑕᐅᖅᑳᕆᐊᖃᔪᔪᑦ ᖃᓄᖅ 

ᐊᑦᑕᓇᕈᓐᓃᖅᑎᑕᐅᕙᓪᓕᐊᒍᓐᓇᕐᒪᖔᖅ. ᑖᒃᑯᐊᓗ 

ᐃᒐᓛᖏᑕ ᒪᑐᖏᓪᓗ ᐊᓯᔾᔨᖅᑕᐅᒍᑎᔅᓴᖏᑦ 

ᓴᓂᕋᖓᑕᓗ ᓯᓚᑖ ᐊᓯᔾᔨᖅᑕᐅᒍᑎᔅᓴᖏᑦ 

ᑲᑎᑎᖅᑕᐅᓚᐅᕐᓗᑎᒃ ᑕᐃᒫᒃ 

ᒥᔅᓴᐅᓯᔭᐅᒐᔭᖅᑐᒥᓃᑦ, ᑕᐃᒪᓕ 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑳᓐᑐᕌᒡᒐᔅᓴᕈᑦᑕᖅᑯᖅ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓚᖓᑦ ᑕᐃᒪ ᖃᐅᔨᒪᒐᕕᐅᒃ ᒫᓂ 

ᒪᓕᒐᓕᐅᖅᑎᑐᐃᓐᓇᐅᓚᐅᖅᓯᒪᒻᒥᒐᕕᑦ, 

ᐃᓱᒫᓘᑎᖃᕕᐅᑎᓲᖑᒐᑦᑕ ᖃᐅᔨᒪᓐᖏᒐᐃᒐᑦᑕ 

ᓇᓕᐊᓐᓄᑦ ᐃᓕᔭᐅᓂᐊᕐᒪᖔᖅ ᒐᕙᒪᒃᑯᑦ 

ᐊᕕᑦᑐᖅᓯᒪᓂᕈᓘᔭᖏᓐᓄᑦ 

ᑮᓇᐅᔭᓕᕆᔾᔪᑎᖏᓐᓂᑦ. $800,000−ᓗᐊᕐᖓᑦ 

ᑖᓐᓇ, ᑖᓐᓇ ᓇᓗᓇᐃᖅᓱᖅᑕᐅᓯᒪᑦᑎᐊᓂᓐᖏᑦᑐᒥᒃ 

clause X−ᒦᑉᐹ ᐅᕝᕙᓘᓐᓃᑦ A-ᒦᑉᐸ, ᓇᓕᐊᓐᓄᑦ 

ᐃᓕᓯᒪᕙᑭᐊᕐᖓᐃ? 

ᐊᖏᖅᓯᑐᐃᓐᓇᕈᒪᓲᖑᓐᖏᓇᑦᑕ  

ᖃᐅᔨᓴᖅᑕᐅᑎᐊᖅᓯᒪᓐᖏᑦᑐᓂᒃ, 

ᐃᓱᒪᔅᓴᖅᓯᐅᕈᑕᐅᑦᑎᐊᖅᓯᒪᓐᖏᑦᑐᓂᒃ. ᑖᓐᓇ 

ᐅᖃᐅᓯᑐᐃᓐᓇᖅ.  

 

ᐊᒻᒪᓗ ᐅᖃᒃᑲᓐᓂᕈᒪᒻᒥᔪᖓ ᐅᓇ 2017-18−ᒧᑦ 

ᑐᕌᖓᒻᒪᑦ, ᑕᐃᒪᓕ ᒫᔅᓯ 31−ᖑᓕᖅᑲᑦ 2018 

ᑖᒃᑯᐊ ᑮᓇᐅᔭᐃᑦ ᓄᖑᓯᒪᒋᐊᖃᓛᖅᑐᑦ. 

ᐃᓚᔅᓴᓕᒫᖏᑦ ᑎᑭᓯᒪᓕᖅᑳᑦ ᐃᖃᓗᑦᑑᑦᑎᐊᕐᒧᑦ? 

ᓇᒦᓂᖅᑲᑦ, ᐅᑭᐊᔅᓵᕐᒨᖅᐸᓪᓕᐊᓕᕋᑦᑕ ᖃᓄᖅ 

ᑕᒪᓐᓇ ᑲᒪᒋᔭᐅᓂᐊᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ, ᒥᔅ ᐊᕐᓇᒃᑲᖅ 

ᐅᖃᐅᓯᕆᕋᑖᖅᑕᕐᓄᑦ. ᐅᑯᐊ ᐅᖃᓕᒫᑲᐃᓐᓇᕋᒃᑭᑦ 

ᑎᑎᕋᖅᓯᒪᔭᒃᑲ.  

 

ᐃᖅᑲᓇᐃᔭᖅᑎᑦᑎᔪᒥᓃᑦ ᖃᐅᔨᓴᖅᑎᓂᒃ, 

ᑎᑎᕋᐅᔭᖅᑎᓂᒃ ᐃᓪᓗᓄᑦ 

ᐃᖅᑲᓇᐃᔭᖅᑎᑦᑎᔪᒥᓃᑦ ᓄᓇᕗᒻᒥ 

ᐃᖅᑲᓇᐃᔭᖃᑦᑕᕈᓘᔭᖅᓯᒪᔪᓂᑦ. ᑖᓐᓇ ᐃᒫᒃ 

ᑐᑭᑖᑦᑎᐊᖅᓯᒪᓐᖏᑦᑐᒦᓐᖔᓚᐅᖅᑐᓂ 

ᓇᓗᓇᐃᒃᑯᑕ B−ᒨᖅᑕᐅᕙᓪᓚᐃᔪᔪᖅ, ᐅᕙᓂ 

ᑕᑯᓐᓈᖅᑐᖓᐃᓛᒃ ᓵᑦᑎᓃᑦᑐᑦ ᒪᓕᑐᐃᓐᓇᖅᑐᒋᑦ. 

ᐄ, ᐸᕐᓇᑕᐅᔭᕇᖅᓯᒪᔪᖅ ᑖᓐᓇ 

X−ᒦᓚᐅᕋᓗᐊᖅᑐᓂ ᖃᑦᑎᕌᓛᕐᒪᖔᖅ 

ᖃᐅᔨᒪᔭᐅᑦᑎᐊᕋᓂ, 

ᑕᐃᒪ $275,000−ᕌᑲᐃᓐᓇᕐᓂᐊᖅᑕᓕᔪᒋᕗᖅ 

ᖃᐅᔨᓴᖅᑕᐅᒃᑲᓐᓂᕐᖓᑦ ᑖᓐᓇ 

ᑕᑉᐸᐅᓐᖓᕆᐊᖅᐸᓪᓚᐃᔪᒥᓂᖅ ᐊᑭᖓ.  

 

ᑲᔪᓯᒍᓐᓇᔾᔮᓐᖏᒻᒪᑕ ᐊᖏᖅᑕᐅᓚᐅᖅᑎᓐᓇᒍ ᑖᓐᓇ 

ᒪᓕᒐᓕᐅᕐᕕᒻᒥ. ᖃᖓᑕᓲᒃᑯᑦ 

ᑎᑭᑎᑦᑎᖃᑦᑕᕈᓐᓇᕋᔭᕐᒥᔫᒐᓗᐊᑦ ᓱᓇᒃᑯᑖᖏᓐᓂᑦ 

ᑎᑭᑎᑦᑎᓚᐅᕐᓂᖏᑉᐸᑕ. ᑕᑯᓐᓈᖅᑐᒋᓂᓛᒃ 

ᐱᓕᕆᐊᔅᓴᖏᑦ ᑕᐃᑲᓂ.  

 

ᒥᓂᔅᑕ ᕼᐃᒃᔅ−ᖃᐃ 

ᓇᓗᓇᐃᖅᓱᐃᒃᑲᐃᑲᐃᓐᓇᕈᒪᑉᐸᑦ, 

ᓇᓗᓇᐃᖅᓱᐃᒃᑲᓐᓂᖁᔭᕋᓗᐊᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᕼᐃᒃᔅ, ᑖᓐᓇ ᐃᓚᒋᐊᕈᒪᕕᐅᒃ? ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᐄ, 

ᐅᖃᕈᓐᓇᖅᑐᖓ ᑖᓐᓇ E−ᒦᓕᖅᑐᖅ ᓇᓗᓇᐃᒃᑯᒻᒥᑦ 

ᑮᓇᐅᔭᓕᕆᔾᔪᑎᖏᓐᓂᑦ ᐊᒻᒪᓗ ᓱᓕᒻᒥᔪᖅ 

ᐅᖃᕋᑖᖅᑕᖓ. ᑖᒃᑯᐊ ᑮᓇᐅᔭᑦ 

ᐊᖏᖅᑕᐅᓚᐅᖅᑎᓐᓇᒋᑦ ᐅᕙᓂ 

ᑎᑭᓴᐃᒍᓐᓇᔮᓐᖏᓇᑦᑕ ᐃᓚᔅᓴᕈᓘᔭᕐᓂᑦ. 

 

ᑖᒃᑯᐊᖃᐃ ᐃᓚᖏᑦ ᐃᖃᓗᑦᑑᑦᑎᐊᕐᒥ 

ᓂᐅᕕᐊᕆᔭᔅᓴᐅᒐᔭᖅᑐᔅᓴᐅᔫᒐᓗᐊᑦ, ᑭᓯᐊᓂ 

ᓇᓗᓇᐃᖅᑐᕋᔅᓴᐅᓐᖏᑦᑐᑦ ᒫᓐᓇ. 

ᐊᑭᑐᔪᖅᑐᕈᑎᔅᓴᓂᒃ ᐸᕐᓇᐃᔨᕗᑦ ᐸᕐᓇᑎᓪᓗᒋᑦ. 

ᐃᖅᑲᐅᒪᑦᑎᐊᕈᒪᐃᓛᒃ ᐃᓚᖏᑦ, ᐃᓚᔅᓴᖏᑦ 

ᑕᐃᑲᓃᒌᖅᐸᓪᓚᐃᔪᑦ ᐊᒻᒪᓗ ᐃᓪᓗᕋᓛᖅᑕᖃᖅᑐᓂ 

ᑲᓕᒐᕐᒥᒃ ᐃᓗᓕᖃᖅᐸᓪᓚᐃᔪᒥᑦ ᐃᓚᔅᓴᖏᓐᓂᑦ.  

 

ᑖᒃᑯᐊ ᓇᓚᐅᑦᑖᕈᔪᑐᐃᓐᓇᑲᐃᓐᓇᖅᑕᒃᑲ, ᑕᐃᓐᓇ 

ᓇᓚᐅᑦᑖᕈᒪᓲᖑᓐᖏᒃᑲᓗᐊᖅᑎᓪᓗᖓ. ᑕᐃᒪ 

ᐅᕙᓐᓂᑦ ᓯᓚᑐᓂᖅᓴᒻᒪᕆᐊᓗᐃᑦ 

ᖃᐅᔨᒪᒐᓱᐊᖅᑐᓴᐅᒻᒪᑕ ᐃᓚᔅᓴᖏᑦ 

ᓈᒻᒪᓐᓂᐊᕋᓗᐊᕐᒪᖔᑕ ᑕᐃᓐᓇ ᑎᑭᑎᑕᐅᔭᕆᐊᓖᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅ 

ᐊᕐᓇᒃᑲᖅ.  

 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᔪᐃᓐᓈᕌᓘᔪᒪᓐᖏᑦᑕᕋᓗᐊᕋᐃᓛᒃ 

ᐱᔾᔪᑎᔅᓴᖃᑦᑎᐊᖅᑐᔅᓴᐅᒻᒪᑦ ᐊᒻᒪᓗ 

ᓴᖅᑭᕈᒥᓇᕋᓗᐊᖅᑐᓂ. ᑮᓇᐅᔭᖃᖅᑎᒐᓱᒋᐊᖓ 

ᐅᖃᐅᓯᕆᒋᐊᖃᕋᑦᑎᒍᑦ, ᒐᕙᒪᒃᑯᑦ 

ᑮᓇᐅᔭᖁᑎᖏᓐᓂᑦ, ᐃᓄᐃᑦ ᑮᓇᐅᔭᖁᑎᖏᓐᓂᑦ, 

ᖃᓄᖅ ᑕᐃᒫᒃ ᐃᓱᒪᑖᓲᖑᒻᒪᖔᑕ 

ᖃᐅᔨᒐᓱᐊᑐᐃᓐᓇᕋᑖᖅᑐᖓ.  

 

ᐅᖃᕋᑖᕋᕕᑦ ᑕᐃᒪ ᐃᓪᓗᕋᓛᖅ ᑲᓕᒐᖅ 

ᑕᐅᕙᓃᒌᕐᖓᑦ, ᐃᓚᔅᓴᖅᑕᖃᖅᐸᓚᐃᓪᓗᓂ, 

ᑕᐃᒪᖃᐃ ᑮᓇᐅᔭᓂᒃ ᐃᓕᓯᕕᐅᒌᖅᓯᒪᓐᓂᕐᖓᑦ 

ᓯᕗᓂᑦᑎᓐᓂᑦ, ᐄᖑᒻᐸᑦ, ᖃᐅᔨᒪᕕᓰ ᖃᑦᑎᑦᑖᓚᓂᒃ 

ᐊᑐᕐᕕᐅᓯᒪᓕᕐᒪᖔᖅ? ᖃᐅᔨᒪᓂᖅᓴᐅᓐᓂᕈᒪᖃᐃ. 

ᐅᓇ ᐃᓱᒫᓗᒋᑐᐃᓐᓇᕐᒥᒐᒃᑯᑦᑕᐅᖅ 

ᐅᒥᐊᕐᔪᐊᖃᕐᕕᔅᓴᐅᓂᖓ ᐃᓱᓕᓕᖅᑎᓪᓗᒍ 

ᓯᑎᐱᕆᒦᓕᖅᑎᓪᓗᑕ ᓴᖅᑭᑕᐅᓐᓇᖅᑐᓂ ᐊᒻᒪᓗ 

ᐱᔭᕇᕆᐊᖃᓛᖅᑐᑎᒃ ᒫᔅᓯ 31, 2018 

ᐱᕕᑭᓗᐊᕈᔪᓐᓂᐊᖅᑐᕐᔫᔮᕐᖓᑕ. ᑕᐃᒪ  

ᑐᔅᓯᕋᐅᑎᓕᐅᓛᖅᑐᔅᓴᐅᒻᒥᔪᓯ ᐊᕐᕌᒍᒧᑦ ᓄᑖᒧᑦ 

ᐊᐅᓪᓛᖅᓯᒍᒪᓗᓯ. ᑕᕝᕙᑐᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᐊᕐᓇᒃᑲᖅ. 

ᐊᐱᖅᑯᒻᒥᑦ ᑐᓴᖅᑯᖓ ᐅᕝᕙᓗ ᐅᖃᐅᓯᑐᐃᓐᓇᖅ? 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐃᓪᓗ ᑐᔪᕐᒥᕕᒥᓂᑐᖃᖅ 

ᐅᐊᑦᑎᐊᕈ ᓄᓇᕗᒻᒥ ᒐᕙᒪᒃᑯᓐᓂᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐋᓐᓂᐊᕕᓕᐅᕐᓂᐅᓴᓕᖅᑎᓪᓗᒋᑦ 

ᐃᖃᓗᑦᑑᑦᑎᐊᕐᒧᑦ, ᕿᑎᕐᒥᐅᓄᑦ ᑐᕌᖓᓂᐊᖅᑐᒥᑦ. 

ᑖᓐᓇ ᑐᔪᕐᒥᕕᒥᓂᖅ ᐋᓐᓂᐊᕕᓕᐊᖅᓯᒪᔪᓄᑦ 

ᑐᔪᕐᒥᕕᓕᐊᖑᓂᐊᖑᓂᐊᓚᐅᖅᓯᒪᔫᒐᓗᐊᖅ 2005-

06−ᖑᑎᓪᓗᒍ ᑕᐃᔅᓱᒪᓂ, ᑭᓯᐊᓂ 

ᑕᐃᒪᐃᓕᔭᐅᓚᐅᖅᓯᒪᔪᓐᖏᒻᒪᑦ.  

 

ᐊᑭᑐᔪᖅᑐᕈᑎᔅᓴᒨᖅᑕᐅᓚᐅᖅᓯᒪᔪᖅ, ᐃᓚᔅᓴᖏᑦ 

ᑎᑭᑭᑕᐅᑦᑕᖅᑯᑦ ᓴᓇᒋᐊᖅᑕᐅᒍᑎᔅᓴᖏᑦ ᑕᐃᒪᓕ 

ᓄᑖᒥᒃ ᐋᓐᓂᐊᕕᑦᑖᕐᖓᑕ, ᒪᑐᐃᖅᑕᐅᒻᒪᑦ 

ᐃᑭᑦᑐᖃᓕᓚᐅᖅᓯᒪᒥᒻᒪᑦ ᐱᔮᖅᑯᒻᒥᐅᔪᓐᖏᑦᑐᖅ 

ᐃᑭᑦᑎᕕᖓᓐᓄᑦ ᐃᑭᓚᕿᑎᑕᐅᑲᓴᓐᓂᔪᒻᒪᑦ.  

 

ᑕᐃᒃᑯᐊᓗ ᐃᓚᔅᓴᐃᑦ ᑐᔪᕐᒥᕕᔅᓴᖓᓄᑦ 

ᐊᑐᖅᑕᐅᓂᐊᓚᐅᖅᓯᒪᔪᔫᒐᓗᐊᑦ ᐋᓐᓂᐊᕕᖓᓂᑦ 

ᓴᓇᔾᔪᑕᐅᖔᓕᓚᐅᖅᓯᒪᒻᒪᑕ ᐃᑭᓚᐅᖅᑎᓪᓗᒍ 

ᐃᓚᖓ. ᑕᐃᒪᓕ 2010−ᐅᑎᓪᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᑲᔪᓯᒃᑲᓐᓂᖁᔨᓕᓚᐅᖅᓯᒪᒻᒪᑕ ᐋᓐᓂᐊᕕᓕᐊᖅᑐᓄᑦ 

ᑐᔪᕐᒥᕕᔅᓴᐅᒐᔭᖅᑐᖅ ᓴᓇᒋᐊᖅᑕᐅᖁᔭᐅᓪᓗᓂ. 

ᑖᒃᑯᐊ ᓴᓇᔪᓕᕆᔨᒃᑯᓐᓄᑦ 

ᐱᔭᐅᓯᒪᓕᓚᐅᖅᓯᒪᕙᓪᓚᐃᔪᐃᑦ ᓱᓇᒃᑯᑖᖏᑦ. 

ᑕᐃᓐᓇ ᐃᓪᓗ ᐅᖃᐅᓯᕗᑦ 

ᐊᑐᖅᑕᐅᓕᖅᑭᑦᑖᖃᑦᑕᖅᓯᒪᒻᒥᔪᖅ ᐊᒻᒪᑦᑕᐅᖅ 

ᐊᔪᓕᕈᑎᖃᖅᓯᒪᔪᓄᑦ ᐃᑲᔪᕐᕕᐅᓚᐅᖅᓯᒪᒋᓪᓗᓂ 

28−ᓄᑦ ᐅᓪᓗᓄᑦ ᑕᐃᒃᑯᐊ ᐃᑲᔪᖅᑕᐅᒋᐊᖃᓲᑦ 

ᐊᒻᒪᓗ ᐃᓱᒪᓕᕆᕕᐅᑲᐃᓐᓇᓚᐅᖅᓯᒪᒋᓪᓗᓂ.  

 

ᐊᑑᑎᒋᓪᓚᕆᒃᑲᔭᖅᑕᖓ ᑮᓇᐅᔭᑦ ᐃᑭᐊᖅᑎᖓ, 

ᐃᒐᓛᖏᑦ ᐊᑦᑐᖏᖅᑕᐅᑦᑎᐊᕐᓗᑎᒃ 

ᕿᒥᕝᕕᔅᓴᐅᒍᓐᓃᖅᑎᑕᐅᓗᑎᒃ, ᕿᒥᒍᒪᔪᓄᑦ 

ᑎᑭᕝᕕᓴᖅᑕᖃᓐᖏᑦᑎᐊᖅᑎᑕᐅᒐᓱᓪᓗᓂ ᒪᑯᐊᓗ  

ᐊᓐᓄᕌᓄᑦ ᓂᕕᓐᖓᕐᕖᑦ ᒪᑐᐃᕈᑎᖏᓪᓗ ᒪᑐᖏᑕ, 

ᐃᒐᓛᖏᓪᓗ ᓯᖁᒥᒍᓐᓇᖏᓪᓗᑎᒃ, ᖃᐅᒪᖏᓪᓗ 

ᓯᖁᒥᒍᓐᓇᖏᓪᓗᑎᒃ ᑕᐃᒫᒃ 

ᐋᖅᑭᓱᖅᑕᐅᑦᑎᐊᕈᑎᔅᓴᖏᓐᓂᒃ 

ᓴᓇᔭᐅᔪᖃᕋᔭᖅᑐᖅ. ᑕᒪᒃᑯᐊ ᑕᒪᔾᔭ ᐸᕐᓇᑕᐅᓯᒪᔪᑦ. 

 

ᑕᐃᒪᐃᓕᐅᕆᐊᖃᖅᓯᒪᒻᒪᑦ ᑖᓐᓇ ᐃᓪᓗ 

ᒫᓐᓇᐅᓕᖅᑐᖅ ᒪᓕᒍᓐᓇᐃᓕᓯᒪᒻᒪᑦ, ᐃᓛᒃ 

ᐱᑐᖃᐅᓗᐊᕐᓂᖓᓄᑦ ᑕᒪᒃᑯᓄᖓ 

ᒪᓕᒋᐊᖃᖅᐸᑦᑕᖏᓐᓄᑦ, 

ᐃᓱᒪᓕᕕᔅᓴᕈᖅᑎᒍᒪᒐᓗᐊᕋᑦᑎᒍ. ᑖᓐᓇ 

ᐱᓕᕆᐊᖑᓴᕋᐃᒋᐊᖃᓪᓚᕆᓕᖅᓯᒪᒻᒪᓂᓛᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐱᑕᓴᓐ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. ᑐᑭᓯᔪᖓ.  

 

ᑕᐃᒪ ᒪᑯᓄᖓ ᐊᑦᑕᕐᓇᓐᖏᑦᑐᓄᑦ ᐃᓪᓕᕈᓯᕐᓄᑦ 

$476,000-ᖑᒻᒪᑦ ᓄᑖᓐᖑᕆᐊᕈᑎᓄᑦ 

ᐊᑦᑕᕐᓇᓐᖏᑦᑐᓂᒃ ᐃᓪᓕᕈᓯᓕᐅᕐᓂᕐᒧᑦ. ᑖᓐᓇᖃᐃ 

ᐅᖃᐅᓯᕆᒐᓛᒍᓐᓇᖅᐱᐅᒃ ᑭᓲᒻᒪᑕ ᐊᑦᑕᕐᓇᓐᖏᑦᑐᑦ 

ᐃᓪᓕᕈᓰᑦ, ᖃᓄᐃᒻᒪᑦ ᐱᑕᖃᕆᐊᖃᖅᐸᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓂ ᐅᖃᓕᒫᕈᓐᓇᖅᑐᖓ 

ᐅᕝᕙᓘᓐᓃᑦ ᐋᓐᓂᐊᓇᕐᓇᖏᑦᑐᓕᕆᔨᒃᑯᑦ  

ᒥᓂᔅᑕᖓᓄᑦ ᑐᓂᒍᓐᓇᖅᑐᒍ, ᑭᐅᔪᓐᓇᖅᐸᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᐋᖅᑮᒍᑎᓂᐊᖅᐸᒋᑦ. 

 

ᒥᓂᔅᑕ ᕼᐃᒃᔅ ᑭᐅᔪᓐᓇᖅᐲᑦ ᑖᔅᓱᒥᖓ? ᐄᖑᑉᐸᑦ, 

ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᕝᕙᓂ ᕿᑭᖅᑕᓂ 

ᐋᓐᓂᐊᕕᒻᒥ ᐃᓪᓕᕈᓯᖅᑕᖃᕐᒪᑦ ᒪᕐᕉᓐᓂᒃ 

ᐊᑦᑕᕐᓇᓐᖏᑦᑑᑎᑕᐅᔫᓐᓂᒃ ᐃᒪᓐᓇ 

ᐊᑐᖅᑕᐅᖃᑦᑕᕐᒪᑦ ᐃᒪᓐᓇ ᐃᓱᒪᒥᒍᑦ 

ᐃᓗᐊᓐᖏᓕᐅᕈᑎᖃᖅᑐᖃᖅᐸᑦ, ᐃᒻᒥᓂᒃ 

ᐋᓐᓂᕐᓂᐅᓴᑉᐸᑕ, ᐊᓯᒥᓂᓪᓘᓐᓃᑦ 

ᐋᓐᓂᖅᓯᓂᐅᓴᑉᐸᑕ ᐃᓪᓕᕈᓯᕆᔪᓐᓇᕐᒪᒋᑦ 

ᑲᒪᒋᔭᐅᓇᓱᓐᓂᖏᓐᓂᑦ ᐃᓅᓕᓴᕐᓂᒃᑯᑦ.  

 

ᑕᐃᒪᓕ ᐅᖃᐅᓯᕆᓪᓗᒍ ᐱᔭᕐᓂᓂᖅᐹᖑᕙ ᑖᒃᑯᐊ 

ᐃᓪᓕᕈᓰᑦ ᐊᔾᔨᐅᓐᖏᑦᑐᒥᑦ ᓴᓇᓯᒪᔪᑦ ᐃᒪᓐᓇ 

ᐊᑦᑕᕐᓇᓐᖏᑎᑐᐃᓐᓇᖏᓪᓗᒋᑦ ᐃᓅᓕᓴᖅᑕᐅᔪᑦ, 

ᐃᖅᑲᓇᐃᔭᖅᑎᖏᓪᓗ ᐊᒻᒪᓗ 

ᐋᓐᓂᒃᑲᓐᓂᖅᑕᐃᓕᖁᓪᓗᒋᑦ. ᐄ, ᒫᓐᓇ 

ᐃᓪᓕᕈᓯᐅᔪᑦ ᓈᒻᒪᓐᖏᓗᐊᕐᒪᑕ ᐊᒻᒪᓗ 

ᖃᐅᔨᔭᐅᓯᒪᓪᓗᓂ ᐊᓯᔾᔨᖅᑕᐅᕙᓪᓕᐊᓂᖓ ᑖᒃᑯᐊ 

ᐃᓅᓕᓴᖅᑕᐅᔪᑦ, ᐃᖅᑲᓇᐃᔭᖅᑏᓪᓗ ᐃᒪᓐᓇ 

ᐅᓗᕆᐊᓇᓐᖏᑦᑐᒦᑦᑎᓐᓇᓱᖃᑦᑕᕋᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᖅᑲᐃ ᒥᓂᔅᑕᖓᑦ 

ᐅᕝᕙᓘᓐᓃᑦ ᑮᓇᐅᔭᓕᕆᔨᒃᑯᑦ ᒥᓂᔅᑕᖓ 

ᐅᖃᐅᑎᔪᓐᓇᖅᐱᑎᒍᑦ ᐅᓪᓗᒥ ᑖᒃᑯᐊ 

ᐃᓅᓕᓴᖅᑕᐅᔪᑦ 

ᐅᓗᕆᐊᓇᖅᑐᒦᑦᑐᖃᖃᑦᑕᖅᓯᒪᒻᒪᑕ ᑕᐃᒪᓐᓇ 

ᓴᓇᔭᐅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ 

ᑭᐅᖁᓂᐊᕋᒃᑯ ᑖᒃᓱᒧᖓ ᐊᐱᖅᑯᒻᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ, 

ᐅᓚᕕᓯᒪᑲᐃᓐᓇᕋᒪ. ᒥᓂᔅᑕ ᑭᐅᑐᐃᓐᓇᕆᐊᖃᖅᐲᑦ, 

ᐄᖑᑉᐸᑦ, ᒥᓂᔅᑕ ᕼᐃᒃᔅ, ᑲᔪᓯᒋᐊᕆᑦ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑐᑭᓯᑦᑎᐊᖅᑕᕋ ᑖᓐᓇ ᐱᕕᖃᕋᒪ 

ᖃᓄᖅ ᐃᓱᒫᓗᓇᖅᑎᒋᒻᒪᖔᖅ ᖃᐅᔨᓪᓗᖓ 

ᑖᒃᑯᓄᖓ ᓈᒻᒪᓐᖏᓕᐅᕈᑎᖏᓐᓂᑦ ᐃᓪᓕᕈᓰᑦ. 

ᒫᓐᓇ ᐱᑕᖃᖅᐸᒌᖅᑐᑦ, ᐊᑐᖅᑕᐅᕙᒌᖅᑐᑎᓪᓗ 

ᑖᒃᑯᐊ ᓄᑖᓐᖑᖅᑎᒋᐊᕆᐊᖃᕐᒪᑕ ᑖᒃᑯᐊ 

ᐃᓅᓕᓴᖅᑕᐅᔪᑦ ᐃᓪᓕᕈᓯᕐᒧᐊᖅᑕᐅᔪᑦ, 

ᐃᖅᑲᓇᐃᔭᖅᑏᓪᓗ ᑕᐃᒃᑯᐊ ᐃᓅᓕᓴᖅᑕᐅᔪᓂᒃ 

ᑲᒪᕙᑦᑐᑦ.  

 

ᐃᒪᓐᓇᐃᓕᐅᕐᓂᖅᑕᖃᖅᓯᒪᒻᒪᑦ 

ᐅᓗᕆᐊᓇᖅᑐᒦᑎᑕᐅᓕᖅᑐᓂᑦ; 

ᐃᓅᓕᓴᖅᑕᐅᔪᓄᑑᓐᖏᑦᑐᖅ ᐃᖅᑲᓇᐃᔭᖅᑎᓄᓪᓗ. 

ᒪᓕᒐᓕᐅᖅᑎᒧᑦ ᐅᓂᒃᑳᕈᓐᓇᖅᑐᖓ 

ᖃᓄᐃᓘᕋᓱᓐᓂᑎᓐᓂ ᑕᕝᕘᓇ.  

 

ᒪᑯᐊ ᐊᑭᓐᓇᕐᒦᑦᑐᑦ ᒪᑯᓂᖓ ᐊᓂᖅᓵᖅᑑᑎᓂᒃ 

ᐲᖅᑕᐅᓇᓱᖃᑦᑕᖅᓯᒪᒻᒪᑕ. ᐃᒪᓐᓇᓗ 

ᐅᖅᑰᓴᐅᑎᐅᔪᓄᑦ ᐃᑭᒋᐊᕈᑎᑯᓗᐊ ᐃᒻᒥᓄᑦ 

ᐋᓐᓂᕈᑕᐅᔪᓐᓇᕐᒪᑦ. ᑖᒃᑯᐊᓗ ᐹᖏᑦ ᐃᒪᓐᓇ 

ᐲᖅᑕᐅᖃᑦᑕᖅᓯᒪᒻᒪᑕ ᐋᓐᓂᖅᓯᓇᓱᑦᑐᑎᒃ 

ᐃᖅᑲᓇᐃᔭᖅᑎᓂᒃ ᐃᒻᒥᓂᓪᓘᓐᓃᑦ. 

ᑮᒍᔾᔭᐅᔪᖃᖃᑦᑕᖅᓯᒪᓪᓗᓂᓗ ᐊᓇᕐᕕᓪᓕ. ᑖᒃᑯᐊ 

ᓂᐱᖅᑲᕐᓇᓐᓄᑦ ᒪᑐᓯᒪᐃᓐᓇᕈᑎᖏᑦ  

ᓱᕋᒃᑕᐅᑦᑕᐃᓕᒪᑎᑕᐅᓪᓗᑎᑦ. ᑖᒃᑯᐊᓗ 

ᐊᑭᓐᓇᓪᓚᑦᑖᑐᐃᓐᓇᐅᒻᒪᑕ ᓱᕋᒐᒃᓴᕋᐃᑦᑐᑯᓘᓪᓗᑎᒃ 

ᑕᐃᒪᐃᖃᑦᑕᖅᓯᒪᓪᓗᑎᒃ.  

 

ᐃᒫᓪᓘᓐᓃᑦ ᐹᖓ ᐊᓇᕐᕕᐅᑉ 

ᑕᑯᔅᓴᐅᑦᑕᐃᓕᑎᑕᐅᓂᖏᑦ ᑕᒪᒃᑯᐊ 

ᐱᓕᕆᐊᖑᔭᕆᐊᖃᕐᒪᑕ. ᐃᒐᓛᖏᓪᓗ ᓯᓚᒻᒧᐊᖓᔪᑦ 

ᓯᖁᒥᑦᑐᓐᓇᖏᑦᑐᒥᒃ ᑖᒃᑯᐊᓗ 

ᐲᖅᑕᐅᖃᑦᑕᖅᓯᒪᓪᓗᑎᑦ ᕿᔾᔮᖏᑦ 

ᐃᔪᒃᑲᑐᐃᓐᓇᕆᐊᖃᓕᖅᑐᑎᑦ. ᐊᓪᓛᓘᓐᓃᑦ 

ᕿᔾᔮᖏᑦ ᐅᓗᕆᐊᓇᕈᓐᓇᕐᒪᑕ ᐃᓄᓐᓄᑦ. 

 

ᐅᖃᐅᓯᖃᖅᑲᐅᒻᒥᒐᑦᑕ ᑕᓗᖃᓐᖏᒻᒪᑕ ᐊᐅᔭᒃᑯᑦ 

ᐃᒐᓛᖏᑦ. ᑕᐃᒪ ᓂᓐᖓᐅᒪᔪᒥᓪᓘᓐᓃᑦ 

ᖃᐅᒪᓗᐊᖅᐸᑦ ᐅᓪᓗᓕᒫᖅ ᐅᓐᓄᐊᓕᒫᖅ  

ᓯᓂᕝᕕᔅᓴᐅᖏᓪᓗᓂᓗ ᑖᒃᑯᐊᓗ 

ᐃᓗᐊᓐᖏᓕᐅᕈᑎᒋᔭᖏᑦ 

ᐱᐅᔪᓐᓃᖅᐹᓪᓕᑐᐃᓐᓇᕐᓗᑎᒃ.  

 

ᑕᒪᒃᑯᐊᓕ ᐊᓇᕐᕕᒻᒥ ᐅᐊᓴᕐᕖᑦ ᖁᕝᕖᓪᓗ 

ᓯᖁᒥᔭᑦᑐᒥᒃ ᓴᓇᓯᒪᒻᒪᑕ ᓯᖁᒥᑕᐅᖃᑦᑕᖅᓯᒪᓪᓗᑎᒃ 

ᐋᓐᓂᕈᑕᐅᓚᕿᔪᓐᓇᖅᑐᑎᒃ 

ᐃᒻᒥᓂᒃ ᐱᒋᐊᕈᑕᐅᔪᓐᓇᖅᑐᑎᒃ ᐃᖅᑲᓇᐃᔭᖅᑎᓄᑦ.  

 

ᑕᒪᒃᑯᐊ ᐃᓕᓴᕆᓯᒪᔭᕗᑦ ᖃᐅᔨᑐᐊᕈᑦᑕ 

ᑲᒪᒋᔭᐅᑲᐅᑎᒋᔭᕆᐊᓖᑦ ᐊᒻᒪᓗ ᑮᓇᐅᔭᓂᑦ 

ᐃᓚᒋᐊᕈᑎᒋᖃᓯᐅᑎᓕᓚᐅᖅᐸᕗᑦ. ᑕᒪᓐᓇ 

ᐃᓱᒪᒋᓚᐅᖅᑕᕋ ᐅᑕᖅᑭᔪᔾᔪᑕᐅᔪᓐᓇᖏᒻᒪᑦ 

ᑮᓇᐅᔭᓂᒃ ᑐᒃᓯᕋᖃᑦᑕᕐᓂᐅᑉ ᐃᓕᖅᑯᓯᕆᓲᖓᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᕼᐃᒃᔅ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐅᖃᐅᓯᕆᔪᒪᔭᕋ 

ᐅᖃᕈᒪᑐᐃᓐᓇᖅᑐᖓ “ᖁᔭᓐᓇᒦᒻᒪᕆᐊᓗᒃ” 

ᒥᓂᔅᑕᒧᑦ ᐅᓂᒃᑳᕈᓐᓇᑦᑎᐊᕐᒪᑦ ᖃᓄᖅ ᑖᒃᑯᐊ 

ᑮᓇᐅᔭᐃᑦ ᐊᑐᖅᑕᐅᓂᐊᕐᒪᖔᑕ. ᑕᒪᑦᑕ ᑕᒪᓐᓇ 

ᑐᓴᕆᐊᖃᓪᓚᕆᑦᑕᑐᐊᕗᑦ. ᑕᖅᑲᒃᑯᐊ 

ᑐᓴᖃᑦᑕᕆᐊᖃᕐᒪᑕ ᑮᓇᐅᔭᐃᑦ ᖃᓄᖅ  

ᐊᑐᖅᑕᐅᓂᐊᕐᒪᖔᑕ. ᐊᖏᖃᑎᒋᕙᒋᑦ ᑕᒪᓐᓇ 

ᐃᑲᔪᖅᑐᕆᐊᖃᕋᑦᑎᒍ ᓴᖅᑭᔅᓵᓕᕆᐊᖃᖅᑐᓘᒻᒪᑦ. 

ᑖᓐᓇ ᐅᕙᓐᓃᖔᖅᑐᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓂ ᓱᓕ 

ᒪᑉᐱᖅᑐᕋᕐᒥ, ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᓪᓗᐊᑕᓄᐊᕐᓂᐊᕋᒪ 

ᐅᖃᓕᒪᕈᓘᔭᓗᐊᓐᖏᓪᓗᖓ ᑲᑎᒪᔨᐅᖃᑎᒐᑎᑐᑦ. 

 

ᐅᓇ ᐊᐱᖅᑯᑎᒐ: ᓄᑖᖑᕆᐊᕈᑎᑦ ᑕᑯᓐᓇᖅᑐᒋᑦ 

ᐊᒻᒪ ᐅᖃᐅᓯᖃᖅᑎᓪᓗᑕ ᐃᓱᒪᓕᕆᕝᕕᐅᔪᒥᒃ, 

ᑕᒪᓐᓇ ᐅᓂᒃᓯᒪᔪᓄᑦ/ᐅᓂᒃᓯᒪᓐᖏᑦᑐᓄᑦ ᑐᕌᖓᕚ 

ᖃᔅᓯᓂᒃᑭᐊᖅ ᐅᑭᐅᖃᖅᑐᓄᑦ ᐅᕝᕙᓘᓐᓃᑦ 

ᖃᔅᓯᑐᐃᓐᓇᕐᓂᒃ ᐅᑭᐅᖃᖅᑐᓄᐊᖓᕚ? ᑖᓐᓇ 

ᓯᕗᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐲᑐᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᒥᑭᓐᖑᐊᖅ 

ᑖᔅᓱᒥᖓ ᐊᐱᕆᒻᒪᑦ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᑭᐅᖁᔭᕋᓗᐊᕋ ᑖᔅᓱᒥᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᓂᒃᓯᒪᔪᓄᐊᖓᔪᖅ ᐱᓕᕆᕕᒃ, ᐃᓛᒃ 

ᑐᑭᓯᐊᒐᓗᐊᖅᑐᖓ ᐃᖅᑲᓇᐃᔭᖅᑎᓂᒃ ᑕᐃᑲᓂ 

ᐅᖃᖃᑎᒋᓪᓗᒋᑦ ᐃᓛᓐᓂᓚᐅᓱᖓᖅ 

ᐅᓂᒃᓯᒪᓐᖏᑦᑐᓄᑦ ᐱᔨᑦᑎᕋᓚᐅᖅᐸᒻᒥᒻᒪᑕ, ᑭᓯᐊᓂ 

ᐅᓂᒃᓯᒪᕕᐅᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᕼᐃᒃᔅ. ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᐄ, ᑖᒻᓇᓗ ᐃᓚᖓ 

ᐊᐱᖅᑯᑎᒋᓚᐅᒐᕋ ᑭᐅᔭᐅᓐᖏᒻᒪᑦ. ᓄᑕᖅᑲᓄᑦ, 

ᒪᒃᑯᒃᑐᓄᑦ ᖃᑦᑐᓄᑦ ᐅᕝᕙᓘᕝᕙ 

ᑕᒪᐃᓐᓄᓗᑦᑖᒥᐊᖅ ᕼᐋᒻᓇᓪᓗᓂ ᑖᒻᓇ  

ᐃᓱᒫᓗᓗᐊᖅᐸᑦᑐᓄᑦ ᐃᒡᓗᕐᔪᐊᖅ 

ᓄᑖᖑᖅᑎᖅᑕᐅᓂᐊᖅᑐᖅ, ᑕᒪᐃᓐᓄᓗᑦᑖᖅ 

ᐅᑯᐃᑦᑑᕙ ᐅᕝᕙᓘᕝᕙ ᐃᓚᐃᓐᓇᐃᓄᑦ ᕼᐋᓐᖓᕙ? 

ᒪ’ᓇ, ᐃᑦᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᔪᖅᑎᑕᐅᓐᖏᒃᑯᒪ ᑐᕌᑲᐅᑎᒋᓕᖅᐳᖓ ᒥᓂᔅᑕ 

ᕼᐃᒃᔅᒧᑦ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᔭᒋᕙᕋᓗ ᑕᒪᓐᓇ, ᐃᒃᓯᕙᐅᑖᖅ.  

 

ᖃᐅᔨᒪᔭᒃᑯᓪᓕ ᐃᓐᓇᓐᖑᓕᓵᖅᑐᑦ 

ᐊᒥᓲᓂᖅᓴᐅᓂᐊᖅᑐᑦ ᐱᔨᑦᑎᖅᑕᐅᔪᑦ ᑕᐃᑲᓂ. 

ᒪᒃᑯᒃᑐᓂᒃ ᑕᐃᑲᓂ ᐅᓂᒃᑎᑕᐅᓯᒪᔪᖅᑰᖏᑦᑐᖅ. 

ᑖᓐᓇ ᖃᐅᔨᒋᐊᕆᐊᖃᕐᓂᐊᖅᑕᕋ... 

ᐅᐸᓗᖓᐃᖅᓯᒪᓂᖅᓴᐅᖅᑲᐅᒐᒪᓕ 

ᓴᓇᔾᔪᑕᐅᓂᐊᖅᑐᓄᑦ ᓴᓇᓂᐅᓂᐊᖅᑐᓂᓪᓗ 

ᐃᓱᒪᒋᓗᐊᕐᓇᒋᑦ ᐱᔨᑦᑎᖅᑕᐅᒐᔭᖅᑐᑦ, ᑭᓯᐊᓂ 

ᒪᒃᑯᒃᑐᓄᑦ ᑐᕌᖓᓐᖏᑦᑐᖅ. ᐊᒥᓲᓛᖑᓚᐅᖅᑐᑦ 

ᑕᐃᑲᓃᑦᑐᑦ ᐃᓐᓇᓐᖑᓕᓵᖅᑐᐃᑦ ᐅᐸᒃᓯᒪᒐᒃᑯ. 

 

ᐅᖃᕈᒪᑐᐃᓐᓇᖅᑐᖓ ᑐᓴᖁᓪᓗᒋᓪᓗ ᑕᖅᑳᓃᑦᑐᑦ 

ᓈᓚᒃᑐᐃᑦ ᐃᖅᑲᓇᐃᔭᖅᑏᑦ ᑕᐃᑲᓂ 

ᐱᓕᕆᑦᑎᐊᖅᑐᒻᒪᕆᐅᒻᒪᑕ. ᑕᐃᑲᓃᑦᑐᓪᓗ 

ᐊᓕᐊᓇᐃᒍᓱᑦᑎᐊᓚᐅᖅᑐᑦ ᐳᓛᖅᑎᖃᕆᐊᔅᓴᖅ 

ᐊᒻᒪᓗ ᐱᒃᑲᐅᓪᓗᑎᒃ ᑕᐃᑲᓂ ᑐᔪᕐᒥᔪᐃᑦ 

ᐃᖅᑲᓇᐃᔭᖅᑐᐃᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋᓗ ᒥᓂᔅᑕ ᑭᐅᔾᔪᑎᐊᓄᑦ. 

ᐊᐱᕆᓚᕿᕗᖓ ᑖᒃᑯᓂᖓ ᑕᑯᒑᖓᑦᑎᒍ 

ᐃᓄᑐᖃᒃᑯᕖᑦ, ᐱᔨᑦᑎᑕᐅᑦᑎᐊᕐᓂᖃᕐᒪᑕ ᑕᐃᒃᑯᐊ  

ᐃᓐᓇᑐᖃᒃᑯᕖᑦ ᓄᓇᕘᒦᑦᑐᑦ ᒫᓐᓇ ᐊᐅᓚᔪᐃᑦ 

ᓴᓂᐊᑎᒍᑦ. 

 

ᑕᐃᒪᓐᓇᐃᑦᑐᓴᐃᓐᓇᕐᒥᒃ ᐋᖅᑭᔅᓯᒪᔪᖃᕐᓂᐊᕆᕚ 

ᐃᓱᒪᓕᕆᕝᕕᖃᕐᓗᓂ ᐊᑐᖅᑕᐅᔪᓂᒃ ᒫᓐᓇ ᓄᓇᕘᒥ 

ᐱᔨᑦᑎᖅᑕᐅᑦᑎᐊᕐᓂᖃᖁᓪᓗᒋᑦ ᑖᒃᑯᓇᓂ? 

ᑕᑯᓐᓇᖅᑐᒍ ᐃᓱᒪᓕᕆᓂᖅ ᐊᓯᖏᓪᓗ, 

ᒪᓕᒋᐊᓕᓐᓂᑦ ᑐᑭᓕᐊᖅᑎᑦᑎᓂᖅᓴᐅᓂᐊᖅᐱᓰ 

ᑖᒃᑯᓇᓂ ᐱᔨᑦᑎᖅᑕᐅᔪᑦ ᐋᓐᓂᖁᓇᒋᑦ 

ᑕᐃᒪᓐᓇᓴᐃᓐᓇᖅ ᖃᓪᓗᓈᓃᑦᑐᑎᑐᑦ 

ᒪᓕᒋᐊᓕᓐᓂᒃ ᒪᓕᓐᓂᖅᓴᐅᔫᔪᓂ ᑕᒪᒃᑯᓄᖓ 

ᐱᔨᑦᑎᖅᑕᐅᔪᑦ ᐱᔨᑦᑎᖅᑕᐅᑦᑎᐊᖁᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑐᕌᑲᐅᑎᓕᕐᒥᔪᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ, ᒥᓂᔅᑕ ᕼᐃᒃᔅᒧᑦ, 

ᒪᕐᕉᖅᑰᖃᑖᖅᑑᓪᓗ ᐊᐱᖅᑯᑏᒃ, 

 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᑖᒃᑯᐊ 

ᑭᐅᑦᑎᐊᕋᓱᓚᐅᕐᓛᒃᑲᐃ. ᑭᖑᓪᓕᖅᐹᖅ 

ᐱᒋᐊᕈᑎᒋᖅᑳᕐᓂᐊᖅᐸᕋ. ᑕᒪᓐᓇ 

ᐱᔾᔪᑕᐅᓗᐊᓚᕿᓯᒪᔪᖅ ᑮᓇᐅᔭᓂᒃ 

ᐃᓚᒋᐊᕈᑎᔅᓴᑎᓐᓂᒃ ᑕᒪᔅᓱᒥᖓ ᒪᓕᒋᐊᓕᓐᓂᒃ 

ᐊᖑᒻᒪᑎᑦᑎᐊᖁᓪᓗᒍ. 

ᐊᑭᑐᔪᖅᓯᐅᑎᕋᓛᖑᒋᐊᓐᖓᓚᐅᖅᑑᒐᓗᐊᖅ 

ᒪᓕᒐᓕᐅᕐᕕᒻᒧᐊᕈᑎᔭᕆᐊᖃᕐᓗᑎᒎᓐᖏᑦᑑᓪᓗᓂ. 

ᒥᑭᔫᑎᓄᑦ ᐊᑭᑐᔪᖅᑐᕈᑎᓄᑦ ᑮᓇᐅᔭᖅᑐᕈᑎᔅᓴᑦᑕ 

ᐊᑖᒎᕈᓐᓇᕋᔭᓚᐅᖅᑐᖅ. 

 

ᑭᓯᐊᓂᓕ ᐊᐃᑦᑖᖑᒐᓗᐊᖅ, ᖃᐅᔨᒋᒃᑲᓐᓂᕋᑦᑕ 

ᓄᑖᖑᕆᐊᓕᓐᓂᑦ ᑖᔅᓱᒧᖓ ᐱᓕᕆᕕᒻᒧᑦ, 

ᑭᓱᑐᐃᓐᓇᕐᒥᒃ ᐱᓕᕆᓕᕌᖓᑦᑕ, ᒪᓕᒐᓕᐅᖅᑎ 

ᖃᐅᔨᒪᔪᔅᓴᐅᓪᓗᓂᓗ, ᒪᓕᒋᐊᓕᓐᓂᒃ 

ᒪᓕᑦᑎᐊᕆᐊᖃᓲᖑᒐᑦᑕ. ᑕᐃᓐᓂᖓᓄᑦ 

ᒪᓕᒋᐊᓕᒃᑯᑦ ᐱᓕᖅᑎᓪᓗᑕ 

ᐊᑭᑦᑐᕈᑕᐅᒋᐊᒃᑲᓐᓂᓚᐅᕐᒪᑦ ᖄᖓᒍᑦ  

ᓂᕆᐅᒋᒋᐊᓐᖓᓚᐅᖅᑕᑦᑎᓐᓂᒃ ᑕᕝᕘᓇᓗ 

ᓴᖅᑭᔭᕆᐊᖃᓯᓕᓚᐅᖅᐳᖅ. 

 

ᑕᐃᒪᓕ ᐊᐱᖅᑯᑖᑕ ᓯᕗᓪᓕᖅᐹᖓᓄᑦ, 

ᒪᓕᒐᓕᐅᖅᑎ ᓱᓕᑦᑎᐊᖅᑐᖅ. ᐊᔾᔨᒌᓐᖏᑦᑑᑕᐅᒻᒪᑕ 

ᐱᔭᐅᔭᕆᐊᓖᑦ ᐃᓄᑐᖃᓕᕆᓂᑎᑐᑦ. ᑕᐃᑲᓂ 

ᐅᓂᒃᓯᒪᔪᐃᑦ ᖁᓪᓕᖅᐹᖅᓯᐅᑎᒥ 

ᑲᒪᒋᔭᐅᓂᑐᓐᖏᒻᒪᑕ. ᐊᐃᑦᑖᖑᒐᓗᐊᖅ 

ᐱᓕᕆᕕᑕᖃᓐᖏᓇᑦᑐ ᐅᓂᑦᑎᑕᐅᔭᕆᐊᓕᓐᓂᑦ 

ᖁᓪᓕᖅᐹᒥᒃ ᐱᔨᑦᑎᖅᑕᐅᔭᕆᐊᓕᓐᓂᒃ. ᓄᓇᕗᑦ 

ᓯᓚᑖᓃᑦᑐᓄᑦ ᐊᑐᕆᐊᖃᓲᖑᔪᒍᑦ ᑖᒃᑯᓄᖓ 

ᐱᔨᑦᑎᖅᑕᐅᓂᖅᓴᐅᔭᕆᐊᖃᖅᑐᓄᑦ. 

 

ᓂᕆᐅᓐᖏᑦᑐᒍᑦ, ᐅᖃᖅᑲᐅᒐᒪᐃᓛᒃ, ᖁᑦᑎᓂᖅᓴᒥᒃ 

ᐱᔨᑦᑎᕐᓂᖃᕆᐊᖃᕐᓂᐊᕆᐊᔅᓴᖅ ᐊᒻᒪ ᓇᓗᓇᕋᓂ 

ᒪᓕᒐᓕᐅᖅᑎ ᐅᖃᖅᑎᓪᓗᒍ ᑖᒃᑯᐊ 

ᓄᑖᖑᕆᐊᖅᑕᐅᓂᐊᖅᑐᐃᑦ ᒪᓕᒋᐊᓖᑦ 

ᐱᔾᔪᑎᒋᓗᒍᑦ ᑕᒪᒃᑯᐊ ᐅᓂᒃᓯᒪᔪᐃᑦ ᐃᒻᒥᓂᒃ 

ᐊᓯᒥᓂᓪᓘᓐᓃ 

ᐋᓐᓂᖅᑎᕆᔪᓐᓇᓐᖏᓂᖅᓴᐅᓕᖁᓪᓗᒋᑦ ᑖᓐᓇᓗ 

ᑐᕌᖓᔾᔪᑎᒋᕙᕗᑦ. ᖃᓄᓕᒫᖅ 

ᓄᑖᖑᕆᐊᕆᔭᕌᖓᑦᑕ 

ᐱᓕᕆᐊᕆᖃᑦᑕᕆᐊᖃᓲᕆᒐᑦᑎᒍ 

ᐃᓱᒪᓇᑲᐅᑎᒋᔪᐃᑦ, ᑭᓯᐊᓂᑦᑕᐅᖅ ᑕᕝᕙᓂ 

ᐅᓂᑦᑎᑕᐅᓯᒪᔪᐃᑦ ᐅᓗᕆᐊᓇᖅᑑᓇᕋᖅᑕᐅᖏᒻᒪᑕ. 

ᐃᓱᒪᓕᕆᕝᕕᓪᓚᕆᐊᓘᓗᓂ ᖃᓪᓗᓈᓃᑦᑐᑎᑐᑦ 

ᐱᔾᔭᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᕼᐃᒃᔅ. ᑕᕝᕙᓂ 

ᒪᑉᐱᖅᑐᕋᖓᓂ 5, ᒥᔅᑐ ᐋᓕᒃᓵᓐᑐ ᓴᒻᒧᖅᑐᖅ. 

 

ᐋᓕᒃᓵᓐᑐ ᓴᒻᒧᖅᑐᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. 

(ᑐᓵᔨᑎᒍᑦ) ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᑦ ᑐᓵᓪᓗᒍ ᑭᐅᒻᒪᑦ ᑲᑎᒪᔨᐅᖃᑎᒫ 

ᐊᐱᖅᑯᑎᖓᓄᑦ ᐃᒡᓘᑉ ᖃᓄᐃᓕᖓᓂᖓᓂᒃ; 

ᐃᒐᓛᑦ ᓯᖁᒻᒫᓯᒪᔪᑦ, ᒪᑐᐃᕈᑎᑦ ᓱᕋᒃᓯᒪᔪᑦ, 

ᖁᐃᔭᖅᑐᕐᕖᑦ ᓱᕋᒃᓯᒪᔪᑦ, ᑕᑯᓐᓇᖅᑕᒃᑯ 

ᐃᓱᒪᓇᖅᑑᔮᖅᑐᖅ ᑕᐃᓐᓇ ᐃᒡᓗ 

ᖁᔭᓈᖅᑕᐅᔭᕆᐊᖃᓕᖅᑐᖅ. 

 

ᐅᓇ ᐊᐱᖅᑯᑎᒋᔪᒪᔭᕋ: ᖃᓄᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐋᖅᑮᓚᐅᖅᐸᑦ ᑖᓐᓇ 

ᐃᒡᓗ ᓄᑖᖑᕆᐊᖅᑕᐅᑕᐅᖁᓪᓗᒍ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐃᓱᒪᖃᓚᐅᕋᓗᐊᖅᑎᓪᓗᒋᑦ ᓴᓇᓂᐊᕆᐊᔅᓴᖅ  

ᓄᑖᒥᒃ? ᑕᐃᒫᒍᓐᖏᑦᑐᖅ ᐱᓕᕈᒪ, ᐃᒃᓯᕙᐅᑖᖅ, 

ᖃᐅᔨᒃᑲᕐᓂᐊᖅᐸᒻᒪ ᓲᖃᐃᒻᒪ ᐊᐱᕆᓇᓱᒃᑲᒪ 

ᑕᐃᓐᓇ ᐃᒡᓗᒃ ᐊᓯᓐᖑᖅᑕᐅᓂᐊᖅᑎᓪᓗᒍ 

ᐃᓱᒪᓕᕆᕝᕕᐅᓕᕐᓗᓂ ᑲᖏᖅᖠᓂᕐᒥ 

ᑕᑯᓚᐅᖅᓯᒪᓇᖓᓗ ᑮᓇᐅᔭᖅᑑᑎᒋᒐᔭᖅᑕᖓᓂᒃ. 

ᑖᓐᓇ ᐊᐱᖅᑯᑎᒐ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᐋᓕᒃᔅ ᓴᒻᒧᖅᑐᖅ, 

ᑕᕝᕙᓃᓪᓚᐅᖅᑰᖏᒃᑲᓗᐊᖅᑎᓪᓗᑎᑦ, ᑭᓯᐊᓂ 

ᒥᓂᔅᑐ ᐲᑐᓴᓐ ᑖᔅᓱᒧᖓ ᓂᓪᓕᕈᒪᑉᐸᑦ 

ᐱᕕᖃᖅᑎᑦᑐᒪᓪᓗᒍ. ᒥᓂᔅᑐ ᐲᑐᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᓕᕆᐊᕆᔭᐃᑦ 

ᑕᑯᓚᐅᖅᓯᒪᓐᖏᓐᓇᒃᑯ ᑖᓐᓇ ᐅᖃᐅᓯᕆᔭᐃᑦ. 

ᑖᒃᑯᐊ ᐱᓕᕆᐊᔅᓴᐃᑦ ᐊᕐᕌᒎᓯᒪᔪᓂ 

ᐅᖃᖃᑦᑕᖅᓯᒪᒻᒪᑕ ᒪᓕᒐᓕᐅᖅᑏᑦ ᒥᓂᔅᑕᐃᓪᓗ 

ᓂᕈᐊᖅᑕᐅᕕᒋᓯᒪᔭᒥᓂ ᑕᑯᖃᑦᑕᖅᓯᒪᒻᒪᑕ ᐃᒡᓗᓂᑦ 

ᐊᓯᖏᓐᓄᑦ ᐊᑐᖅᑕᐅᒃᑲᓐᓂᕈᓐᓇᖅᑐᓂᒃ 

ᐊᑯᑐᔪᓕᕆᓐᖏᖔᕐᓗᑎᑦ ᐊᕐᕌᒍᓄᑦ 

ᐱᓕᕆᐊᖑᒐᔭᖅᑐᒥ 6−ᓂᒃ 8−ᓂᓪᓘᓐᓃᑦ 

ᐱᓐᖏᖔᕐᓗᑎᒃ. 

ᐱᓕᕆᕕᒃ ᑲᒪᔪᓐᓇᕋᔭᖅᑐᖅ 

ᐋᓐᓂᐊᖅᑕᐃᓕᒪᔪᓕᕆᔨᒃᑰᒐᔭᖅᑰᖅᑐᖅ 

ᐱᓕᕆᐊᕆᔭᒧᑦ ᐃᖃᓗᑦᑑᑦᑎᐊᒥ. ᐊᐱᕆᓂᐊᖅᐸᕋ 

ᒥᓂᔅᑕ ᕼᐃᒃᔅ ᐅᓂᒃᑳᕆᒍᓐᓇᕐᒪᖔᒋᑦ 

ᐱᓕᕆᐊᖑᔪᒥᒃ ᑲᖏᖅᖠᓂᕐᒥ 

ᖃᓄᐃᑕᐅᓂᕐᒪᖔᕐᓘᓐᓃᑦ. ᑕᒪᓐᓇ ᐱᓕᕆᕕᑦᑕ 

ᐃᓗᐊᓅᖓᕗᖅ ᑕᐃᒪᐃᒻᒪᑦ ᒥᓂᔅᑕ ᕼᐃᒃᔅ 

ᐊᐱᕆᔭᕆᐊᖃᓚᕿᕙᕋ ᑭᐅᖁᓪᓗᒍ ᑖᔅᓱᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐲᑐᓴᓐ. ᒥᓂᔅᑐ 

ᕼᐃᒃᔅ, ᑖᔅᓱᒧᖓ ᓂᓪᓕᕆᐊᕈᒪᒍᕕᑦ 

ᐱᕕᖃᖅᑎᑉᐸᒋᑦ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᒋᑦ 

ᑭᐅᒍᓐᓇᖅᑎᒃᑲᕕᓐᖓ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓᓄᑦ. 

 

ᒫᑦᓯ 2016−ᖑᑎᓪᓗᒍ ᖃᐅᔨᒋᐊᖅᑕᐅᓚᐅᖅᓯᒪᒻᒪᑦ  

ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓ ᑲᖏᖅᖠᓂᕐᒧᑦ.  

ᑕᐃᔅᓱᒪᓂ ᐊᑲᐅᓈᓐᖏᓐᓇᕋᖅᑕᐅᓱᒋᓚᐅᖅᓯᒪᕗᖅ 

ᑮᓇᐅᔭᓂᓪᓗ ᐊᑐᕐᓂᓗᒍᑕᐅᒐᔭᕐᓂᖓᓂᒃ 

ᐃᓱᒪᓕᕆᕕᓐᖑᖅᑎᑕᐅᓂᐊᕈᓂ ᑲᖏᖅᖠᓂᕐᒥ. 

ᐃᓗᐊᕐᓂᖅᓴᐅᓇᓱᒋᔭᐅᓚᐅᖅᐳᖅ ᓄᑖᑦᑎᐊᒻᒪᕆᒻᒥᒃ 

ᓴᓇᔪᖃᖅᐸᑦ. 

 

ᐊᐱᖅᑯᑎᖓ ᑭᐅᓗᒍ, ᑮᓇᐅᔭᖅᑕᓕᒃ 

ᕼᐋᒻᓚᓕᕆᔨᒃᑯᓐᓂ. $150,000-ᓂᒃ 

ᓴᓂᕐᕙᖅᑕᐅᓂᐊᓚᐅᖅᓯᒪᔪᑦ 2017−18−ᒧᑦ 

ᓯᕗᓂᐊᓂ ᐸᕐᓇᐃᓂᕐᒧᑦ ᐊᑐᕋᔭᖅᑐᓂᒃ 

ᐃᓱᒪᓕᕆᓂᕐᒧᑦ ᐊᔪᕈᑎᖃᖅᑐᓕᕆᓂᕐᒧᓪᓗ 

ᐱᓕᕆᕕᔅᓴᒥᒃ ᑲᖏᖅᖠᓂᕐᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᕼᐃᒃᔅ. 

ᐊᑐᐊᒐᕗᑦ 6(1) ᐊᑐᕐᓗᒍ, ᒫᓐᓇ ᐅᐊᑦᑎ 

ᐃᓕᓴᕆᔭᕆᐊᖃᕋᒃᑯ ᐃᓕᓴᕆᒐᒃᑯ ᐊᒻᒪᓗ 

ᐅᓂᒃᑳᕐᓂᐊᓕᖅᑐᖓ ᐅᖃᖅᑎᒧᑦ. 

 

ᐃᖅᓱᖅᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ ᑲᑎᒪᕕᐅᑉ 

ᓯᓚᑖᓄᐊᖅᑎᑲᐃᓐᓇᒃᑯᑦ. (ᑐᓵᔨᑎᒍᑦ) ᖁᔭᓐᓇᒦᒃ. 

 

ᐅᖃᖅᑎ: 20. ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ. ᒥᔅᑐ 

ᐃᓄᒃ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ, ᑲᑎᒪᔨᖁᑎᑎᑦ 

ᐱᓕᕆᐊᖃᖃᑖᕐᒪᑕ  ᐱᖁᔭᔅᓴᓂᒃ ᓇᐃᓴᐅᑎᓕᓐᓂᒃ 

51, 52 ᐊᒻᒪᓗ 53, ᐅᓂᒃᑳᕈᒪᓪᓗᑕᓗ ᑖᒃᑯᐊ 

ᐱᖁᔭᒃᓴᐃᑦ ᓇᐃᓴᐅᑎᓖᑦ 51 ᐊᒻᒪᓗ 53 

ᒫᓐᓇᑲᐅᑎᒋ ᐱᖓᔪᐊᓐᓂᒃ 

ᐅᖃᓕᒫᖅᑕᐅᔪᓐᓇᖁᓕᖅᑐᑎᒍ. ᐊᒻᒪᓗ, ᐅᖃᖅᑏ, 

ᐱᖁᔨᕗᖓ ᑲᑎᒪᔨᑐᐃᓐᓇᐃᑦ ᐅᓂᒃᑳᖓᑦ 

ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᒃ 

ᓇᑕᕐᒦᑦᑐᖃᕐᒪᑦ. ᐊᐃᑉᐱᖅᑕᐅᕙ? ᒥᔅᑐ ᐅᑲᓕᖅ. 

(ᑐᓵᔨᑎᒍᑦ) ᐱᖁᔨᕗᖔᕈᑦ ᓈᒻᒪᖕᒪᑦ. 

ᓈᒻᒪᒃᓴᖅᑐᓕᒫᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, 

ᑕᒻᒪᔪᐃᑦᑐᖅᑕᖃᓐᖏᒻᒪᒡᒎᖅ, ᑕᒻᒪᕐᓂᕋᒪ. 

ᐃᒃᓯᕙᐅᑖᖅ, ᐱᒋᐊᒃᑲᓐᓂᕈᓐᓇᕈᒪ.  

 

ᐅᖃᖅᑏ, ᑲᑎᒪᔨᖁᑎᑎ ᐱᓕᕆᐊᖃᖃᑖᕐᒪᑕ 

ᐱᖁᔭᔅᓴᓂᒃ ᓇᐃᓴᐅᓕᓐᓂᒃ 51, 52 ᐊᒻᒪᓗ 53. 

ᐅᓂᒃᑳᕈᒪᓪᓗᑕᓗ ᑖᒃᑯᐊ ᐱᖁᔭᒃᓵᒃ ᓇᐃᓴᐅᑎᓖᒃ 

51 ᐊᒻᒪᓗ 52 ᒫᓐᓇᑲᐅᑎᒋ ᐱᖓᔪᐊᓐᓂᒃ 

ᐅᖃᓕᒫᖅᑕᐅᔪᓐᓇᖁᓕᖅᑐᒋᑦ. ᐊᒻᒪᓗ, ᐅᖃᖅᑏ, 

ᐱᖁᔨᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ ᐅᓂᒃᑳᖏᑦ 

ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᕈᒻᒪᑦ. 

ᐊᐃᑉᐱᖅᑕᐅᕙ? ᒥᔅᑐ ᐅᑲᓕᖅ. (ᑐᓵᔨᑎᒍᑦ) 

ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᒃᓴᖅᑐᓕᒫᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᓈᒻᒪᒃᓴᓐᖏᑦᑐᓪᓕᑭᐊᖅ. ᐱᖁᔨᕗᖔᕈᑦ ᑲᔪᓯᕗᖅ. 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, ᒥᔅᑕ ᐲᑕᓴᓐ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 51 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 

ᓈᓴᐅᑎᖓ 4, 2016-2017 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 51, 

ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᑭᑐᔪᖅᑐᕈᑎᓄᑦ)  

ᒪᓕᒐᖅ, ᓈᓴᐅᑖ 4, 2016-2017, 

ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᒃ 

ᓇᑎᕐᒦᑦᑐᖃᕐᒪᑦ. ᓈᒻᒪᒃᓴᖅᑐᑦ. ᖁᔭᓐᓇᒦᒃ. 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᕗᖅ.  

 

ᓇᐃᓴᐅᑎᖃᖅᑐᖅ 22. ᑲᑎᒪᔾᔪ . . . . ᒪᒥᐊᓇᖅ. 

(ᑐᓵᔨᑎᒍᑦ) ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, ᒥᓂᔅᑕ 

ᑮᑦ ᐲᑕᓴᓐ. 

 

ᒪᓕᒐᒃᓴᖅ 52 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑎᖓ 

2, 2017-2018 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 52, 

ᑮᓇᐅᔭᐃᑦ ᐊᑐᖅᑐᔅᓴᐃᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, ᓈᓴᐅᑖ 2, 2017-

2018, ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ. ᓈᒻᒪᒃᓴᖅᑐᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. (ᑐᓵᔨᑎᒍᑦ) ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. 

 

22. (ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᐃᑦ. 

(ᑐᓵᔨᑎᒍᑦ) ᑎᑎᕋᖅᑏ. 

 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᔅᓴᐃᑦ ᓯᑎᐱᕆ 15-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐊᓯᖏᓐᓂᓪᓗ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 



ᕿᑎᖅᑰ, ᓯᑎᐱᕆ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖔᕐᓂᐊᓕᕐᒥᔪᒍᑦ ᐅᓪᓗᑐᐃᓐᓇᓱᖕᓂᖓᓂ, 

ᓯᑎᐱᕆ 15, 2017 9:00-ᐸᑦ ᐅᓪᓛᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᖅᑎ. 

 

>>ᑲᑎᒪᓂᖅ ᓄᖅᑲᖅᐳᖅ 18:09ᒥ 



 

 

 


